
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᔮᓐ ᑖᐱᒃ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᑦ ᐅᖃᐅᓯᕐᒧᑦ ᑎᒥᖓᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐅ. 

ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᐅᑐᐱᕆ 28, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᑉᓗᒃᑯᑦ. ᐱᒋᐊᕐᓂᐊᓕᖅᑎᓪᓗᑕ, ᒥᔅᑕ ᐊᓇᕕᓗᒃ, ᑐᒃᓯᐊᕐᓂᒃᑯᑦ 

ᐊᖕᒪᐃᓛᖅᑭᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᑉᓗᒃᑯᑦ ᐃᓄᐃᑦ. (ᑐᓵᔨᑎᒎᓕᖅᑐᖅ) ᑕᖃᐃᖅᓯᑎᐊᖅᑐᔅᓴᐅᓚᐅᕋᓗᐊᖅᑯᓯ ᐱᓇᓱᐊᕈᓯᐅᑉ ᓄᙳᐊᓂ, 

ᑐᙵᓱᒃᑲᓐᓂᓕᕐᒥᒋᔅᓯ. ᒥᔅᑕ ᓴᕕᑲᑖᖅ, (ᑐᓵᔨᑎᒎᕈᓐᓃᖅᑐᖅ) ᐃᓄᐃᒡᓗ ᑕᐅᑐᒃᑐᑦ ᑏᕖᒃᑯᑦ, ᓈᓚᒃᑐᓪᓗ 

ᓈᓚᐅᑎᒃᑯᑦ. ᑐᙵᓱᒋᑦᓯ.  

 

(ᑐᓵᔨᑎᒎᓕᖅᑐᖅ) ᓈᓴᐅᑎᓕᒃ 2, ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓯᕗᓕᖅᑎᐅᔪᖅ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 472 - 6(2): ᒥᓂᔅᑕ ᒪᓕᒐᓕᐅᕐᕕᒻᒦᙱᑦᑐᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖑᕗᓯ ᓄᓇᕗᒻᒥᐅᑕᐃᑦ. ᐅᖃᖅᑏ, 

ᐅᖃᐅᔾᔨᒍᒪᔪᖓ ᒫᓐᓇ ᐅᕙᓃᒍᓐᓇᔾᔮᖏᑲᐃᓐᓇᕋᒪ ᓇᒡᒐᔾᔭᐅᓕᖅᑭᒻᒥ ᐋᑦᑑᕝᕙ 29, ᐊᒻᒪ ᐱᖓᑦᑎᕐᒥ ᐋᑦᑑᕝᕙ 

30, ᐃᓚᒃᑲ ᐱᔾᔪᑎᒋᓪᓗᒋᑦ ᐊᐅᓪᓚᖅᓯᒪᓂᓐᓂ. ᒪᓕᒐᓕᐅᖅᑎᐅᖃᑎᒐ ᑕᐃᕕᑎ ᐊᕿᐊᕈᖅ, ᐅᕙᖓ 

ᐃᓂᖓᓃᑲᐃᓐᓇᕐᓂᐊᖅᑐᖅ ᒐᕙᒪᒃᑯᓐᓂ ᓯᕗᒃᑲᑕᖅᑎᐅᓗᓂ ᐊᒻᒪ ᒥᓂᔅᑕᐅᓗᓂ ᓄᓇᓕᓐᓂ ᒐᕙᒪᒃᑯᓂ 

ᐱᔨᑦᑎᕋᖅᑎᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕᕆᔭᐅᔪᖅ ᒪᓕᒐᓕᕆᔨᒃᑯᓐᓄᑦ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 473 – 6(2): ᓄᓇᕗᒻᒥ ᐃᑲᔪᖅᑕᐅᕕᓐᓂ ᐱᓕᒻᒪᖅᓴᐃᓂᖅ (ᑕ. ᐊᕿᐊᕈᖅ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ ᒪᓕᒐᓕᐅᕐᕕᖕᒥ 

ᑐᓴᖅᑎᑦᑎᔪᓐᓇᕋᒪ ᑲᔪᓯᑦᑎᐊᖏᓐᓇᖅᑐᒥᒃ ᓄᓇᕗᒻᒥ ᑎᒍᔭᐅᓯᒪᕝᕕᖕᒥ ᐱᓕᒻᒪᒃᓴᖅᑎᑦᑎᕙᒃᑐᑦ ᐊᒻᒪ 

ᐃᖅᑲᓇᐃᔭᖅᑎᑖᕋᓱᒃᐸᒃᑐᑦ. 

 

ᑎᒍᔭᐅᓯᒪᕝᕕᖕᒥ ᖃᐅᔨᒪᓛᖅᑐᑦ ᐱᓕᒻᒪᒃᓴᖅᑎᑦᑎᕙᒃᑐᑦ, ᐱᒋᐊᖅᑎᑕᐅᓚᐅᖅᓯᒪᓪᓗᓂ ᓯᑎᐱᕆ 2021−ᒥ, 

ᐱᓇᓱᐊᕈᓯᕐᓄᑦ 7−ᓄᑦ ᐃᓕᓐᓂᐊᒐᒃᓴᐅᓪᓗᓂ ᐃᓚᐅᔪᑦ ᐊᑭᓕᖅᓱᖅᑕᐅᖃᑦᑕᖅᐳᑦ ᐃᓕᓐᓂᐊᖅᖢᑎᒃ 

ᐊᔪᙱᑦᑕᕆᐊᓕᖏᓐᓂᒃ ᑲᔪᓯᓂᖓᓂᒡᓗ ᐃᑲᔪᖅᑕᐅᓗᑎᒃ ᐃᖅᑲᓇᐃᔮᖃᑦᑎᐊᕈᓐᓇᖅᓯᖁᓪᓗᒋᑦ ᑎᒍᔭᐅᓯᒪᕝᕕᖕᓂ. 

150 ᐅᖓᑖᓂ ᐃᖅᑲᓇᐃᔭᖅᑎᑖᖅᓯᒪᓕᖅᑐᑦ ᑕᐃᒪᙵᑦ ᓴᖅᑭᑕᐅᓚᐅᖅᑎᓪᓗᒍ. 

 



ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2 

ᖁᕕᐊᓱᒃᑭᕗᖓᑦᑕᐅᖅ ᐅᖃᕈᓐᓇᕋᒪ ᒫᓐᓇ ᐃᓕᓐᓂᐊᖃᑕᐅᓚᐅᖅᑐᑦ, ᓯᑎᐱᕆ−ᒥ ᐱᒋᐊᓚᐅᖅᑐᑦ 

ᐱᐊᓂᓛᖅᖢᑎᒡᓗ ᑎᓯᐱᕆ−ᒥ, ᐊᕙᑎᓪᓗ ᑎᓴᒪᓂᒃ ᐃᓚᐅᔪᖃᖅᖢᓂ ᖁᓕᓪᓗ ᑎᓴᒪᑦ ᓄᓇᕗᒻᒥ ᐃᓅᓪᓗᑎᒃ. 

ᑖᓐᓇ ᐊᒥᓲᓛᖑᕗᖅ ᓄᓇᕗᒻᒥ ᐃᓄᐃᑦ ᐊᑕᐅᓯᕐᒥ ᑲᑎᙵᔪᓂ ᐃᓕᓐᓂᐊᖅᑐᑦ ᐅᓪᓗᒥᒧᑦ ᑎᑭᖦᖢᒍ. 

 

ᐅᓄᕐᓂᕆᒐᔪᒃᑕᖏᑦ ᐱᓕᕆᐊᖑᔪᒧᑦ ᐃᓚᐅᔪᑦ ᐅᓄᖅᓯᕙᓪᓕᐊᖏᓐᓇᖅᓯᒪᔪᑦ ᑕᐃᒪᖓᑦ ᓄᑖᓂᒃ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᖃᓄᖅᑑᕈᑎᓂᒃ ᓴᖅᑭᑕᐅᓚᐅᖅᑎᓪᓗᒍ ᑕᒪᑐᒪᓂ ᐊᕐᕌᒍᒥ. 

ᐊᒻᒪᓗᑦᑕᐅᖅ, ᐱᓕᒻᒪᒃᓴᖅᑎᑦᑎᓂᖅ ᒫᓐᓇ ᐃᓚᖃᓕᕐᒥᔪᖅ ᐃᓄᐃᑦ ᐃᓕᖅᑯᓯᖓᓂᑦ ᐊᔪᕈᓐᓃᖅᓴᕐᓂᕐᒧᑦ 

ᐱᓕᕆᐊᖑᕙᒃᑐᒥᑦ.  

 

ᐃᓚᐅᔪᓕᒫᑦ ᐃᓕᓐᓂᐊᕐᓗᑎᒃ ᐱᓕᕆᐊᖑᔪᑉ ᐱᒻᒪᕆᐅᓂᖓᓂᒃ ᐱᔾᔪᑎᖓᓂᒡᓗ ᖃᐅᔨᒪᓕᕐᓗᑎᒡᓗ ᐱᖁᑎᓂᒃ 

ᐊᑐᖅᑕᐅᓲᓂᒃ ᐊᐅᓪᓚᖅᓯᒪᑎᓪᓗᒋᑦ ᓄᓇᒧᑦ, ᐱᖅᑯᓯᑐᖃᕐᒥᒃ ᐊᔪᕈᓐᓃᖅᓴᕐᓂᖅ, ᖃᓄᕐᓗ ᐃᓄᐃᑦ ᐃᓕᖅᑯᓯᖓᓂᒃ 

ᖃᐅᔨᒪᔭᒥᓂᒃ ᑐᓴᐅᒪᑎᑕᐅᖃᑦᑕᕐᒪᖔᑦ. 

 

ᑲᔪᓯᑦᑎᐊᕐᓂᖓ ᑎᒍᔭᐅᓯᒪᕝᕕᖕᒥ ᖃᐅᔨᒪᓛᖅᑐᑦ ᐱᓕᒻᒪᒃᓴᕈᑕᐅᔪᖅ ᐃᑲᔪᖅᐳᖅ ᑎᒍᔭᐅᓯᒪᕝᕕᑦᑎᓐᓂᒃ 

ᐊᒃᓱᕈᕐᓇᖅᑐᖅᓯᐅᓗᐊᕈᓐᓃᕐᓗᑎᒃ ᐃᖅᑲᓇᐃᔭᖅᑎᒋᔭᖏᑦ. ᓇᓗᓇᐃᖅᓯᖃᑦᑕᕆᕗᑦ ᓄᑖᑦ ᐃᖅᑲᓇᐃᔭᖅᑎᑖᖑᔪᑦ 

ᐃᓕᓐᓂᐊᖅᑎᑕᐅᑦᑎᐊᖃᑦᑕᖁᓪᓗᒋᑦ, ᓯᓚᑦᑐᖅᓴᕐᕕᒡᔪᐊᑦᑎᓐᓂ ᐱᐅᓯᕚᓪᓕᖅᑎᑦᑎᓪᓗᑎᒃ ᐃᖅᑲᓇᐃᔭᖅᑎᓪᓗ 

ᑲᔪᓯᑦᑎᐊᕈᓐᓇᖅᓯᓪᓗᑎᒃ. 

 

ᑭᖑᓪᓕᖅᐹᒥ, ᐃᓕᓴᕆᔪᒪᕙᒃᑲ ᐊᒃᓱᕈᖅᖢᑎᒃ ᐱᓕᕆᖃᑦᑕᓚᐅᖅᑐᑦ ᐊᒻᒪ ᑐᓂᓯᒪᑦᑎᐊᖃᑦᑕᖅᑐᑦ ᑎᒍᔭᐅᓯᒪᕝᕕᖕᒥ 

ᐃᖅᑲᓇᐃᔭᖅᑎᓕᒫᑦ. ᐱᒻᒪᕆᐊᓗᖕᒥᒃ ᐱᓕᕆᐊᒃᓴᖃᕐᒪᑕ ᐊᑦᑕᕐᓇᖅᑐᒦᑎᑦᑎᑦᑕᐃᓕᓪᓗᑎᒃ 

ᓇᐅᑦᑎᖅᓱᖅᑎᐅᓪᓗᑎᒡᓗ. ᓄᓇᕗᒻᒥᐅᑦ ᑎᓕᐅᖅᐸᒃᑲ ᐱᔪᒥᒍᓱᒃᑐᑦ ᐃᖅᑲᓇᐃᔮᒃᓴᑦᑎᐊᕙᖕᒥ ᑭᒃᑯᑐᐃᓐᓇᓂᑦ 

ᐊᑦᑕᕐᓇᖅᑕᐃᓕᒪᑎᑦᑎᓂᕐᒥᑦ, ᖃᐅᔨᒋᐊᖁᓪᓗᒋᑦ ᓄᓇᕗᒻᒥ ᑎᒍᔭᐅᓯᒪᕝᕕᖕᓂ ᖃᐅᔨᒃᑲᓐᓂᕈᒪᔪᑦ 

ᐱᓕᒻᒪᒃᓴᕈᒪᔪᓪᓗ ᐃᖅᑲᓇᐃᔮᒃᓴᓂᓪᓗ.ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᓴᐃᑦ ᐅᖃᐅᓯᔅᓴᖏᑦ. ᒥᓂᔅᑕᒋᔭᐅᔪᖅ ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 474 – 6(2): ᑲᓇᑕᒥ ᐋᓐᓪᓂᐊᕕᓕᐊᖅᐸᒃᑐᓄᑦ ᐊᑦᑕᓇᖅᑕᐃᓕᓂᕐᒧᑦ ᐱᓇᓱᐊᕈᓯᖅ 

(ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᐅᓗᑦᓯᐊᖅ ᑲᑎᒪᔨᐅᖃᑎᒃᑳ. ᐅᖃᖅᑎᑦᓯᔩ, ᑕᐃᒪ ᒫᓐᓇ 

ᐱᓇᓱᐊᕈᓯᕆᔭᐅᖕᒪᑦ ᑲᓇᑕᒥᑦ ᖃᓄᐃᙱᑦᓯᐊᖁᑉᓗᒋᑦ ᑕᑯᔭᐅᔭᕆᐊᓖᑦ. ᖃᑉᐳᓛᑎᑐᑦ (ᑐᓵᔨᑎᒍᑦ) ᑲᓇᑕᒥ 

ᐱᓇᓱᐊᕈᓯᖅ ᖃᓄᐃᙱᑦᓯᐊᖁᓪᓗᒋᑦ ᑕᑯᔭᐅᔭᕆᐊᓖᑦ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐊᕐᕌᒍᑕᒫᑦ 

ᖁᕕᐊᓲᑕᐅᑦᑕᔪᔪᖅ, ᑕᒪᓐᓇ ᖃᐅᔨᒪᔭᐅᑉᑲᓐᓂᖁᑉᓗᒍᓗ, ᖃᓄᖅ ᐅᓗᕆᐊᕐᓇᙱᑐᒥᓯᐅᖁᑉᓗᒋᑦ ᑖᒃᑯᐊ 

ᑕᑯᔭᐅᔭᕆᐊᓖᑦ ᖃᓄᐃᙱᑦᓯᐊᖁᑉᓗᒋᑦ.  

 

ᐊᒻᒪ ᑕᒪᓐᓇᑦᑕᐅ ᑐᑭᓯᐊᔭᐅᒃᑲᓂᖁᔭᐅᖦᖢᓂ, ᖃᓄᖅ ᐱᓕᕆᖃᑎᒌᖕᓂᖅ, ᐃᑲᔪᖅᑎᒌᖕᓂᖅ ᑕᒪᓐᓇ ᖃᓄᖅ 

ᐃᑲᔫᑕᐅᑦᑕᕐᒪᖔᑦ ᖃᓄᐃᖏᑦᓯᐊᖁᔨᓂᕐᒧᑦ, ᐋᓐᓂᐊᖅᑐᓕᕆᓂᐅ ᐃᓗᐊᓂ. (ᑐᓵᔨᑎᒍᑦ) ᒫᓐᓇ ᑕᕝᕙ 

ᓈᒻᒪᓈᓕᕐᖓᑦ, ᐃᓱᒪᓕᖅᑭᑦᑐᖃᖅᑳ ᐊᑦᑕᓇᖅᑐᒦᒋᐊᖃᙱᓐᓂᖏᓐᓂᑦ ᐋᓐᓂᐊᕕᓕᐊᖃᑦᑕᖅᑐᐃᑦ, 

ᐋᓐᓂᐊᕕᓕᐊᕋᐃᑉᐸᑕ ᐃᑲᔪᖅᑕᐅᒋᐊᖅᑐᕐᓗᑎᒃ ᐊᒻᒪᓗ ᐋᓐᓂᐊᕕᒻᒥ ᐃᖅᑲᓇᐃᔭᖅᑏᑦ ᐊᑦᑕᓇᖅᑐᒦᙱᓪᓗᑎᒃ 

ᐃᖅᑲᓇᐃᔭᕈᓐᓇᕐᒪᖔᑕ.  

 

ᑕᕝᕙᓂ ᐊᕐᕌᒍᑦᑎᓐᓂ, ᐃᓱᒪᖃᓕᖅᑭᑦᑖᒃᑲᓐᓂᖅᑐᐃᑦ ᖃᓄᖅ ᐊᑦᑕᓇᖅᑐᒦᙱᓐᓂᖅᓴᐅᒍᓐᓇᕐᒪᖔᑕ ᑎᒥᒃᑯᑎᒍᑦ, 

ᐃᓱᒪᒃᑯᑦ, ᐃᓕᖅᑯᓯᖅᑎᒍᓪᓘᓐᓃᑦ, ᐅᑉᐱᕐᓂᖓᒍᓪᓘᓐᓃᑦ ᐋᓐᓂᖅᑕᐅᑦᑕᐃᓕᒪᓗᑎᒃ.  

 

ᑕᐃᒫᒃ ᐊᑦᑕᓇᖅᑐᓕᕆᓂᖅ ᐃᓱᒪᒋᓗᒍ ᑐᑭᓯᑦᑎᐊᑲᓐᓂᕆᐊᓕᕗᑦ ᐋᓐᓂᐊᕕᒻᒥ ᐋᓐᓂᖅᑕᐅᒍᓐᓇᕐᓂᖏᑦ ᑕᖅᑲᒃᑯᐊ, 

ᑲᑐᔾᔨᖃᑎᒌᓐᓂᒃᑯᑦ. ᑕᐃᒫ ᐋᓐᓂᐊᕕᓕᐊᖅᓯᒪᔪᐃᑦ ᐱᖃᑕᐅᓪᓚᕆᖃᑦᑕᕐᓗᑎᒃ ᖃᓄᖅ ᑲᒪᒋᔭᐅᓐᓂᐊᕐᒪᖔᑖ, 

ᐊᒻᒪᓗ ᐃᖅᑲᓇᐃᔭᖅᑏᑦ ᐊᑦᑕᓇᖏᑦᑐᑯᓗᓐᓂᑦ ᐱᕕᖃᖅᑎᑦᑎᓗᑎ,ᒃ ᐅᖃᖃᑎᖃᕈᓐᓇᕐᓗᑎᒃ ᐋᓐᓂᐊᕕᓕᐊᖅᑐᓂᑦ, 

ᐃᓚᖏᓐᓂᓪᓗ. 

 

ᓄᓇᕗᒻᒥᐅᑦ ᒪᕐᕉᓐᓂᒃ ᐱᒍᓐᓇᖅᑑᒃ ᐊᐅᓚᑦᑎᐊᖁᔨᑉᐸᑕ ᐋᓐᓂᐊᕕᓕᐊᖅᓯᒪᓂᕆᔭᖏᓐᓂᑦ. ᐊᐱᖅᓱᖃᑦᑕᕐᓗᓯ 

ᐃᓱᒫᓘᑎᖃᕋᐃᒍᔅᓯ ᐋᓐᓂᐊᕕᒻᒦᓂᔅᓯᓐᓂ ᐊᐱᖅᓱᖃᕐᑕᕐᓗᓯ, ᑎᒥᓯ ᖃᓄᐃᓐᓂᖓᓂᓪᓗ. 

 

ᐊᐃᑉᐹ ᐅᓂᒃᑳᖃᖃᑦᑕᕐᓗᓯ ᐋᓐᓂᐊᕕᒻᒥ ᖃᓄᖅ ᑲᒪᒋᔭᐅᓐᓂᕐᒪᖔᔅᓯ ᐅᕐᓂᓗᔅᓴᕐᕕᕆᔭᖓᓄᑦ. ᑖᓐᓇ 

ᐋᓐᓂᐊᕕᓕᐊᖅᓯᒪᔪᓄᓄᑦ ᐅᕐᓂᓗᔅᓴᕆᐊᖅᑐᕐᕕᒃ.  

 

ᑐᓵᔭᐅᙱᓪᓗᓯ ᐅᖃᐅᓯᖃᕈᓐᓇᖅᑯᓯ ᖃᓄᐃᓕᐅᖅᑕᐅᓂᕐᒪᖔᔅᓯ ᐋᓐᓂᐊᕕᓕᐊᖅᑐᓯ. ᑕᐃᒫᒃ 

ᐊᑦᑕᓇᖅᑐᒦᙱᓐᓂᖅᓴᐅᖁᓪᓗᒋᑦ. ᐋᓐᓂᐊᑦᑕᐃᓕᓕᕆᓂᕐᒥ ᐃᖅᑲᓇᐃᔭᖅᑏᑦᑕᐅᖅ ᒪᑐᐃᖓᑦᑎᐊᖅᑐᒥ 

ᐅᖃᖃᑎᖃᕈᓐᓇᖁᓪᓗᒋᑦ ᐋᓐᓂᐊᕕᓕᐊᖅᑐᓂᑦ, ᓘᑦᑖᖑᖃᑎᖏᓐᓂᓪᓗ, ᐃᓚᖏᓐᓂᓗᑦᑕᐅᖅ. ᐊᐱᕆᖃᑦᑕᕐᓗᑎᒃ, 

ᖃᓄᖅ ᐊᑦᑕᓇᖅᑐᒦᙱᓐᓂᖅᓴᐅᒍᓐᓇᕐᒪᖔᑕ.  

 

ᑕᐃᒫᓪᓗᑦᑕᐅᖅ ᐅᓂᒃᑳᕆᔭᐅᖏᓐᓇᑦᑎᐊᖃᑦᑕᕐᓗᑎᒃ ᖃᓄᐃᓕᐅᖅᑐᖃᕈᓘᔭᕋᐃᑉᐸᑦ, ᐃᓱᒫᓗᓇᖅᑐᓂᑦ 

ᐊᑦᑕᓇᖅᑐᓕᕆᓂᕐᒧᑦ. 

 

ᑕᕝᕙᓂ ᐱᓇᓱᐊᕈᓯᕐᒥ ᐱᒻᒪᕆᐊᓘᔪᒥᑦ ᓄᓇᓖᑦ ᐋᓐᓂᐊᕕᖏᑦ ᓴᖅᑭᔮᕆᐊᖅᑎᑦᑎᖃᑦᑕᓂᐊᖅᑐᑦ ᐊᕐᕌᒍᑕᒫᑦ 

ᑕᐃᒪᐃᓕᐅᖅᐸᒻᒪᑕ. ᑲᑎᓚᐅᖅᑖ ᐱᓇᓱᐊᕈᓯᖅ ᑖᓐᓇ ᖁᕕᐊᒋᓗᒍ ᐋᓐᓂᐊᕕᓕᐊᖅᑐᐃᑦ 

ᐊᑦᑕᓇᖅᑐᒦᔾᔭᐃᒃᑯᑎᖓᐃᓛᒃ, ᐊᑦᑕᓇᖏᓂᖅᓴᐅᖃᑦᑕᓂᐊᕐᖓᑕ ᐋᓐᓂᐊᕕᓕᐊᖅᑐᖃᕋᐃᑉᐸᑦ ᓄᓇᕗᒻᒥ. 

(ᑐᓵᔨᑎᒎᕈᓐᓃᖅᑐᖅ)  ᒪ’ᓇ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕᒋᔭᐅᔪᖅ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 475 – 6(2): ᐃᓚᒌᑦᑎᐊᕐᓂᖅ ᖃᓄᖅᑑᓂᕐᒧᑦ ᐸᕐᓇᐅᑎᒃ (ᓇᑲᓱᒃ)    

 

ᐊᖓᔪᖅᑳᖅ ᒪᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ. ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕘᒥᐅᑦ 

ᐅᓪᓗᒃᑰᖅᑲᒃᑲ.  

 

(ᑐᓵᔨᑎᒍᑦ) ᐅᖃᖅᑏ, ᓈᒻᒪᓈᓕᖅᑲᑦ ᒪᓕᒐᓕᐅᕐᕕᒻᒧᑦ ᓴᖅᑭᖅᓯᓂᐊᕋᒪ 2023-2028ᒧᑦ ᐃᓚᒌᑦᓯᐊᓂᕐᒧᑦ 

ᑐᑭᒧᐊᒍᑎᔅᓴᒥᑦ ᐊᐅᓚᔾᔭᐃᒋᐊᕈᑎᔅᓴᖅ. ᑖᓐᓇ ᐊᐅᓚᔾᔭᐃᒋᐊᕈᑎᔅᓴᖅ ᑭᐅᒋᐊᕐᓂᐅᔪᖅ ᑳᓇᑕᐅ 

ᑕᒻᒪᖅᓯᒪᔪᖅᓯᐅᖅᑎᖓᑕ ᖃᐅᔨᓴᕐᓂᕆᔪᔭᖓᓂᑦ ᐃᓄᓕᕆᔨᒃᑯᓐᓂ ᓄᓇᕗᒻᒥ. ᑖᓐᓇ ᐊᐅᓚᔾᔭᐃᒋᐊᕈᑎ 

ᑐᙵᕕᓕᐅᕆᓂᐊᖅᑐᖅ ᐃᓚᒌᓐᓄᑦ ᑲᒪᔨᐅᔪᓄᑦ ᐱᕙᓪᓕᐊᒋᐊᖅᑎᑕᐅᓚᐅᖅᓯᒪᔪᒥ 2023ᒥ, ᑭᒡᒐᖅᑐᐃᓪᓗᓂᓗ 

ᒐᕙᒪᒃᑯᑦ ᐊᖏᖅᓯᒪᓂᕆᔭᖓᓂᑦ.  

 

ᐊᔅᓱᐊᓗᒃ ᐊᓯᔾᔩᓂᐊᕐᓂᕋᖅᑐᑎᒃ ᐊᓯᔾᔨᖅᑕᐅᒋᐊᓕᓐᓂᑦ ᐃᓄᓕᕆᓂᕐᒥ ᓄᓇᓕᑦᑎᓐᓂ.  

 

ᐃᓚᒌᑦᑎᐊᕐᓂᖅ ᓴᖅᑭᔮᖅᑎᑦᑎᕗᖅ ᑐᕌᕋᕆᔭᐅᓂᐊᖅᑐᓂᑦ, ᑐᕌᖅᑕᕆᔭᐅᓂᐊᖅᑐᓂᑦ, ᐊᒻᒪᓗ 

ᐱᓕᕆᒋᐊᕐᓂᐅᓂᐊᖅᑐᓂᑦ, ᖃᖓᒃᑯᓪᓗ ᐃᓄᓕᕆᔨᒃᑯᓐᓄᑦ ᐊᑐᓕᖅᑎᑕᐅᕙᓪᓕᐊᓗᑎᒃ. 

 

ᐃᓗᓕᖅᑐᔪᒥᑦ ᖃᐅᔨᓴᖅᑐᖃᓚᐅᕐᖓᑦ, ᐊᒻᒪᓗ ᕿᒥᕐᕈᔭᐅᖃᑦᑕᕐᓂᖓᓄᑦ ᐸᕐᓇᐅᑎᒥᑦ ᐋᖅᑭᔅᓯᓯᒪᓕᖅᑐᑦ, 

ᐊᖏᖅᑕᐅᓯᒪᔪᐃᑦ ᑲᔪᓯᑎᑕᐅᕙᒃᑲᓗᐊᕐᒪᖔᑕ ᖃᐅᔨᒪᔾᔪᑎᐅᓂᐊᖅᑐᒥᑦ. 

 

ᑕᒪᒃᑯᐊ ᑐᕌᒐᕗᑦ ᑎᑭᐅᑎᑦᑎᐊᕋᓱᓐᓂᐊᖅᑕᕗᑦ ᑲᑐᔾᔨᖃᑎᖃᕐᓗᑕ ᓄᓇᓕᓐᓂᑦ, ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, 

ᐊᓯᖏᓐᓂᓪᓗ ᒐᕙᒪᒃᑯᑦ ᐱᓕᕆᕕᖏᓐᓂᑦ. 



ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓕᒍᒪᔭᒃᑲ ᒐᕙᒪᒃᑯᓐᓂ ᐱᓕᕆᖃᑎᒋᕙᑦᑕᒃᑲ, ᓄᓇᕗᑦ ᑐᙵᕕᒃᑯᓐᓂᓗ, ᐊᒻᒪᓗ ᑭᒡᒐᖅᑐᐃᔨᖓ ᓱᕈᓯᕐᓄᑦ 

ᒪᒃᑯᑦᑐᓄᓪᓗ ᐃᑲᔪᖅᓯᖃᑦᑕᕐᖓᑕ. ᐱᒻᒪᕆᐊᓗᒃ ᑖᓐᓇ ᐱᓕᕆᐊᖑᒋᐊᓕᒃ ᐱᓕᕆᐊᖑᑎᓪᓗᒍ. ᐊᒻᒪᑦᑕᐅᖅ 

ᑯᔭᓐᓇᒦᓪᓚᕆᒍᒪᔭᒃᑲ ᓄᓇᕗᒻᒥᐅᑕᐃᑦ ᐃᓚᐅᖃᑦᑕᓚᐅᖅᑐᐃᑦ ᖃᐅᔨᒋᐊᕐᓂᖃᖅᑎᓪᓗᑕ, ᐊᒻᒪ ᐊᑐᖅᓯᒪᔭᒥᓂ 

ᐅᓂᒃᑳᑲᕈᓐᓇᖅᐸᓚᐅᕐᖓᑕ. 

 

ᑐᓴᖅᑕᐅᓚᐅᖅᑯᓯ. ᐊᒻᒪᓗ ᑖᒃᑯᐊ ᐅᖃᐅᓯᕆᕙᓚᐅᖅᑕᓯ ᐸᕐᓇᐅᑎᒧᑦ ᐃᓚᓕᐅᑎᓪᓚᕆᑦᑎᐊᓂᐊᖅᑐᐃᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 476 – 6(2): ᖃᓄᐃᓕᖓᓕᖓᓂᖓ ᑮᓇᐅᔾᔭᓵᓂᑦ ᕿᒥᕐᕈᓂᖅ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᓪᓗ ᒪᓕᒐᓕᐅᖅᑎᐅᖃᑎᒃᑳ, ᐅᕙᓂᓗ 

ᐳᓛᕆᐊᖅᓯᔪᐃᑦ, ᓄᓇᕗᒻᒦᑦᑐᓕᒫᓪᓗ.  

 

ᐅᖃᖅᑏ, ᒥᓂᔅᑕᐅᑎᓪᓗᖓ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ, ᐅᐱᒍᓱᒃᐳᖓ ᓇᓗᓇᐃᖅᓯᔪᓐᓇᕋᒪ 

ᐱᓕᕆᐊᖑᓯᒪᔪᓂᒃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᐅᓯᒋᐊᕈᑎᒃᓴᑦ ᐃᖅᑲᓇᐃᔭᖅᑎᑦ ᐃᓚᐅᖃᑦᑕᕐᓂᖏᑦ 

ᐃᑲᔪᖅᓱᕐᓗᒋᓪᓗ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᑦᑎᐊᕙᐅᓂᖓᓂᒃ. 

 

ᐅᖃᖅᑏ, 2023−ᒥ ᐅᐱᕐᖔᒃᑯᑦ, ᒪᓕᒐᓕᐅᖅᑎᐅᖃᑎᕗᑦ, ᒥᓂᔅᑕ ᐊᕿᐊᕈᖅ, ᑐᓴᖅᑎᑦᑎᓚᐅᖅᐳᖅ 2023−ᒥ 

ᐅᑭᐊᒃᓵᒃᑯᑦ, ᐃᖅᑲᓇᐃᔭᖅᑐᓕᕆᔨᒃᑯᑦ ᐱᒋᐊᖅᑎᑦᑎᓚᐅᖅᐳᑦ ᐊᑕᖐᔪᒥᒃ ᕿᒥᕐᕈᔭᐅᔪᒥᒃ ᓄᓇᕗᑦ ᒐᕙᒪᒃᑯᑦ 

ᐊᑭᓕᖅᑕᐅᔾᔪᑎᓄᑦ ᐋᖅᑭᒃᓯᒪᓂᕆᔭᖓᓂᒃ ᐃᒪᐃᓕᖓᓕᓚᐅᖅᖢᓂ ᒪᓕᒐᓕᐅᖅᑎᐅᖃᑎᕗᑦ, ᒥᓂᔅᑕ ᐊᕿᐊᕈᖅ 

ᐅᐱᕐᖔᒃᑯᑦ ᑐᓴᖅᑎᑦᑎᓪᓗᓂ ᑮᓇᐅᔾᔭᒃᓵᖏᑦ ᐊᑭᑦᑐᕆᐊᕐᓂᐊᕐᓂᖏᓐᓂᒃ 9-11%−ᒥ ᐊᒥᓱᓄᑦ ᐃᖅᑲᓇᐃᔭᖅᑎᓄᑦ 

ᐊᑐᓕᓚᐅᖅᑐᖅ ᓯᑎᐱᕆ 30, 2024−ᒥ. ᓂᕆᐅᒃᐳᖓ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᕗᑦ ᖃᐅᔨᓚᐅᖅᑐᑦ 

ᐊᑭᑦᑐᕆᐊᕐᓂᖓᓂᒃ ᐅᓪᓗᑐᐃᓐᓇᐅᓚᐅᖅᑐᒥ ᓯᒃᑭᑖᖅᑎᓪᓗᒋᑦ. 

 

ᒫᓐᓇᐅᔪᖅ, ᐅᖃᖅᑎᑦᑎᔩ, ᓇᓗᓇᐃᖅᓯᔪᒪᕗᖓ ᐱᓕᕆᐊᖑᒃᑲᓐᓂᖅᑐᓂᒃ ᐊᒻᒪ ᓯᕗᒻᒧᐊᒃᐸᓪᓕᐊᔪᓂᒃ 

ᐃᓚᒋᔭᐅᓪᓗᓂ ᖃᓄᖅᑑᕈᑎᒧᑦ ᐱᓕᕆᐊᖑᕙᓪᓕᐊᔪᒪᔪᑦ. 

 

ᑮᓇᐅᔾᔭᒃᓵᖏᑦ ᕿᒥᕐᕈᔭᐅᕙᓪᓕᐊᕗᑦ ᐱᕐᔪᐊᖑᓪᓗᓂ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ − ᐃᓕᓴᐃᔨᕗᑦ, 

ᐃᓕᓐᓂᐊᕐᕕᖕᒥ ᐊᖓᔪᖅᑳᑦ, ᐊᒻᒪ ᑐᒡᓕᖏᑦ− ᐃᖅᑲᓇᐃᔭᖅᑎᑦ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᑦ 

ᐊᖏᖃᑎᒌᒍᑎ ᒪᓕᒃᖢᒍ. 

ᓂᕆᐅᒋᔭᖃᖅᐳᒍᑦ ᖃᓄᐃᓕᐅᖁᔭᐅᓯᒪᔪᓂᒃ ᑕᕝᕙᙵᑦ ᐃᓛᒃᑰᖅᑐᒥᑦ ᕿᒥᕐᕈᐊᕐᓂᕆᔭᐅᔪᒥᑦ 

ᑲᔪᓯᑎᑕᐅᓛᕐᓂᖓᓂᒃ ᑕᒪᑐᒪᓂ ᐊᕐᕌᒍ ᐃᓱᓕᓯᒪᓕᖅᐸᑦ. 

 

ᐊᒻᒪ ᓱᓕ, ᐅᖃᖅᑎᑦᑎᔩ, ᑭᖑᓪᓕᖅᐹᖓ ᐱᓕᕆᐊᖑᓂᖓ ᐊᑭᓕᖅᑕᐅᔾᔪᑎᓄᑦ ᕿᒥᕐᕈᓂᐅᔪᖅ ᐱᒋᐊᖅᓯᒪᓕᖅᑐᖅ, 

ᐊᑐᓕᖁᔨᓂᐊᖅᑐᖅ ᖃᓄᐃᓕᐅᒃᑲᓐᓂᕆᐊᖃᕐᓂᖏᓐᓂᒃ ᓄᓇᕗᑦ ᒐᕙᒪᒃᑯᑦ ᑲᔪᖏᖅᓴᐃᓗᑎᒃ ᐊᒻᒪᓗ 

ᐱᓯᒪᒃᖠᕐᓗᑎᒃ ᓄᑖᓂᒃ ᐱᔪᓐᓇᑦᑎᐊᖅᑐᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ. ᑖᓐᓇ ᐱᓕᕆᐊᖅ ᐃᓚᖃᖅᐳᖅ 

ᖃᐅᔨᓴᖅᑕᐅᔪᓂᒃ ᓄᓇᕗᑦ ᒐᕙᒪᒃᑯᑦ ᑲᑎᖦᖢᒋᑦ ᑐᓐᓂᖅᑯᓯᐊᖅᑖᕈᓯᖏᓐᓂᒃ, ᐃᓚᓕᐅᔾᔭᐅᓪᓗᑎᒃ 

ᐃᖅᑲᓇᐃᔭᖅᑎᓄᑦ ᐃᑲᔫᑎᑦ. 

 

ᐅᖃᖅᑎᑦᑎᔩ, ᐃᖅᑲᓇᐃᔭᖅᑐᓕᕆᔨᒃᑯᑦ ᓇᓪᓕᐅᒃᑯᒫᖏᓐᓄᑦ ᕿᒥᕐᕈᓂᖅ, ᐱᖃᑎᖃᖅᖢᑎᒃ ᓄᓇᕗᒻᒥ ᒐᕙᒪᒃᑯᑦ 

ᐃᖅᑲᓇᐃᔭᖅᑎᓄᑦ ᐃᓚᐅᖃᑕᐅᔪᓂᒃ ᖃᐅᔨᓴᕈᑎᒥᒃ, ᑕᑯᑎᑦᑎᓪᓗᓂ ᐱᓕᕆᕝᕕᖕᒪ ᐊᖏᖅᓯᒪᓂᖏᓐᓄᑦ 

ᐃᑲᔪᖅᓱᕐᓗᒍ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᓕᕇᓐᓇᕐᓂᖏᓪᓗ ᐱᕈᖅᐸᓪᓕᐊᑎᓪᓗᒍ ᓴᙱᓂᖅᓴᖅ 

ᖁᓚᓕᖅᓴᕋᐃᙱᓪᓗᑎᒡᓗ ᓄᓇᕗᒻᒥᐅᑦ. ᖁᔭᓐᓇᒦᒃ, ᐅᖃᖅᑏ. 

 



ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕ ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 477 – 6(2): ᓄᓇᕗᒻᒥ ᕿᓂᖅᑏᑦ ᐸᖅᓴᐃᔩᓪᓗ ᑲᑎᒪᔨᖏᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ 

ᒪᓕᒐᓕᐅᖅᑎᑦ ᑐᓴᖅᑎᑦᑐᒪᓪᓗᒋᑦ ᐱᔾᔪᑎᒋᓪᓗᒋᑦ ᐸᕐᓇᒃᑕᐅᓯᒪᔪᑦ ᐱᖏᖕᓇᖅᑐᓕᕆᔭᖅᑐᕐᓂᐅᓛᖅᑐᑦ 

ᐱᓇᓱᐊᕈᓯᕐᓂᒃ ᐊᒡᒋᖅᑐᓂᒃ ᐃᖃᓗᖕᓂ ᓄᕕᐱᕆ 14-ᒥ 17-ᒧᑦ, 2024. 

 

ᐅᖃᖅᑎᑦᑎᔩ, ᓄᕕᐱᕆ 14−ᒥᑦ, ᐱᓕᕆᕝᕕᒃᐳᑦ ᑲᑎᒪᑎᑦᑎᓛᖅᑐᑦ ᓄᑖᒥᑦ ᓄᓇᒥᑦ ᐱᖏᖕᓇᖅᑐᓕᕆᔨᒃᑯᓐᓂᑦ 

ᑲᑎᒪᓂᖕᒥᑦ ᓄᓇᕗᒻᒧᑦ. ᐱᔾᔪᑎᖓ ᑖᔅᓱᒪ ᑲᑎᒪᓂᐅᑉ ᑲᑎᑎᑦᑎᔪᒪᓪᓗᑎᒃ ᑲᑐᔾᔨᖃᑎᒌᓪᓗᐊᑕᕐᓂᒃ ᓄᓇᓕᖕᓂ 

ᐊᑦᑕᕐᓇᖅᑕᐃᓕᒪᓂᕐᒥ ᖁᕝᕙᕆᐊᖅᑎᓪᓗᒍ ᐱᓕᕆᖃᑎᒌᖕᓂᖅ, ᐱᓕᕆᖃᑎᒌᒃᐸᓪᓕᐊᓂᖅ, ᓇᓗᓇᐃᔭᐅᑎᑦ 

ᖃᐅᔨᒪᖃᑦᑕᐅᑎᓂᕐᓗ, ᐊᒻᒪᓗᑦᑕᐅᖅ ᐱᓕᕆᖃᑎᒌᒍᓐᓇᕐᓂᖅ ᑎᒥᐅᔪᓕᒫᑦ ᐃᓚᐅᖃᑕᐅᔪᑦ ᐱᖏᖕᓇᖅᑐᓕᕆᓂᕐᒥ 

ᐊᐅᓚᓂᕐᓂ ᓄᓇᕗᒻᒥ. ᑖᓐᓇ ᑲᑎᒪᓂᖅ ᐱᕕᖃᖅᑎᑦᑎᕗᖅ ᑲᑐᔾᔨᖃᑎᑦᑎᓐᓂᒃ ᐋᖅᑭᒃᓱᐃᖁᓪᓗᒋᑦ 

ᐊᑐᓕᖁᔭᐅᓯᒪᔪᓂᒃ, ᐅᖃᐅᔾᔨᒋᐊᕐᓂᕐᒥᒃ ᐊᒻᒪᓗ ᖃᓄᐃᓕᐅᖁᔨᓂᕐᒥᒃ, ᐊᖏᖃᑎᒌᖕᓂᒃᑯᑦ, ᐱᓕᕆᕕᖕᒧᑦ 

ᓇᐅᒃᑯᑐᐃᓐᓇᖅ ᕿᓂᖅᑐᓕᕆᓂᕐᒧᑦ ᓄᓇᕗᒻᒥ. 

 

ᐊᒻᒪᓗᑦᑕᐅᖅ, ᐅᖃᖅᑎᑦᑎᔩ, ᓄᕕᐱᕆ 15−ᒥᑦ 17−ᒧᑦ ᑖᒃᑯᐊ ᐱᓕᕆᕝᕕᐅᔪᑦ ᐱᓕᕆᖃᑎᖃᖕᓂᐊᖅᑐᑦ 

ᐃᓕᓐᓂᐊᖃᑎᑦᑎᓐᓂᑦ ᑲᒪᒋᔭᖃᖕᓂᐊᕐᓗᑎᒃ 2024−ᒥᑦ ᓄᓇᕗᒻᒥᑦ ᐱᖏᖕᓇᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ.  

 

ᑖᓐᓇ ᑲᑎᒪᓂᖅ ᑲᑎᑎᑦᑎᓂᐊᖅᑐᖅ ᓄᓇᕗᒻᒥ 25-ᓂᒃ ᓄᓇᓕᖕᓂ ᐱᖏᖕᓇᖅᑐᓕᕆᔨᓂᒃ ᐊᐅᓚᑦᑎᔨᖏᓐᓂᒃ 

ᐃᓕᓐᓂᐊᖃᑎᒌᒡᓗᑎᒃ, ᐱᓕᒻᒪᒃᓴᕐᓗᑎᒃ, ᐊᒻᒪᓗ ᓴᙱᑦᑎᒋᐊᕐᓗᒍ ᐱᓕᕆᖃᑎᒌᖕᓂᖏᑦ ᓄᓇᕗᑦ, ᑲᓇᑕᐅᑉ 

ᒐᕙᒪᒃᑯᖏᑦ, ᒐᕙᒪᐅᙱᑦᑐᑦ, ᐊᒻᒪᓗ ᓇᖕᒥᓂᖅ ᐱᓕᕆᕝᕕᓕᖕᓄᑦ ᐱᓕᕆᖃᑎᒋᔭᐅᔪᑦ. 

 

ᑲᑎᑎᑦᓯᓂᕐᒥᑦ ᓯᕗᓕᖅᑎᑦᓴᑎᓐᓂᑦ ᓄᓇᒥ ᕿᓂᖅᑎᓄᑦ ᐸᖅᓴᐃᔨᓄᓪᓗ ᑐᑭᒧᐊᑦᑎᑦᓯᔨᓂᑦ ᑖᑦᓱᒧᖓ 

ᑲᑎᒪᑎᑦᓯᓂᒃᑯᑦ ᑐᕌᒐᖃᖅᑐᑦ ᐊᐅᓚᑦᓯᓂᕐᒥᑦ ᐅᖃᖃᑎᒌᓐᓂᕐᒥᑦ ᓄᓇᒥ ᕿᓂᕐᓂᕐᒧᑦ ᐸᖅᓴᐃᓂᕐᒧᓪᓗ, 

ᐃᓚᒋᔭᐅᓗᓂ ᒫᓐᓇᐅᔪᖅ ᐊᑐᖅᑕᐅᖃᑦᑕᖅᑐᑦ ᐊᑭᓕᖅᑐᖅᑕᐅᒐᑎᒃ ᑲᑐᔾᔨᖃᑎᒌᓄᑦ ᖃᓄᕐᓗ ᐊᑐᖅᑕᐅᖃᑦᑕᖅᑐᑦ 

ᐱᐅᓯᕚᓪᓕᖅᑎᑕᐅᒍᓐᓇᕐᒪᖔᑕ ᐃᑲᔪᖅᑐᑦᓯᐊᓂᕐᒥᑦ ᑖᑦᓱᒪᖓᑦ ᐱᒻᒪᕆᐅᔪᒥᑦ ᐱᓕᕆᔾᔪᓯᕐᒥᑦ. 

 

ᐅᖃᖅᑎᑦᑎᔩ, ᒥᓂᔅᑕᐅᕝᕕᒋᔭᕋ ᐱᓕᕆᖃᑎᖃᖃᑦᑕᖅᓯᒪᕗᖅ ᐱᖏᖕᓇᖅᑐᓕᕆᓂᕐᒧᑦ ᐱᓕᕆᖃᑎᒋᕙᒃᑕᑦᑎᓐᓂᒃ 

ᖃᐅᔨᒪᓕᕈᒪᓂᕐᒧᑦ ᖃᓄᖅ ᐱᐅᓛᒃᑯᑦ ᐃᑲᔪᖅᑐᐃᔪᓐᓇᕐᒪᖔᑕ ᓄᓇᓕᑦᑎᓐᓂᒃ ᐅᑯᑎᒎᓇᖅ, ᑕᒪᓐᓇ ᐱᒻᒪᕆᐊᓗᒃ 

ᑭᒃᑯᑐᐃᓐᓇᐃᑦ ᖁᐊᖅᓵᕐᓇᖅᑐᒦᙱᓐᓂᖏᓐᓄᑦ ᐱᓕᕆᐊᖑᕙᒃᑐᑎᒍᑦ. ᐃᓄᖕᓂᒃ ᑲᑎᑎᑦᑎᓂᒃᑯᑦ ᖃᓄᖅᑑᕐᓂᖅ 

ᐊᒻᒪ ᐱᔨᑦᓯᕐᓂᖅ ᕿᒥᕐᕈᓂᐊᖅᐳᒍᑦ ᓄᑖᓂᒃ ᐊᑐᖅᑕᐅᔪᓐᓇᖅᑐᓂᒃ ᓯᕗᒻᒧᐊᒍᑎᒃᓴᓂᒃ ᑖᔅᓱᒧᖓ ᐱᒻᒪᕆᐅᔪᒧᑦ 

ᐱᓕᕆᐊᒧᑦ ᐊᒻᒪ ᓴᐳᔾᔨᓗᑕ ᐱᔨᑦᑎᕋᕐᓗᑕᓗ ᓄᓇᕗᒻᒥᐅᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᖁᔭᓐᓇᒦᖅᐸᒃᑲ ᑖᒃᑯᐊ ᐱᖏᓐᓇᖅᑐᓕᕆᕙᑦᑐᐃᑦ ᓄᓇᕗᒻᒥ ᓇᑯᕐᒦᑦᓯᐊᖅᓱᒋᓪᓗ ᓄᓇᕗᒻᒥᐅ ᑭᒡᒐᖅᑐᖅᑕᓐᓂ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᓪᓗ ᐊᐅᓪᓛᖅᑐᓕᕆᓂᕐᒧᑦ, ᒥᔅᑕ 

ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 478 – 6(2): 2024 ᓴᐃᒻᒪᑕ ᐱᑦᓯᐅᓛᖅ ᖃᖓᑕᓲᓕᕆᓂᕐᒧᑦ ᐃᓕᓐᓂᐊᕐᓂᕐᒧᑦ 

ᑮᓇᐅᔭᖅᑖᖅᑐᑦ (ᑕ. ᐊᕿᐊᕈᖅ)  



ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐱᓕᕆᕝᕕᒋᔭᕋ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓄᑦ ᐱᓕᕆᐊᖃᓪᓚᕆᒍᒪᕗᑦ ᐱᐅᓯᒋᐊᖅᑎᑦᑎᔪᒪᓪᓗᑎᒃ ᓄᓇᕗᒻᒥᐅᑦ ᑎᖕᒥᓲᓕᕆᓂᕐᒧᑦ 

ᐃᖅᑲᓇᐃᔭᖅᑎᖏᓐᓂᒃ ᐅᑯᑎᒎᓇᖅ, ᓴᐃᒪᑕ ᐱᑦᓯᐅᓛ ᖃᖓᑕᓲᓕᕆᓂᖕᒧᑦ ᐃᓕᓐᓂᐊᕈᑎᒃᓴᖅᑖᖅᑎᑦᑎᓂᕐᒥᒃ.  

 

ᑖᓐᓇ ᐃᓕᓐᓂᐊᕈᑎᒃᓴᖅᑖᕈᓯᐊᖅ ᐱᔪᓐᓇᕐᓂᖅᑖᖅᑎᑦᑎᕗᖅ ᓄᓇᕗᒻᒥ ᐃᓕᓐᓂᐊᖅᑎᓂᒃ 

ᖃᖓᑕᓲᓕᕆᓂᕐᒥᒃ−ᑐᙵᕕᓕᖕᒥᒃ ᐱᓕᕆᐊᒃᓴᓂᒃ ᐊᐃᑦᑑᑎᖃᕐᓗᑎᒃ, ᒪᓕᒡᓗᑎᒃ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᒥᒃ ᑭᒡᒐᖅᑐᖅᑕᐅᓕᒃᑲᓐᓂᖁᓪᓗᒋᑦ ᓄᓇᕗᒻᒥ ᐃᓄᐃᑦ ᖃᖓᑕᓲᓕᕆᔨᒻᒪᕆᑦ 

ᐃᖏᕐᕋᔪᓕᕆᔨᒃᑯᓐᓂ. 

2024-25−ᒧᑦ ᐱᓕᕆᐊᒧᑦ ᑮᓇᐅᔭᑦ ᐊᑐᖅᑐᒃᓴᑦ $30,000−ᒥ $105,000−ᒧᑦ ᑎᑭᖦᖢᒍ.  

 

>>ᐸᒃᑕᑐᖅᑐᑦ 

 

ᐊᓕᐊᓇᐃᒍᓱᑦᑎᐊᖅᐳᖓ ᑐᓴᖅᑎᑦᑎᔪᓐᓇᕋᒪ ᓂᕈᐊᖅᑎᑦ ᑲᑎᒪᔨᕋᓛᖏᑦ ᓂᕈᐊᖅᓯᒪᖕᒪᑕ 7−ᓂᒃ ᒪᒃᑯᒃᑐᓂᒃ 

ᓄᓇᕗᒥᐅᓂᒃ, ᐃᓚᐅᑦᑎᐊᖅᐸᒃᖢᑎᒃ ᖃᖓᑕᓲᓕᕆᓂᕐᒧᑦ ᐃᓕᓐᓂᐊᖅᑕᒥᓂᒃ, ᑕᒪᑐᒪᓂ ᐊᕐᕌᒍᒥ 

ᐃᓕᓐᓂᐊᕈᑎᒃᓴᖅᑖᖅᑎᑕᐅᓪᓗᑎᒃ. 

 

ᐊᑕᐅᑦᑎᒃᑯᑦ ᖁᕕᐊᓲᑎᖃᖅᐳᒍᑦ ᐃᓕᓐᓂᐊᕈᑎᒃᓴᑦᑎᐊᕙᖕᓂᑦ ᑐᓐᓂᖅᑯᓯᐊᓂᑦ: ᐊᑦᕗᑦ ᒨᓱ ᑲᐃᕆᔅ 

(ᖃᖓᑕᓲᖅᑎ), ᓇᓕᐊ ᐃᔨᕋᖅ (ᖃᖓᑕᓲᖅᑎ), ᐃᓚᐃᓐ ᓴᕐᓂᑕᓄᑦ (ᖃᖓᑕᓲᖅᑎ), ᓯᑦᓂ ᓂᑰᓪ (ᖃᖓᑕᓲᖅᑎ),  

ᔫᑭᐸ ᑰᑦᑎᖅ (ᖃᖓᑕᓲᖅᑎ), ᓇᖕᒪᓕᒃ ᖃᓈᑦᓯᐊᖅ (ᖃᖓᑕᓲᖅᑎ), ᑎᓇ ᑲᒃᑭ (ᖃᖓᑕᓲᖅᑎ) 

 

ᐊᑐᓂ ᑖᒃᑯᐊ ᐊᔪᙱᑦᑎᐊᖅᑐᑦ ᐃᓄᐃᑦ ᐱᑎᑕᐅᓂᐊᖅᐳᑦ $7,500-ᓂᒃ ᐃᓕᓐᓂᐊᕈᑎᒃᓴᖅᑖᖅᐸᒡᓗᒋᑦ 

ᖃᖓᑕᓲᓕᕆᓂᕐᒧᑦ ᐃᓕᓐᓂᐊᕈᒪᔪᑦ ᐃᑲᔪᖅᑕᐅᖁᓪᓗᒋᑦ. ᐱᒃᑯᒍᓱᖃᑎᒋᙵ ᑖᒃᑯᐊ ᐃᓱᒪᑦᑎᐊᕚᓗᐃᑦ 

ᓯᕗᓂᒃᓴᕗᓪᓗ ᖃᖓᑕᓲᓕᕆᑎᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 648 - 6(2): ᖁᔭᓕᓂᖅ ᐃᕐᖑᑕᒥᓂᒃ ᕿᓂᕋᓱᓐᓂᕐᒥᒃ (ᓴᕕᑲᑖᖅ)  

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑦᓯ. ᑭᖑᕙᕋᓗᐊᖅᖢᖓ ᑕᒫᓃᓕᖅᐳᖓ. 

ᐅᖃᑦᓯᐊᕆᐊᕐᓂᐊᐳᖓ ᑭᓯᐊᓂ ᐅᖃᕈᐊᖅᑕᒃᑲ ᑕᒻᒪᒥᐊᕐᓇᓚᓛᕐᒥᔪᑦ ᐊᕐᕕᐊᒥᐅᓂᒃ ᒪ’ᓈᕈᐊᖅᖢᓂ 

ᐋᒡᒌᓯᐅᑎᓪᓗᒍ ᐃᕐᖑᑕᕋ ᑕᒫᓃᒍᓐᓃᓚᐅᕐᒪᑦ.  

 

ᐊᕐᕕᐊᒥᐅᑦ ᕿᓂᖃᑦᑖᓯᐊᒥᐊᓚᐅᕐᒪᑕ ᑎᖕᒥᓲᒃᑯᑦ, ᐅᒥᐊᒃᑯᑦ, ᕼᐋᓐᑕᒃᑯᑦ, ᐱᓱᒃᑐᑦ ᐃᐱᕌᖅᑐᑦ ᕿᒥᕐᕖᕈᑎᒃᖢᓂ 

ᕿᓂᓚᐅᕐᒪᑕ ᒪ’ᓈᑕᒃᑲ ᐊᕐᕕᐊᕐᒥᐅᑦ.  

 

ᐊᒻᒪ ᐃᖅᑲᐅᒪᓂᖃᖅᑎ’ᓗᑕ ᐊᕐᕕᐊᕐᒥᐅᑕᓗᒃᑖᑦᑎᐊᑦ ᑕᐃᑯᖓᓚᐅᕐᒪᑕ, ᒪ’ᓈᖅᐸᒃᑲ. ᑖᓐᓇ ᐃᕐᖑᑕᕆᓚᐅᖅᑕ 

ᑲᐃᑕᓐ ᓴᕕᑲᑖᖅ. ᐊᕐᕌᒋᐊ ᐱᓱᒃᑎᒥ ᑕᐃᒍᓚᐅᖅᑕᕋ, ᑕᒫᓃᒍᓐᓃᕐᒪᑦ ᒪ’ᓈᖅᐳᖓ ᒫᓐᓇ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒥᑦᑐᖅ, ᒥᔅᑕ ᖃᐃᕐᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 649 - 6(2): ᐃᓕᓐᓂᐊᕐᕕᑦᑖᕆᐊᖃᕐᓂᖓ ᓴᓂᕋᔭᒻᒥ (ᖃᐃᕐᓂᖅ)  



ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᐊᒥᑦᑐᕐᒥᐅᑦ. ᐅᑉᐱᒋᑦᑎᐊᕋᓗᐊᕆᕙᒋᑦ ᒪᓕᒐᓕᐅᖅᑎᐅᖃᑎᒐ. 

ᐅᖃᖅᑎᑦᑎᔩ, ᐅᓪᓗᒥ ᓂᑯᕕᔾᔪᑎᖃᕆᕗᖓ ᓱᓕ, ᐅᓪᓗᒥ ᐅᖃᐅᓯᖃᕈᒪᓪᓗᖓ. ᑖᓐᓇ ᑭᒡᒐᖅᑐᖅᑕᕋ ᐃᓚᖓᑦ 

ᓄᓇᓕᒃ ᓴᓂᕋᔭᒃ. 

 

ᑕᑯᔭᐅᒃᑲᓐᓂᖁᒐᓗᐊᕋᒃᑯ ᐊᒃᓱᐊᕆᓪᓗᒍ ᑕᒪᓐᓇ ᐃᓕᓐᓂᐊᖅᑐᓕᕆᓂᖅ, ᓄᓇᕗᑦ ᒐᕙᒪᒃᑯᓐᓂᑦ ᐊᒃᓱᕉᑕᐅᑎᓪᓗᓂ 

ᐃᓕᓐᓂᐊᖅᑐᓕᕆᓂᖅ ᑕᒪᒃᑯᐊ ᐃᓱᓕᑦᑎᖃᑦᑕᖅᑐᐃᑦ. ᐊᒻᒪᓗ ᐃᓕᓐᓂᐊᕆᐅᕋᓱᓕᓵᖅᑐᐃᑦ, ᑕᒪᓐᓇ 

ᑕᐅᑐᒃᑕᐅᑎᓪᓗᒍ ᐱᒻᒪᕆᐅᑎᓪᓗᒍ ᑕᒪᓐᓇ ᐊᑭᑐᔪᖅᑑᑎᓄᑦ ᐊᑐᕐᓂᐊᓕᕌᖓᑕ. ᐃᒻᒪᖄ, ᐆᒃᑑᑎᒋᓗᒍ 

ᐃᓕᓐᓂᐊᕐᕕᒃ. 

 

ᑕᑉᐱᑲᓂ ᓴᓂᕋᔭᒻᒥ ᑖᓐᓇ ᐃᓕᓐᓂᐊᕐᕕᖓ ᓄᑕᐅᖏᑦᑑᖃᑕᐅᓕᕐᒥᖕᒪᑦ, ᐊᒡᒑᓪᓘᓐᓃᑦ ᐅᖃᖅᑎᑦᑎᔩ, 

ᐃᒪᓐᓇᐃᓕᔪᓐᓇᖅᐳᖓ. ᑖᓐᓇ ᓄᓇᕗᑦᑖᓚᐅᖅᓯᒪᖏᑎᓪᓗᑕ ᑖᓐᓇ ᐃᓕᓐᓂᐊᕐᕕᒃ ᓴᓇᔭᐅᓚᐅᖅᓯᒪᖕᒪᑦ. ᐊᒻᒪ 

ᑖᓐᓇ ᒥᑭᓗᐊᓕᕆᓪᓗᓂ ᑕᒪᒃᑯᐊ ᐃᓕᓐᓂᐊᓕᓵᖅᑐᑯᓗᐃᑦ ᐊᒥᓲᑎᓪᓗᒋᑦ. 

 

ᐊᒻᒪᓗ ᐅᖃᖅᑎᑦᑎᔩ, ᓇᓗᓇᐃᖅᓯᒃᑲᓐᓂᕐᓗᖓ ᑕᒪᒃᑯᐊ ᖁᑦᑎᓐᓂᓕᖕᒧᑦ ᐃᓕᓐᓂᐊᕆᐊᖃᑦᑕᖅᑐᐃᑦ ᐃᒻᒪᖄ, 

ᑕᒪᒃᑯᐊ ᖁᑦᑎᓐᓂᖅᓴᒥᒃ ᐃᓕᓐᓂᐊᖃᑦᑕᖅᑐᐃᑦ ᑕᑉᐱᑯᖓ ᖁᑦᑎᓐᓂᖃᖅᑐᓄᑦ 10-ᒧᑦ, 11, 12.  

 

ᑕᐃᒪ ᑖᒃᑯᐊ ᑲᑎᙵᓂᑯᖏᓐᓄᑦ ᐃᓕᓐᓂᐊᕐᕕᖓᑦ ᒥᑭᓗᐊᓕᖃᑦᑕᕐᒪᑦ, ᑖᒃᑯᐊᓗ ᖁᑦᑎᓂᖅᓴᓂ ᐃᓕᓐᓂᐊᖅᑐᐃᑦ 

ᐃᓚᖓᒍᑦ ᓄᖅᑲᕈᑕᐅᖃᑦᑕᕐᒥᖕᒪᑦ ᑖᓐᓇ. ᑕᕝᕘᓇ ᐅᒡᒍᓇᖅᑑᒐᓗᐊᖅ ᑕᐃᒪᓐᓇ ᐃᓕᓐᓂᐊᖅᑐᓕᕆᓂᖅ 

ᐱᒻᒪᕆᐅᑎᓪᓗᓂ ᑕᒫᓂ ᓄᓇᕘᒥ. 

 

ᒥᓂᔅᑕ ᓇᓗᓇᐃᖅᓯᕋᑖᓚᐅᕐᒥᔪᖅ ᑕᕝᕙᓂ 2023-ᒥ 2024-ᒧᑦ ᐊᒥᓲᓛᑦᑎᐊᒡᒎᖅ ᐃᓱᓕᒃᑎᓚᐅᕐᒪᑕ 

ᖁᑦᑎᓐᓂᖅᐹᒥᒃ. 

 

ᐅᖃᖅᑎᑦᑎᔩ, ᑖᓐᓇᓕ ᑕᐃᒪ ᓄᓇᓐᓂᑦᑕᐅᖅ ᑭᒡᒐᖅᑐᖅᑕᓐᓂᒃ ᑕᑯᔪᒪᖃᑦᑕᑦᑎᐊᕋᓗᐊᕆᕗᖓ ᐃᓱᓕᑦᑎᔪᓂᒃ ᐊᒻᒪ 

ᐃᓕᓐᓂᐊᒃᑲᓐᓂᕋᓱᓐᓂᐊᖅᑐᓂᒃ. ᑕᐅᓄᖓ ᓄᓇᕗᑦ ᓯᕗᓂᒃᓴᒧᑦ ᐅᕝᕙᓘᓐᓃᑦ ᑕᒪᐅᖓ ᖁᑦᑎᓂᒃᓴᒧᑦ ᒪᐅᖓ 

ᐃᓕᓐᓂᐊᕆᐊᕈᓐᓇᖃᑦᑕᖁᓪᓗᒋᑦ. 

 

ᑕᒪᓐᓇ ᑕᐅᑐᒃᑕᐅᖃᑦᑕᕐᓂᐊᖅᑎᓪᓗᒍ ᐃᓕᓐᓂᐊᖅᑐᓕᕆᓂᖅ ᐃᓱᓕᑦᑎᓯᒪᒐᓗᐊᕐᒪᖔᑕ ᑕᒪᓐᓇ 

ᓄᖅᑲᐅᑕᐅᖃᑦᑕᕐᓂᐊᕐᒪᑦ ᐊᒥᓱᓄᑦ ᐃᓱᓕᑦᑎᓚᐅᖏᓐᓇᒥ. ᑕᐃᒪᓕ ᐃᓕᓐᓂᐊᕆᐊᒃᑲᓐᓂᕈᒪᓕᕋᓗᐊᖅᖢᑎᒃ 

ᑕᒪᓐᓇ ᑕᐅᑐᒃᑕᐅᖃᑦᑕᕐᓂᐊᖅᑎᓪᓗᓂ, ᑕᒪᓐᓇ ᐊᒃᓱᕈᐊᕆᒐᓗᐊᕐᒥᒐᒃᑯ ᑖᒃᑯᐊ ᑭᒡᒐᖅᑐᖅᑕᒃᑲ ᐱᔾᔪᑎᒋᓪᓗᒋᑦ, 

ᑕᒪᓐᓇ ᐱᖕᒪᕆᐅᖕᒪᑦ. ᑕᑯᔪᒥᓇᕋᓗᐊᕐᒥᖕᒪᑦ ᒪᒃᑯᒃᑐᓂᒃ ᓯᕗᓂᒃᓴᖃᑦᑎᐊᕈᒪᔪᓂᒃ, ᐊᖓᔪᖅᑳᖑᓪᓗᓂ 

ᐊᒃᓱᕈᕐᓇᕐᒪᑦ. ᐊᐱᖅᓱᕐᓇᖅᓯᒃᐸᑦ ᓱᓕ ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᐱᖅᓱᕐᓂᕆᓂᐊᖅᐸᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎ 3, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎ 4, ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᓯᓂ. ᓇᓴᐅᑎᓕᒃ 3. ᖃᒪᓂᑦᑐᐊᖅ, ᒥᔅᑕ ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 650 - 6(2): ᖃᒪᓂᑦᑐᐊᕐᒥ ᐃᓕᓐᓂᐊᕐᕕᐊᓗᒻᒥᒃ ᐃᓱᓕᒃᓯᔪᑦ (ᓯᒪᐃᓚᒃ)  

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐃᓵᖓᓚᐅᕋᓗᐊᕋᒪ ᑕᑯᙱᓚᐅᕐᒪᑦ, ᐄᑯᓗᒃ.  

 

ᐅᖃᖅᑎᑦᓯᔩ, ᐅᑉᓗᒥ ᖃᒪᓂᑦᑐᐊᕐᒥ ᖁᕝᕙᓯᓐᓂᓖᑦ 12-ᒥ ᐃᓕᓐᓂᐊᒑᓂᓚᐅᖅᑐᖅ ᖁᕕᐊᓱᖃᑎᒋᕙᒃᑲ ᑕᐃᒃᑯᐊ 

ᐃᓕᓐᓂᐊᒐᓂᓚᐅᖅᑐᑦ. ᑕᐃᒃᑯᐊ ᐊᖓᔪᖅᑳᖏᓪᓗ, ᐊᑖᑕᑦᓯᐊᖏᓪᓗ ᐊᓈᓇᑦᓯᐊᖏᓪᓗ.  

 

ᑕᐃᒪ ᐋᒡᒌᓯ 23-ᖑᑎᓪᓗᒍ ᐊᒥᓱᑦᑑᓚᐅᖅᑐᑦ ᐃᓕᓐᓂᐊᒐᓂᓚᐅᖅᑐᑦ ᖁᕝᕙᓯᓐᓂᓖᑦ 12-ᒥ ᖃᒪᓂᑦᑐᐊᕐᒥ. 

ᐊᑎᖏᑕᐃᕌᓪᓚᖕᓂᐊᖅᐸᒃᑲ: ᕆᐅᐳᑦ ᑯᒃ, ᒑᕕᓐ ᑕᓐ, ᓇᐃᓕᕈᖅ ᕿᓪᓗᓛᖅ, ᑖᓂᐅᓪ ᕿᖓᖅᑯᖅᑑᖅ, ᑳᑐᕇᓇ 



ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᑲᐃᔮ, ᓯᐅᕆᑎᓐ ᒪᓐᓂᒃ, ᐊᐃᑎᓐ ᓇᒡᔪᒐᓕᒃ, ᑯᕆᔅᑏᓇ ᐸᐹᑦᓯ, ᔭᓇ ᐴᑦᓈᖅ, ᓗᐊᕋ ᐸᐱᒃ ᕼᐃᐅᔅᓴᓂ, ᑐᕆᒃᓯ 

ᖃᕐᓕᒃᓴᖅ, ᑕᐃᓄ ᑖᐸᑕᐃ − ᑕᐃᓄ ᖁᕕᐊᓇᑯᓂ, ᐊᕌᓐᓴ ᑐᙳᐊᖅ − ᐃᕐᖑᑕᕐᒪ ᐊᓈᓈ, ᐋᓕᓴᓐ ᑐᐱᖅ, ᐊᒻᒪ 

ᑎᐅᕆᔮᓇ ᐅᖃᔪᐃᑦᑐᖅ.  

 

ᑖᒃᑯᐊ ᖁᕝᕙᓯᓐᓂᓕᒻᒥ 12-ᒥ ᐃᓕᓐᓂᐊᒐᓂᓚᐅᕐᒪᑕ ᖃᒪᓂᑦᑐᐊᕐᒥ, ᖁᕕᐊᓱᖃᑎᒋᓗᒃᑖᖅᐸᑉᓯ, 

ᐅᑉᓗᖃᑦᓯᐊᕐᓂᐊᖅᐳᓯ. ᒪ’ᓇ, ᐅᖃᖅᑎᑦᓯᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎ 4, ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓂᒃ. 5, 

ᐃᓕᑕᖅᓯᓂᖅ ᐳᓛᖅᑐᓂᒃ. ᐸᓐᓂᖅᑑᖅ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᒥᔅᑕ ᓴᕕᑲᑖᖅ, ᐃᑉᐱᒋᑦᑎᐊᖅᑲᒋᑦ ᐃᓚᑎᓪᓗ. 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ, ᐃᓕᓴᕆᔪᒪᕙᕋ ᓗᐊᕋ ᒪᑯᐊᔅᑕᓐ, ᑐᑭᒧᐊᒃᑎᑦᓯᔨ ᐅᖂᑕᖅ ᓄᖅᑲᓕᖅᑐᖅ. 

ᑭᐊᕙᓐ ᐄᑕᓐ, ᐃᓇᖏᖅᑎᒋᓂᐊᖅᑖ, ᑐᑭᒧᐊᒃᑎᑦᓯᔨᐅᓗᓂ.  

 

ᑖᒃᑯᐊ ᐊᕐᕕᓂᓖᑦ ᐅᑭᐅᑦ ᓯᕗᓕᐅᖅᑎᐅᑎᓪᓗᒍ ᑖᓐᓇ ᐱᕚᓪᓕᖅᑎᑦᓯᓪᓚᕆᒃᑐᖅ ᐃᖃᓗᐃᑦ, ᐃᖃᓗᖕᓂ 

ᐊᖏᕐᕋᖃᖏᑦᑐᓄᑦ ᐊᖏᕐᕋᓕᐅᖅᖢᓂ. ᐊᒥᓱᐃᑦ ᒥᔅᑕ ᐄᑕᓐᓕ, ᑖᓐᓇ ᐳᑎᔅ ᑲᓚᒻᒥᐊᒦᖔᖅᑐᖅ. ᑖᒃᑯᐊ 

ᐊᖏᕐᕋᖃᖏᑦᑐᐃᑦ ᑲᒪᒋᓪᓗᑎ 15 ᐊᕐᕌᒍᐃᑦ. ᕼᐅᒐ ᐃᓪᓚᓂᑦ. 

 

ᒥᔅᑕ ᐄᑕᓐ ᑖᓐᓇ ᐱᒋᐊᓚᐅᖅᓯᒪᔪᖅ ᐊᖓᔪᖅᑳᖑᖅᐸᓪᓕᐊᑉᓗᓂ ᑐᑭᒧᐊᒃᑎᑦᓯᔨᐅᓂᕐᒧᓪᓗ ᐱᓕᕆᓯᒪᔪᖅ 

ᐊᐅᓪᓛᖅᑎᑦᓯᓂᕐᒥᑦ ᐊᑭᑐᔫᑎᓂ ᓴᖅᑭᑎᑦᓯᓂᕐᒥᑦ. ᖁᕕᐊᓱᒃᑐᑦ ᐃᓄᖕᓂᑦ ᐃᖃᓗᖕᓂᓗ, ᑖᓐᓇ ᓄᖅᑲᓕᖅᑐᖅ 

ᑭᖑᓂᖃᕐᓂᐊᖅᑐᑎᒃ ᐃᖃᓗᖕᓂ ᓯᕗᒧᐊᖕᓂᐊᖅᑎᓪᓗᑎᑦ. ᒥᔅᑕ ᐄᑕᓐ, ᒫᓐᓇ ᑲᒥᓂ ᐊᖏᔪᓂᑦ ᐊᑎᔭᕆᐊᖃᖅᑐᑎᑦ 

ᐃᖃᓗᖕᒥᐅᑦ ᑐᙵᓱᒃᑎᓪᓚᕗᑦ ᒥᔅ ᒪᑯᐊᔅᑕᓐ. ᐊᒻᒪ ᒥᔅᑕ ᐄᑕ, ᑐᙵᓱᒃᑎᓪᓚᕗᑦ.  

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᓯ ᒪᓕᒐᓕᐅᕐᕕᒃᓯᓐᓄᑦ. ᐃᓕᑕᖅᓯᓂ ᐅᓛᖅᑐᓂᒃ. ᐃᖃᓗᐃᑦ ᓂᐊᖁᙴ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎᐅᖃᑎᒐ ᐃᓱᒪᒋᕙᔅᓯ. ᐅᖃᖅᑎᑦᑎᔩ, 

ᓂᑯᕕᑉᐳᖓ ᐃᓕᓴᕆᒍᒪᓪᓗᒍ ᑖᓐᓇ ᐃᓕᓴᕆᖃᑦᑕᖅᓯᒪᔭᕋ ᐊᒥᓱᐊᖅᓱᓕᖅᖢᓂ ᖁᕕᐊᑦᑎᐊᕋᒪ 

ᑕᕝᕙᓃᑦᑐᐊᓐᓅᖕᒪᑦ ᐋᓪᓛᐅᖏᑦᑎᐊᖅᑐᖅ ᒪᓕᒐᓕᐅᖅᑎᐅᖃᑦᑕᖅᓯᒪᓪᓗᓂ, ᒥᓂᔅᑕᐅᖃᑦᑕᖅᓯᒪᓪᓗᓂ. ᒫᓐᓇ 

ᖁᔭᓕᒍᑎᒋᓗᐊᖑᐊᖅᐸᕋ ᑐᓴᐅᒪᑎᑦᑎᔨᒋᖃᑦᑕᕋᒃᑯ ᐃᖅᑲᓇᐃᔭᖅᑎᒋᒍᓐᓇᖅᓯᒪᒐᒃᑯ ᑕᕝᕙᓂ 

ᒪᓕᒐᓕᐅᖅᑎᐅᓂᕐᒧᑦ ᓂᕈᐊᖅᑕᐅᓯᒪᓪᓗᖓ, ᑖᓐᓇ ᕆᐱᑲ ᒪᐃᒃ. ᑕᕝᕗᖓ ᐃᓪᓗᖓᓄᑦ ᑐᙵᓱᖁᑦᑎᐊᖅᖢᒍ 

ᐃᓕᓴᕆᒍᒪᕋᑖᕋᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦ ᒪᓕᒐᓕᐅᕐᕕᖕᓄᑦ. ᐃᓕᑕᖅᓯᓂ ᐳᓛᖅᑐᓂᒃ. ᖁᑦᓯᒃᑐᖅ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᑉᐱᒋᑦᑎᐊᕆᕙᕋ 

ᒪᓕᒐᓕᐅᖅᑎᐅᖃᑎᒐ. ᑕᕝᕙᓂ ᑕᑯᔭᑯᓗᒋᒐᒃᑯ ᓄᓕᐊᑯᓗᒐ ᑕᒫᓂ ᐃᓕᓐᓂᐊᕆᐊᖅᓯᒪᔪᑯᓘᖕᒪᑦ. ᐊᑎᕐᒪ 

ᓄᓕᐊᕆᓚᐅᖅᑕᖓᓂᒃ ᐊᑎᖃᕐᒥᖕᒪᑦ, ᑕᓐᓇ ᐃᓕᓐᓂᐊᕆᐊᖅᑐᑯᓘᖕᒪ ᑕᕝᕗᖓ ᐃᓄᑦᑎᑑᓕᕆᓂᕐᒧᓪᓗ 

ᑕᒪᐅᖓᖅᓯᒪᒻᒪᑦ ᐃᓕᓴᕆᔪᒪᑦᑎᐊᖅᐸᕋ, ᑖᓐᓇ ᕼᐅᕋᐃᓴᓐ ᓕᓕ, ᐃᑉᐱᐊᕐᔪᖕᒥᐅᑕᖅ. ᐊᒻᒪᓗ ᓴᓂᑦᑎᐊᖓᓃᑦᑐᖅ 

ᐊᕿᐊᕉᖃᑎᒐᑦᑕᐅᖅ ᑕᒫᓃᑦᑐᑯᓘᒻᒥᖕᒪᑦ ᐃᓕᓴᕆᔪᒪᖕᒥᔭᕋ ᑯᕆᔅᑎ, ᐸᓂᒻᒪᑦ ᐊᔾᔨᑦᑎᐊᖓᓂ ᐱᖃᖅᓱᓂ. ᑯᕆᔅᑎ 

ᐊᕿᐊᕈᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᓯ ᒪᓕᒐᓕᐅᕐᕕᒃᓯᓐᓄᑦ. ᐃᓕᑕᖅᓯᓂᖅ ᐳᓛᖅᑐᓂᒃ ᒪᓕᒐᓕᐅᕐᕕᖕᒧᑦ. ᑐᓄᓂᖅ, 

ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐃᓕᓴᖅᓯᔪᒪᒻᒥᔪᖓ ᑭᒡᒐᖅᑐᖅᑕᓐᓂᒃ ᐃᓕᓐᓂᐊᖃᑕᐅᔪᒥᒃ, ᒨᓇ ᑲᔅᓴᒃ−ᒥᐅᓪᑕᓂ. 

ᖁᕕᐊᒋᕙᕋ ᑕᕝᕙᓃᑦᑐᓐᓇᕐᒪᑦ ᑲᑎᒪᕕᖕᒥ ᐃᒡᓗᖓᓐᓂ. ᐊᒻᒪ ᐃᓕᓴᐃᔨᒋᓚᐅᖅᓯᒪᒐᒃᑯ ᒫᑭ ᑲᒃᑭᒃ, ᐊᒃᓱᐊᓗᒃ 

ᐊᓚᐃᓇᐃᖅᑐᒥᑦ ᐃᓕᓐᓂᐊᑎᑦᓯᖃᑦᑕᓚᐅᕐᒪᑦ ᐃᓕᓴᕆᒋᕙᕋ. ᑐᓵᔨᐅᓂᕐᒥᒃ ᐋᓐᓂᐊᕕᒻᒥᑦ 

ᐃᓕᓐᓂᐊᕆᐊᓚᐅᖅᓯᒪᒐᒪ ᐃᓕᓴᐃᔨᒋᓪᓗᒍ ᐃᓕᓐᓂᐊᖅᑎᑦᑎᒃᑲᐅᓂᖓ, ᐱᒃᑲᐅᓂᖓ ᐃᓕᓴᕆᕙᕋ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦ ᒪᓕᒐᓕᐅᕐᕕᑎᓐᓄᑦ. ᐃᓕᑕᖅᓯᓂᖅ ᐳᓛᖅᑐᓂᒃ. ᐃᖃᓗᐃᑦ ᓯᓈ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’. ᐊᕐᕕᐊᕐᒥᐅᑦ, ᐃᓚᑎᓪᓗ ᔫ ᓴᕕᑲᑖᖅ. ᐅᖃᖅᑏ, ᐃᓐᓇᕗᑦ ᐱᐊᑭ 

ᒪᐃᒃ, ᐃᓐᓇᕆᓪᓗᒍ ᐱᕈᖅᐸᓪᓕᐊᓕᖅᑎᓪᓗᖓ ᖃᐅᔨᒪᓕᕋᒃᑯ.  

 

ᐅᖃᖅᑏ, ᐃᒃᓯᕙᐅᑕᐅᓚᐅᕐᒥᒐᒪ ᐅᖂᑕᖅ ᑲᑐᔾᔨᖃᑎᒌᒃᑯᓐᓂ ᑲᑎᒪᔨᖏᓐᓄᑦ, ᓗᐊᕋ ᒪᑯᐊᕝ ᑕᐃᑲᓂ 

ᓄᖅᑲᖅᓯᒪᓕᑎᓪᓗᖓ ᐃᓚᐅᓕᓚᐅᖅᑐᖅ ᑭᓯᐊᓂ. ᑕᒪᓐᓇ ᐊᑯᓂ ᐅᖃᖃᑎᒋᖃᑦᑕᖅᓯᒪᓪᓗᒍ, ᐱᓕᕆᐊᕆᔮ ᑖᓐᓇ 

ᐃᖃᓗᓐᓄᑦ ᓅᓚᐅᖅᓯᒪᖕᒪᑦ, ᑖᒃᑯᐊ ᐊᐅᓪᓛᕐᓂᐊᖅᑎᓪᓗᑎᑦᑕᐅᖅ ᐱᑦᓯᐊᖁᕙᒋᑦ ᓯᕗᓂᑦᓴᕐᓂ ᐊᖏᕐᕋᒧᑦ. 

ᖁᔭᓐᓇᒦᒃ ᐱᓕᕆᓯᒪᒐᕕᑦ, ᑐᙵᓱᒋᑦ ᐄᑕᓐ ᑲᑎᖃᑎᒋᓛᕆᕙᑦᑎᒋᑦ.  

 

ᑖᒃᑯᐊ ᐃᖃᓗᓐᓂ ᖁᕕᐊᓱᖁᑦᑎᐊᕆᕙᑦᑎᒋᑦ, ᐃᖃᓗᖕᓂ ᒪᕐᕉᒃ ᐱᓕᕆᖃᑎᕕᓃᒃᑲ ᑯᕆᔅᑎ ᐊᕿᐊᕈᖅ 

ᑕᕝᕙᓃᒻᒥᖕᒪᑦ, ᖁᕕᐊᓇᖅᑐᖅ ᐱᓕᕆᖃᑎᒋᓪᓗᒍ. ᑖᒃᑯᐊ, ᒥᔅ ᐃᓕᓴᐱ ᐊᕕᙵᕐᓗ ᑖᒃᑯᐊ ᐱᓕᕆᐊᒥᓐᓂᒃ 

ᐊᓯᐊᓄᑦ ᑖᒃᑯᐊ ᑐᓵᔨᐅᓂᕐᒥᒃ ᐃᓕᓐᓂᐊᖅᑐᐃᑦ. ᑕᒪᓐᓇ ᐃᓄᒃᑎᑐᑦ ᐱᓕᕆᖃᑎᒋᕙᖦᖢᒍ, ᑖᒃᑯᐊ 

ᐱᓕᕆᑦᓯᐊᓂᕐᒥᒃ ᐃᓕᓐᓂᐊᖅᑎᓪᓗᒋᑦ. ᑖᒃᑯᐊᓗ ᐃᓕᓐᓂᐊᖃᑕᐅᔪᐃᑦ ᖃᓄᑐᐃᓐᓇᖅ ᑐᓵᔨᐅᓂᕐᒧᑦ ᐱᒻᒪᕆᐅᖕᒪᑦ 

ᑕᒪᓐᓇ. ᑕᒫᓂ ᑲᑎᒪᕝᕕᖕᒥ ᑐᙵᓱᒋᑦᓯ.   

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᑎ ᒪᓕᒐᓕᐅᕐᕕᖕᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᓐᓇᖓᓄᑦ−ᑎᑭᕋᕐᔪᐊᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᒪᓕᒐᓕᐅᖅᑎᐅᖃᑎᕗᑦ ᓇᒡᓕᒋᕙᑉᓯ. ᐃᓕᑕᕆᓱᐊᖅᖢᒍ 

ᐊᕐᕕᐊᕐᒥᐅᑕᖅ ᑐᓄᓐᓃᑐᖅ, ᓲᓴᓐ ᐃᒃᑲᕐᕆᒃ ᑕᕝᕙᓂ ᒪᓕᒐᓕᐅᕐᕕᖕᒥᓯᐅᖃᑕᐅ’ᒪᑦ ᖁᕕᐊᓇᑯᓂ. ᐊᕐᕕᐊᕐᒥᐅᑦ 

ᑕᒪᐅᖓᕌᖓᑉᓯ ᐃᖃᓗᖕᓄᑦ ᑐᙵᓱᑦᑕᕆᑦᓯ ᒪᓕᒐᓕᐅᕐᕕᖕᒧᑦ. ᐊᒻᒪ ᑐᓵᔨᐅᓂᕐᒧᑦ ᐃᓕᓐᓂᐊᖅᑐᓗᒃᑖᑦ 

ᑐᙵᓱᒡᓕᑦ. ᑐᑭᓯᐊᑐᕋᐅᔫᓗᐊᕐᓂᕐᒧᑦ ᐃᑲᔪᑦᓯᐊᒥᐊ’ᒪᑕ ᑕᒪᒃᑯᐊ ᑐᓵᔩᑦ. ᐃᓱᒪᒃᓱᖅᖢᑕᒡᓗ ᐱᓕᔫᓪᓗᐊᑦᑕᓱᕋᑉᑕ, 

ᐃᓕᓐᓂᐊᑦᓯᐊᕈᒫᖅᐳᓯ, ᐊᒻᒪ ᓲᓴᓐ ᑐᙵᓱᒋᑦ.  

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᓯ ᒪᓕᒐᓕᐅᕐᕕᖕᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ ᐊᒥᑦᑐᕐᒧᑦ, 

ᒥᔅᑕ ᖃᐃᓐᓂᖅ. 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐃᓕᓴᖅᓯᒐᔪᐊᓗᐊᖏᒻᒥᒐᓗᐊᕐᒥᒐᒪ ᑕᕝᕙᓂ 

ᐃᒡᓗᕐᔪᐊᒥᑦ. ᑐᙵᓱᖁᑦᑎᐊᖅᐸᑕ ᓄᓇᖅᑲᑎᒋᓚᐅᖅᓯᒪᔭᕋ, ᑯᕆᔅᑎ ᐊᑭᐊᕈᖅ ᒫᓂᕐᒥᐅᑕᐅᓕᕐᒪᑦ. 

ᐃᓕᓴᕆᓯᑲᓪᓚᓵᕋᒃᑯ ᐊᑎᖓ ᐅᖃᖅᑕᐅᒐᖢᐊᖅᖢᓂ, ᐅᖃᖅᑕᐅᕌᓂᖅᑲᐅᔫᒐᓗᐊᖅ ᑐᙵᓱᑦᑎᐊᕆᑦᑎ. 

ᐃᓕᓴᕆᔭᐅᙱᒃᑲᓗᐊᕈᔅᓯ ᑕᕝᕗᖓ ᒪᓕᒐᓕᐅᕐᕕᔅᓯᓐᓄᑦ ᑐᙵᓱᑦᑎᐊᕆᑦᑎ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᓯ ᒪᓕᒐᓕᐅᕐᕕᖕᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᒧᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ: ᓇᓪᓕᒋᕙᑦᓯ ᓴᕕᑲᑖᖅ ᐃᓚᒌᑦ. ᐅᖃᖅᑏ, ᓴᓂᑭᓗᐊᕐᒥᐅᒥᒃ ᑕᒫᓂ 

ᐃᓕᓴᕆᐊᑦᓯᒪᔪᖃᕐᒥᒪᑦ ᐃᓕᑕᖅᓯᒍᒪᔪᖓ, ᓄᑲᕋ ᓘᑲᓯ ᓵᓚ. ᐅᐱᓐᓇᐸᖅᑰᖅ ᓴᓂᑭᓗᐊᕐᒥᐅᓂᒃ ᑕᑯᕆᐊᒥ ᑕᒫᓂ 

ᒪᓕᒐᓕᐅᕐᕕᒻᒥ. ᓴᕙᙶᓗᒃ ᓄᓇᖃᕋᑦᑕ, ᕿᑭᖅᑕᓂ ᓄᓇᕘᒥᐅᖑᑦᓱᑕᓗ. ᐅᐱᕆᕙᕋ ᑕᒫᓃᒻᒪᑦ, 

ᐱᓇᓱᐊᑦᓯᐊᓚᖓᕗᖅ, ᐱᔭᕇᕋᓱᐊᑦᓯᐊᓗᓂᓗ ᐃᓕᓴᑦᑕᒥᓂ ᑐᓵᔨᐅᓂᕐᒥ. ᓇᑯᕐᒦ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᓯ ᒪᓕᒐᓕᐅᕐᕕᖕᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᑲᑎᒪᔾᔪᑎᒃᓴᑦ 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 940 - 6(2): ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐋᓐᓂᐊᕕᓕᐊᕈᔾᔨᓂᕐᒧᑦ ᐊᑐᐊᒐᐃᑦ 

(ᓄᑕᕋᒃ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐃᓴᕆᔪᓐᓇᕋᕕᙵ ᓯᕗᓪᓕᖅᐸᐅᓪᓗᖓ. ᐊᐱᕆᔪᓐᓇᖅᓯᓚᐅᙱᓐᓇᒪ 

ᐅᓪᓗᑐᐃᓐᓇᐅᑎᓪᓗᒍ. ᒥᑦᑎᒪᑕᓕᒻᒥᐅᓪᓗ ᐅᓪᓗᒃᑰᐸᒃᑲ, ᐃᖅᑲᐅᒪᓇᖅᐳᑦ ᒥᑦᑎᒪᑕᓕᒻᒥᐅᑦ. (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᒃᑲ ᑮᓇᐅᔭᓕᕆᓂᕐᒧᑦ ᒥᓂᔅᑕᖓᖕᓄᑦ. ᐅᖃᐅᓯᖃᖅᑐᖓ, ᐃᓱᒫᓘᑕᐅᓯᒪᓂᖓ ᓄᓇᕗᑦ ᒐᕙᒪᒃᑯᑦ 

ᑐᑭᒧᐊᕈᑎᒋᔭᖏᑦ ᐋᓐᓂᐊᕕᓕᐊᖅᐸᑦᑐᓄᑦ, ᑲᒪᒋᔭᐅᒻᒪᑦ ᑖᒃᑯᓄᖓ ᑮᓇᐅᔭᓕᕆᔨᒃᑯᓐᓄᑦ. 

 

ᐅᖃᖅᑎᑦᓯᔩ, ᐊᑕᐅᓯᐅᙱᑦᑐᑦ ᓂᕈᐊᖅᑎᖁᑎᒃᑲ ᐃᓱᒫᓘᑎᖃᕐᓂᕋᖅᓱᑎᒃ ᐃᖅᑲᓇᐃᔭᖅᑏᑦ, ᑕᐃᒫᒃ ᓯᕗᓂᐊᒍᑦ 

ᐊᐅᓚᔅᓵᓕᕈᓐᓇᓂᕐᒥᒃ ᑐᓴᖅᑎᑦᓯᒋᐊᒥᒃ ᓄᓇᓕᒻᒥᓂᒃ ᐋᓐᓂᐊᕕᓕᐊᕆᐊᖃᖅᑎᓪᓗᒋᑦ. 

 

ᒥᓂᔅᑕ, ᖃᐅᔨᒪᔪᔅᓴᐅᒻᒪᑦ ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᓄᓇᓕᓐᓂ ᒥᑭᓂᖅᓴᓃᙶᖅᑐᐃᑦ ᐃᓅᒐᔪᒻᒪᑕᒪ. ᐊᒻᒪᓗ 

ᐊᓐᓇᐅᒪᑎᑦᓯᒋᐊᖃᖅᓱᑎᒃ ᐃᓚᓐᓇᕆᔭᒥᓂᒃ ᑮᓇᐅᔾᔭᓴᖅᑐᑑᓗᐊᑎᓪᓗᒋᑦ. ᐃᓚᖏᓐᓂᓪᓗ 

ᐊᑭᓖᔪᓐᓇᐃᓕᓲᖑᒻᒥᔪᑦ, ᑐᔪᕐᒥᔾᔪᑎᒥᓂᒃ ᐊᒻᒪᓗ ᐅᑕᖅᑭᒋᐊᖃᓯᕙᔅᓱᑎᒃ ᐅᑎᖅᑎᑕᐅᓂᔅᓴᒥᓐᓂᒃ. 

 

ᐅᖃᖅᑎᑦᓯᔩ, ᑕᒪᓐᓇ ᐅᖃᐅᓯᐅᖃᑦᑕᖅᓯᒪᓕᖅᑐᖅ ᒪᓕᒐᓕᐅᕐᕕᒻᒥ. ᒪᓕᒐᓕᐅᖅᑎᐅᖃᑎᒐ ᐅᖅᑯᕐᒥᐅᑦ, ᐅᖃᕐᒪᑦ 

ᐅᐱᕐᖔᖅ ᐃᒃᓯᕙᓂᖃᖅᑎᓪᓗᑕ 2022−ᒥ. ᐋᓐᓂᐊᖅᑐᓕᕆᔨ ᒥᓂᔅᑕ, ᐅᖃᓚᐅᖅᓯᒪᒻᒪᑦ, ᐅᖃᖅᓱᒍ 

“ᐃᖅᑲᓇᐃᔭᖅᑎᐅᔪᖅ ᐊᑭᓖᑦᓱᓐᓇᙱᑉᐸᑦ ᐊᑭᓖᒋᐊᓕᒻᒥᓂᖅ ᑕᒪᒃᑯᐊ ᐱᕙᓐᓂᐊᖅᑐᑦ ᓂᕆᔾᔪᑎᒥᓂᒃ 

ᐊᐅᓚᔾᔪᑎᒥᓄᑦ, ᐊᒻᒪᓗ ᑐᑦᓯᕋᕈᓐᓇᕐᓗᑎᒃ ᐊᐅᓪᓚᓵᓕᕈᑎᒧᑦ ᑮᓇᐅᔭᓂᑦ ᐊᐅᓪᓚᓚᐅᙱᓂᕐᒥᓂᒃ.” 

 

ᐅᖃᖅᑎᑦᓯᔩ, ᐊᑕᐅᓯᐅᙱᑦᑐᖅ ᓂᕈᐊᖅᑎᖁᑎᒋᓯᒪᔭᒃᑲ ᐅᖃᖃᑦᑕᖅᓯᒪᕗᑦ, ᑐᒃᓯᕋᐅᑎᖏᑦ 

ᑮᓇᐅᔭᖅᑖᓵᓕᕈᒪᓪᓗᑎᑦ ᐋᒡᒑᖅᑕᐅᕕᑎᑦ ᐅᕝᕙᓗ ᑖᒻᓇ ᒥᓂᔅᑕ ᐅᖃᕈᓐᓇᖅᐹ ᒐᕙᒪᒃᑯᑦ ᐊᑐᐊᒐᖏᑕ ᒥᒃᓵᓄᑦ 

ᑕᒪᓐᓇ ᐱᓪᓗᒍ? ᖁᔭᓐᓇᒦᒃ, ᐅᖃᖅᑎᑦᓯᔩ.   

 



ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒨᓚᐅᙱᓂᓐᓂᑦ. ᖃᐅᔨᒪᒐᔅᓯ ᑖᒃᑯᐊ ᒪᕐᕉᒃ ᐃᒃᓯᕙᓂᕆᓚᐅᖅᑕᕗᑦ 

ᐱᕕᖃᕈᓐᓃᓚᐅᖅᓯᒪᒐᑦᑕ ᐊᐱᑦᑯᑎᓄᑦ ᑭᐅᔾᔪᑎᓄᑦ ᑕᕝᕙᓃᑦᑐᐃᓐᓇᐅᑎᓪᓗᓯ. ᐊᐱᖅᑯᑎᔅᓯᓐᓂᒃ 

ᓇᐃᓈᕐᔫᒥᖃᑦᑕᕐᓗᒋᑦ.  

ᐊᒻᒪᓗ ᑭᐅᔪᑦ ᒥᓂᔅᑕᐃᑦ ᑭᐅᑦᑕᕌᖓᑕᑦᑕᐅᖅ ᓇᐃᓈᖃᑦᑕᕐᓗᒋᑦ. ᑕᒪᑉᓯ ᐊᐱᖅᑯᑎᓯ ᓇᐃᓈᕆᐊᖅᐸᓪᓗᒋᑦ. 

ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒻᒪᑦᑕᐅᖅ ᐃᑉᐱᒋᕙᒃᑲ ᓴᕕᑲᑖᖅ ᐃᓚᒌᑦ. 

ᐅᖃᖅᑎᑦᓯᔩ, ᐊᑐᐊᒐᕐᒥᒃ ᐱᑕᖃᙱᒻᒪᑦ ᐋᓐᓂᐊᕐᕕᓕᐊᖅᐸᑦᑐᓂᑦ ᑮᓇᐅᔭᒥᒃ ᑐᓂᔭᐅᓵᓕᕙᓐᓂᖏᑦ 

ᐱᔭᕆᐊᖃᙱᒻᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑎᓂᑦ ᓯᕗᓪᓕᖅᐹᖅ, ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐅᖃᑏ. ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᓴᖅᑭᑕᐅᔭᕌᖓᑕ ᐃᒡᓗᑉ, ᑕᒫᓂ ᑲᑎᒪᕕᖕᒥ 

ᑎᑭᐅᑎᖃᑦᑕᙱᒻᒪᑕ ᐃᖅᑲᓇᐃᔭᖅᑎᒧᑦ.  

 

ᓴᖅᑭᑕᐅᔭᕌᖓᑕ ᑕᕝᕙᓂ, ᐃᖅᑲᓇᐃᔭᖅᑎᓄᑦ ᑎᑭᐅᑎᖃᑦᑕᕆᐊᓖᑦ, ᖃᐅᒪᖃᑦᑕᙱᒻᒪᑕ. (ᑐᓵᔨᑎᒎᓕᖅᑐᖅ) 

ᑖᒃᑯᐊ ᒫᓐᓇᓵᒃᑯᑦ ᐸᕐᓇᐅᑎᖏᓐᓂ ᐅᖃᖅᓯᒪᖕᒪᑕ, ᓯᕗᓪᓕᐅᔾᔭᐅᖃᑕᐅᔪᒡᒎᖅ ᐃᓚᖓᓐᓂᑦ ᐋᖅᑮᓗᑎᒃ 

ᐃᖅᑲᓇᐃᔭᖅᑎᓄᑦ ᖃᐅᔨᒪᔾᔪᑎᑦᓴᐅᒍᓐᓇᑦᑐᓂᑦ ᐋᖅᑭᒋᐊᕈᑎᔪᓐᓇᓂᐊᖅᑐᓂᑦ ᐱᓕᕆᐊᒃᓴᓄᑦ, ᐱᔨᑦᓯᕋᐅᑎᓄᓪᓗ. 

 

ᒥᓂᔅᑕ, ᑐᓴᖅᑎᑦᓯᒍᓐᓇᖅᐹ ᖃᓄᐃᓕᖓᓕᕐᓂᖓᓂᒃ ᑕᒪᓐᓇ ᐃᖅᑲᓇᐃᔮᖑᔪᖅ, ᐅᖃᕈᓐᓇᖅᐸᓪᓗ ᖃᓄᖅ 

ᐋᖅᑭᒋᐊᕈᑎᓪᓚᑦᑖᒥᒃ ᐃᓱᒪᒃᓴᖅᓯᐅᓕᕐᒪᖔᒦᒃ? ᖁᔭᓐᓇᒦᒃ, ᐅᖃᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒃᒦ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᐱᖅᑯᑎᐅᔪᑦ ᐄ’, 

ᐃᑉᐱᒋᑦᓯᐊᕋᓗᐊᖅᑕᒃᑲ. ᓱᓕ ᐋᖅᑭᒋᐊᕇᓐᓇᖅᑐᒍᑦ ᐋᓐᓂᐊᕕᓕᐊᖅᐸᑦᑐᓄᑦ ᐊᑐᐊᒐᕐᒥᒃ. ᐱᔾᔪᑕᐅᔪᑦ ᐊᒥᓲᒻᒪᑕ 

ᐊᑐᐊᒐᕐᒦᑦᑐᑦ. ᐊᒻᒪᓗ ᐱᔾᔪᑎᖃᐅᖅᐸᓚᐅᕐᒥᒻᒪᑦ ᐆᑦᑑᑎᖃᑲᐃᓐᓇᕐᓗᖓ ᐃᓚᖓᑦ, ᐱᕕᑭᓗᐊᖅᐸᓚᐅᕐᒪᑦ ᑖᒃᑯᐊ 

ᑭᒃᑯᑦ ᐋᓐᓂᐊᕕᓕᐊᖅᑐᑦᓴᐅᑕᐅᔪᑦ ᐅᑎᕆᐊᖃᓕᖅᓱᑎᒃ ᖃᐅᑐᐊᖅᐸᑦ ᐅᕝᕙᓗ ᖃᖓᑕᔫᖃᕐᓇᓯᑉᐸᑦ. 

ᐋᓐᓂᐊᕕᓕᐊᖅᐸᑦᑐᓄᓪᓗ ᐊᑯᓂᐅᓂᖅᓴᖅ ᓇᔪᑲᐃᓐᓇᖃᑦᑕᕈᒪᓪᓗᑎᑦ ᐅᐸᑦᑕᒥᓐᓄᑦ ᓇᒻᒥᓂᖅᓱᕐᓗᑎᒃ. 

 

ᐊᓯᔾᔩᓚᐅᖅᓯᒪᕗᒍᑦ ᓄᓇᕗᑦ ᒐᕙᒪᒃᑯᑦ ᐅᓪᓗ 7−ᓄᑦ ᐃᓚᒋᐊᕈᓐᓇᕐᓗᑎᑦ ᐋᓐᓂᐊᕕᓕᐊᖅᑐᒥᓂᐅᓚᐅᖅᑎᓪᓗᒋᑦ 

ᐊᓯᔾᔨᕈᑎᐅᓯᒪᑦᓯᐊᖅᓱᓂ ᑖᓐᓇ. 

 

ᐅᖃᖅᑎᑦᑎᔩ, ᖁᕕᐊᓱᑦᑐᐃᓐᓇᖅᐳᖓ ᐊᓯᔾᔨᐸᓪᓕᐊᑎᓪᓗᒋᑦ ᑕᒪᒃᑯᐊ ᐊᑐᐃᓐᓇᐅᕙᓪᓕᐊᑎᓪᓗᒋᑦ 

ᐅᓐᓂᖅᓯᐅᕈᑎᒋᑦᓯᐊᓚᐅᖅᐸᒃᑲ ᑕᕝᕙᓂ ᐃᒡᓗᒥ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᒃ ᒥᓂᔅᑕ (ᑐᓵᔨᑎᒎᓕᖅᑐᖅ) ᑕᒪᑦᓱᒧᖓ ᐊᖏᖅᓯᒪᒻᒪᑦ. ᒥᓂᔅᑕ 

ᖃᐅᔨᒪᖕᒪᑦ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐋᓐᓂᐊᕕᓕᐊᕈᔾᔨᕙᓐᓂᖏᖕᓄᑦ ᐊᑐᐊᒐᖅ ᐅᖃᖅᓯᒪᖕᒪᑕ 

ᓄᑖᙳᕆᐊᖅᑕᐅᓚᐅᖅᓯᒪᔪᐃᒎᖅ ᔫᓂ 2017 ᐅᑭᐅᑦ ᑕᓪᓕᒪᐅᓗᐊᓕᖅᑐᑦ. 

 

ᒥᓂᔅᑕ ᐅᖃᕈᓐᓇᖅᐹ ᓄᑖᙳᕆᐊᖅᑕᐅᔪᑦ ᑖᒃᑯᐊ ᐋᓐᓂᐊᕕᓕᐊᖅᐸᑦᑐᑦ ᑐᑭᒧᐊᕈᑏᑦ ᐊᓪᓚᑕᐅᓛᕐᓂᖏᖕᓂᒃ? 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᑯᓱᒐᖅ. 

 



ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒃᒦ, ᐅᖃᖅᑎᑦᓯᔩ. ᐅᖃᕈᓐᓇᙱᒃᑲᓗᐊᖅᑐᖓ ᐅᓪᓗᓪᓚᑦᑖᕐᒥᒃ 

ᑭᒡᓕᓕᐅᕆᓯᒪᔭᑉᑎᒻᓂ ᐅᖃᕈᓐᓇᕋᓗᐊᖅᑐᖓ ᐱᐊᓂᒃᑕᐅᓛᖅᓯᒪᖁᔭᕗᑦ ᐊᕐᕌᒍᕆᔭᕗᑦ ᑮᓇᐅᔭᑎᒍᑦ 

ᐊᓂᒍᐊᓂᒃᐸᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᓄᑦ−ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 941 - 6(2): ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ ᒥᓂᔅᑕᐃᑦ ᐊᐅᓪᓚᖃᑦᑕᕐᓂᖏᓐᓄᑦ (ᓴᕕᑲᑖᖅ)  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᐱᕆᔪᒪᓪᓗᒍ ᓯᕗᓕᖅᑎ ᑎᑎᖅᑲᑎᒍᑦ 

ᐊᐱᖅᑯᑎᒋᓚᐅᖅᓯᒪᔭᓐᓄᑦ ᒪᐃ 31, 2024. ᑕᒪᒃᑯᐊ ᐃᖅᑲᓇᐃᔭᖅᓱᓂ ᐊᐅᓪᓚᑕᕐᓃᑦ ᐊᖏᕐᕋᒧᓪᓗ. 

ᐊᐱᖅᑯᑎᒋᙱᑕᕋ ᐱᔪᓐᓇᖅᑎᒋᓂᖓ ᑲᒪᒍᓐᓇᖅᑎᒋᓂᖓ ᒥᓂᔅᑕᑉ ᑭᓯᐊᓂᓕ ᑭᐅᔾᔪᑎᖓ ᐊᐱᖅᑯᓐᓄᑦ. 

 

ᐅᖃᖅᑎᑦᓯᔩ, ᐅᕙᒍᑦ ᓯᓚᑖᓃ −ᒥᓂᑦ ᐄᐳᕈᓪ 17-ᖑᑎᓪᓗᒍ 24-ᒧᑦ ᑲᑎᒪᔨᕋᓛᓃᔪᙱᑦᑐᑎᒍᑦ ᑭᐅᔾᔪᑎᖏᑦ 

ᐊᐅᓪᓚᓚᐅᙱᑦᑐᐃᒡᒎᖅ ᐃᖅᑲᓇᐃᔮᒥᒍᑦ, ᑕᐃᒪᓐᓇ ᐊᐱᖅᑯᑎᒋᓪᓗᒍ ᓱᓕᑦᓯᐊᕐᒪᖔᑕ ᑖᒃᑯᐊ 

ᓇᓗᓇᐃᖅᓯᒍᑎᕕᓃᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᖃᖅᑎᑦᑎᔩ, ᖁᔭᓐᓇᒦᒃᑲᓐᓂᕈᒪᕙᕋ ᒪᓕᒐᓕᐅᖅᑎᐅᖃᑎᒐ 

ᐃᓱᒪᒋᕙᔅᓰᒃᑲᓐᓂᖅᐸᒋᑦ ᑖᓐᓇ ᖃᐅᔨᒪᒐᒪ ᐊᕐᕕᐊᕐᒥᐅᑦ ᐅᖁᒪᐃᑦᑐᒃᑰᓗᐊᕐᒪᑕ. ᐃᑉᐱᕐᓂᕐᓇᖅᓯᒪᕗᒐ. 

ᖁᔭᓐᓇᒦᓚᐅᖅᐳᖓ ᑕᐃᒃᑯᐊ ᑎᑎᖅᑲᒃᑯᑦ ᑕᕝᕙᓂ ᐃᔅᓯᕙᑎᓪᓗᑕ ᐊᐱᖅᓱᓚᐅᕐᒪᑦ ᐃᓗᓕᑯᓗᖏᖕᓂᒃ ᑖᒃᑯᐊ 

ᐊᓪᓚᒡᕕᕗᑦ ᐊᖅᑯᒋᓪᓗᑎᒍᑦ ᐃᓗᓕᓪᓚᑦᑖᖏᑦ ᕿᒥᕐᕈᓚᐅᕋᑦᑎᒍᑦ ᓱᓕᔪᓂᒃ ᑐᓂᓯᓚᐅᖅᑐᒍᑦ ᑖᒃᑯᐊ ᑭᐅᔾᔪᑎᓂᑦ.  

 

ᑖᓐᓇ ᐊᐱᖅᑯᑎᖓ ᐃᓗᓕᓪᓚᑯᓗᖏᑦ ᑖᓐᓇ ᐄᐳᕈᓪ 17-ᒦᑦᑐᑦ ᕿᒥᕐᕈᒋᐊᒃᑲᓐᓂᕆᐊᖃᕋᔭᖅᑕᕋ ᖃᓄᓪᓚᑦᑖᖅ 

ᖃᓄᐃᓕᖓᕐᓂᕐᒪᖔᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᒪᓕᒐᓕᐅᖅᑎᐅᔪᑎᒍᑦ ᓯᓚᑖᓃᖔᖅᐸᑦᑐᑎᒋᑦ 

ᐃᖃᓗᓕᐊᖅᐸᒃᑲᑉᑕ ᑲᑎᒪᔨᐊᓛᑦ ᐃᑦᓯᕙᓂᐊᕌᖓᑕ. ᐱᒍᒪ− ᓂᓪᓕᕈᒪᑦᑕᕌᖓᑕᓘᓐᓃᑦ ᒥᓂᔅᑕᒧᑦ 

ᐊᑑᑎᖃᑦᓯᐊᖅᐸᒻᒪ ᒥᓂᔅᑕᐃᑦ ᑕᒫᓃᑦᑎᓪᓗᒋᑦ, ᑕᒫᓃᑎᓪᓗᑕᓗ. 

 

ᑕᒫᓃᓂᑦᑎᓐᓂ ᑕᒪᓐᓇ ᐄᐳᕈᓪ 24 ᒥᓂᔅᑕᐃᑦ ᑕᒫᓃᔪᙱᒻᒪᑕ ᐃᒡᓗᒥᓘᓐᓃᑦ ᑕᑯᔪᙱᓇᑉᑎᒍᑦ. ᑕᐃᒪᐃᒻᒪᑦ, 

ᓱᓕᑦᓯᐊᖅᑎᒋᒻᒪᖔᑖ ᑭᐅᔾᔪᑏᑦ ᐊᐱᖅᑯᑎᒋᕙᒃᑲ. ᐊᐅᓪᓚᖅᓯᒪᓂᕋᑦᑕᐅᙱᖦᖢᓂ ᐊᖏᕐᕋᒧᓪᓗ 

ᐊᐅᓪᓚᖅᓯᒪᓂᕋᖅᑕᐅᙱᖦᖢᓂ. ᓯᕗᓕᖅᑎ ᐊᑎᖓᓂᒃ ᒥᓂᔅᑕᐃᓂᒃ ᑕᕝᕙᓃᓚᐅᙱᑦᑐᑦ ᐅᖃᔾᔭᙱᒃᑲᓗᐊᖅᑕᒃᑲ. 

ᐄᐳᕈᓪ 17, 2024 ᑕᒫᓃᓚᐅᕐᒪᖔᑖ ᐊᐱᖅᑯᑎᒋᑐᐃᓐᓇᖅᖢᒍ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᖏᖃᑎᒋᑦᑎᐊᖅᐸᕋ 

ᐱᒻᒪᕆᐅᓂᖓᓂᒃ ᑕᕝᕙᓂ ᑲᑎᒪᓂᐊᕋᐃᒐᑦᑕ ᑖᒃᑯᐊ ᐊᑐᐃᓐᓇᐅᑐᐃᓐᓇᕆᐊᖅ ᐊᓪᓚᕝᕗᑦ ᒪᑉᐲᖓᐃᓐᓇᐅᔭᕐᒪᑦ. 

ᑖᒃᑯᐊ ᐃᓱᒫᓘᑏᑦ ᑕᕝᕘᓇ ᐅᖃᐅᓯᕆᔭᐅᖃᑦᑕᕐᒥᒻᒪᑕ.  

 

ᐅᖃᖅᑎᑦᑎᔩ, ᐊᖏᖃᑎᒋᕙᕋ ᑖᓐᓇ ᕿᒥᕐᕈᑎᐊᒃᑲᓐᓂᕈᒪᓂᐊᖅᖢᒍ ᑖᓐᓇ ᒪᓕᒐᓕᐅᖅᑎᐅᖃᑎᒐ ᑖᒃᑯᐊ ᐅᓪᓗᐃᑦ 

ᐊᒻᒪ ᐃᖃᓄᐃᓕᖓᓚᐅᕐᓂᖏᑦ. ᓂᕆᐅᑦᑎᐊᕐᓂᐊᖅᐳᖓ ᑖᓐᓇ ᐅᖃᓪᓚᖃᑎᒋᒍᓐᓇᕐᓂᐊᕐᓂᕋ ᑖᓐᓇ 

ᒪᓕᒐᓕᐅᖅᑎᐅᖃᑎᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 



ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᐃᓚᒋᐊᕈᑎᖕᓄᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᖏᕐᒪᖔᖅ ᐃᒪᓐᓇ ᑐᓴᙱᓐᓇᒪ, ᑭᓯᐊᓂ ᐅᕙᓐᓄᑦ 

ᑭᐅᒐᓱᓛᕐᒪᖔᖅ ᐃᓪᓗᒥᐅᙱᑦᑑᒐᓗᐊᖅ ᑭᓯᐊᓂᒃᑯᐊ ᐊᑏᑦ ᐱᖓᓱᑦ ᑕᕝᕙᓃᓚᐅᕐᓂᙱᑦᑐᑦ, ᑕᕝᕙᓃᓚᐅᕐᒪᖔᑖ 

ᑕᕝᕙᓃᓚᐅᙱᒻᒪᖔᑕᓘᓐᓃᑦ ᓇᓗᓇᐃᖅᓯᖁᑐᐃᓐᓇᖅᖢᒍ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎᖓᑦ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐄ’, ᐊᖏᕋᑖᖅᑐᖓ ᑖᓐᓇ 

ᐅᑎᕐᕕᒋᒍᒫᕐᓂᐊᖅᐸᕋ ᓂᕆᐅᑦᑐᖓ ᐅᖃᓪᓚᖃᑎᒋᓂᐊᖅᑐᒍ ᑖᓐᓇ ᒪᓕᒐᓕᐅᖅᑎᐅᖃᑎᒐ ᕿᒥᕐᕈᑦᑎᐊᕐᓗᓄᒃ 

ᑖᒃᑯᐊ ᐃᓗᓕᑯᓗᖏᖕᓂᑦ ᐊᐱᖅᑯᓱᓚᐅᖅᑕᖏᑦ ᐊᒻᒪ ᖃᓄᐃᓕᐅᓚᕐᒪᖔᑦᑕ. ᓂᕆᐅᑦᑎᐊᖅᐳᖓ ᑖᔅᓱᒥᖓ 

ᑲᑎᒪᒍᓐᓃᕈᑦᑕ ᐅᖃᓪᓚᖃᑎᖃᕐᓂᐊᕆᐊᖅ ᒪᓕᒐᓕᐅᖅᑎᐅᖃᑎᓐᓂᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒡᒍᕐᒧᑦ, ᒥᔅ ᖁᐊᓴ. 

 

ᐊᐱᖅᑯᑦ 942 - 6(2): ᐃᓐᓇᐃᑦ ᓄᓇᓯᐅᑎᖏᑦ ᓄᓇᓕᓐᓄᑦ (ᖁᐊᓴ)  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎᐅᖃᑎᒐᓗ ᐃᓱᒪᒋᑦᑎᐊᖅᐸᕋ ᐃᓚᖏᒡᓗ. (ᑐᓵᔨᑎᒎᓕᖅᑐᖅ) 

ᐅᖃᑎᑦᓯᔩ, ᐊᐱᕆᔪᒪᓪᓗᖓ ᓯᕗᓕᖅᑎᒧᑦ ᐊᒻᒪᓗ ᒥᓂᔅᑕᐅᔪᒧᑦ ᓯᕗᓕᖅᑎᓂᒃ ᒐᕙᒪᓕᕆᓂᕐᒧᓪᓗ. ᐅᖃᖅᑎᑦᓯᔩ, 

ᐅᐱᕐᖔᖅ ᓯᕗᓕᖅᑎ ᓇᓗᓇᐃᕆᔪᒻᒪᑦ ᑕᓪᓕᒪᑦ ᐃᓐᓇᕐᓄᑦ ᓄᓇᒃᑰᕈᑏᑦ ᓂᐅᕕᖅᑕᐅᓛᕐᒪᑕ ᓄᓇᓕᓐᓄᑦ 

ᓄᓇᒃᑰᕈᑎᖃᕆᐊᖃᖅᑐᓄᑦ ᐃᓐᓇᕐᓄᑦ. 

 

ᑐᓴᕋᑦᓴᙳᖅᑎᑕᐅᓛᕐᒪᑦ ᓇᓪᓕᐊ ᓄᓇᓖᑦ ᑐᓂᔭᐅᓂᐊᕐᒪᖔᑕ ᓄᓇᒃᑰᕈᑎᓂᑦ. ᓯᕗᓕᖅᑎᐅᔪᖅ ᐅᓂᒃᑳᕈᓐᓇᖅᐸ 

ᑭᑐᓂᒃ ᒪᓕᒋᐊᓕᓐᓂᒃ ᐊᑐᓚᐅᖅᐸᑦ ᓇᓪᓕᐊᑦ ᓄᓇᓖᑦ ᐃᓐᓇᕐᓄᑦ ᓄᓇᒃᑰᕈᑎᓂᒃ ᑐᓂᔭᐅᓂᐊᕐᓂᖏᖕᓂᒃ 

ᐊᐅᔭᐅᓚᐅᖅᑐᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎᖓᑦ ᓄᓇᕗᒻᒧᑦ ᐊᒻᒪ ᓯᕗᓕᖅᑎᓂᒃ ᒐᕙᒪᓕᕆᓂᕐᒧᓪᓗ ᒥᓂᔅᑕ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᖅᑯᑎᖃᕐᒪᑦ. ᑖᒃᑯᐊ ᖁᕕᐊᓱᑦᑎᐊᓚᐅᖅᐳᖓᐃᓛᒃ ᑖᒃᑯᐊ ᓅᒍᑎᒋᔭᐅᒍᓐᓇᕐᓂᐊᖅᑐᐃᑦ ᓄᓇᓕᐅᑉ ᐃᓗᐊᓂ 

ᐃᓐᓇᕐᓄᑦ ᑐᕌᖓᔪᓂᑦ ᓴᖅᑭᒍᓐᓇᓚᐅᕋᑦᑎᒍᑦ. ᑐᐊᕕᐊᕆᖁᔭᐅᓪᓗᑎᑦ ᓴᖅᑭᖁᔭᐅᓪᓗᑎᑦ 

ᐅᖃᐅᔾᔭᐅᓚᐅᖅᓯᒪᒐᑦᑕᓂᑦ ᑕᐃᑲᙵᓂᑦ ᐱᓕᕇᓐᓇᕋᑦᑕ. 

 

ᑖᒃᑯᐊ ᒫᓐᓇᕋᑕᖅ ᐱᓇᓱᐊᕈᓯᐅᓚᐅᖅᑐᖅ ᖄᖏᖅᑐᑦ ᓇᓗᓇᐃᕈᓐᓇᓚᐅᕋᑦᑎᒍᑦ ᑖᒃᑯᐊ ᑕᓪᓕᒪᐃᑦ 

ᑐᙵᕕᒋᓪᓚᕆᓚᐅᖅᑕᖓᑦ ᓄᓇᓖᑦ ᓇᓪᓕᐊᖑᓂᐊᕐᒪᖔᑕ ᑖᒃᑯᐊ ᐅᒥᐊᕐᔪᐊᑦ ᐱᔾᔪᑎᒋᔭᐅᓪᓗᑎᑦ ᐊᒻᒪ ᑖᒃᑯᐊ 

ᓄᓇᕗᒻᒥ ᐊᕕᑦᑐᖅᓯᒪᔪᐃᑦ ᐱᖓᓱᑦ ᐊᔾᔨᒌᙱᑦᑐᑦ ᐃᑉᐱᒋᔭᐅᖃᓯᐅᑎᓯᓐᓈᖅᓱᑎᑦ ᑭᓯᐊᓂ 

ᐱᓂᖅᐹᕆᔭᐅᓪᓚᕆᓚᐅᖅᑐᑦ ᐅᒥᐊᕐᔪᐊᑉ ᑎᑭᒍᓐᓇᕐᓂᐊᕐᓂᖏᑦ ᑖᒃᑯᐊ ᓄᓇᓖᑦ ᓂᕈᐊᖅᑕᐅᓂᐊᖅᑐᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐊᐱᖅᑯᑎᖕᓄᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ, ᓯᕗᓕᖅᑎ ᑐᑭᓯᓇᖅᓯᑎᒃᑲᓐᓂᕋᕕᐅᒃ ᑖᓐᓇ. (ᑐᓵᔨᑎᒎᓕᖅᑐᖅ) 

ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥᒃ ᐊᒃᑑᕝᕙ 24-ᒥ ᑭᐅᔾᔪᑎᖃᖅᑐᓂ ᐊᐱᖅᑯᒻᒥᒃ ᒪᓕᒐᓕᐅᖅᑎᐅᖃᑎᓐᓂᒃ 

ᖃᒪᓂ’ᑐᐊᕐᒧᑦ, ᓯᕗᓕᖅᑎ ᐅᖃᓚᐅᕐᖓᑦ ᓂᕈᐊᕐᓂᕐᖓᑕᒎᖅ ᐊᑕᐅᓯᕐᒥᒃ ᑕᓪᓕᒪᓂᑦ ᐃᓐᓇᖅᓯᐅᑎᓂᑦ 

ᓄᓇᓯᐅᑎᓂᒃ ᐸᔪᒍᓐᓇᖅᑐᒥᓂᖅ ᑕᓪᓕᒪᓄᑦ ᓄᓇᓕᓐᓄᑦ. 

 



ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑕᐃᓐᓇ ᑳᓐᑐᕌᒃᑦ−ᑖᖅᑎᑕᒥᓂᖅ ᐊᑕᐅᓯᖅ ᐃᓐᓇᖅᓯᐅᑎᓄᑦ 

ᓄᓇᓯᐅᑎᑖᖅᑎᑦᑎᓂᐊᕐᓗᓂ ᑕᓪᓕᒪᓄᑦ ᓄᓇᓕᓐᓄᑦ ᐱᖃᓯᐅᔾᔨᓂᖅᑳ ᐃᖅᑲᓇᐃᔭᖅᑎᑕᐅᓂᖏᖕᓂᒃ 

ᐊᖁᑎᔅᓴᖏᓐᓂᓪᓗ, ᐊᒻᒪᓗᑦᑕᐅᖅ ᐃᖅᓯᓯᒪᕕᔅᓴᖏᖕᓂᒃ ᑖᒃᑯᐊ ᓄᓇᒃᑰᕈᑏᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᒐ. ᑖᓐᓇ 

ᐱᒻᒪᕆᕐᔪᐊᖑᒻᒪᐃᓛᒃ. ᐄ’, ᓂᕈᐊᖅᑕᐅᓚᐅᖅᑎᓪᓗᒋᑦ ᑖᒃᑯᐊ ᐊᐱᖅᓱᓚᐅᕋᑦᑕ ᑭᓇᑐᐃᓐᓇᖅ ᐆᑦᑐᕈᒪᔪᖅ ᑖᓐᓇ 

ᓂᕈᐊᖅᑕᐅᓚᐅᖅᑎᓪᓗᒍᐃᓛᒃ ᐊᐅᓚᑦᑎᔨᐅᒍᒫᖅᑐᖅ ᑖᔅᓱᒥᖓ ᐱᓂᐊᖅᑐᑦ ᓅᒍᑎᐅᓂᐊᖅᑐᓂᑦ ᓄᓇᓕᐅᑉ 

ᐃᓗᐊᓂ ᑖᒃᑯᐊ ᓂᐅᕕᕐᓂᖓ, ᐊᒻᒪ ᐅᒥᐊᕐᔪᐊᒃᑯᑦ ᑎᑭᑎᑕᐅᓂᐊᕐᓂᖓᓄᑦ ᑐᙵᕕᖃᖅᑐᓂ ᑮᓇᐅᔭᕐᓂᒃ 

ᐊᑐᐃᓐᓇᐅᑎᑦᑎᓚᐅᕋᑦᑕ.  

 

ᐊᐱᖅᑯᑎᖓᓄᑦ ᐄ’, ᑖᒃᑯᐊ ᓵᓚᔅᓇᖅᑐᑦ ᐊᐅᓚᑦᑎᔨᐅᓂᐊᖅᑐᑦ ᑖᒃᑯᐊ ᕙᓯᐅᑉ, ᐃᓛᒃ, ᓄᓇᒃᑰᔫᖑᓂᐊᖅᑐᐃᑦ 

ᓄᓇᓕᐅᑉ ᐃᓗᐊᓂ ᐃᓐᓇᕐᓄᑦ ᐊᑐᖅᑕᐅᖃᑦᑕᕈᒫᖅᑐᑦ. ᑖᒃᑯᐊ ᓂᕈᐊᖅᑕᐅᔪᑦ ᕿᒥᕐᕈᕙᓪᓕᐊᓂᐊᖅᑐᑦ 

ᐊᐅᓚᒍᑎᒋᖃᑦᑕᕐᓂᐊᖅᑕᖏᖕᓄᑦ ᑖᒃᑯᐊ ᐊᐱᖅᑯᑎᒋᖅᑲᐅᔭᖓ ᒪᓕᒐᓕᐅᖅᑎᐅᖃᑎᒪ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᓯᕗᓕᖅᑎ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ 

ᖃᒪᓂ’ᑐᐊᕐᒥ ᐅᖅᑯᕐᒥᐅᒥᓪᓗ ᐅᖃᖅᓯᒪᒻᒪᑎᒃ ᑐᐊᕕᕐᓇᕐᓂᕋᐃᓪᓗᑎᒃ ᐃᓐᓇᑐᖃᐃᑦ 

ᓄᓇᒃᑰᕈᑎᖃᕆᐊᖃᕐᓂᖏᓐᓂᒃ ᓄᓇᓕᓐᓂ. ᓯᕗᓕᖅᑎ ᓇᓗᓇᖅᓯᖃᑦᑕᖅᓯᒪᒻᒪᑦ ᐊᔾᔨᒌᙱᑦᑐᓂᑦ ᑕᐃᒃᑯᐊ 

ᓄᓇᓖᑦ ᑰᒑᕐᔪᒃ, ᐊᕐᕕᐊᑦ, ᑕᓗᕐᔪᐊᕐᓗᒎᖅ ᓄᓇᓯᐅᑎᑖᖃᑕᐅᒍᒪᒻᒪᑎᒃ ᐃᓐᓇᖅᑐᖃᕐᓄᑦ ᑐᕌᖓᒐᔭᖅᑐᓂᑦ. 

 

ᐅᖃᕈᒪᔪᖓ ᑲᑎᒪᔾᔪᑎᓅᖅᑕᐅᔪᓐᓇᕐᓂᐊᕐᖓᑦ ᐃᒡᓗᓕᒃ ᓄᓇᓕᖓᑦᑕᐅᖅ ᓄᓇᓯᐅᑎᑖᕈᒪᓪᓚᕆᑦᑐᖅ ᐃᓐᓇᕐᓄᑦ 

ᐊᑐᖅᑕᐅᖃᑦᑕᕋᔭᖅᑐᓂᑦ ᐅᓯᑲᖅᑕᐅᑕᐅᓗᑎᑦ ᐃᓐᓇᒻᒪᕆᓐᓂᒃ. 

 

ᓯᕗᓕᖅᑎ ᓇᓗᓇᐃᖅᓯᑦᑎᐊᕈᓐᓇᖅᑳ ᖃᓄᖅ ᐃᒡᓗᓕᒃ ᐃᓚᓕᐅᑎᔭᐅᒍᓐᓇᕐᓂᐊᕐᒪᖔᖅ ᓄᓇᓕᓐᓄᑦ 

ᓂᕈᐊᖅᑕᐅᓯᒪᔪᓄᑦ ᐃᓐᓇᑐᖃᕐᓄᑦ ᓄᓇᒃᑰᕈᑎᑖᕐᓂᐊᕐᓗᑎᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᒐᕙᒪᓕᕆᔨᒃᑯᓐᓄᑦ. ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ. 

ᐊᖏᖃᑎᒋᑦᓯᐊᖅᖢᒍ ᑖᒃᑯᐊ ᓄᓇᓕᓕᒫᑦ ᑕᐅᑐᒐᕆᕙᕗᑦ ᑖᒃᑯᐊ ᓅᒍᑎᒋᔭᐅᒍᒫᖅᑐᓄᑦ. ᑐᙵᕕᖃᕐᓗᑕ 

ᑐᓴᓪᓚᒃᑖᖅᓯᒪᒐᑦᑕ ᑖᒃᑯᓂᖓ, ᑖᓐᓇ ᐆᑦᑐᕈᑎᒋᓪᓗᑎᒍᑦ ᐱᒋᖃᕈᑎᒋᓚᐅᕋᑦᑎᒍᑦ ᑖᒃᑯᐊ ᑕᓪᓕᒪᐃᑦ. 

ᓂᕆᐅᑦᑎᐊᖅᐳᖓ ᑖᒃᑯᐊ ᐃᓕᒍᑎᒋᑦᑎᐊᕐᓗᑎᒍᑦ ᖃᓄᖅ ᐊᐅᓚᓂᕆᖃᑦᑕᖅᓯᒪᔭᖏᑦ ᑖᒃᑯᐊ ᓄᓇᓖᑦ ᐊᓯᖏᑦ 

ᐱᓕᕆᖃᑎᖃᖅᐸᓪᓕᐊᒍᒪᓂᕐᒧᑦ ᐃᑉᐸᓇᕐᓇᖅᓯᒪᒻᒪᑦ.  

 

ᓂᕆᐊᑦᑎᐊᖅᐳᖓ ᑖᒃᑯᐊ ᑕᐃᕋᑖᖅᑕᖏᑦ ᐃᓪᓗᓂ ᐱᖃᓯᐅᑎᓪᓗᓂ ᓇᓗᓇᐃᑦᑐᖅ ᐱᒻᒪᕆᐅᒍᑎᒋᔭᖏᑦ 

ᐃᓐᓇᐃᓪᓗ ᐊᒥᓲᑎᓪᓗᒋᑦ. ᑕᐃᒫᒃ, ᓂᕆᐅᑉᐳᖓ ᐆᑦᑑᑎᒋᓚᐅᕐᓗᑎᒍᑦ ᕿᒥᕐᕈᓇᑉᐸᓪᓕᐊᓚᐅᕐᓗᑕ ᑕᒪᒃᑯᐊᕈᔪᐃᑦ 

ᓯᕗᓂᑦᑎᓐᓄᑦ ᐸᕐᓇᐅᑎᔅᓴᐅᒍᒫᖅᑐᑦ ᕿᒥᕐᕈᕙᓪᓕᐊᓂᐊᖅᐸᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂᑦᑐᐊᖅ ᒪᓕᒐᓕᐅᖅᑎᖓ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 943 - 6(2): ᓄᓇᕘᒥ ᐃᓐᓇᑐᖃᕐᓄᑦ ᐸᕐᓇᐅᑎᓄᑦ ᐊᖏᕈᑕᐅᓯᒪᔪᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᑐᕌᖓᙳᓱᑦᑐᖅ ᓯᕗᓕᖅᑎᒧᑦᑕᐅᖅ. ᐊᒻᒪ 

ᐱᓇᓱᐊᕈᓯᐅᓚᐅᖅᑐᒥᒃ ᐊᐱᖅᓱᕐᓂᕆᔪᔭᕐᓂ ᐃᓐᓇᑐᖃᐃᑦ ᓄᓇᓯᐅᑎᑖᕆᐊᖃᕐᓂᖓᓂᑦ ᐱᔾᔪᑎᖃᖅᑐᑦ. 



ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ 89-ᓂᑦ ᐊᖏᓚᐅᖅᓯᒪᒻᒪᑦ ᓴᖅᑭᖅᓯᓂᐊᕐᓂᕋᖅᑐᓂᒃ 89-ᓂᑦ ᐃᓐᓇᒻᒪᕇᑦ ᑐᑭᒧᐊᒍᑎᒃᓴᖏᓐᓄᑦ. ᐊᒻᒪᓗ 

ᑕᐃᒃᑯᐊ ᐊᐱᖅᑯᑎᒋᓗᒋᑦ ᑕᓪᓕᒪᑦ ᓄᓇᒃᑰᕈᑎᑖᖑᓂᐊᖅᑐᐃᑦ ᓄᓇᓕᓐᓄᑦ.  

 

ᓇᓗᓇᐃᖅᓯᒍᓐᓇᖅᑳ ᓯᕗᓕᖅᑎ ᒐᕙᒪᒃᑯᓐᓄᑦ ᖃᑦᑎᕌᕐᓂᐊᕐᒪᖔᖅ ᑕᓪᓕᒪᓂᑦ ᐃᓐᓇᑐᖃᕐᓄᑦ ᑐᕌᖓᔪᐃᑦ 

ᓄᓇᓯᐅᑎᑖᖅᑎᑦᑎᓂᐊᕐᓗᓂ? ᖃᑦᑎᕌᑦᑕᓂᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒥ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᒐ ᐊᐱᖅᓱᕐᖓᑦ 

ᑕᐃᒫᒃ. ᑕᒫᓂᐸᓗᒃ $175,000 ᐃᓛᒃᑯᑦ ᓄᓇᒃᑰᕈᑏᑦ ᓄᓇᓕᓐᓄᑦ ᑎᑭᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, ᒥᔅᑕ ᓯᓚᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᓴᖅᑭᕋᒃᑯ ᐃᓱᒫᓗᒋᔭᕋ ᐋᑦᑑᕝᕙ 24−ᖑᑎᓪᓗᒍ, 

ᐅᖃᐅᓯᖃᓚᐅᕐᒥᒐᒪᑦᑕᐅᖅ ᒐᕙᒪᒃᑯᑦ ᐊᖏᖅᓯᒪᓂᕆᔭᖓᓂᒃ ᒪᑉᐱᒐᖓ 35-ᖓᓂ. ᓄᓇᕗᒻᒥ ᐃᓐᓇᒻᒪᕇᑦ 

ᑐᑭᒧᐊᒍᑎᔅᓴᖏᓐᓂᑦ ᐅᖃᖅᓯᒪᒻᒪᑦ. ᓄᓇᕗᑦ ᒐᕙᒪᖓᑦ ᐊᖏᖅᓯᒪᓂᖃᑦᑎᐊᖅᑯᖅ ᖃᐅᔨᒪᑦᑎᐊᕐᓂᐊᖅᑐᓂᒃ 

ᐃᓐᓇᒻᒪᕇᑦ ᐊᑦᑕᓇᖏᑦᑐᓂᒃ ᐊᖏᕐᕋᔪᑎᖃᖅᑎᑕᐅᓗᑎᒃ. ᑖᓐᓇ ᐊᖏᖅᓯᒪᓂᕗᑦ ᐃᑲᔪᕐᓗᒍ ᐃᒪᐃᓐᓂᐊᖅᑯᒍᑦ. 

ᖃᐅᔨᒪᒐᓱᓐᓂᐊᖅᑯᒍᑦ ᐊᔅᓴᓗᐊᕐᒥ ᑲᐃᓪᓗᐊᒐᕐᒦᑦᑐᐃᑦ ᐃᓐᓇᑐᖃᕐᓄᑦ ᐃᑭᔭᐅᒍᓐᓇᖅᑐᒥᒃ 

ᓄᓇᓯᐅᑎᑖᖅᑎᑦᑎᒐᓱᓐᓂᐊᕐᓗᑕ ᓄᓇᓕᓕᒫᓂ. 

 

ᑭᓯᐊᓂ ᓯᕗᓕᖅᑎ ᐅᖃᓕᖅᑲᐅᒋᓪᓗᓂ ᑕᓪᓕᒪᒡᒎ ᓄᓇᓯᐅᑏᑦ ᐆᑦᑐᕋᐅᑎᑐᐃᓐᓇᐅᒻᒪᑕ, ᓴᖅᑭᓯᓪᓗᑎ 

ᐃᓐᓇᑐᖃᕐᓄᑦ ᓴᖅᑭᖁᔭᐅᓯᒪᔪᓂ. ᓯᕗᓕᖅᑎ ᓇᓗᓇᐃᖅᓯᒍᓐᓇᖅᑲ ᑕᐃᓐᓇ ᐊᖏᖅᓯᒪᓂᕆᔪᔭᖓ 

ᐊᔪᓯᓛᕋᓗᐊᕐᒪᖔᖅ ᐊᒻᒪ, ᖃᑦᑎᒃᑲᓐᓃᑦ 88 ᐊᖏᖅᓯᒪᓂᕆᔭᖏᑦ ᑐᑭᒧᐊᒍᑎᔅᓴᓂᑦ. ᐋᖅᑭᒋᐊᖅᑕᐅᓂᐊᕆᕙᑦ 

ᐆᑦᑐᕋᐅᑎᑐᐃᓐᓇᐅᓕᕐᓗᑎᒃ ᐱᒋᐊᖃᕐᓂᖏᓐᓂᑦ ᖃᐅᔨᓴᕈᑎᐅᓗᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᒐᕙᒪᓕᕆᔨᒃᑯᓐᓄᑦ. ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ. 

ᐊᖏᖃᑎᒋᑦᓯᐊᖅᖢᒍ ᑖᒃᑯᐊ ᓄᓇᓕᓕᒫᑦ ᑕᐅᑐᒐᕆᕙᕗᑦ ᑖᒃᑯᐊ ᓅᒍᑎᒋᔭᐅᒍᒫᖅᑐᓄᑦ. ᑐᙵᕕᖃᕐᓗᑕ 

ᑐᓴᓪᓚᒃᑖᖅᓯᒪᒐᑦᑕ ᑖᒃᑯᓂᖓ, ᑖᓐᓇ ᐆᑦᑐᕈᑎᒋᓪᓗᑎᒍᑦ ᐱᒋᖃᕈᑎᒋᓚᐅᕋᑦᑎᒍᑦ ᑖᒃᑯᐊ ᑕᓪᓕᒪᐃᑦ. 

ᓂᕆᐅᑦᑎᐊᖅᐳᖓ ᑖᒃᑯᐊ ᐃᓕᒍᑎᒋᑦᑎᐊᕐᓗᑎᒍᑦ ᖃᓄᖅ ᐊᐅᓚᓂᕆᖃᑦᑕᖅᓯᒪᔭᖏᑦ ᑖᒃᑯᐊ ᓄᓇᓖᑦ ᐊᓯᖏᑦ 

ᐱᓕᕆᖃᑎᖃᖅᐸᓪᓕᐊᒍᒪᓂᕐᒧᑦ ᐃᑉᐸᓇᕐᓇᖅᓯᒪᒻᒪᑦ.  

 

ᓂᕆᐊᑦᑎᐊᖅᐳᖓ ᑖᒃᑯᐊ ᑕᐃᕋᑖᖅᑕᖏᑦ ᐃᓪᓗᓂ ᐱᖃᓯᐅᑎᓪᓗᓂ ᓇᓗᓇᐃᑦᑐᖅ ᐱᒻᒪᕆᐅᒍᑎᒋᔭᖏᑦ 

ᐃᓐᓇᐃᓪᓗ ᐊᒥᓲᑎᓪᓗᒋᑦ. ᑕᐃᒫᒃ, ᓂᕆᐅᑉᐳᖓ ᐆᑦᑑᑎᒋᓚᐅᕐᓗᑎᒍᑦ ᕿᒥᕐᕈᓇᑉᐸᓪᓕᐊᓚᐅᕐᓗᑕ ᑕᒪᒃᑯᐊᕈᔪᐃᑦ 

ᓯᕗᓂᑦᑎᓐᓄᑦ ᐸᕐᓇᐅᑎᔅᓴᐅᒍᒫᖅᑐᑦ ᕿᒥᕐᕈᕙᓪᓕᐊᓂᐊᖅᐸᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂᑦᑐᐊᖅ ᒪᓕᒐᓕᐅᖅᑎᖓ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᑐᕌᖓᙳᓱᑦᑐᖅ ᓯᕗᓕᖅᑎᒧᑦᑕᐅᖅ. ᐊᒻᒪ 

ᐱᓇᓱᐊᕈᓯᐅᓚᐅᖅᑐᒥᒃ ᐊᐱᖅᓱᕐᓂᕆᔪᔭᕐᓂ ᐃᓐᓇᑐᖃᐃᑦ ᓄᓇᓯᐅᑎᑖᕆᐊᖃᕐᓂᖓᓂᑦ ᐱᔾᔪᑎᖃᖅᑐᑦ. 

 

ᑕᐃᒪ 89-ᓂᑦ ᐊᖏᓚᐅᖅᓯᒪᒻᒪᑦ ᓴᖅᑭᖅᓯᓂᐊᕐᓂᕋᖅᑐᓂᒃ 89-ᓂᑦ ᐃᓐᓇᒻᒪᕇᑦ ᑐᑭᒧᐊᒍᑎᒃᓴᖏᓐᓄᑦ. ᐊᒻᒪᓗ 

ᑕᐃᒃᑯᐊ ᐊᐱᖅᑯᑎᒋᓗᒋᑦ ᑕᓪᓕᒪᑦ ᓄᓇᒃᑰᕈᑎᑖᖑᓂᐊᖅᑐᐃᑦ ᓄᓇᓕᓐᓄᑦ.  

 



ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᐃᖅᓯᒍᓐᓇᖅᑳ ᓯᕗᓕᖅᑎ ᒐᕙᒪᒃᑯᓐᓄᑦ ᖃᑦᑎᕌᕐᓂᐊᕐᒪᖔᖅ ᑕᓪᓕᒪᓂᑦ ᐃᓐᓇᑐᖃᕐᓄᑦ ᑐᕌᖓᔪᐃᑦ 

ᓄᓇᓯᐅᑎᑖᖅᑎᑦᑎᓂᐊᕐᓗᓂ? ᖃᑦᑎᕌᑦᑕᓂᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒥ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᒐ ᐊᐱᖅᓱᕐᖓᑦ 

ᑕᐃᒫᒃ. ᑕᒫᓂᐸᓗᒃ $175,000 ᐃᓛᒃᑯᑦ ᓄᓇᒃᑰᕈᑏᑦ ᓄᓇᓕᓐᓄᑦ ᑎᑭᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, ᒥᔅᑕ ᓯᓚᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᓴᖅᑭᕋᒃᑯ ᐃᓱᒫᓗᒋᔭᕋ ᐋᑦᑑᕝᕙ 24−ᖑᑎᓪᓗᒍ, 

ᐅᖃᐅᓯᖃᓚᐅᕐᒥᒐᒪᑦᑕᐅᖅ ᒐᕙᒪᒃᑯᑦ ᐊᖏᖅᓯᒪᓂᕆᔭᖓᓂᒃ ᒪᑉᐱᒐᖓ 35-ᖓᓂ. ᓄᓇᕗᒻᒥ ᐃᓐᓇᒻᒪᕇᑦ 

ᑐᑭᒧᐊᒍᑎᔅᓴᖏᓐᓂᑦ ᐅᖃᖅᓯᒪᒻᒪᑦ. ᓄᓇᕗᑦ ᒐᕙᒪᖓᑦ ᐊᖏᖅᓯᒪᓂᖃᑦᑎᐊᖅᑯᖅ ᖃᐅᔨᒪᑦᑎᐊᕐᓂᐊᖅᑐᓂᒃ 

ᐃᓐᓇᒻᒪᕇᑦ ᐊᑦᑕᓇᖏᑦᑐᓂᒃ ᐊᖏᕐᕋᔪᑎᖃᖅᑎᑕᐅᓗᑎᒃ. ᑖᓐᓇ ᐊᖏᖅᓯᒪᓂᕗᑦ ᐃᑲᔪᕐᓗᒍ ᐃᒪᐃᓐᓂᐊᖅᑯᒍᑦ. 

ᖃᐅᔨᒪᒐᓱᓐᓂᐊᖅᑯᒍᑦ ᐊᔅᓴᓗᐊᕐᒥ ᑲᐃᓪᓗᐊᒐᕐᒦᑦᑐᐃᑦ ᐃᓐᓇᑐᖃᕐᓄᑦ ᐃᑭᔭᐅᒍᓐᓇᖅᑐᒥᒃ 

ᓄᓇᓯᐅᑎᑖᖅᑎᑦᑎᒐᓱᓐᓂᐊᕐᓗᑕ ᓄᓇᓕᓕᒫᓂ. 

 

ᑭᓯᐊᓂ ᓯᕗᓕᖅᑎ ᐅᖃᓕᖅᑲᐅᒋᓪᓗᓂ ᑕᓪᓕᒪᒡᒎ ᓄᓇᓯᐅᑏᑦ ᐆᑦᑐᕋᐅᑎᑐᐃᓐᓇᐅᒻᒪᑕ, ᓴᖅᑭᓯᓪᓗᑎ 

ᐃᓐᓇᑐᖃᕐᓄᑦ ᓴᖅᑭᖁᔭᐅᓯᒪᔪᓂ. ᓯᕗᓕᖅᑎ ᓇᓗᓇᐃᖅᓯᒍᓐᓇᖅᑲ ᑕᐃᓐᓇ ᐊᖏᖅᓯᒪᓂᕆᔪᔭᖓ 

ᐊᔪᓯᓛᕋᓗᐊᕐᒪᖔᖅ ᐊᒻᒪ, ᖃᑦᑎᒃᑲᓐᓃᑦ 88 ᐊᖏᖅᓯᒪᓂᕆᔭᖏᑦ ᑐᑭᒧᐊᒍᑎᔅᓴᓂᑦ. ᐋᖅᑭᒋᐊᖅᑕᐅᓂᐊᕆᕙᑦ 

ᐆᑦᑐᕋᐅᑎᑐᐃᓐᓇᐅᓕᕐᓗᑎᒃ ᐱᒋᐊᖃᕐᓂᖏᓐᓂᑦ ᖃᐅᔨᓴᕈᑎᐅᓗᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓂᖅᑲᕋ ᒪᓕᒐᓕᐅᖅᑎᐅᖃᑎᒐ 

ᐱᒻᒪᕆᐊᓗᓐᓂᑦ ᐊᐱᖅᓱᕐᖓᑦ.  

 

ᐅᖃᖅᑏ, ᓇᓗᓇᐃᖅᓯᓯᒪᔪᖓ ᐅᖃᖃᑎᒌᓚᐅᖅᑎᓪᓗᓄᒃ ᑖᓐᓇ ᑐᑭᒧᐊᒍᑎᔅᓴᖅ ᐅᐱᕐᖔᖅ ᓴᖅᑭᖅᑕᐅᓚᐅᖅᑐᖅ 

ᐱᓪᓗᒍ. ᐊᑐᓕᖅᑎᑕᐅᔾᔪᑎᔅᓴᖏᓐᓂᒃ ᑐᑭᒧᐊᒍᑎᔅᓴᓕᐅᕋᑖᑦᑎᐊᓚᐅᕋᑦᑕ ᓇᓗᓇᐃᖅᑕᐅᓯᒪᔪᓂᒃ ᑕᕝᕙᓂ 

ᐱᓕᕆᐊᖑᔭᕆᐊᓕᓐᓂᑦ. ᑕᐃᒪᓗ ᒥᓂᔅᑕᐅᖃᑎᓕᒫᒃᑲ ᐱᓕᕆᕕᓕᒫᓂᒃ ᐊᖏᖅᓯᒪᔭᑦᑎᓐᓂᒃ 

ᓴᖅᑭᖅᓯᖃᑎᒋᓛᖅᑕᕋᓗᐊᕗᑦ ᑕᐃᔅᓱᒪᙵᑦ ᑐᑭᒧᐊᒍᑎᔅᓴᖅ ᓴᖅᑭᓚᐅᖅᓯᒪᒐᑦᑎᒍᑦ ᐅᓪᓗᒥᒧᑦ 

ᑕᐃᒪᐃᓕᖓᓕᕐᖓᑕ. ᐊᒻᒪᓗ ᑕᐃᒃᑯᐊ ᐊᑐᓕᖅᑎᑕᐅᕙᓪᓕᐊᓂᓕᒫᖏᓐᓂᒃ ᐅᓂᒃᑳᖃᖃᑦᑕᓂᐊᖅᑐᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓐᓇᒦᑦᑕᐅᖅ ᓯᕗᓕᖅᑎ ᐅᖃᖅᓯᒪᒻᒪᑦ 

ᓂᐅᕕᐊᖑᑉᐸᑕᒎᖅ ᓂᐅᕕᐊᖑᓗᑎᒃ $175,000-ᕌᕐᓂᐊᕐᖓᑕ ᐃᓛᒃᑯᑦ ᓄᓇᓯᐅᑏᑦ ᐅᓯᔭᐅᔾᔪᑎᖓ 

ᐱᖃᓯᐅᑎᓪᓗᒍ. ᑐᑭᓯᓇᖅᓯᓯᒪᒻᒪᙱᒻᒪᑦ ᓱᓕ ᓱᒻᒪᑦ ᐃᖃᓗᒻᒥᐅᑕᐃᑦ ᐃᖃᓗᐃᑦ ᐱᒃᑲᓐᓂᕆᐊᖃᕋᔭᕐᒪᖔᑕ 

ᓄᓇᓯᐅᑎᒥᒃ ᐊᔅᓴᓗᐊᓕᒻᒦᑦᑐᓄᑦ ᐃᑭᕕᐅᒍᓐᓇᖅᑐᓄᑦ ᑕᐃᒪᐃᑦᑐᑕᖃᖅᑎᓪᓗᒍ ᐊᑕᐅᓯᐅᙱᒻᒪᕆᑦᑐᓂ ᐃᖃᓗᓐᓂ 

ᐊᒻᒪᓗᑦᑕᐅᕉᖅ ᐱᔾᔪᑎᖃᖅᑲᐅᒻᒪᑦ ᐅᒥᐊᕐᔪᐊᒃᑯᑦ ᑎᑭᑎᑕᐅᓵᕈᓐᓇᖅᑐᐃᑦ ᐱᔭᐅᖅᑳᓂᕐᖓᑕ.  

 

ᓇᓗᓇᐃᖅᓯᒍᓐᓇᖅᑳ ᓯᕗᓕᖅᑎ ᓇᓕᐊᓐᓂᒃ ᑮᓇᐅᔭᓂᒃ ᐊᑐᕈᒫᕐᓂᐊᖅᑐᓂᒃ ᐊᑭᓕᖅᑕᐅᓂᕐᒪᖔᑕ? ᐊᒻᒪᓗ 

ᑕᐃᒃᑯᐊ ᑮᓇᐅᔭᓂᒃ ᐊᑐᕈᒫᕐᓂᐊᖅᑐᓂᒃ ᐊᑭᓕᖅᑕᐅᓂᕐᒪᖔᑦᑕ ᐊᒻᒪᓗ ᑕᐃᒃᑯᐊ ᑮᓇᐅᔭᖃᓪᓚᕆᑦᑐᒥᓃᑦ 

ᑖᒃᑯᓂᖓ ᐱᓕᕆᔾᔪᑎᔅᓴᖏᓐᓂᒃ ᑭᖑᕙᕆᐊᖅᑐᖃᔾᔮᖏᒃᑲᓗᐊᖅᑳ ᓄᓇᓯᐅᑎᑖᕈᑕᐅᖔᕐᓂᐊᓕᕐᖓᑕ ᐃᓐᓇᕐᓄᑦ? 

ᖁᔭᓐᓇᒦᒃ, ᐅᖃᖅᑏ. 

 



ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎᖓᑦ ᓄᓇᕗᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᑖᒃᑯᐊ ᐊᓪᓚᕝᕕᒻᒪ ᐃᓄᖏᓐᓂᒃ 

ᑮᓇᐅᔭᐃᑦ ᐊᑐᖅᑕᐅᖏᑦᑐᓂᒃ ᐊᑐᖅᖢᑕ ᕿᓂᓚᐅᖅᓯᒪᔪᒍᑦ. ᑖᒃᑯᐊ ᑐᐊᕕᐊᕆᒍᒪᓪᓗᑎᒍᑦ ᓇᓗᓇᐃᓚᐅᖅᓯᒪᔭᕗᑦ 

ᑖᒃᑯᐊ ᒫᓐᓇᒧᑦ ᑎᑭᖦᖢᒍ ᑕᓪᓕᒪᓂᒃ ᐸᕐᓇᐅᑎᓂᒃ ᓂᕆᐅᒋᔭᖃᕈᓐᓇᓚᐅᖅᓯᒪᒐᑦᑕ ᑐᙵᕕᒋᓪᓗᑎᒍᑦ 

ᑐᐊᕕᐊᕆᓕᓚᐅᖅᓯᒪᔭᕗᑦ ᑭᓯᐊᓂ ᑖᒃᑯᐊ ᑮᓇᐅᔭᑦ ᓇᑭᕐᖔᕐᒪᑕ ᐊᐅᓚᑦᑎᔩᑦ ᐊᒻᒪᓗ ᒐᕙᒪᓕᕆᔨᒃᑯᑦ 

ᐱᓕᕆᕝᕕᐊᑕ ᐃᓗᐊᓂ ᐊᑐᖅᑕᐅᓯᒪᙱᑦᑐᓂᒃ ᑐᒃᓯᕋᓚᐅᖅᓯᒪᔪᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᑦ ᒪᓕᒐᓕᐅᖅᑎᖓ, ᒥᔅ ᕿᓕᖅᑎ. 

 

ᐊᐱᖅᑯᑦ 944 - 6(2): ᐃᖏᕐᕋᔾᔪᑎᑦ ᐋᓐᓂᐊᕕᓕᐊᕈᔾᔭᓄᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲᓗ ᓄᓇᕗᒻᒥᐅᑦ ᑕᒫᓃᑦᑐᐃᓪᓗ ᑐᙵᓱᒋᔅᓯ ᐃᓪᓗᒥ. 

ᑐᑭᓯᓇᖅᓯᔪᖅ ᐋᖅᑭᔅᓱᐃᓯᒪᔪᒥᓂᐅᔮᖅᑐᒍᑦ ᐅᕙᖓᓕᑦᑕᐅᖅ ᑕᕝᕗᖓ ᐊᑦᑐᐊᔪᒥᒃ ᑖᒃᑯᐊ ᐱᓕᕆᖃᑎᒋ ᐃᓛᒃ 

ᐋᔩᖃᑎᒋᓚᐅᙱᑦᑎᐊᖅᑕᒃᑲ. ᑭᓯᐊᓂᓕ ᐃᑲᔪᖅᑕᐅᔪᒪᓪᓗᖓ ᓇᖏᖅᓯᔾᔪᑎᖃᖅᑯᖓ ᐅᖅᑯᕐᒥᐅᓄᑦ 

ᑭᒡᒐᑐᖅᑎᓪᓗᖓ ᐅᖃᖅᑏ. ᒥᓂᔅᑕ ᐅᖃᐅᓯᔅᓴᖏᓐᓂᒃ ᑐᓴᖅᑎᑎᔾᔪᑎᒋᖅᑲᐅᔭᖏᓐᓂᒃ ᖃᓄᖅ 

ᑐᑉᐹᓪᓕᕈᑎᒋᖅᑲᐅᒐᒃᑭᑦ ᐃᓱᒪᒋᔭᒃᑲ ᑭᒡᒐᑐᖅᑕᒃᑲ ᐱᔾᔪᑎᒋᓪᓗᒋᑦ ᐃᕝᕕᑦ ᐅᖃᐅᓯᕆᖅᑲᐅᔭᖏᓐᓂᒃ 

ᐱᒋᐊᓕᖅᐸᓪᓕᐊᑎᓪᓗᑕ.  

 

ᐅᓯᑲᖅᑕᐅᒻᒥᒃ ᐋᓐᓂᐊᕕᓕᐊᖃᑦᑕᖅᑐᓅᓕᖓᔪᒥᒃ ᑐᙵᔪᒥᒃ ᐅᖃᐅᓯᖃᕈᒪᓪᓗᖓ ᐅᖃᖅᑏ. ᑕᕝᕗᖓ ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ.  

 

ᐅᖃᖅᑏ, ᐅᓪᓗᒥ ᑎᑭᑦᑐᒍᑦ ᐊᑲᐅᙱᓕᐅᕈᑎᖃᕐᔪᐊᖃᑦᑕᕋᑦᑕ ᐊᑐᐃᓐᓇᖅᑕᖃᙱᓐᓂᖓᓄᑦ ᓄᓇᓕᓐᓂᖅ 

ᐅᓯᑲᖅᑕᐅᒻᒥᒃ ᑖᔅᓱᒧᖓ ᑖᒃᑯᓄᖓ ᐋᓐᓂᐊᕕᓕᐊᖅᐸᑦᑐᓄᑦ ᐊᐅᓪᓚᕆᐊᓕᓐᓄᑦ ᖃᖓᑕᓯᐅᒃᑯᑦ ᐅᕝᕙᓘᓐᓃᑦ 

ᓘᒃᑖᓄᑦ ᖃᐃᖁᔭᐅᓯᒪᔪᓂᒃ, ᖃᐃᖁᔭᐅᓯᒪᔪᑯᓗᓐᓂᒃ. ᓘᑦᑖᓕᐊᕆᐊᓕᓐᓄᑦ ᐱᒡᒐᖅᑐᓄᓪᓘᓐᓃᑦ ᑎᒥᒥᒍᑦ 

ᐊᑦᑐᐊᔭᐅᔾᔪᑎᖃᖅᐸᒻᒪᑕ ᖃᖓᑕᓯᐅᕈᔾᔨᓕᐊᕈᔾᔨᔅᓴᖃᖅᑎᓐᓇᒋᑦ ᐊᔪᖅᓴᑎᓪᓗᒋᑦ, ᐋᓐᓂᐊᕕᒻᒧᓘᓐᓃᑦ.  

 

ᑕᐃᒪᐃᒻᒪᑦ ᐊᐱᖅᑯᑎᒋᔪᒪᓪᓗᒍ ᒥᓂᔅᑕᒧᑦ ᑕᒪᓐᓇ ᑐᓴᐅᒪᕕᐅᒃ ᐱᒡᒐᓇᖅᑐᖅᓯᐅᕐᓂᐅᕙᑦᑐᖅ 

ᐋᓐᓂᐊᕕᓕᐊᕆᐊᖃᖅᐸᑦᑐᓄᑦ ᑭᒡᒐᑐᖅᑕᒃᑲᓂᒃ ᐅᖅᑯᕐᒥᐅᓂᒃ ᖃᖓᑕᓯᐅᒃᑯᕕᒻᒨᕈᑎᔅᓴᖃᙱᑦᑐᓂᒃ 

ᐋᓐᓂᐊᕕᒻᒧᓪᓗ ᐃᑲᔪᖅᑕᐅᔾᔪᑎᔅᓴᒥᒃ ᐅᓯᔭᐅᓗᑎᒃ, ᑐᓴᐅᒪᒻᒪᖔᒍ ᑐᓴᖅᓯᒪᓕᕐᒪᖔᒍ? ᐊᐱᕆᖅᑳᖅᑯᖓ ᐅᖃᖅᑏ, 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖅᑕᐃᓕᔪᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᑎᔩ. ᐄ’, ᑕᑉᓱᒪ ᒪᓕᒐᓕᐅᖅᑎᐅᖃᑎᒻᒪ ᐊᐱᖅᓲᑎᒋᔭᖓᓄᑦ ᐄ’, 

ᑐᓴᐅᒪᔪᖓ ᖃᓄᖅ ᐃᖢᐃᓪᓗᑕᐅᔪᓂᒃ ᐅᕝᕙᓘᓐᓃᑦ ᑐᓗᖅᑕᕈᑕᐅᔪᓂᒃ ᐱᑕᖃᖅᑕᕐᓂᕆᔭᖓ ᑐᓴᐅᒪᔭᕋ ᐅᑯᐊ 

ᐃᓱᒪᒋᖦᖢᒋᑦ ᑎᒥᒥᒍᑦ ᐊᔪᕈᑎᓖᑦ ᐅᕝᕙᓘᓐᓃᑦ ᐃᓐᓇᕆᔭᐅᔪᑦ ᑕᒪᒃᑯᐊ ᐃᑲᔪᖅᑐᕐᓇᕋᓗᐊᖅᐳᑦ ᑭᙴᒪᒋᔭᓖᑦ. 

(ᑐᓵᔨᑎᒎᓕᖅᑐᖅ) ᐊᒻᒪ ᐅᖃᖅᑏ, ᐋᓐᓂᐊᖅᑕᐃᓕᓕᕆᔨᒃᑯᑦ ᐊᔭᐅᕆᔾᔪᔾᔨᓯᒪᔪᑦ ᐱᓕᕆᔾᔪᑎᔅᓴᖅᑖᒃᑲᓐᓂᕈᒪᓪᓗᑎᒃ 

ᓄᓇᓕᓐᓂ ᐃᖏᕐᕋᔾᔪᑎᔅᓴᓂᒃ ᐊᕐᕌᒍᒐᓚᑲᓪᓚᒻᒪᕆᓐᓂᒃ 2009-ᒥᓂᑦ.  

 

ᐋᓐᓂᐊᑕᐃᓕᓕᕆᔨᒃᑯᑦ ᑐᔅᓯᕋᐅᑎᓕᐅᖅᓯᒪᔪᑦ ᓄᓇᖃᖅᑳᖅᑐᒥᓂᓕᕆᔨᒃᑯᓐᓄᑦ ᑲᓇᑕᒥ 

ᐋᒡᒑᖅᑕᐅᓚᐅᖅᓯᒪᓪᓗᑎᓪᓗ ᑕᐃᔅᓱᒪᓂ. ᑐᑭᓯᑦᑎᐊᖅᑕᕗᑦ ᐱᑕᖃᕆᐊᖃᕐᓂᖓ ᓄᓇᒃᑯᑦ 

ᐃᖏᕐᕋᔾᔪᑎᖃᕆᐊᖃᕐᓂᖏᓐᓂᒃ ᓄᓇᓕᓐᓂ. ᐊᒻᒪᓗ ᓄᑖᑦ ᑕᐃᒃᑯᐊ ᐃᑲᔫᑎᐅᓂᐊᖅᑐᐃᑦ 2023-ᒥ 

ᓴᖅᑭᖅᑕᐅᓯᒪᔪᑦ ᐋᓐᓂᐊᕕᓕᐊᖅᑐᓕᒫᑦ ᑖᒃᓯᐅᑎᒃᓴᑖᖅᑎᑕᐅᒍᓐᓇᓕᕐᖓᑕ ᒥᕝᕕᒻᒥ ᐊᖏᕐᕋᖓᓄᑦ. ᑖᓐᓇ ᑕᕝᕙ 

ᐱᒋᐊᕈᑎᔅᓴᑦᑎᐊᕙᐅᔪᖅ ᐱᔨᑦᑎᕋᐅᑎᓂᒃ ᐱᐅᓂᖅᓴᓂᒃ ᓴᖅᑭᔅᓯᓂᐊᖅᑐᔅᓴᐅᔪᖅ ᓄᓇᕗᒻᒥᐅᑕᕐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 



ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᑯᓘᒐᓗᐊᖅ ᑕᒪᓐᓇ ᑭᓯᐊᓂ ᓄᓇᓕᓐᓂ ᑖᒃᓯᖃᐅᙱᑦᑐᐃᑦ ᐱᖃᕐᒪᑕ 

ᑖᒃᓯᖃᙱᑦᑐᓂᒃ ᐅᖅᑯᕐᒥᐅᓂᒃ ᑖᒃᑯᐊ ᓄᓇᐃᑦ ᑭᒡᒐᑐᖅᑕᒃᑲ ᐱᑕᙱᑦᑐᖅ.  

 

ᐅᖃᖅᑏ, ᐊᒥᓲᓯᒪᒻᒪᑕ ᐋᓐᓂᐊᕕᓕᐊᖃᑦᑕᖅᑐᑦ ᐊᑲᐅᙱᓕᐅᕈᑎᖃᓪᓚᕆᑦᑐᑎᒃ ᐱᔨᑦᑎᕋᕈᓐᓇᐅᑎᓂᒃ 

ᐋᓐᓂᐊᕕᓕᐊᕆᐊᓕᓐᓄᑦ ᐅᓯᑲᖅᑕᐅᒻᒥᒃ ᐊᑐᐃᓐᓇᖅᑕᖃᙱᑦᑎᐊᕐᒪᑦ. ᑕᐃᒪᐃᓐᓂᖓᓄᑦ ᓄᓇᓕᓐᓂ. ᑖᒃᑯᓄᖓ 

ᐱᓗᐊᙳᐊᕐᒥᔪᖅ ᐃᓐᓇᖅᑎᓐᓄᑦ ᐱᒡᒐᖅᑐᓄᑦ ᐊᒻᒪᓗ ᑎᒥᒥᒍᑦ ᐊᑲᐅᙱᓕᐅᕈᑎᖃᖅᑐᓄᑦ.  

 

ᒐᕙᒪ ᑖᓐᓇ ᑕᕝᕘᓇ ᐋᓐᓂᐊᖃᕐᓇᙱᑦᑐᓕᕆᔨᒃᑯᑎᒍᑦ ᕿᒥᕐᕈᒋᐊᒃᑲᓐᓂᖁᒥᓇᓪᓚᕆᑦᑐᖅ ᐃᑲᔪᕈᑎᔅᓴᓂᒃ 

ᓄᓇᓕᓐᓄᑦ ᑕᒪᒃᑯᐊ ᑭᒡᒐᑐᖅᑕᕗᑦ ᐱᔾᔪᑎᒋᓪᓗᒋᑦ ᐱᔨᑦᑎᕋᖅᑕᐅᔾᔪᑎᒥᒃ ᓴᖅᑮᕕᐅᒋᐊᖃᓪᓚᕆᓕᕐᖓᑕ 

ᐅᓪᓗᒥᐅᓕᖅᑐᖅ ᐃᓚᖏᓪᓗ ᐅᖓᓯᑦᑐᒥᒃ ᖃᖓᑕᓯᐅᒃᑯᕕᖃᐅᖅᑐᑎᒃ ᐱᒻᒪᑕ.  

 

ᐊᒻᒪᓗ ᐋᓐᓂᐊᕕᓕᐊᕈᑎᔅᓴᖃᙱᑦᑐᑦ ᐊᐅᓪᓚᕆᐊᖃᕋᓗᐊᖅᑐᑎᓪᓗ ᑕᐃᒪᐃᓐᓂᑯᖓᓄᑦ ᒥᓂᔅᑖ 

ᓇᓗᓇᐃᖅᓯᔪᓐᓇᖅᐹ ᖃᓄᖅᑑᕈᑎᔅᓴᑲᓐᓂᕐᒥᒃ ᑕᕝᕘᓐᓇ ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃᑯᑎᒍᑦ ᐃᑲᔪᕈᑎᔅᓴᓂᒃ 

ᓄᓇᓕᐅᔪᓂᒃ ᑕᒪᓐᓇ ᐱᔨᑦᑎᕋᕐᓂᕐᒥᒃ ᐃᖏᕐᕋᔾᔪᑎᒥᒃ ᐋᓐᓂᐊᕕᓕᐊᕆᐊᖃᖅᑐᓂᒃ ᐃᓐᓇᕐᓂᒃ ᐃᓐᓇᒻᒪᕆᓐᓂᒃ 

ᐊᒻᒪ ᐱᒡᒐᖅᑐᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᑎᔩ. ᒪ’ᓈᖅᖢᒍᓗ ᐊᐱᖅᓱᖅᑐᖅ ᒪᓕᒐᓕᐅᖅᑎᐅᖃᑎᒐ. 

(ᑐᓵᔨᑎᒎᓕᖅᑐᖅ) ᑕᒪᓐᓇ ᑭᐅᔾᔪᑎᖓᓄᑦ ᑐᐊᕕᕐᓇᖅᑐᖃᕌᖓᑦ ᐋᓐᓂᐊᕐᕕᒻᒧᑦ ᑕᒪᓐᓇ ᓄᓇᓖᑦ ᑕᐃᒪᓐᓇ 

ᓄᓇᖃᖅᑳᖅᑐᓂᒃ ᐱᔨᑦᑎᕋᖅᑎᒃᑯᑦ ᑲᓇᑕᒥᒃᑯᓐᓄᑦ ᑕᒪᓐᓇ ᐱᔨᑦᓯᕋᕐᓂᒃᑯᑦ ᓄᓇᕗᒻᒥ ᑕᐃᒪᓐᓇ ᖃᒪᓂ’ᑐᐊᖅ 

ᐃᓚᐅᓕᖃᑕᐅᓵᖅᑐᖅᑕᐅᖅ. ᓄᓇᓖᑦ ᐊᐅᓪᓛᕈᑎᖏᑦ ᓄᓇᓕᖕᓂ ᐱᑕᖃᙱᒻᒪᑦ ᑮᓇᐅᔭᖃᙱᒻᒪᑦ ᑖᒃᑯᐊ 

ᓄᓇᖃᖅᑳᖅᑐᓂᒃ ᐱᔨᑦᑎᕋᖅᑎᒃᑯᑦ ᑲᓇᑕᒥ ᑮᐅᔭᖃᖅᑎᑎᔾᔮᖏᑦᑐᐃᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᑮᓇᐅᔭᖃᙱᑦᑐᐃᑦ ᑖᒃᓱᒧᖓ. ᑕᒪᓐᓇ ᒪᓕᒐᓕᐅᖅᑏᑦ ᐃᓱᒪᒋᔭᖃᖅᐸᑕ ᑖᓐᓇ ᓴᖅᑭᑎᓪᓗᒍ ᑮᓇᐅᔭᖅᑑᑏᑦ 

ᐸᕐᓇᒃᑕᐅᓂᖏᓐᓄᑦ ᓄᓇᕘᒥᐅᑕᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂᒃ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᓐᓇ ᓇᓗᓇᐃᕆᐊᕈᑎᒋᒃᑲᓂᖅᑕᐃᑦ ᑭᓯᐊᓂ ᑕᒪᓐᓇ 

ᐱᓕᕆᖃᑎᒌᒋᐊᖃᓪᓚᕆᓐᓂᖅᑕᖃᕐᓂᖓᓂᒃ ᒐᕙᒪᐅᑉ ᐃᓗᐊᓂᓗ ᑕᒪᓐᓇ ᑮᓇᐅᔭᖅᑕᖃᙱᓐᓂᖓ 

ᐅᖃᐅᓯᕆᕋᑖᖅᑎᑦ ᑖᓐᓇ ᓱᓕᔪᕆᑦᑎᐊᖅᑕᕋ ᐱᑕᖃᙱᑦᑐᖅ ᐱᒋᐊᕈᑎᔅᓴᓂᒃ ᑭᓯᐊᓂ ᐸᕐᓇᓂᕐᒥᒃ 

ᐱᒋᐊᕆᐊᖃᓪᓚᕆᒃᑲᑦᑕ.  

 

ᑖᓐᓇ ᐅᖃᒪᔭᐅᑎᒋᖃᑦᑕᖅᓯᒪᓪᓚᕆᓕᕋᑦᑎᒍᑦ ᑕᕝᕙᓂ ᐃᓪᓗᕐᔪᐊᒥ ᑕᒪᒃᑯᐊ ᐅᓯᑲᖅᑕᐅᑏᑦ ᓄᓇᓕᓐᓂ 

ᐱᑕᖃᙱᓐᓂᖓᓂᒃ ᑮᙴᒪᓇᖅᑐᒻᒪᕆᐅᑎᓪᓗᒍ. ᑕᒪᓐᓇᓗ ᓴᖅᑭᖃᑦᑕᖅᓯᒪᓪᓗᒍ ᐱᓪᓚᕆᐅᓂᖓᓂᒃ ᑭᒡᒐᑐᖅᑕᒃᑲ 

ᐱᔾᔪᑎᒋᓪᓗᒋᑦ.  

ᑕᐃᒪᐃᒻᒪᑦ, ᒥᓂᔅᑕᐅᓪᓗᑎᑦ ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃᑯᓐᓄᑦ ᐃᑲᔪᖅᓯᖅᓯᒪᒍᓐᓇᖅᐲᑦ ᐅᕙᑎᓐᓂᒃ 

ᐅᖅᑯᕐᒥᐅᑕᐅᔪᒍᑦ ᕿᑭᖅᑕᕐᔪᐊᕐᒥ ᑲᖏᖅᑐᒑᐱᒻᒥᓗ? ᑕᒪᓐᓇ ᐃᑲᔪᖅᓯᖅᓯᒪᓗᒍ ᓂᓪᓕᐊᔾᔪᑎᒋᓗᒍ ᓯᕗᓕᖅᑎ 

ᓄᓇᕗᑦ ᓯᕗᓕᖅᑎᖓᓐᓄᑦ ᑕᒪᓐᓇ ᐃᓐᓇᕐᓄᑦ ᐅᓯᑲᖅᑕᐅᑎᒥᒃ ᐱᔨᑦᑎᕋᐅᑎᔅᓴᒥᒃ ᑐᓂᓯᔪᓐᓇᖁᓪᓗᒋᑦ 

ᓂᕈᐊᖅᑕᐅᔪᓐᓇᖁᓪᓗᒍᓗ ᑭᙴᒪᓇᓪᓚᕆᓐᓂᖓ ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 



ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᓄᓇᓕᖁᑎᒥ’ᓂᒃ ᓱᓇᓂᒃ ᑭᙴᒪᒋᔭᐅᔪᓂᒃ ᓴᖅᑮᓂᓗᒃᑐᑦ 

ᐃᑲᔪᖅᑐᕐᓇᖅᑐᓗᒃᑖᖑᒐᓗᐊ’ᒪᑕ ᕿᑭᖅᑕᕐᔪᐊᕐᒥᐅᐸᑕ ᑲᖏᖅᑐᒑᐱᒻᒥᐅᑦ, ᓇᓂᒥᐊᖅ ᓄᓇᖃᖅᑐᑦ ᓄᓇᕗᑉ 

ᐃᓗᐊᓂ ᓄᑖᓂᒃ ᐱᔭᐅᔭᕆᐊᓕᖕᓂᒃ ᓴᖅᑮᓂᓗᒃᑐᑦ ᐊᐅᓚᑦᑎᓂᓗᒃᑐᑦ ᐃᑲᔪᖅᑐᕐᓇᖅᑐᓗᒃᑖᖑ’ᒪᑕ.  

 

ᐊᐱᖅᑯᑎᒋᔭᐅᔪᖅ ᑐᑭᓯᑦᓯᐊᕐᓂᕈᒃᑯ ᖃᓄᖅ ᑕᒪᓐᓇ ᖃᓄᖅ ᐅᕙᖓ ᓯᕗᓕᖅᑎᒧᑦ ᐃᑲᔪᖅᑐᐃᓂᕋᐃᓇᔭ’ᒪᖔᕐᒪ 

ᐊᐱᕆᖅᑰᕋᕕᑦ ᖃᓄᖅ ᐃᓛᒃ ᑎᑎᕋᖅᑑᓪᓗᐊᕋᔭᖅᑐᖓᖃᐃ ᓄᓇᓕᓗᒃᑖᑦ ᐃᑲᔪᖅᑐᕐᓂᕋᕐᓗᒋᑦ ᖃᐅᔨᒪᒐᑉᑕ ᑖᒃᑯᐊ 

ᐃᓐᓇᐃᑦ ᓄᓇᒃᑰᕈᑎᖃᖅᑎᑕᐅᓕᕋᔭᕐᓂᖅᐸᑕ ᓄᓇᓕᖁᑎᖏᑦᑕ ᐃᓗᐊᓂ ᐋᓂᐊᖅᑕᐃᓕᑎᑦᓯᔨᒃᑯᓐᓄᑦ ᑕᒪᓐᓇ 

ᐃᑲᔫᑕᐅᓇᔭᕐᒪᑦ ᑕᑯᔭᐅᔭᕆᐊᓖᑦ ᐱᑉᓗᒋᑦ. ᐊᖏᕋᓗᐊᖅᐸᕋ ᑭᓯᐊᓂ ᐊᖏᖅᖢᒍ ᓄᓇᕗᑦ 

ᓄᓇᓕᖁᑎᓗᒃᑖᖏᓐᓄᑦ ᑐᕌᖓᑉᓗᒍ ᐊᖏᖅᐳᖓ. ᒪ’ᓇ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᒪᓂᕋᔭᒃ, ᒥᔅᑕ ᓚᐃᑦᓯᑑᓐ, 

 

ᐊᐱᖅᑯᑦ 945 - 6(2): ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᐃᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔭᖅᑐᓕᕆᓂᕐᒧᑦ ᑖᒃᑯᐊ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐊᑐᐊᒐᐅᔪᐃᑦ ᑕᒪᒃᑯᐊ ᐃᓐᓄᒃᓯᒪᙱᑦᑐᐃᑦ ᐃᖅᑲᓇᐃᔮᒃᓴᐃᑦ ᐃᓄᖃᙱᑦᑐᐃᑦ ᐅᓂᒃᑳᖅ ᓴᖅᑭᑕᐅᔪᖅ 2000 

ᐃᓃᑦ ᒐᕙᒪᒃᑯᓐᓂ ᐃᓐᓄᒃᓯᒪᙱᑦᑐᐃᑦ. ᑖᒃᑯᐊ ᒪᕐᕉᒃ ᐊᑐᐊᒐᐃᑦ ᓴᖅᑭᓯᒪᔪᐃᑦ ᑕᒪᒃᑯᐊ ᑐᐊᕕᕐᓇᕐᓂᖅᓴᐅᔪᒥᒃ 

ᐃᓐᓄᓪᓗᒋᑦ ᐃᖅᑲᓇᐃᔮᒃᓴᐃᑦ ᓄᓇᕗᒻᒧᑦ ᑐᕌᖓᔪᐃᑦ. ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 60 ᓄᓇᕗᒻᒥ 

ᐃᖅᑲᓇᐃᔭᖅᑐᐃᑦ ᒥᓂᔅᑕᐃᑦ ᑲᑎᒪᔨᖏᖕᓄᑦ ᐊᖏᖅᑕᐅᓚᐅᖅᑐᐃᑦ 2023 ᑕᐃᒪᓐᓇ ᐊᖏᕐᕋᖅᓯᒪᙱᑦᑐᒥᒃ 

ᐃᖅᑲᓇᐃᔭᕐᓗᑎᒃ ᐱᓕᕆᔪᓐᓇᕐᓗᑎᒃ.  

 

ᒥᓂᔅᑕ ᖃᑉᓯᓂᒃ ᓂᕈᐊᖅᓯᒪᕙ ᑎᑎᕋᕐᕕᐅᑉ ᐃᓗᐊᓂᐅᙱᑦᑐᖅ ᐃᖅᑲᓇᐃᔭᓕᖅᑐᐃᑦ ᐅᓂᒃᑳᕐᓗᓂ ᑕᒃᓱᒪᑉ 

ᐃᓗᐊᓂ ᐊᕐᕌᒍᑕᒫᖅᓯᐅᑎᐅᑉ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ 

ᒪᓕᒐᓕᐅᖅᑏ, ᑖᒃᑯᐊ ᐊᖏᕐᕋᖅᓯᒪᓗᑎᒃ ᐃᖅᑲᓇᐃᔮᖅ ᐊᑕᐅᓯᖅ ᓂᕈᐊᖅᑕᐅᓯᒪᔪᖅ ᑖᒃᑯᐊ 63 

ᐊᖏᖅᑕᐅᓯᒪᔪᐃᑦ, 18 ᒫᓐᓇ ᒪᑐᐃᖅᓯᒪᔪᐃᑦ ᑖᒃᓱᒪᑉ ᐃᓗᐊᓂ ᐃᖅᑲᓇᐃᔮᒃᓴᐃᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᕐᒥᒃ ᐃᓚᒋᐊᕈᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑖᓐᓇ ᒥᓂᔅᑕ ᖁᕕᐊᓇᖅᑐᑦ ᖃᐅᔨᒪᒻᒪᑦ. ᒥᓂᔅᑕ 

ᖃᐅᔨᒪᔫᖅ ᑖᒃᑯᐊ ᓄᑖᙳᖅᐸᓪᓕᐊᔪᒥᒃ ᐃᖃᓇᐃᔭᕐᓂᒃ ᑲᒪᓂᖅ ᒐᕙᒪᒃᑯᑦ ᐃᓗᐊᓂ ᑖᒃᑯᐊ ᓯᑕᒪᓂᒃ 

ᐃᖅᑲᓇᐃᔭᖅᑐᐃᑦ ᐅᑉᓗᓂᒃ ᐱᓇᓱᐊᕈᓯᐅᑉ ᐃᓗᐊᓂ, ᔫᓂ ᑕᒪᓐᓇ ᐊᑐᐊᒐᖅ ᐊᑐᓕᖅᑎᑕᐅᓚᐅᖅᑐᖅ ᒐᕙᒪᒃᑯᑦ 

ᓄᓇᕗᒻᒥ ᑖᒃᑯᐊ ᒐᕙᒪᒃᑯᑦ ᐱᔨᑦᓯᕋᕐᓂᕐᒥᒃ ᖁᑦᓯᓛᖑᔪᒥᒃ ᑖᒃᑯᐊ ᐃᖅᑲᓇᐃᔭᖅᑏᑦ ᐱᔪᓐᓇᕌᖓᑕ ᑖᒃᑯᐊ 

ᐅᓗᕆᐊᓇᙱᑦᑐᒥ ᐊᑦᑕᓇᙱᑦᑐᒥᒃ ᒐᕙᒪᒃᑯᑦ ᓯᓚᑖᓂ ᑎᑎᕋᕐᕕᖏᑦᑕ.  

 

ᑕᒪᓐᓇ ᒐᕙᒪᒃᑯᑦ ᖁᕕᐊᒋᕙᒃᑲ ᑕᒪᓐᓇ ᐊᔭᐅᖅᐸᓪᓕᐊᑎᓪᓗᒋᑦ ᐊᓯᔾᔨᐸᓪᓕᐊᓂᕐᒧᑦ 

ᐃᖅᑲᓇᐃᔭᕐᕕᔅᓴᑦᓯᐊᕙᐅᓪᓗᑎᒃ. ᒥᓂᔅᑕ ᖃᑉᓯᑦ ᐆᑦᑐᖅᑐᐃᑦ ᑖᑉᓱᒧᖓ ᐊᖏᕐᕋᖅᓯᒪᓗᑎᑦ ᑎᑎᕋᕐᕕᒦᓐᖏᓪᓗᑎ 

ᐃᖅᑲᓇᐃᔭᕈᓐᓇᕐᓂᐅᔪᐃᑦ ᖃᑦᓯᑉ ᓄᓇᕗᑦ ᒐᕙᒪᐃᑦ ᒫᓐᓇ ᐆᑦᑐᕈᒪᓯᒪᕙᑦ ᑖᒃᑯᓄᖓ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᑯᕌᔅ. 

 

ᐊᖏᔪᖅᑳᖅ ᐹᒥᓚ ᒎᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒡᓗ ᐊᐱᖅᑯᑎᓐᓄᑦ. ᔫᓐ 20, 2024, ᑖᓐᓇ 

ᐊᖏᖅᑕᐅᓚᐅᕐᒪᑦ ᓇᐃᑦᑐᒥᑦ ᕿᓚᒥᐅᓂᖅᓴᐅᔪᒥᑦ ᑖᒃᑯᐊ ᐋᖅᑭᒋᐊᕈᑎᔅᓴᖓ ᐊᒻᒪ ᐅᖓᓯᑦᑐᒧᑦ ᐸᕐᓇᓐᓂᖅ, 



ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

20 

ᑖᒃᑯᐊ ᐱᖓᓱᓂᑦ 6-ᓗᑦ ᐱᓇᓱᐊᕈᓯᕐᓂᑦ  ᒥᓂᔅᑕ ᑐᒡᓕᖓᑕ 151, 119 ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ ᑖᒃᑯᐊᓗ 

ᐊᖏᖅᑕᐅᔪᑦ 10-ᒥᑦ 13−ᒧᑦ ᐅᓪᓗᐃᑦ. ᐊᒻᒪ ᐅᖓᓯᓐᓂᖅᓴᒧᑦ ᑕᐅᑐᒃᖢᒍ ᑖᒃᑯᐊ ᓯᑕᒪᐃᑦ ᑐᒃᓯᕋᓚᐅᖅᑐᐃᑦ ᒪᕐᕉᒃ 

ᐋᒡᒑᖅᑕᐅᓗᑎᑦ, ᐊᑕᐅᓯᖅ ᐊᖏᖅᑕᐅᓚᐅᖅᑑᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᐱᓐᓇᖅᑐᓪᓚᕆᒃ ᒥᓂᔅᑕ ᖃᐅᔨᒪᓂᖓ ᑕᑯᓪᓗᒍ ᖁᕕᐊᓇᖅᑐᖅ. 

ᐅᖃᖅᑎ, ᑖᒃᑯᐊ ᒐᕙᒪᒃᑯᑦ ᐱᔨᑦᑎᕋᖅᑎᐅᑎᒡᓗᒋᑦ ᑕᒪᓐᓇ ᐅᖃᐅᓯᕆᖃᑦᑕᖅᓯᒪᒐᒃᑯ ᑖᒃᑯᐊ ᓴᖅᑭᑎᑕᐅᓯᒪᔪᐃᑦ 

ᐃᑲᕐᕋᐃᑦ ᐊᓯᔾᔨᕈᓐᓇᕆᐊᖃᕐᓂᖏᑦ ᐊᒻᒪ ᑮᓇᐅᔭᒥᑦ 40 ᐃᑲᕐᕋᐃᑦ ᐃᖅᑲᓇᐃᔭᕈᓐᓇᕐᓗᑎᑦ ᑕᒪᒃᑯᐊ 

ᐃᖅᑲᓇᐃᔭᖅᑎᒃᓴᐃᑦ ᐊᒥᒐᖅᑎᓪᓗᒋᑦ ᑖᓐᓇ ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑑᓚᐅᖅᑐᖅ ᓯᑕᒪᓄᑦ ᐅᒡᓗᓄᑦ 

ᐃᖅᑲᓇᐃᔭᕈᓐᓇᕈᒪᔪᐃᑦ ᐃᖅᑲᓇᐃᔭᕐᓂᕐᒧᑦ ᐸᕐᓇᒡᓗᒋᑦ. ᒥᓂᔅᑕ ᐊᐱᕆᔪᒪᔭᕋ ᓄᑖᓐᖑᖅᑎᖅᓯᒪᔪᒥᑦ 

ᐃᓂᓪᓚᑦᑎᕆᓂᕐᒧᑦ ᓯᑕᒪᓄᑦ ᐅᓪᓗᓄᑦ ᓄᓇᕗᑦ ᒐᕙᒪᒃᑯᖏᑕ ᐸᕐᓇᑦᑕᖏᓐᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕ ᒥᔅ ᒍᕌᔅ. 

 

ᐊᖏᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᓪᓗ ᐊᐱᖅᑯᑎᒥᓄᑦ. ᑕᒪᓐᓇ 

ᐅᖃᐅᓯᕆᖃᑦᑕᖅᑕᕗᑦ ᑭᓯᐊᓂ ᒫᓐᓇ ᐅᓂᒃᑳᔅᓴᖃᓐᖏᑦᑐᖅ ᓄᑖᖑᔪᒥᑦ ᐱᖃᓕᖅᐸᑦ ᐅᖃᐅᓯᕆᓛᖅᐸᕗᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᓐᓇ ᐅᐱᒍᓱᑦᓯᐊᕋᕕᑦ. ᐅᖃᐅᓯᒃᑯᑦ ᐊᐱᖅᑯᑏᑦ, ᖁᓪᓗᖅᑑᖅ, ᒥᔅᑕ 

ᐊᓇᕕᓗᒃ. 

 

ᐊᐱᖅᑯᑦ 946 - 6(2): ᑐᑦᑐᓕᕆᓂᖅ ᕿᑎᕐᒥᐅᓂ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐃᓛᒃ, ᐊᕐᕕᐊ ᐃᓚᐃᖅᓯᒪᔪᑦ ᐃᑉᐱᒋᕙᕗᑦ. ᐃᓚᒐ 

ᑕᐃᒪᓐᓇᐃᖃᑕᐅᓯᒪᒻᒪᑦᑕᐅᒃ. ᒥᓂᔅᑕ ᐊᕙᑎᓕᕆᓂᕐᒧᑦ ᑐᑦᑐᓕᕆᓂᕐᒥᑦ ᑐᑦᑐᐃᑦ ᕿᑎᕐᒥᐅᓂᑦ ᐅᐱᕐᖔᖅ ᐊᐃᐳ 

ᑖᒃᑯᐊ ᓇᓗᓇᐃᖅᓯᓚᐅᕐᒪᑕ ᒪᑐᓯᒪᓪᓗᑎᑦ ᕿᑭᖅᑕᑦ ᑐᒃᑐᖏᑦ ᖁᓪᓗᖅᑑᒥ ᑐᑦᑐᑕᐅᖃᑦᑕᖅᑐᐃᑦ ᑖᒃᑯᐊ 

ᐊᕙᑎᓕᕆᔨᒃᑯᑦ ᑐᑦᑐᖃᑦᑕᖅᑕᖓᑦ 105 ᑐᑦᑐᐃᑦ. ᑕᒪᓐᓇ ᐱᕈᖅᐸᓪᓕᐊᔪᓐᓇᖁᓪᓗᒋᑦ ᑐᑦᑐᖁᑎᖏᑦ ᕿᑭᖅᑕᑦ 

ᑐᒃᑐᖏᑦ ᑖᒃᑯᐊ ᐊᐅᓚᑲᑕᐅᓂᖓᓄᑦ ᑖᒃᑯᐊ ᐱᕈᖅᐸᓪᓕᐊᒍᓐᓇᖁᓪᓗᒋᑦ ᑐᑦᑐᐃᑦ ᐊᖑᓇᓱᑦᑕᐅᒍᓐᓇᖁᓪᓗᒋᑦ 

ᓯᕗᓂᒃᓴᒥ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᓕᖓᓕᐅᖅᓯᒪᒻᒪᖔᑕ ᐱᓕᕆᖃᑎᒋᔭᖏᑦ ᑖᒃᑯᐊ ᕿᑭᖅᑕᑦ 

ᑐᑦᑐᖁᑎᖏᑦ ᐱᓪᓗᒋᑦ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᖃᕕᒃ. 

 

ᐊᖏᔪᖅᑳᖅ ᑖᓐᓂᐅ ᖃᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᖁᔭᓇᒦᒃ ᒪᓕᒐᓕᐅᖅᑏ ᐊᐱᖅᑯᑎᓐᓄᑦ. ᐅᖃᖅᑎ, ᑖᒃᑯᐊ 

ᐊᕙᑎᓕᕆᔨᒃᑯᑦ ᑖᒃᑯᐊ ᑐᑦᑐᓂᑦ ᑭᓪᓕᓯᓂᐊᓚᐅᕐᒪᑕ ᓈᓴᐃᓪᓗᑎᑦ ᕿᑭᖅᑕᑦ ᑐᒃᑐᖏᓐᓂ ᐊᑦᑑᑉᐱᕆ ᓅᕖᑉᐱᕆ 

2023 ᑖᒃᑯᐊ ᒫᓐᓇ ᓱᓕ ᕿᒥᕐᕈᔭᐅᔪᐃᑦ. ᐅᓂᒃᑳᖓ ᑖᒃᑯᐊ ᐊᐅᓪᓚᑦᓯᔾᔨᔪᓄᑦ ᐊᑐᐃᓐᓇᕈᓐᓂᐊᖅᑐᖅ. ᖁᔭᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᕐᒥ ᐃᓚᒋᐊᕈᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒪᐃ 3 ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᐃᓱᒪᓕᐅᕐᓂᖓᑦ, ᖁᓪᓗᖅᑑᑦ 

ᐊᖑᓇᓱᑦᑏᑦ ᑲᑐᔾᔨᖃᑎᒌᖏᓐᓄᑦ ᑐᑦᑐᑕᐅᔪᓐᓇᖅᑐᐃᑦ ᑖᒃᑯᐊ 170−ᒥᑦ 450−ᒧᑦ. ᐊᒻᒪ ᑭᓪᓕᖃᖅᑐᑦ ᑖᒃᑯᐊ 

ᑐᑦᑐᐃᑦ ᐊᕐᓇᓪᓗᐃᑦ ᐊᔾᔨᒋᔭᐅᔪᓗᑎᑦ ᓇᑉᐸᖏᑦᑕ ᑐᑦᑐᑕᐅᔪᓐᓇᖅᑐᐃᑦ. ᒪᐃ 28, 2024 ᒥᓂᔅᑕ ᐊᖏᓚᐅᖅᑐᖅ 

ᐆᒪᔪᓕᕆᔨᕐᔪᐊᒃᑯᑦ ᐃᓱᒪᓕᐅᖅᓯᒪᔭᖓ ᐊᖏᖅᖢᑎᒃ ᑐᒃᓯᕋᖅᑕᐅᔪᒥᒃ, ᑕᒪᓐᓇ ᖁᓪᓗᖅᑑᑦ ᐊᖑᓇᓱᒃᑏᑦ 

ᑲᑎᒪᔨᖏᑦ ᐱᓕᕆᓪᓗᐊᖅᓯᒪᔪᐃᑦ.  

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐱᖁᔭᐃᑦ ᒪᕐᕉᒃ ᐊᕐᕌᒍᐃᑦ ᐊᐅᓚᑕᐅᓂᖓᓄᑦ ᑖᒃᑯᐊ ᑐᒃᑐᐃᑦ ᐱᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᓯᐊᕙᒃ. ᐅᖃᖅᑏ, ᖁᕕᐊᓇᖅᑐᖅ 

ᑖᒃᑯᐊ ᐳᓘ ᓅᔅ ᐄᔅ ᑐᒃᑐᖁᑎᖏᑦ ᐊᒥᓱᙳᖅᐸᓪᓕᐊᔪᐃᑦ. ᑕᐱᓪᓗᐊᖅᖢ ᐊᒥᓱᙳᖅᐹᓪᓕᖅᑐᐃᑦ. ᑖᒃᑯᐊ 

ᑭᖑᓪᓕᖅᐹᖅ 2021, ᑭᒡᓕᓯᓂᐊᖅᓚᐅᖅᑎᓪᓗᒋᑦ ᑐᒃᑐᓂᑦ. 23,202 ᐊᒻᒪ ᒫᓐᓇ 2023 ᑭᒡᓕᓂᐊᖅᑕᐅᑎᓪᓗᒋᑦ 

ᑐᒃᑐᐃᑦ 39,525 ᐊᖏᓂᖓ ᐊᒥᓱᖑᖅᐹᓪᓕᓪᓚᕆᒃᑐᖅ.  

 

ᐅᖃᖅᑏ, ᐊᐱᖅᑯᑎᐊ ᓄᑖᖅ ᑐᒃᓯᕋᐅᑦ ᖃᓄᖅ ᑕᒪᓐᓇ ᐊᐅᓚᑕᐅᓂᖏᑦ ᑐᒃᑐᐃᑦ ᕿᑎᕐᒥᐅᓂ. ᑕᒪᓐᓇ 

ᐱᔾᔪᑎᖃᕐᓂᐊᖅᑐᖅ ᑐᙵᕕᖃᕐᓗᓂ ᓄᑖᖅ ᑭᒡᓕᓯᓂᐊᕐᓂᖅ ᑐᒃᑐᐃᑦ ᑕᒪᓐᓇ ᒫᓐᓇᑲᐅᑎᒋᐅᖏᑦᑐᖅ. ᑭᓯᐊᓂ 

2023 ᐊᕐᕌᒍᖓᓂ ᑖᒃᑯᐊ ᖁᕕᐊᓇᖅᑐᖅ ᐱᕈᖅᐸᓪᓕᐊᔪᐃᑦ ᑐᒃᑐᐃᑦ. ᑕᒪᓐᓇ ᓱᓕ ᕿᒥᕐᕈᓂᐊᖅᑕᕗᑦ ᑕᐃᑲᓂ 

ᑐᒃᑐᐃᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᐹ ᐃᓚᒋᐊᕈᑏᑦ ᑭᖑᓪᓕᖅᐹ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᔅᓱᒧᐊ ᒥᓂᔅᑕ ᐅᖃᕈᓐᓇᖅᐹ ᖃᑦᓯᓂᒃ 

ᐃᖅᑲᖅᑐᒐᒃᓴᐅᑎᑕᐅᓯᒪᔪᖃᖅᐸ ᐆᒪᔪᓕᕆᔨᒃᑯᓐᓂᑦ ᑕᖅᑮᑦ 12 ᑐᖔᓂ? ᑕᒪᒃᑯᐊ ᓯᖁᒥᒃᓯᒍᑎᒃ ᑐᒃᑐᒐᓱᓐᓂᕐᒧᑦ 

ᒪᓕᒃᑕᐅᔭᕆᐊᓕᓐᓂ ᐳᓘ ᓇᐅᔅ ᐱᓪᓗᒋᑦ, ᑖᐱᓐ ᔫᓐᓂᐊᓘᓐᓃᑦ ᑐᒃᑐᖁᑎᖏᑦ ᐱᓪᓗᒋᑦ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᓐᓇ ᖁᑦᓯᒃᑑᒻᒪᑦ ᐃᓛᒃ, ᐱᒻᒪᕆᐅᒻᒪᑦ 

ᐊᐱᖅᑯᑎᒋᔭᖓ ᑐᓴᕋᒃᓴᖃᖏᒃᓱᖓ ᒫᓐᓇ. ᐅᖃᕐᕕᒋᔪᓐᓇᓛᖅᓱᒍ ᒪᓕᒐᓕᐅᖅᑎ. ᖃᓄᖅᑑᕈᑕᐅᒋᐊᖅᓯᒪᒻᒪᖔᑦ 

ᑖᒃᑯᐊ ᐳᓘ ᓇᐅᔅ ᐄᔅ, ᑖᐱᓐ ᔫᓐᓂᐊᓐ ᕈᑦ ᐱᓪᓗᒋᑦ. ᐃᓗᓕᒃᑲᓐᓂᖏᓐᓂᑦ ᑐᓴᖅᑎᑦᓯᒍᓐᓇᓛᖅᐳᖓ 

ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 947 - 6(2): ᓄᓇᕗᒥ ᐱᕙᓪᓕᐊᔭᐃᓂᕐᒧᑦ ᑯᐊᐳᕇᓴᒃᑯᑦ (ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᐊᐱᖅᑯᑎᒃᑲ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᑦ. ᓄᓇᓖᑦ ᒪᕐᕉᒃ ᑭᒡᒐᑐᖅᑖᒃᑲ 

ᒥᑭᔫᑎᓪᓗᑎ ᓄᓇᓖᑦ, ᑐᑦᑕᕐᕕᐅᒐᑎᓪᓗ ᒐᕙᒪᒃᑯᓐᓄᑦ. ᓂᕈᐊᖅᑎᖁᑎᒃᑲ ᐃᖅᑲᓇᐃᔭᕈᒪᔫᒐᓗᐊᑦ 

ᐃᖅᑲᓇᐃᔮᒃᓴᖃᖏᓗᐊᕐᒪᑦ ᑭᓯᐊᓂ. 

 

ᐅᖃᖅᑎᑦᓯᔩ, ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᐱᖁᔭᖅ ᐅᖃᖅᓯᒪᒻᒪᑦ, ᑖᒃᑯᐊ ᑯᐊᐳᕈᕇᓴᒃᑯᑦ ᑐᕌᒐᖃᖅᐳᑦ 

ᐃᖅᑲᓇᐃᔭᖅᑎᑦᓯᕋᕈᓐᓇᕐᓗᑎᒃ ᓄᓇᖃᖅᑎᐅᔪᓂᑦ ᓄᓇᕗᒻᒥ. ᐱᓗᐊᖅᑐᒥᒃ ᓄᓇᓕᓐᓂ. ᒥᓂᔅᑕᐅᔪᖅ ᐅᖃᕈᓐᓇᖅᐸ 

ᖃᓄᖅ ᐱᓇᓱᔅᓯᒪᒻᒪᖔᑕ ᑖᓐᓇ ᐱᓪᓗᒍ ᐃᑲᔪᕐᓂᖃᕐᓂᐊᓗᐊᖅᑐᓂᑦ ᓴᓪᓕᕐᓂᑦ ᓇᐅᔮᓂᓗ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔨᐅᔪᖅ ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕋᐃᓴᒃᑯᓐᓄᑦ, ᑕᐃᕕᑦ 

ᐊᕿᐊᕈᖅ. 

 

ᐊᖏᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᐱᓇᓱᐊᕈᓯᐅᓚᐅᖅᑐᖅ  

ᐅᓂᒃᑳᕐᕕᐅᓚᐅᖅᓯᒪᓐᖏᓐᓇᒪ ᓱᓕ ᑭᓱᓂᑦ ᐱᓕᕆᓂᐊᕐᓂᖏᓐᓂ ᓴᖅᑭᑎᑦᑎᑲᓐᓂᕐᓂᐊᕐᒪᑕᑭᐊᖅ 

ᓂᕆᐅᒋᑦᑎᐊᖅᑕᒃᑲ ᐊᒻᒪᓗ ᑲᑎᒪᑎᓪᓗᒋᑦ ᑎᓕᐅᕆᓚᐅᖅᓯᒪᒐᒃᑭᑦ ᑕᒪᒃᑯᓂᖓ ᓄᓇᓕᓐᓂᑦ 

ᐱᓕᕆᔭᐅᓐᖏᒃᑲᓂᖅᑐᓂᑦ ᖃᓄᖅ ᐱᓕᕆᒋᐊᒃᑲᓐᓂᕈᓐᓇᕐᒪᑎᑭᐊᖅ ᑭᓯᐊᓂ ᒫᓐᓇ 

ᐅᓂᒃᑳᕐᕕᒋᔪᓐᓇᓐᖏᑲᐃᓐᓇᖅᓱᒍ ᒪᓕᒐᓕᐅᖅᑎᐅᖃᑎᒐ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᓂᕆᐅᒋᓂᐊᖅᐸᒃᑲ ᐅᑎᕐᕕᐅᔪᒪᓪᓗᖓ 

ᒥᓂᔅᑕᒧᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ ᐅᖃᖅᓯᒪᑦᓯᒪᑦᑎᐊᕐᒪᑕ 

ᓄᓇᓕᓐᓂᑦ ᐱᓕᕆᕙᑦᑕᒥᓂᒃ ᑭᕙᓪᓕᕐᒥᑦ, ᑭᕙᓪᓕᖅ ᓂᕿᓕᕆᔨᒃᑯᑦ ᐃᕙᓗᒃ, ᑖᑉᑯᐊ ᑲᖏᖅᖠᓂᕐᒦᒃᖢᑎᒃ ᐊᒻᒪ 

ᔭᓯ ᐅᓈᖅ ᖃᒪᓂᐊᖅᑐᐊᒥ. ᕿᓪᓗᒃ ᐊᕐᕕᐊᓃᒃᖢᓂ. ᑖᒃᑯᐊ ᐃᖃᓗᒐᓱᓕᕆᔩᑦ ᑎᑭᕋᕐᔪᐊᒦᒃᖢᑎᒃ. ᐅᖃᖅᑎᑦᓯᔩ, 

ᐃᓱᒪᒋᔭᕋ ᑭᕙᓪᓕᕐᒥ ᓄᓇᓕᓐᓂᑦ ᓇᐃᔮᑦ ᐊᒻᒪ ᓴᓪᓕᖅ ᐃᓚᒋᓗᒍ ᐊᑕᐅᓯᕐᒥᑦ ᑯᐊᐳᕇᓴᖃᖁᓗᒍ ᐊᐅᓚᔪᒥᑦ, 

ᑖᓐᓇ ᐃᓱᒪᖃᑎᖃᖅᐹ ᒥᓂᔅᑕ ᐅᕙᓐᓂᑦ ᐄᓪᓘᕝᕙ ᐋᒡᒐᓘᕝᕙ? ᖁᔭᓇᒦ ᐅᖃᖅᑎ. 

 

ᐅᖃᖅᑎ (ᑐᓵᑎᔨᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒻᒧᑦ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖏᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎᑦᓯᔩ, ᑖᒃᑯᐊ ᑲᑎᒪᔩᑦ ᓄᓇᕗᑦ 

ᐱᕙᓪᓕᐊᔪᓕᕆᓂᕐᒧᑦ ᐅᖃᐅᑎᔪᔭᒃᑲ ᐊᖏᓪᓕᒋᐊᒃᑲᓐᓂᖁᓪᓗᒋ, ᐱᕙᓪᓕᐊᓂᖃᖁᓪᓗᒋᑦ ᓄᓇᓕᓐᓂᑦ, 

ᐱᕙᓪᓕᐊᕈᑎᐅᔪᑦ ᐱᓇᓱᐊᕈᑎᒋᑦᓴᐃᓐᓇᕐᓂᐊᖅᑐᑕ ᑲᑎᒪᔩᑦ ᑕᒪᒃᑯᓇᓐᖓᑦ ᐃᓱᒪᓕᐅᑦᑎᐅᖃᑦᑕᕐᒪᑕ. ᐋᒡᒑᕐᓗᖓ 

ᐄᕐᓗᖓ ᐅᖃᕈᓐᓇᓐᖏᓚᖓ ᐅᓪᓗᒥ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍᑦ, ᒥᔅᑕ ᒪᓕᑭ. 

 

ᒪᓂᑭ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᐅᖃᖅᑎᑦᓯᔩ ᒥᓂᔅᑕᐅᔪᖅ 2023-2024 ᓂᕈᐊᖅᑐᐊᖑᔪᓂᑦ 

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑲᑎᒪᔨᖏᓂ ᐅᖃᖅᓯᒪᒻᒪᑦ ᐅᖃᖅᖢᒍ, ᓄᑖᓂᑦ ᐱᓕᕆᐊᔅᓴᓂᒃ ᕿᓂᕐᓗᑎᑦ 

ᑮᓇᐅᔭᖅᑐᕈᑎᑦᓴᓂᓪᓗ, ᐃᖃᓗᓕᕆᓂᕐᒧᑦ ᐊᒻᒪᓗ ᓂᕿᑦᓴᓯᐅᕐᓂᒧᑦ ᐱᕚᓪᓕᕈᑎᐅᓂᐊᖅᑐᓂᒃ ᐃᖅᑲᓇᐃᔮᒧᑦ. 

ᑮᓇᐅᔭᓕᐅᕈᑎᑦᓴᓄᑦ ᓄᓇᕗᒻᒥᐅᑦ ᐊᖑᓇᓱᑦᑎᐅᔪᓄᑦ, ᐃᖃᓗᒐᓱᑦᑎᐅᔪᓄᑦ ᐊᒻᒪᓗ ᐃᖃᓗᓕᕆᕝᕕᒻᒥ ᐱᓕᕆᔪᓄᑦ 

ᐃᑲᔪᖅᑕᐅᓗᑎᑦ ᓄᓇᕗᒻᒥ ᓇᒻᒥᓂᖁᑎᖃᖅᑐᑦ ᐃᑲᔪᖅᑕᐅᑦᓯᐊᕐᓂᐊᕐᒪ ᐊᐅᓚᓕᕆᔭᖏᓐᓂ ᑖᒃᑯᓇᓐᖓᑦ 

ᑮᓇᐅᔭᓕᕈᑕᐅᓇᓱᑦᑐᓂᒃ. ᑮᐅᓚᖅᓯᒪᕗᑦ ᑲᑎᒪᔩᑦ ᐃᒪᐃᓕᒪᓐᖓᑦ ᐊᒻᒪᓗ ᐅᖃᖅᖢᒍ, ᐅᖃᐅᓯᐅᓵᔪᒻᒪᑦ 

ᐃᓄᑦᓯᐅᑎᓄᑦ ᓂᕿᓕᕆᕐᕖᑦ ᓴᖅᑭᑕᐅᓯᒪᖁᓪᓗᒋᑦ ᕿᑭᖅᑖᓗᒻᒥ. ᐅᑕᖅᑭᕗᒍᑦ ᓱᓕ, ᕿᑭᖅᑖᓗᒃ ᑯᐊᐳᕇᓴᒃᑯᓐᓂ 

ᐱᓐᖑᑦᑎᑦᓯᔪᓐᓇᕐᒪᖔᑕ ᑕᒪᑐᒪᓐᖓᑦ ᐊᑕᐅᑦᑎᒃᑯᑦ.  

 

ᐅᖃᖅᑎᑦᓯᔨ, ᒥᓂᔅᑕ ᐊᖏᕈᓐᓇᖅᐹ ᐱᖃᓯᐅᑎᑦᓯᔪᓐᓇᕐᓗᓂ ᑐᑭᒧᐊᑦᑎᑦᓯᒍᑎᐅᒍᓐᓇᕐᓂᐊᖅᑐᒥᑦ 

ᓂᕆᐅᑦᑐᐊᖑᓂᐊᖅᑐᒧᑦ ᑎᑎᖅᑲᒥᑦ ᑖᒃᑯᐊ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᑦ ᐱᓕᕆᖃᑎᖃᖁᓪᓗᒋᑦ 

ᑭᕙᓪᓕᕐᒥᑦ. ᓄᑖᕐᓂᑦ ᓂᕿᓕᕆᕝᕕᐅᒍᓐᓇᖅᑐᓂᑦ ᓇᓕᐊᓐᓂᓘᓐᓃᑦ ᓇᐅᔮᖑᓂᐊᖅᐸᑦ ᓴᓪᓕᕐᓘᓐᓃᑦ. ᖁᔭᓐᓇᒦᒃ 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ, 

ᑕᐃᕕᑦ ᐊᕿᐊᕈᖅ. 

 

ᐊᖏᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᐄ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ. ᒥᔅᑕ ᕼᐃᒃᔅ. 

 

ᐊᐱᖅᑯᑦ 948 - 6(2): ᓄᓇᕗᒥ ᐃᒡᓗᒥᐅᖃᑎᒌᓄᑦ ᐃᑲᔫᑎᑦ ᐃᖅᑲᓇᐃᔭᖅᑎᓄᑦ (Hᐃᒃᔅ) 

 



ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

23 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᐱᕆᔪᒪᓪᓗᒍ ᑮᓇᐅᔭᓕᕆᓂᕐᒧᑦ ᒥᓂᔅᑕ, ᓄᓇᕗᒻᒥ ᐊᖏᕐᕋᒥ 

ᐃᑲᔫᓯᐊᖑᕙᑦᑐᑦ ᐃᖅᑲᓇᐃᔭᖅᑎᖁᑎᒥᓐᓄᑦ ᓄᓇᕗᑦ. ᖃᐅᔨᒪᒻᒪ ᐊᔾᔨᒌᙱᑦᑐᑦ ᐊᑐᖅᑐᐊᕈᑏᑦ ᐊᖏᕈᑎᐅᕙᒻᒪᑕ 

ᐊᑎᓕᐅᖅᑕᐅᔪᑦ, ᐃᓚᖏᑦ ᐅᐊᔭᒨᖅᑐᓄᑦ ᐃᑯᒪᓅᖅᑐᓄᑦ ᐃᓚᖏᑦ ᑕᐃᒪᐃᖏᑦᓱᑎᒃ. ᑕᐃᓐᓇ ᐊᐱᕆᓂᐊᕋᒃᑯᑦ 

ᑭᐅᔭᐅᓯᒪᖏᑦᑐᖅ.  

 

ᐅᖃᖅᑎᑦᓯᔩ, ᐅᖃᕌᖓᑦ ᐊᑭᑦᑐᕆᐊᕈᑎᒃᓂ ᑭᒡᓕᒋᔭᐅᔪᓐᓇᖅᑐᓂᒃ ᐊᖏᓂᖏᑦ ᒪᓕᑦᑐᐃᑦ ᐃᒡᓗᐃᑦ ᐊᒻᒪᓗ 

ᐃᑲᔫᓯᐊᖅᑖᕈᓐᓇᖅᑐᑦ ᐃᒡᓗᖃᕐᓂᕐᒧᑦ. ᐅᖃᖅᓯᒪᙱᒻᒪᑦ ᑖᑉᑯᐊ ᐃᑯᒻᒪᖁᑎᓯᐅᑎᓅᓚᖓ ᐱᖃᓯᐅᑎᓯᒪᒻᒪᖔᑕ 

ᑖᑦᓱᒧᖓ ᐊᖅᑭᒃᑕᐅᓯᒪᕙᑦᑐᒧᑦ? ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᒪᒃᑯᐊ ᓴᖅᑭᒋᐅᕈᑕᐅᔪᑦ 

ᐱᓪᓗᒋᑦ, ᐊᑕᐅᓯᙱᑦᑐᑦ ᐱᔾᔪᑕᐅᕙᑦᑐᑦ ᑕᒪᒃᑯᐊ ᑐᒃᓯᕋᖅᑐᑦ ᑕᑯᑎᑦᓯᒋᐊᖃᖅᑐᑦ ᓄᓇᕗᒻᒥᓗ 

ᐃᖅᑲᓇᐃᔭᖅᑎᖏᑦ. ᓇᒻᒥᓂᖁᑎᖃᕆᐊᖃᓲᖑᔪᑦ ᐊᒻᒪᓗ ᐊᑐᖅᑐᐊᕈᑏᑦ ᐅᖓᑕᐅᔾᔨᓯᒪᔪᒥᒃ ᑭᒡᓕᒋᔭᐅᔪᒥᒃ. ᑖᒃᑯᐊ 

ᓄᓇᖃᖅᑳᓪᓗᐊᖅᑐᓪᓗ ᐊᓯᖏᓪᓗ. ᐋᒃᑲ, ᐅᖃᖅᓯᒪᖏᑦᑐᑦ ᐃᒫᓪᓚᒃᑕᖅ ᐊᐱᖅᑯᑎᒋᔮᓄᑦ ᑭᐅᔾᔪᑎᐅᒍᓐᓇᖅᑐᒥᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓐᓂ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᐃᒪᐃᒻᒪᑦ ᐊᐱᕆᓵᖅᐳᖓ ᓇᓗᓇᐃᖅᓯᒪᖏᒻᒪᑦ ᐊᑐᐊᒐᕐᓂᑦ. 

ᒥᓂᔅᑕᐅᑉ ᐃᓱᒪᖓᓂᓪᓕ, ᑖᒃᑯᐊ ᐊᐅᔭᒨᖅᑐᑦ ᐅᖅᓱᐊᓗᕐᒨᖓᔪᓪᓗ ᐃᒥᕐᒧᑦ ᑭᓇᓗᒃᑕᕐᓂᕐᒧᑦ 

ᐃᓱᒪᒋᔭᐅᖃᓯᐅᑎᒋᐊᖃᙱᒻᒪᑖ, ᐅᓄᖅᓯᒋᐊᕈᑕᐅᔪᒧᑦ ᐱᖃᓯᐅᑎᒌᕐᓂᖏᓐᓂ ᐊᑭᑦᑐᕆᐊᕈᑏᑦ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᕆᓗᑎ ᖃᓄᕐᓕ ᐃᓱᒪᒋᔭᖃᖅᐸ ᒥᓂᔅᑕ ᐊᐱᕆᓪᓗᐊᕋᓗᐊᕋᕕᑦ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᒪᓕᒋᐊᓖᑦ ᐱᔪᑦ 

ᐃᑲᔫᓯᐊᖅᑐᖃᕐᓂᐊᖅᐸᑦ ᐃᑲᔪᖅᑕᐅᔪᓐᓇᖁᑉᓗᒋᑦ ᑕᒪᑉᑯᐊ ᐊᑐᖅᑐᐊᖅᑐᑦ ᐊᑭᓖᔪᓐᓇᑦᓯᐊᖁᑉᓗᒋᑦ. ᐃᓱᒋᔭᕋ 

ᐄᖑᕙ ᐋᒡᒐᐅᕙ, ᑖᓐᓇᐅᙱᑦᑐᖅ. ᑭᓯᐊᓂ ᐱᓕᕆᕕᕗᑦ, ᑲᒪᑦᑕᕌᖓᑦᑕ ᐃᑲᔫᑎᐅᕙᑦᑐᓂᒃ ᑐᑦᓯᕋᖅᑐᖅ ᑖᒃᑯᐊ 

ᐱᐅᓯᐅᔪᑎᒍᑦ ᕿᒥᕐᕈᔭᐅᓲᖑᔪᑦ ᖃᑦᓯᓂᒃ ᐊᑐᖅᑐᐊᕈᑎᖃᖅᐸᑦ? ᐊᓯᖏᓪᓗ ᐱᖃᓯᐅᑎᕙᑦ? ᕿᒥᕐᕈᓲᕆᔭᕗᑦ 

ᐊᖏᖅᑕᐅᓲᑦ ᐋᒡᒑᖅᑕᐅᓪᓗᑎᓪᓘᓐᓃᑦ. ᐋᒡᒑᖅᑕᐅᑐᐊᕋᒥᒃ ᑕᐃᒃᑯᐊ ᑭᒃᑯᑐᐃᓐᓇᐃᑦ ᐅᕐᓂᓪᓗᒍᓐᓇᓲᖑᔪᑦ 

ᐱᐅᓯᐅᔪᒥᒃ.  

 

ᓈᒻᒫᓂᒐᔭᖏᒻᒪᑦ ᐅᖃᕆᐊᒥᒃ ᐃᓱᒪᒋᔭᑐᐃᓐᓇᕐᓂᐅᖏᑦᑑᒐᓗᐊᖅ ᑭᓯᐊᓂ ᐃᑲᔪᖅᑐᐃᒻᒪᖔᕐᒪ 

ᐃᑲᔪᖅᑐᐃᖏᒻᒪᖔᕐᒪᓘᓐᓃᑦ. ᒫᓐᓇ ᐱᐅᓯᐅᔪᕐᓕ ᐃᑲᔪᖅᑐᓪᓚᕆᑦᑕᕋ ᐱᓕᕆᕕᑦᑎᓐᓂ ᐅᖃᖃᑎᖃᖅᓯᒪᓪᓗᖓ 

ᓇᐅᒃᑯᑦ ᐊᖅᑭᒋᐊᕆᐊᓕᑦᑕᖃᖅᐹ ᑲᒪᒋᔭᐅᔪᖅᑕᖃᒃᑲᓐᓂᕆᐊᖃᖅᐹ ᑐᙵᓇᕐᓂᖅᓴᐅᔭᕐᓗᓂ 

ᑎᑭᓯᓇᑦᓯᐊᓂᖅᓴᐅᓕᕐᓗᓂ ᑕᒪᒃᑯᐊ ᐱᓕᕆᐊᒃᓴᐃᑦ ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑏᑦ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᖅᐸᒋᓪᓗᒍ ᐊᖅᑭᒋᐊᖃᑖᕋᕕᙵ ᐱᔮᕆᖅᑲᐅᙱᑦᑐᖓ. 

ᒥᓂᔅᑕ ᐅᖃᐅᓯᖃᓵᕐᒪᑦ ᐃᓕᑕᖅᓯᒐᓗᐊᕐᒪᖔᑕ ᐃᖅᑲᓇᐃᔭᖅᑎᖁᑎᑦᑎᓐᓂᒃ ᐅᐱᒋᑦᓯᐊᕋᓗᐊᕐᒪᖔᑦᑎᒍ. ᐃᓚᖏᑦ 

ᐊᖏᕈᑏᑦ ᐊᔾᔨᒌᑉᐸᖏᒻᒪᑕ ᐊᑐᖅᑐᐊᖅᑐᖅ ᓲᕐᓗᒃ ᐆᒻᒪᖅᑯᑎᓯᐅᑏᑦ, ᐅᖅᑰᓴᐅᑏᑦ ᐊᑭᓕᕆᐊᓖᓪᓗᑦ 

ᐱᖃᓯᐅᑎᒑᖓᑕ ᐊᑭᑐᓂᖅᓴᐅᓲᖑᒻᒪᑕ. ᑖᒃᑯᐊᓕ ᐊᑭᓖᓗᐊᑐᐃᓐᓇᖅᑐᖅ ᐊᑐᖅᑐᐊᑐᐃᓐᓇᓂᕐᒥᒃ ᐊᓯᖏᑦ 

ᐊᑭᓕᕆᐊᖃᓲᖑᓪᓗᑎᑦ ᐊᑭᑦᑐᕆᐊᕈᑎᓂᒃ. ᑕᒪᒃᑯᐊ ᐊᑦᓯᓂᖅᓴᒦᑦᑑᒐᓗᐊᑦ ᐊᑐᖅᑐᐊᕈᑏᑦ ᑕᐃᒪᓐᓇᓴᐃᓐᓇᖅ 

ᐱᓲᖑᒻᒪᑕ. 

ᐅᖃᖅᑎᑦᓯᔩ, ᐊᑐᐊᒐᓂᒃ ᕿᒥᕐᕈᖅᑲᐅᔭᓐᓂᒃ ᐅᖃᖅᑑᒐᓗᐊᖅ, ᐱᔪᓐᓇᖅᑐᑦ ᐊᖏᑦᑕᐅᔪᓐᓇᖅᑐᑦ ᐃᓛᓐᓂᒃᑯᑦ 

ᐊᖏᖅᑕᐅᒍᓐᓇᓲᖑᔪᑦ ᒪᓕᒐᓕᐊᖑᓯᒪᔪᑦ ᐅᖓᑖᓄᑦ ᑮᓇᐅᔭᓕᕆᔨᒃᑯᓐᓄᑦ ᖃᐅᔨᒋᐊᖅᑕᐅᖁᑉᓗᒋᑦ.  

 

ᐄ’, ᓂᕈᐊᖅᑎᖁᑎᖃᖅᑐᖓ ᖃᐅᔨᒋᐊᓚᐅᖅᑐᒥᒃ ᑮᓇᐅᔭᓕᕆᔨᒃᑯᓐᓄᑦ ᑐᒃᓯᕋᖅᓯᒪᓪᓗᓂ ᐋᒡᒑᖅᑕᒥᓂᐅᓪᓗᓂᒃ. 

ᐅᕐᓂᓪᓗᒃᑲᒥᒃ ᑐᖏᓕᖓᓄᑦ ᑮᓇᐅᔭᓕᕆᔨᒃᑯᑦ, ᑖᓐᓇ ᐊᑐᖅᑐᐊᕐᓂᖓ ᖃᓂᒋᔭᑯᓗᐊᓃᒻᒪᑦ ᑭᒡᓕᒋᔭᐅᓯᒪᔪᒥᒃ. 

 

ᑭᓯᐊᓂ ᑕᒪᐃᓐᓂᑦ ᐊᑭᓕᕆᐊᓕᓕᒫᓂᒃ ᐱᖃᓯᐅᑎᒻᒪᑕ ᑮᓇᐅᔭᓪᓗᐊᑲᓪᓚᓐᓂᒃ ᐊᑐᖅᑐᐊᕐᓂᖓ 

ᐅᖓᑕᐅᔾᔨᒻᒪᕆᓕᖅᖢᓂ. ᐃᓱᒪᖅᓴᖅᓯᐅᖁᑉᓗᒍ ᒥᓂᔅᑕ ᐄ’, ᐊᓯᔾᔩᒍᓐᓇᕐᖓᑕ ᒪᓕᒋᐊᓕᓐᓂᒃ. ᐅᖃᖅᓯᒪᖕᒪᑦ 

ᑖᒃᑯᐊ ᓯᕗᓕᖅᑏᑦ ᑭᓪᓕᖃᖅᑎᑕᐅᓂᐊᙱᓛᖅᓯᒪᒻᒪᑕ ᐃᓱᒪᓕᐅᕈᓐᓇᓂᕐᒧᑦ ᖃᓄᖅᑑᕈᓐᓇᕐᓂᒧᓪᓗ.  

 

ᐃᓇᓪᓚᕆᒍᒪᕙ ᐊᒻᒪᓗ ᓯᕗᓕᖅᑎᐅᖃᑎᖏᑦ ᕿᒥᕐᕈᖁᓪᓗᒋᑦ ᐃᖅᑲᓇᐃᔭᖅᑎᓕᒫᕗᑦ ᐊᔾᔨᒌᑦᑐᒥᒃ ᐱᔭᐅᖁᓪᓗᒋᑦ 

ᐊᑭᑦᑐᕈᑎᒋᕙᑦᑕᖏᓪᓗ ᐃᑯᒻᒪᖅᑯᑎᓯᐅᓂᑦ ᐊᓯᖏᓐᓂᓪᓗ ᐱᔪᓂᑦ. ᒪᓕᑦᓯᐊᑦᓴᐃᓐᓇᖁᓪᓗᒋᑦ 

ᑭᒡᓕᒋᔭᐅᓪᓗᐊᑕᖅᑐᒧᑦ ᐊᑭᓕᐅᒍᑎᐅᕙᑦᑐᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑕ ᑯᓱᒐᖅ. 

 

ᐊᖏᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎᑦᓯᔩ, ᐅᑉᐱᕆᓪᓗᒍ 

ᒪᓕᑦᑕᐅᑦᓯᐊᐸᓗᖃᑦᑕᕐᓂᖓᓂ ᖄᒃᑲᓐᓂᐊᒍᓪᓗ ᐱᒻᒥᒻᒪᑕ ᐅᖃᐅᓯᕆᔪᓐᓇᖅᑕᑦᑕ ᑕᕝᕙᓂ 

ᐊᑐᓃᖅᑕᓗᐊᕈᒪᙱᔅᓱᖏᑦ ᓇᓪᓕᐊ ᐃᓄᒃ ᐅᖃᐅᓯᕆᓂᐊᖅᐱᑦᑎᒍᑦ ᐊᑐᐊᒐᖅ ᑕᒪᐃᓐᓄᑦ ᑐᕌᖓᑦᑕᕆᐊᖃᕐᒪᑦ.  

 

ᐅᖃᖅᑲᐅᒐᒪ ᑖᓐᓇ ᐊᑑᑎᖃᑦᓴᐃᓐᓇᕐᒪᑦ ᑎᑎᕋᖅᓯᒪᖅ ᕿᒥᕐᕈᐃᓇᕐᓂᐊᖅᑕᕗᑦ ᓇᐅᒃᑯᑦ 

ᐋᖅᑭᒋᐊᖅᑐᕆᐊᖅᑐᖄᕐᔪᑦᐸᑦ ᖃᓄᕐᓘᕐᓂᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᓐᓈᓄᑦ−ᐃᒡᓗᓕᒑᕐᔪᒻᒧᑦ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 949 - 6(2): ᐃᒡᓗᓕᒑᕐᔪᒻᒥ ᐆᒻᒪᖅᑯᑎᖃᕐᕕᒃ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᒥᓂᔅᑕᒧᑦ ᑲᒪᔨᐅᔪᒧᑦ 

ᖁᓕᖅ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᙳᔪᒧᑦ. ᒥᓂᔅᑕ ᑕᐃᒪ ᐊᐅᓚᔨᒻᒪᑦ ᐊᐱᕆᔪᒐᒃᑯ, ᐊᐱᖅᓱᔪᒐᒃᑯ 

ᐊᒥᓱᑲᓪᓚᒻᒪᕆᓐᓂᑦ ᐊᐱᖅᑯᑎᔅᓴᖃᖅᑐᖓ ᐅᑭᐅᒃᑯᑦ ᐃᔅᓯᕙᓂᖓᓂ. ᐱᔾᔪᑎᖃᖅᑐᒥ ᐸᕐᓇᐅᑎᐅᔪᒥᑦ 

ᐊᐅᓚᐅᑎᖏᓐᓂ ᖃᐅᔨᒪᓕᐅᕈᑎᖏᓐᓂ ᐊᓯᔾᔩᓂᐊᖅᑐᒥᓂᕐᓂᑦ ᐃᒡᓗᓕᒑᕐᔪᒻᒥ.  

 

ᓰᑏᕝᕙᐅᑎᓪᓗᒍ ᖁᓪᓕᒃᑯᑦ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᖓ ᑳᓐᑐᕌᒃᑦ−ᓂᒃ ᐱᓇᓱᐊᕋᔅᓴᓂᒃ ᓴᖅᑭᖅᑎᔪᒻᒪᑕ 

ᑎᑎᕋᐅᔭᖅᑕᐅᓂᖓᑦ, ᓴᓇᔭᐅᓂᖓᓄᑦ, ᐋᖅᑭᑎᑦᑕᐅᓂᖓᓄᓪᓗ ᐊᐅᓚᐅᑏᑦ, ᖃᐅᔨᒪᓕᐅᕈᑏᑦ. ᑐᔅᓯᕋᐅᑏᑦ ᑖᓐᓇ 

ᒪᑐᔪᔪᖅ ᓅᕖᕝᕙ 11−ᒥᑦ, ᒪᑐᓛᓕᕐᖓᑦ ᓅᕖᕝᕙ 11-ᒥ ᐱᓇᓱᐊᕈᓰᓐᓄᒃ ᒪᕐᕉᓐᓂᒃ. ᑕᕝᕙᓂ ᐊᕐᕌᒍᒥ ᒥᓂᔅᑕ 

ᐅᖃᖅᓯᒪᒻᒪᑦ ᑐᓂᓯᔪᒥᓂᐅᒻᒪᒡᒎᖅ ᑯᐊᐳᕇᓴᐅᑉ ᑐᔅᓯᕋᐅᑎᖏᓐᓂᑦ, ᐆᒻᒪᖅᑯᑎᐅᑉ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓄᑦ. ᖃᖓ ᑕᐃᒪ ᑭᖑᓪᓕᖅᐹᖅᓯᐅᑎᖓ ᐅᓂᒃᑳᓕᐊᒥᓂᖅ ᐅᕙᖓ ᐊᓪᓚᕕᖓᓅᑦᑕᐅᓛᖅᑲ ᐊᒻᒪᓗ 

ᑕᖅᑲᐅᖓ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᑲᒪᓕᐅᓪᓗᓂ, ᒥᔅᑕ ᒪᐃᓐ. 

 

ᐊᖏᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ): ᒥᓂᔅᑕᐅᓪᓗᖓ ᑲᒪᔨᐅᓪᓗ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ ᒫᓐᓇ ᑭᐅᔾᔪᑎᒋᔪᓐᓇᙱᓐᓇᒃᑭᑦ ᐆᒻᒪᖅᑯᑏᑦ ᐊᑭᖏᓐᓂ ᕿᒥᕐᕈᔩᑦ ᑲᑎᒪᔨᖏᑦ. ᐅᓇ 

ᐊᐱᖅᑯᑎᖃᐃ ᐊᐱᖅᑯᑎᒋᔭᐅᑉᐸᑦ ᒥᔅᓂᔅᑕᐅᔪᒧᑦ ᑲᒪᔨᐅᔪᒧᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔨᐅᔪᑦ 

ᑲᑎᒪᔨᖏᓐᓄᑦ? ᐅᖃᖅᑎ, ᑐᑭᒧᐊᑦᑎᑕᐅᒍᒪᒐᓗᐊᖅᑐᖓ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐅᖃᖅᑎᑦᓯᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔨᐅᔪᖅ ᐆᒻᒪᖅᑯᑏᑦ ᐊᑭᖏᓐᓂ ᕿᒥᕐᕈᔩᑦ ᑲᑎᒪᔨᓐᓄᑦ, ᒥᔅᑕ ᐸᐅᓗᓯ 

ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎ ᐊᐱᕆᒃᑲᓐᓂᕈᓐᓇᖅᑳ 

ᐊᐱᖅᑯᑎᒋᕋᑖᖅᑕᖓᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐱᖅᑯᑎᒋᕋᑖᖅᑕᐃᑦ ᒥᔅᑕ ᓴᒻᒧᖅᑐᖅ ᐅᖃᒃᑲᓐᓂᑲᐃᓐᓇᕈᒃ? ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓯᑏᕝᕙᐅᑎᓪᓗᒍ ᐊᕐᕌᒍᑦᑎᓐᓂ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑳᓐᑐᕌᑦᒃ−ᒥᒃ ᐱᓇᓱᐊᕋᔅᓴᒥᒃ ᓴᖅᑭᖅᓯᔪᒻᒪᑕ ᑎᑎᕋᐅᔭᕋᔭᖅᑐᓂᑦ ᓴᓇᒐᔭᖅᑐᓂᑦ 

ᐋᖅᑭᑦᑎᕆᒐᔭᖅᑐᓂᓪᓗ ᓄᑖᓂ ᐊᐅᓚᑕᐅᑎᓂᑦ. ᑖᒃᑯᐊ ᑐᔅᓯᕋᐅᑏᑦ ᑳᓐᑐᕌᒃᑦᑖᕋᓱᐊᕈᒪᔪᓄᑦ ᓅᕖᕝᕙ 11 

ᒪᑐᓛᓕᕐᖓᑕ ᒪᕐᕉᓐᓂᒃ ᐱᓇᓱᐊᕈᓰᓐᓂᒃ. 

 

ᑕᕝᕙᓂᑦᑕᐅ ᐊᕐᕌᒍᒥᑦ ᒥᓂᔅᑕ ᓇᓗᓇᐃᖅᓯᔪᒻᒥᒻᒪᑦ ᑐᓂᓯᓯᒪᓂᕋᖅᑐᓂ ᑯᐊᐳᕇᓴᐅᑉ ᑐᔅᓯᕋᐅᑎᖏᓐᓂ. ᐆᒻᒪᖅᑯᑏᑦ 

ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᓐᓄᑦ. ᖃᖓᓕ ᑕᐃᒪ ᑲᑎᒪᔩᑦ ᑖᒃᑯᐊ ᐅᓂᒃᑳᖏᑦ ᑭᖑᓪᓕᖅᐹᑦ ᐅᕙᖓ 

ᐊᓪᓚᕕᖓᓅᑦᑕᐅᒐᔭᖅᑲᑦ ᐊᒻᒪᓗ ᑕᖅᑲᐅᖓ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᑲᒪᔨᐅᔪᖅ ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᓐᓂ, 

ᒥᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᖁᔭᓕᔭᕋ ᒪᓕᒐᓕᐅᖅᑎᐅᖃᑎᒐ 

ᐊᐱᖅᓱᕐᖓᑦ ᑕᐃᒫᒃ. ᑭᓯᐊᓂ ᐅᒡᒍᓇᖅᑑᒐᓗᐊᖅ ᑭᐅᔾᔪᑎᔅᓴᕋ ᐅᕙᖓ ᓵᖓᓃᙱᒻᒪᑦ ᐱᓚᐅᕐᓗᒍ 

ᐅᑎᕐᕕᒋᔪᓐᓇᖅᑕᕋ ᑖᓐᓇ ᒪᓕᒐᓕᐅᕐᕕᒃ, ᐊᐱᖅᑯᑎ ᑖᓐᓇ ᐱᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᖕᓄᑦ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᔅᓯᕋᐅᑎᖓ ᐃᒡᓗᓕᒑᕐᔪᒻᒥ 

ᐊᐅᓚᐅᑎᔅᓴᖓᑕ ᐊᓯᔾᔨᖅᑕᐅᓂᖏᓐᓄᑦ ᓇᓗᓇᐃᖅᓯᓯᒪᒻᒪᑦ ᐊᑐᕈᒫᕐᓂᐊᖅᑕᖏᒡᒎᖅ ᑮᓇᐅᔭᑦ ᑕᒫᓂᐸᓘᕐᖓᑕ 

$5.3−ᒥᓕᐊᓐ ᑮᓇᐅᔭᑦ. ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᑖᓐᓇ ᐊᑦᑐᖅᓯᓛᕐᒪᖔᖅ ᖃᐅᒪᓄᑦ ᐊᑭᒋᕙᑦᑕᖏᓐᓂᒃ 

ᐃᓪᓗᓕᒑᕐᔪᒻᒥᐅᓄᑦ ᓇᒻᒥᓂᖃᐅᑎᓕᓐᓄᓪᓗ ᑕᐃᑲᓂ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓄᖔᖅ ᐊᐱᖅᓱᓕᕐᒥᒐᕕᑦ. ᐅᐊᑦᑎᐊᕈᐃ. 

ᖁᔭᓐᓇᒦᒃ. ᒥᓂᔅᑕᕆᐅᔪᖅ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵᓄᑦ ᑭᐅᒍᓐᓇᖅᑳ 

ᐊᐱᖅᑯᑕᐅᕋᑖᖅᑐᒥᑦ?. ᒥᓂᔅᑕᕆᐅᔪᖅ. ᒥᓂᔅᑕᕆᐅᔪᖅ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᖓᓄᑦ, 

ᒥᔅᑕ ᒪᐃᓐ. 

 

ᐊᖏᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᓐᓇ ᐊᐱᖅᑯᑏᑦ ᐱᓪᓗᒍ 

ᐊᑦᑐᖅᓯᓂᐊᕐᒪᖔᖅ ᐆᒻᒪᖅᑯᑏᑦ ᐊᑭᖏᓐᓂᒃ ᖃᓄᑐᐃᓐᓇᖅ ᐊᓯᔾᔨᖅᑕᐅᓂᐊᖅᑲᑕ ᐊᑭᖏᑦ ᐊᖏᖅᑕᐅᖅᑳᕆᐊᓖᑦ 

ᕿᒥᕐᕈᔭᐅᓚᐅᕐᓗᑎᑦ ᐆᒻᒪᖅᑯᑏᑦ ᐊᑭᖏᓐᓂ ᕿᒥᕐᕈᔩᑦ ᑲᑎᒪᔨᖏᓐᓄᑦ.  

 

ᒪᓕᒐᓕᐅᖅᑎ ᖃᐅᔨᒪᒻᒪᑦ ᓄᓇᕗᓄᓇ ᐊᔾᔨᒌᓕᖅᑎᑕᐅᓯᒪᔪᓂᒃ ᐆᒻᒪᖅᑯᑏᑦ ᐊᑭᖃᕐᖓᑕ. ᑖᒃᑯᐊ 

ᑮᓇᐅᔭᖅᑐᓂᐊᖅᑲᑕ ᐊᑭᑐᔪᖅᑐᕈᑎᔅᓴᒥᓂᕐᓂᑦ ᓄᓇᕗᒻᒥᐅᓕᒫᑦ ᑲᑐᔾᔭᐅᓗᓂ ᐊᑭᓕᖅᑕᐅᒐᔭᕐᒥᔪᖅ 

ᐊᑭᖃᖅᑎᑕᐅᓗᑎᑦ ᐊᔾᔨᒌᒥᑦ. ᑖᒃᑯᐊ ᐅᑭᐅᖅᑕᖅᑐᒧᑦ ᐆᒻᒪᖅᑯᑏᑦ ᑮᓇᐅᔭᖃᕐᕕᖓ ᐅᑭᐅᖅᑕᖅᑐᒥ 

ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᑦ ᖁᔭᓕᔭᒃᑲ $175−ᒥᓕᐊᓐ ᑮᓇᐅᔭᓂᑦ ᐱᕕᒋᖃᑦᑕᓲᕆᒐᑦᑎᒍᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐊᑐᖃᑦᑕᖅᓯᒪᔪᑦ ᑕᐃᑲᙵᑦ ᑮᓇᐅᔭᖅᑖᕆᓯᒪᔭᖏᓐᓂ.  

 



ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᑦᑐᓗᐊᕈᔾᔭᐅᑎᑕᐅᑦᑕᐃᓕᒪᓪᓗᑎᑦ ᓄᓇᕗᒻᒥᐅᑕᐃᑦ. ᑕᐃᒪ ᒐᕙᒪᑐᖃᒃᑯᑦ ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒧᑦ 

ᑮᓇᐅᔭᖃᖅᑎᑦᑎᒍᑎᔅᓴᐃᑦ ᑭᖑᓪᓕᕐᒥᒃ ᓴᖅᑭᖅᑕᐅᒃᑲᓐᓂᓛᕐᒥᒻᒪᑕ. ᐊᒥᓱᕕᔾᔪᐊᕌᓗᓐᓂᑦ 

ᐱᖁᑎᕐᔪᐊᖅᑖᑲᓐᓂᕆᐊᖃᕋᑦᑕ ᓱᓕ ᑕᐃᒃᑯᐊ ᑐᐊᕕᖁᒐᓱᓐᓂᐊᖅᑕᕗᑦ ᑮᓇᐅᔭᐃᑦ ᓴᖅᑭᖅᑕᐅᓴᕋᐃᖁᒐᓱᓪᓗᑎᒍᑦ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎᒃ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒡᓗᓕᒑᕐᔪᒃ ᒫᓐᓇ ᖃᐅᔨᒪᓕᐅᕐᕕᖓ ᐱᓕᕆᓕᕐᖓᑦ 

ᐊᕐᕌᒍᑦ 50−ᐅᓗᐊᖅᑐᑦ ᐊᒻᒪᓗ ᓄᖅᑲᑐᔅᓴᐅᓕᕋᓗᐊᖅᑐᓂ. 2022−ᖑᑎᓪᓗᒍ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔩᑦ ᐊᑐᓕᖁᔨᔪᒻᒪᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᔅᓯᕋᐅᑎᓕᐅᓕᖅᑲᑕ, ᑐᔅᓯᕋᐅᑎᓕᐅᖁᔭᐅᓪᓗᑎᑦ ᓄᑖᓂᒃ 

ᖃᐅᒪᓕᐅᕐᕕᓕᐅᓛᕐᓗᑎᑦ ᐅᓪᓗᓕᒑᕐᔪᒻᒥ ᑰᒑᕐᔪᒻᒥᓪᓗ. ᑭᓯᐊᓂᓕ ᑖᒃᑯᐊ ᖁᔭᓈᖅᑕᐅᔪᒻᒥᒻᒪᑕ ᒐᕙᒪᒃᑯᒡᒎᖅ 

ᑮᓇᐅᔭᑭᓗᐊᕐᖓᑕ. ᒥᓂᔅᑕ ᓇᓗᓇᐃᖅᓯᒍᓐᓇᓕᖅᑳ ᐅᓪᓗᒥᒨᖓᔪᓂᒃ ᖃᓄᐃᓕᖓᓕᕐᒪᖔᑕ ᐱᓕᕆᒐᓱᓐᓂᕆᔭᖏᑦ 

ᑮᓇᐅᔭᖅᓯᐅᑲᓐᓂᕋᓱᐊᖅᑐᓂ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᖓᓄᑦ, ᒥᔅᑕ ᒪᐃᓐ. 

 

ᐊᖏᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩᑦ. (ᑐᓵᔨᑎᒎᓕᖅᑐᖅ) ᐊᒻᒪ ᖁᔭᓐᓇᒦᒃ ᑲᑎᒪᔨ ᐊᐱᕆᒻᒪ ᑕᐃᒫᒃ. 

ᑕᐃᒃᑯᐊ ᖁᔭᓈᖅᑕᐅᔪᔪᑦ ᐅᕝᕙᓘᓐᓃᑦ ᑭᖑᕙᕆᐊᖅᑕᐅᔪᔪᑦ ᐃᒡᓗᓕᒑᕐᔫᑉ ᖃᐅᒪᓕᐅᕐᕕᔅᓴᖓ, 

ᖃᐅᓕᐅᕈᑎᑖᕐᕕᔅᓴᖓ ᑖᓇ ᐅᒡᒍᓇᔪᔫᒐᓗᐊᖅ. ᑕᐃᒫᒃ ᐊᑭᑦᑐᑳᓪᓚᑦᑐᕕᔾᔪᐊᕌᓘᔪᒻᒪᑕ ᐊᑭᑐᔪᕈᓘᔭᐃᑦ ᑕᐃᔅᓱᒪᓂ 

ᐊᒻᒪᓗᑦᑕᐅ ᒪᓕᒐᓕᐅᖅᑎᐅᖃᑎᖓ ᖁᕐᓗᖅᑑᒥ ᐅᑕᖅᑭᓯᒪᒻᒪᑕᑦᑕᐅ ᓄᑖᕐᒥᒃ ᖃᐅᔨᓕᐅᕐᕕᔅᓴᒥᒃ ᐊᕐᕌᒍᒐᓛᓗᓐᓂᑦ. 

ᓄᓇᓖᑦᑕᐅ ᓯᕗᓕᖅᑎᖏᑦ ᐅᖃᖅᓯᒪᓪᓗᑎᑦ. ᒐᕙᒪᑐᖃᒃᑯᓐᓂ ᑮᓇᐅᔭᖅᑖᑲᓐᓂᕆᐊᖃᕋᑦᑕ ᑕᕝᕙᓂ ᐃᖃᓗᓐᓂ 

ᑖᓐᓇ ᑲᑎᒪᐅᑕᐅᒍᓐᓇᔪᔪᖅ ᒥᓂᔅᑕ ᓵᓐ ᐳᕋᐃᓱᕐ, ᑕᕝᕙᓃᑦᑐᓂᑦ ᒐᕙᒪᑐᖃᒃᑯᓐᓂ. ᑕᐃᑲᓂᓗ ᑕᒫᓃᓐᓂᖓᓂ 

ᐅᖃᒃᑲᓐᓂᔪᔪᒍᑦ ᒐᕙᒪᑐᖃᒃᑯᓐᓄᑦ ᐃᑲᔪᖅᓯᖅᑕᐅᒃᑲᓐᓂᕆᐊᖃᖅᑐᑕ ᑕᒪᐅᓇ. ᐊᒻᒪᓗᑦᑕᐅ ᐱᖁᑎᕐᔪᐊᕐᓂᒃ 

ᓴᖅᑭᕆᐊᓕᑦᑎᓐᓂ ᐃᒡᓗᓕᒑᕐᔪᒻᒥ ᓴᖅᑭᔅᓯᓂᐊᕈᑦᑕ ᐃᑲᔪᖅᑕᐅᒋᐊᖃᕐᓂᐊᕋᑦᑕ. ᒫᓐᓇᓕ ᐊᔭᐅᕆᒐᓱᐊᖏᓐᓇᖅᑐᒍᑦ 

ᓴᖅᑭᖅᓯᖃᑦᑕᖁᔨᓪᓗᑕ ᐱᓕᕆᐊᒃᓴᓂᑦ ᐊᑭᑭᓐᓂᖅᓴᐅᔪᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᓯᓈᓄᑦ, ᒥᔅ ᐳᕉᔅᑐ.  

 

ᐊᐱᖅᑯᑦ 950 - 6(2): ᒐᕙᒪᐅᖃᑎᒌᑦᑐᓕᕆᓂᖅ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᑦᑕᐅᖅ ᖁᕐᓗᖅᑑᕐᒥᐅᑕᐃᑦ ᐃᓱᒪᒋᔭᐅᕗᓯᑦᑕᐅᖅ. ᕿᔅᓵᓐᓇᓲᖑᒻᒪᑦ 

ᐊᓯᐅᔨᓪᓗᓂ ᐃᓚᑦᑎᓐᓂ.  

 

ᐅᖃᖅᑏ, ᓯᕗᓕᖅᑎᒧᑦ ᐊᐱᖅᓱᕈᒪᔪᖓ ᑖᓐᓇ ᒐᕙᒪᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᕐᒪᑦ ᐊᒻᒪᓗ ᑲᒪᔨᐅᓪᓗᓂ 

ᒐᕙᒪᐅᖃᑎᒌᑦ ᐱᓕᕆᖃᑎᒌᓐᓂᖏᓐᓄᑦ. ᓯᕗᓕᖅᑎ ᑕᐃᒪ ᐃᖅᑲᐅᒪᒻᒪᑦ, ᐅᑭᐅᔅᓵᒃᑯᑦ ᐃᔅᓯᕙᓂᕗᑦ 

ᐱᒋᐊᖅᑎᓪᓗᒍ ᒪᓕᒐᓕᐅᕐᕕᒻᒧᑦ ᓴᖅᑭᖅᓯᔪᒐᒪ ᑎᑎᕋᔪᔭᓐᓂ ᐊᐅᔭᐅᓚᐅᖅᑐᖅ ᑲᓇᑕᐅᑉ ᓯᕗᓕᖅᑎᕐᔪᐊᖓᓄᑦ 

ᐊᑯᓂᐅᓗᐊᖅᑐᐊᓗᒃ ᐅᑕᖅᑭᓂᕋᓕᖅᑐᑕ ᒐᕙᒪᒃᑯᓐᓄᑦ ᑎᒃᑯᐊᖅᑕᐅᓲᓂᑦ ᐱᖃᑕᐅᓪᓗᓂ ᓄᓇᕗᑦ ᐃᑦᑐᖓ, 

ᐃᖅᑲᖅᑐᐃᔨᒻᒪᕆᖓ ᐊᒻᒪᓗ ᑲᒥᓯᓇᐅᑉ ᑐᖏᓕᖓ.  

 

ᑎᑎᕋᓚᐅᖅᑎᓪᓗᖓ ᐋᑐᕚᒧᑦ ᓯᕗᓕᖅᑎᕐᔪᐊᖅ ᓇᓗᓇᐃᖅᓯᔪᔪᖅ ᓘ ᕕᓕᑉ ᑲᒥᓯᓇᒧᑦ 

ᑐᖏᓕᐅᓂᐊᕐᓂᕋᓕᖅᑐᓂᐅᒃ .  

 

ᐊᒻᒪᑦᑕᐅᖅ ᐅᖃᖅᑐᓂ ᓇᓗᓇᐃᖅᓯᔪᒻᒥᔪᖅ ᒐᕙᒪᕗᑦ ᐱᓕᕆᖃᑎᖃᐃᓐᓇᕐᖓᑦ ᓄᓇᕗᑦ ᐃᑦᑐᖓᓂ ᐊᒻᒪ 

ᐃᖅᑲᖅᑐᐃᔨᒻᒪᕆᖓᓂ ᑎᒃᑯᐊᖅᓯᒐᓱᐊᖅᑐᑎᑦ.  

 

ᐅᖃᖅᑏ, ᓯᕗᓕᖅᑎ ᑲᑎᒪᖃᑎᖃᖅᐸᒥᒻᒪᑦ ᑲᓇᑕᐅᑉ ᓯᕗᓕᖅᑎᕐᔪᐊᖓᓂ ᖃᐅᔨᒪᓗᑕ ᒪᓕᒐᓕᐅᖅᑎᓂᑦᑕᐅᖅ 

ᑐᓴᖅᓯᒪᒻᒪᑕ ᑖᒃᑯᐊ ᐃᓐᓄᑦᑕᐅᓴᕋᐃᒋᐊᖃᕐᖓᑕ. 

ᐅᖃᖅᑏ, ᓯᕗᓕᖅᑎ ᓇᓗᓇᐃᖅᓯᒍᓐᓇᖅᑳ ᑭᓱᓂᒃ ᐱᔾᔪᑎᖃᖅᑐᑎ ᐅᖃᐅᔾᔭᐅᓯᒪᒻᒪᖔᖅ ᑖᒃᑯᐊ 

ᑕᐃᒪᐃᒋᐊᖃᙱᓪᓚᕆᑦᑐᑎᑦ ᑭᖑᕙᖅᓯᒪᔪᕕᔾᔪᐊᕌᓘᒻᒪᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᒐᕙᒪᐅᖃᑎᒌᑦᑐᓕᕆᓂᕐᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒐ ᑕᐃᒫᒃ 

ᐊᐱᖅᓱᕐᖓᑦ. ᑕᐃᓐᓇᓗ ᑎᑎᖅᑲᐅᓯᐊᒥᓂᖓ ᐅᖃᓕᒫᓚᐅᖅᑐᒍ ᐊᔭᐅᕆᓂᖓᓗ ᑖᓐᓇ ᖁᔭᒋᓪᓗᒍ ᑖᒃᑯᓂᖓ 

ᑎᒃᑯᐊᖅᑕᐅᔭᕆᐊᓕᖕᓂᑦ ᐃᓄᖃᙱᑯᑖᓕᖅᑐᓂᑦ.  

 

ᐅᖃᖅᑏ, ᐱᓇᓱᐊᕈᓯᑕᒫᖅ ᑲᓇᑕᒥ ᓯᕗᓕᖅᑎᕐᔪᐊᖅ ᐊᓪᓚᕝᕕᖓ ᐊᔭᐅᕋᓱᑉᐸᑦᑕᕗᑦ ᐅᖃᖃᑎᒋᓪᓗᑎᒍ 

ᐃᓐᓄᑦᑕᐅᒋᐊᖃᕐᓂᖏᓐᓂᒃ ᑖᒃᑯᓂᖓ ᐱᒻᒪᕆᐊᓘᔪᓂᒃ ᐃᓂᐅᔪᓂᒃ. ᐊᑕᐅᓯᖅᑕᐅᖅ ᐃᑦᑐᕆᔭᐅᔪᖅ ᐊᔅᓱᐊᓗᒃ 

ᐱᓕᕆᓲᖑᒻᒪᑦ. ᑖᒃᑯᐊᓗ ᒪᕐᕉᒃ ᑎᒃᑯᐊᖅᑕᐅᓯᒪᙱᑦᑑᒃ ᐱᓪᓗᒋᑦ.   

 

ᐅᖃᕈᓐᓇᖅᑐᖓ ᐱᓇᓱᐊᕈᓯᑕᒫᖅ ᑲᓇᑕᐅᑉ ᐊᖓᔪᖅᑳᕐᔪᐊᖓᑕ ᐊᓪᓚᕝᕕᖓᓂ ᐅᖃᖃᑎᖃᐃᓐᓇᐸᑦᑐᒍᑦ 

ᐊᔭᐅᕆᓪᓗᑕ ᑖᒃᑯᓂᖓ ᑎᒃᑯᐊᖅᑕᐅᖁᔨᓪᓗᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓕᖅᑎ ᑭᐅᑦᑎᐊᕋᑖᙱᒻᒫᖓ ᐊᐱᖅᑯᑎᒐ ᑭᓱᓂᒃ ᐱᔾᔪᑎᖃᖅᑐᑎᑦ 

ᐅᖃᐅᔾᔭᐅᓯᒪᕙᑦ ᓱᒻᒪᑦ ᑭᖑᕙᖅᓯᒪᒻᒪᖔᑕ ᐊᒻᒪᓗ ᑕᖅᑲᒃᑯᐊ ᑐᓴᕆᐊᖃᖅᐸᓚᐃᒻᒪᑕᑦᑕᐅᖅ ᐱᔾᔪᑎᒋᔭᖏᓐᓂᒃ 

ᑎᒃᑯᐊᖅᑕᐅᓯᒪᙱᓐᓂᑯᖏᑦ.  

 

ᑕᐃᒪ ᒐᕙᒪᐅᖃᑎᒌᑦᑐᓕᕆᔨᒃᑯᑦ ᓯᕗᓕᖅᑏᑦ ᑲᑎᒪᓂᕆᓲᖓᑦ ᐊᕐᕌᒍᑕᒫᑦ ᔪᓚᐃᖑᑎᓪᓗᒍ ᑲᑎᒪᖅᔪᐊᓚᐅᕐᖓᑕ 

ᑖᒃᑯᐊ ᓯᕗᓕᖅᑏᑦ. ᐊᒻᒪ ᑐᓴᖅᑕᐅᑎᑦᑎᔪᓪᓗᑎ ᐊᒥᓱᑲᓪᓚᒻᒪᕆᓐᓂᒃ. ᐅᖃᖅᑏ, ᐃᓚᖓ ᑐᓴᖅᑕᐅᑎᑦᑎᔾᔪᑎᖓ 

ᐃᒪᐃᓕᖓᔪᒻᒪᑦ, ᓯᕗᓕᖅᑏᑦ ᐊᔭᐅᕆᕗᑦ ᑲᓇᑕᐅᑉ ᐊᖓᔪᖅᑳᕐᔪᐊᖓᓂ ᐱᓕᕆᖃᑎᖃᖁᔭᐅᓪᓗᓂ 

ᐊᕕᒃᑐᖅᓯᒪᓂᖏᓐᓂ ᐊᕕᒃᑐᖅᓯᒪᓂᕋᓛᖏᓐᓂᓪᓗ ᐊᑭᑐᔪᐊᓗᐃᑦ ᓂᖀᑦ ᐱᔾᔪᑎᒋᔭᐅᓪᓗᑎ, ᐊᒻᒪ ᓂᐅᕕᕐᕖᑦ 

ᐊᑭᑭᓪᓕᒋᐊᖅᑎᑕᐅᒐᓱᓪᓗᑎ.  

 

ᐅᖃᖅᑏ, ᓯᓚᑖᓂ ᕿᒥᕐᕈᔭᐅᓛᕐᖓᑕᒎᖅ ᑲᓇᑕᒥ ᓂᕿᑦᑎᐊᕙᓕᕆᔾᔪᑏᑦ ᑐᓴᔪᒐᑦᑎᒍ ᐱᓇᓱᐊᕈᓯᐅᓚᐅᖅᑐᒥ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᑖᒃᑯᐊ ᓯᕗᓕᖅᑏᑦ ᑲᑎᒪᔨᖏᑦ ᑭᐅᔭᐅᓯᒪᒻᒪᖔᑕ ᑲᓇᑕᐅᑉ 

ᐊᖓᔪᖅᑳᕐᔪᐊᖓᓂᒃ ᐱᓕᕆᒋᐊᖁᔨᑎᓪᓗᒋᑦ ᑕᒪᐅᓇ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓪᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓂᖅᑲᕋ ᒪᓕᒐᓕᐅᖅᑎᐅᖃᑎᒐ 

ᑕᐃᒫᒃ ᐊᐱᖅᓱᕐᖓᑦ. ᓯᕗᓪᓕᖅᑲᐅᔪᖅ ᐱᓪᓗᒍ, ᐱᖃᑕᐅᙱᓇᑦᑕ ᐱᓕᕆᐊᖑᕙᓪᓕᐊᔪᓄᑦ 

ᐊᔭᐅᕆᑦᑎᒐᓱᓪᓚᕆᔅᓯᒪᒐᓗᐊᖅᑐᖓ ᑎᒃᑯᐊᖅᑕᐅᓴᕋᐃᓐᓂᖅᓴᐅᖁᓪᓗᑎᒋᑦ. ᑭᓯᐊᓂ, ᐅᖃᐅᔾᔭᐅᓯᒪᙱᑦᑐᑦ ᓱᒻᒪᑦ 

ᑭᖑᕙᖅᐸᓪᓕᐊᓯᒪᒻᒪᖔᑕ. ᐊᔭᐅᕆᒐᓱᐃᓐᓇᕐᓂᐊᖅᑐᒍᑦ ᓯᕗᓕᖅᑎᕐᔪᐊᑉ ᑲᓇᑕᒥ ᐊᓪᓚᕝᕕᖓᓂ 

ᑲᒪᒋᔭᐅᖃᑦᑕᕐᖓᑕ ᑕᐃᑲᓂ ᐊᓪᓚᕕᒻᒥ. 

 

ᑖᓐᓇ ᐊᐱᖅᑯᑎᖓ ᐃᓱᒪᒋᓗᒍ ᒪᓕᒐᓕᐅᖅᑎᐅᑉ, ᖁᕕᐊᓱᓪᓚᕆᓚᐅᕐᒥᔪᖓᑦᑕᐅᖅ ᕼᐊᓕᕚᒃᔅ−ᒦᒋᐊᔅᓴᖅ 

ᐊᐅᔭᐅᓚᐅᖅᑐᖅ. ᕼᐃᐅᔅᑕᓐ−ᒧᑦ ᐃᔅᓯᕙᐅᑕᖃᖅᑐᑕ. ᐱᒻᒪᕆᐊᓗᓐᓂᒃ ᐃᓱᒫᓗᓇᖅᑐᓂᒃ ᐅᖃᐅᓯᖃᕈᓐᓇᓚᐅᖅᑐᒍᑦ 

ᑲᓇᑕᓕᒫᕐᒥ ᐃᓱᒫᓗᒋᔭᐅᔪᓂᑦ ᐊᒻᒪᓗ ᐊᑭᑐᓂᐊᓗᒋᔭᖏᓐᓂᒃ ᐃᓅᒐᓱᐊᖅᑐᓂ ᐊᔾᔨᑐᐃᓐᓇᕆᒻᒪᒍᒎᖅ ᑕᐅᓇᓂ 

ᐊᑭᑦᑐᐸᓪᓕᐊᔪᐊᓗᐃᑦ. 

ᐊᒻᒪᑦᑕᐅᖅ, ᒥᓂᔅᑕ ᒫᓃᕋᑖᓚᐅᕐᒥᒻᒪᑦ ᓂᕿᑦᑎᐊᕙᓕᕆᓂᕐᒥᒃ ᐅᑭᐅᖅᑕᖅᑐᒥ ᐅᖃᐅᓯᖃᕆᐊᖅᑐᖅᑐᓂ. ᐊᒻᒪ 

ᒥᓂᔅᑕᐅᖃᑎᒐ ᐃᓄᓕᕆᔨᒃᑯᓐᓂ ᐅᓂᒃᑳᓛᖅᑐᔅᓴᐅᒻᒪᑦ ᒐᕙᒪᓕᒫᖅ ᓱᒋᐊᕐᓂᐊᕐᒪᖔᖅ ᐅᑭᐅᖅᑕᖅᓕᒫᕐᖏᓛᒃ 

ᐃᓱᒪᒋᓪᓗᒍ. ᑕᕝᕘᓇ ᐃᓚᐅᖃᑦᑕᖅᑐᒍᑦ.  

 

ᐱᓕᕆᐊᕗᓪᓕ ᐅᖃᐅᓯᕆᓗᒍ ᑲᓇᑕᐅᑉ ᐊᖏᔪᖅᑳᒻᒪᕆᖓᑕ ᐊᓪᓚᕝᕕᖓᓂ ᑭᐅᔾᔪᑎᒥᒃ ᖃᐃᑦᑎᔪᖃᓚᐅᙱᒻᒪᑦ 

ᓱᓕ. ᐊᒻᒪ ᓂᕆᐅᑦᑎᐊᖅᑐᖓ ᑭᖑᓪᓕᕐᒥᒃ ᒥᓂᔅᑕᐃᑦ ᑲᑎᒪᔨᖏᑦ, ᕼᐃ’, ᓯᕗᓕᖅᑏᑦ ᑲᑎᔨᖏᑕ ᑲᑎᒪᒌᖅᑲᑕ 

ᐅᕗᖓ ᐅᓂᒃᑳᕆᒍᓐᓇᒫᕐᒥᒐᒃᑭᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓕᐅᖅᑎ ᒫᓐᓇ ᐃᒃᓯᕚᖃᑕᐅᖕᒪᑦ. ᑐᓴᕈᒪᔪᓐᓇᕐᓗᓂ ᑖᒃᑯᓇᙵᑦ 

ᑲᓇᑕᒥ ᓯᕗᓕᖅᑎᕐᔪᐊᖓᓂᒃ ᑖᒃᑯᐊ ᑭᒡᒐᖅᑐᖅᑕᖏᑦ ᑎᒃᑯᐊᖅᑕᐅᔭᕆᐊᖃᖅᑐᐃᑦ ᐱᓪᓗᒋᑦ ᑖᒃᑯᐊ. ᓯᕗᓕᐅᖅᑎᓗ 

ᑖᓐᓇ ᐊᔭᐅᕆᐊᖃᖅᑐᖅ ᑖᒃᑯᐊ ᐃᓐᓄᒍᓐᓇᖁᓗᒋᑦ ᐃᓂᒋᔭᐅᔪᐃᑦ ᑭᖑᕙᓗᐊᙱᑦᑐᒥᒃ. ᐊᔭᐅᕐᓗᑎᒡᓗ ᓲᖅ 

ᑭᖑᕙᓯᖕᒪᖔᑖ ᑖᒃᑯᐊ ᑎᒃᑯᐊᖅᑕᐅᓇᔭᖅᑐᐃᑦ. 

 

ᐊᒻᒪ ᐱᓇᓱᐊᕈᓯᐅᑉ ᖃᒪᓂ’ᑐᐊᕐᒥ ᐊᒻᒪ ᖁᕐᓗᖅᑑᕐᒥ ᑖᒃᑯᐊ ᐅᖃᐅᓯᖃᓚᐅᕐᒪᑕ ᐅᔭᕋᒌᑦ ᓴᕕᒃᓴᐃᑦ ᓄᓇᕗᒻᒧᑦ 

ᐊᒻᒪ ᐊᐅᔭᖅ ᑖᒃᑯᐊ ᓯᕗᓕᖅᑏᑦ ᑲᑎᒪᔩᑦ ᐃᓕᒌᑦᑐᑦ ᑲᑎᒪᓚᐅᖅᑎᓪᓗᒋᑦ ᖃᐅᒻᒪᖅᑯᑎᓕᕆᓂᖅ ᐊᒻᒪ ᓴᕕᒃᓴᐃᑦ 

ᑖᒃᑯᐊᓗ ᐋᒡᒌᓯᒥ ᑦᓴᐃᓃᓯ ᑭᒡᒐᖅᑐᐃᔨᖓ ᐃᖃᓗᖕᓅᙵᐅᓚᐅᖅᑐᖅ. ᑖᒃᑯᐊᓗ ᓂᕈᐊᖅᑕᐅᓯᒪᙱᖦᖢᑎᑦ 

ᒐᕙᒪᒋᔭᐅᔪᐃᑦ. ᑖᒃᑯᐊ ᓂᕈᐊᖅᑐᓂᑦ ᐱᓂᕐᓗᒃᑎᑦᓯᖃᑦᑕᖅᑎᓪᓗᒋᑦ. ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ 

ᓄᖅᑲᕆᐊᖃᓚᐅᖅᑐᐃᑦ ᓄᓇᕗᒻᒥ ᑦᓴᐃᓃᓯᒥᐅᑕᐅᔪᓄᑦ ᓂᐅᕕᕋᓱᒃᑎᓪᓗᒋᑦ. 

 

ᐅᖃᖅᑏ, ᑖᓐᓇ ᑭᒡᒐᖅᑐᐃᔨ ᓯᕗᓕᐅᖅᑎᒥᒃ ᑕᒪᓐᓇ ᑦᓴᐃᓃᓯ ᐱᔪᒪᔭᖏᑦ ᐅᑭᐅᖅᑕᖅᑐᒥ ᑖᒃᑯᐊ ᓴᕕᒃᓴᑦᑎᓐᓂ 

ᐱᔪᒪᑎᓪᓗᒋᑦ, ᓯᕗᓕᐅᖅᑏᑦ ᑖᒃᑯᐊ ᑦᓴᐃᓃᓯᒃᑯᑦ ᑭᒡᒐᖅᑐᐃᔨᖓ ᖃᓄᖅ ᐱᔪᒪᓚᐅᕐᒪᖔᑖ ᒐᕙᒪᑦᑎᓐᓂ ᐊᒻᒪ 

ᖃᓄᖅ ᑭᐅᓚᐅᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐊᐱᖅᑯᑎᖓᓄᑦ. ᐄ’, 

ᐅᑭᐅᖅᑕᖅᑐᖅ ᑖᒃᑯᐊ ᐅᓛᓵ ᔪᑯᕋᐃᓐᓂ ᐅᓇᑕᖅᓯᒪᑎᓪᓗᒋᑦ ᑕᒪᓐᓇ ᐅᑭᐅᖅᑕᖅᑐᖅ ᑖᒃᑯᐊᓗ ᐅᑭᐅᖅᑕᖅᑐ 

ᕿᒥᕐᕈᔭᐅᓪᓚᕆᒃᓯᒪᖕᒪᑦ. ᑕᒡᕙ ᐱᕝᕕᖃᖅᑎᑕᐅᓪᓗᑕ ᑕᒪᒃᑯᐊ ᑲᓇᑕᒥ ᐱᕈᖅᐸᓪᓕᐊᑎᑦᓯᓂᖅ ᐅᑭᐅᖅᑕᖅᑐᒧᑦ 

ᑮᓇᐅᔭᑐᒍᑦ ᒍᕋᐃᔅ ᕙᐃ ᐊᖅᑯᑎᒃᓴᖓᑦ ᑐᓚᒃᑕᕐᕕᒃ ᕿᑎᕐᒥᐅᓂ, ᑭᕙᓪᓕᕐᒥ ᑰᖕᒥᒃ ᐆᒻᒪᖅᑯᑎᓕᐅᕈᑎᖃᕐᕕᒃ 

ᐊᖅᑯᑎᒃᓴᐃᑦ ᑖᒃᑯᐊ ᐃᖃᓗᖕᓂ ᐱᕈᖅᐸᓪᓕᐊᔾᔪᑕᐅᔪᓐᓇᖅᑐᐃᑦ ᑲᓇᑕᒧᑦ.  

 

ᑕᒪᒃᑯᐊ ᐊᔭᐅᕈᑎᒋᖃᑦᑕᖅᑕᕗᑦ. ᓯᕗᓕᐅᖅᑏᑦ ᑲᑎᒃᑳᖓᑕ ᑕᒫᓂ ᐅᕝᕙᓘᓐᓃᑦ ᓯᓚᑖᓃᙶᖅᑐᐃᑦ ᑲᓇᑕᐅᑉ 

ᓯᓚᑖᓂ ᐅᑭᐅᖅᑕᖅᑐᒥ ᓄᓇᓕᖕᓂ, ᐱᕝᕕᖃᖅᑎᑕᐅᓪᓗᑕ ᐊᔭᐅᕈᑎᒋᖃᑦᑕᖅᑕᕗᑦ. ᐊᒥᓱᐃᑦ ᑭᒡᒐᖅᑐᐃᔨᐅᔪᐃᑦ 

ᓄᓇᓕᕐᔪᐊᕐᒥ ᐄ’, ᖃᐃᖃᑦᑕᖅᑐᐃᑦ ᐄ’, ᑕᒪᐅᙵᐅᓚᐅᖅᑐᖅ ᑭᒡᒐᖅᑐᐃᔨᖓᑦ ᑕᒪᓐᓇ ᐅᖃᐅᓯᖃᖅᑎᓪᓗᒋᑦ. 

ᖃᐅᔨᒪᖃᑎᒌᖕᓂᖅ ᐱᓕᕆᖃᑎᒌᖕᓂᖅ ᐊᒻᒪ ᐅᑭᐅᖅᑕᖅᑑ ᓈᓚᖦᖢᑕ ᐱᓚᐅᖅᑐᒍᑦ ᑐᑭᓯᔪᒪᓚᐅᖅᑐᒍᑦ 

ᖃᓄᑐᐃᓐᓇᖅ ᑖᒃᑯᐊ ᖃᐃᔪᐃᑦ ᑕᒪᐅᖓ. ᐃᓱᒪᓕᐅᕐᓂᕐᒥᒃ ᐱᑕᖃᙱᑦᑐᖅ. ᐳᓛᖅᑎᓪᓗᒋᑦ, ᐄ’, ᓴᕕᒃᓴᐃᑦ ᐊᒻᒪ 

ᐊᑐᐃᓐᓇᐅᔪᐃᑦ ᐅᑭᐅᖅᑕᖅᑐᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 951 - 6(2): ᐊᖅᑯᑎᓄᑦ ᖃᐅᒻᒪᖅᑯᑏᑦ (ᖁᖅᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᖃᐅᒻᒪᖅᑯᑎᓕᕆᔨᒃᑯᑦ ᖁᓪᓕᖅ 

ᐆᒻᒪᖅᑯᓕᑎᕆᔨᒃᑯᓐᓄᑦ. ᐅᖃᖅᑏ, ᐅᑭᐅᕗᑦ ᑖᖅᖢᑎᑦ ᑕᑭᖕᒪᑕ. ᑕᒪᓐᓇ ᐊᑦᑕᓇᖅᑕᐃᓕᒦᒋᐊᖃᖅᑐᐃᑦ 



ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᒪᑦᓯᐊᕆᐊᖃᕐᒪᑕ ᓄᓇᓖᑦ. ᐅᖃᖅᑏ, ᑐᓴᖃᑦᑕᖅᓯᒪᒐᒪ ᓄᓇᓖᑦ ᖃᐅᒻᒪᖅᑯᑎᖏᑦ ᑕᓗᕐᔪᐊᓂ ᐊᓯᔾᔨᕆᐊᓖᑦ. 

ᐊᒻᒪ ᑕᒪᒃᑯᐊ ᐃᓚᖓᑦ ᓄᓇᓕᐅᑉ ᐃᓗᐊᓂ ᑖᖅᑐᒦᖃᑦᑕᕐᒪᑕ. 

 

ᑖᓐᓇ ᒥᓂᔅᑕ 6.0 ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ−ᒃᑯᑦ ᐊᐅᓪᓛᕈᑎᖏᑦ ᐱᔨᑦᓯᕋᕐᓂᒃᑯᑦ ᑖᒃᑯᐊ 

ᓄᓇᓕᖕᓂ ᖃᐅᒻᒪᖅᑯᑎᖃᖅᑎᑦᓯᓂᕐᒥᒃ. ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᑖᒃᑯᐊ ᓄᓇᓕᒋᔭᖓᑦ 

ᖃᐅᒻᒪᖅᑯᑎᓕᕆᔨᒃᑯᓐᓂ ᑖᒃᑯᐊ ᖃᐅᒻᒪᖅᑯᑏᑦ ᓄᓇᓖᑦ ᐱᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐄ’, ᑖᓐᓇ ᓇᓗᓇᐃᖅᓯᑎᓪᓗᒍ 

ᒪᓕᒐᓕᐅᖅᑎ ᑖᒃᑯᐊ ᖃᐅᒻᒪᖅᑯᑎᓕᕆᔨᒃᑯᑦ ᐃᑭᑦᑕᖅᑐᓂᑦ ᐊᖅᑯᓂᑦ ᓄᑖᓂᒡᓗ ᐊᓯᔾᔨᖅᑐᐃᓂᕐᒥᒡᓗ ᑖᒃᑯᐊ 

ᑐᒃᓯᕋᕈᒪᒍᑎᑦ ᓇᐃᒡᓕᕐᓂᐊᖅᐸᕋ ᐱᓯᒪᒐᓗᐊᖅᑕᕋ ᒪᒃᐱᒐᖅ. ᑖᒃᑯᐊ ᕼᐊᒻᓚᑦ ᑎᑎᕋᕐᕕᒃ ᑐᒃᓯᕋᕈᒻᒥᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ−ᒃᑯᖏᓐᓄᐊᖅᑕᐅᓪᓗᓂ ᑐᒃᓯᕋᐅᑦ, ᑖᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᙱᑦ ᕿᒥᕐᕈᓗᑎᒃ ᑐᒃᓯᕋᐅᑎᐅᔪᖅ ᐊᒻᒪ ᓄᑖᒥᒃ ᖃᐅᒻᒪᖅᑯᑎᓂᑦ ᐊᑎᓕᐅᕆᐊᖃᖅᑐᐃᑦ. ᐊᒻᒪ ᑮᓇᐅᔭᖅ 

ᑖᒃᑯᐊᓗ ᕼᐊᒻᓚᑦ ᑐᒃᓯᕋᐅᑏᑦ ᕿᓚᒥᐅᔪᒥᒃ ᑕᐃᑲᙵᑦ ᑕᒡᕙ ᑕᐃᒪᓐᓇ ᐱᖃᑦᑕᖅᑐᐃᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐊᐱᖅᑯᑎᖕᓄᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ. ᐊᒻᒪ ᑰᒑᕐᔪᒃ ᑖᒃᑯᐊᑦᑕᐅᖅ 

ᐊᑦᑕᓇᖅᑐᒦᙱᓪᓗᑎᒃ ᖃᐅᒪᑦᓯᐊᕐᓗᑎᒃ ᐊᖅᑯᑏᑦ, ᒥᓂᔅᑕ ᖃᓄᖅ ᐅᓂᒃᑳᕈᓐᓇᖅᐹ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᙵ ᖃᓄᒃᑯᑦ ᕿᒥᕐᕈᖃᑦᑕᕐᒪᖔᑖ ᖃᐅᒻᒪᖅᑯᑎᓂᒃ ᐊᖅᑯᑎᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐋᖅᑭᑦᓯᒪᓂᖓ ᖃᐅᔨᓴᕐᓂᕐᒥᒃ ᑕᒪᒃᑯᐊ 

ᓄᓇᓖᑦ ᐱᓕᕆᖃᑎᒋᖃᑦᑕᖅᑕᕗᑦ ᖃᓄᖅ ᐱᖁᔨᖕᒪᖔᑖ. ᑕᒪᒃᑯᐊ ᖃᐅᒻᒪᕆᐊᓖᑦ ᐅᕝᕙᓘᓐᓃᑦ ᐊᓯᔾᔨᕆᐊᓖᑦ 

ᑮᓇᐅᔭᖃᖅᑐᒍᑦ ᑖᒃᑯᓄᖓ ᐊᓯᔾᔩᕙᓪᓕᐊᓂᕐᒧᑦ ᐱᓕᕆᐊᑦᑕ ᐃᓗᐊᓂ. 

 

ᐊᒻᒪ ᑭᐅᓇᓱᖃᑦᑕᖅᑐᒍᑦ ᐋᖅᑭᒋᐊᕐᓗᑎᒃ ᐅᕝᕙᓘᓐᓃᑦ ᓄᑖᒥᒃ ᕿᓚᒥᐅᔪᒥᒃ ᓄᓇᓕᖕᓄᑦ ᕼᐊᒻᓚᑦ−ᖑᔪᓄᑦ. 

ᐊᓯᖏᑦ ᐱᔾᔪᑕᐅᔪᓐᓇᕐᒥᔪᐃᑦ ᓄᓇ, ᓯᓚ, ᑕᒪᒃᑯᐊ ᕿᓚᒥᐅᓛᖑᔪᒥᒃ ᑲᒪᒋᖃᑦᑕᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᐃᖅᑲᐅᒪᓂᐊᖅᑐᖅ ᒪᓕᒐᓕᐅᖅᑏᑦ $2 ᒥᓕᐊᓐ 

ᑮᓇᐅᔭᑦ ᐊᑭᑐᔫᑎᓂ 2020-2021, 2023-2024 ᐊᕐᕌᒍᖏᓐᓂᒃ ᑮᓇᐅᔭᑎᒍᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᓐ ᑖᒃᑯᐊ ᖃᐅᒻᒪᖅᑯᑏᑦ LED ᐊᖅᑯᑏᑦ ᖃᐅᒻᒪᖅᑯᓯᓕᖅᓱᖅᑕᐅᓂᖓ ᐊᓯᔾᔩᕙᓪᓕᐊᓂᕐᒥᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᓄᑖᑦ LED ᖃᐅᒻᒪᖅᑯᑏᑦ ᐱᓯᒪᖕᒪᑕ ᐊᑯᓂᐅᓂᖅᓴᖅ ᐊᒻᒪ 

ᐊᑭᓗᖕᓂᖅᓴᐅᓗᑎᑦ ᖃᐅᒻᒪᖅᑯᑎᓕᐅᕐᓂᕐᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑕᒪᓐᓇ ᐱᐅᓛᖑᖅᑰᖅᑐᖅ ᖃᐅᔨᒫᓂᙱᑦᑐᒍᑦ 

ᓱᓕ ᑖᒃᑯᐊ ᐊᑐᖅᑕᐅᕙᓪᓕᐊᓪᓚᖅᑖᖅᐸᓪᓕᐊᖕᒪᑕ. ᒫᓐᓇ ᓄᓇᕗᒻᒥ ᑕᒪᓐᓇ LED ᐊᑯᓂᐅᓂᖅᓴᖅ 

ᖃᐅᒻᒪᖅᑯᑎᒥᐅᒥᒃ ᐊᑐᙱᓐᓂᖅᓴᐅᓗᑎᒃ ᖃᐅᒪᓂᖅᓴᐅᓗᓂ. 

ᑭᓯᐊᓂ ᒫᓐᓇ ᖃᐅᔨᓴᖅᑐᒍᑦ ᐃᓂᒡᓚᒃᑎᕆᓂᕐᒥᒃ ᐋᖅᑭᒃᓱᐃᓂᕐᒥᒃ ᖃᓄᖅ ᓇᐹᖅᑐᓂᑦ ᓇᐸᔪᓃᑦᑎᓪᓗᒋᑦ 

ᓄᓇᓕᖕᓂ. ᒫᓐᓇ ᓱᓕ ᐱᕙᓪᓕᐊᓵᕐᒪᑦ ᑕᒪᓐᓇ. ᖃᐅᒪᓂᖅᓴᐅᓕᕋᔭᖅᑐᒋᑦ ᑕᒡᕙᓂ ᐊᕐᕌᒎᔪᓂᑦ ᐅᓂᒃᑐᓂ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓐᓇ ᐊᐱᖅᓱᕐᓂᖅ ᐱᐊᓂᒃᓯᒪᔪᖅ. ᐅᖃᐅᓯᒃᑯᑦ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᒃᓯᕋᖅᐳᖓ ᐅᖃᐅᓯᒃᑯᑦ ᐊᐱᖅᑯᑦ ᑲᔪᓯᒃᑲᓐᓂᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐊᖏᖅᑕᐅᔪᒪᔪᖅ ᐊᐱᖅᓱᕐᓂᖅ ᑲᔪᓯᑎᓪᓗᒍ, ᐋᒃᑳᖅᑐᖃᖅᐹ? ᐄ’, ᐋᒃᑲᖅᑐᖃᖅᑐᖅ. 

7. ᑲᑎᒪᔾᔪᑎ. ᑎᑎᕋᖅᓯᒪᔪᓂᒃ ᐊᐱᖅᑯᑏᑦ. ᐊᕐᕕᐊᑦ−ᓂᒋᐊᓄᑦ, ᔫ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 010 - 6(2): ᐃᒡᓗᓕᕆᔨᒃᑯᑦ ᐃᖅᑲᓇᐃᔭᖅᑎᓪᓗ ᐃᒡᓗᖏᑦ ᐃᒡᓗᓕᐊᖑᔪᑦ 

(ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑎᑎᕋᖅᓯᒪᔪᖅ ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ ᑖᒃᑯᐊ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᖕᓄᑦ ᑖᒃᑯᐊ ᑎᑎᕋᖅᓯᒪᔪᐃᑦ ᐊᐱᖅᑯᑏᑦ ᑎᑎᕋᖅᑕᐅᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᒪᓕᒐᓕᐅᖅᑎ ᑎᑎᕋᖅᓯᒪᔪᐃᑦ ᐊᐱᖅᑯᑎᖏᑦ ᑎᑎᕋᖅᑕᐅᓗᑎᒃ. ᓈᒻᒪᒃᓴᖅᐱᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎ 7. ᑎᑎᕋᖅᓯᒪᔪᐃᑦ ᐊᐱᖅᑯᑏᑦ. 8. ᑭᐅᔾᔪᑏᑦ ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. 9. 

ᒪᑐᐃᖅᓯᓂᕐᒧᑦ ᑭᐅᔾᔪᑏᑦ. 10. ᐊᑎᓕᐅᖅᓯᒪᔪᐃᑦ. 11. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. 12. ᐅᓂᒃᑳᑦ ᑲᑎᒪᔨᕋᓛᑦ 

ᐱᖁᔭᓂᑦ ᐊᒻᒪ ᐊᓯᖏᓐᓂᒃ. ᓯᕗᓕᐅᖅᑎ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᒪᒥᐊᓇᖅ. ᑖᒃᑯᐊ ᐊᖏᖅᑕᐅᔪᓐᓇᕈᒪ, ᓈᓴᐅᑎᓕᒃ 5, 

ᐃᓕᑕᖅᓯᓂᕐᒥᒃ ᐱᔪᓐᓇᕈᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐅᑎᕈᒪᔪᖅ ᓈᓴᐅᑎᓕᒃ 5−ᒧᑦ ᐅᑎᕈᒪᓪᓗᓂ ᑲᑎᒪᔾᔪᑎᓂᒃ. 

ᓈᒻᒪᒃᓴᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑐᐃᑦ. ᓯᕗᓕᐅᖅᑎ ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ ᑭᓯᐊᓂ ᐃᓕᑕᖅᓯᔪᒪᒐᒪ ᑖᒃᑯᐊ 

ᑕᒡᕙᓃᑦᑐᖅ ᓄᓇᕗᑦ ᑐᙵᕕᒃᑯᑦ ᐊᖓᔪᖅᑳᑉ ᑐᖏᓕᐊ, ᐹᓪ ᐃᕐᖓᐅᑦ ᑕᒡᕙᓃᒻᒪᑦ. ᑕᖅᑭᐊᓗᒃ ᐲᑕ ᑖᒃᑯᐊ 

ᒪᓕᒐᓕᐅᕐᕕᖕᒧᑦ ᑐᙵᓱᖁᓪᓗᒋᒃ ᐃᓕᑕᕆᔪᒪᓪᓗᒋᑦ ᐱᓕᕆᐊᕆᔭᖏᑦ ᐃᖅᑲᓇᐃᔮᕆᔭᖏᑦ. ᑕᒪᒃᑯᐊ 

ᑐᐊᕕᓯᐅᕐᓂᖅ ᐊᖅᑯᓴᕆᐊᖅ ᐃᖕᒥᓃᖅᑕᐃᓕᒪᓂᕐᒧᑦ. ᑖᒃᑯᐊ ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᙵᓱᒋᑦ ᒪᓕᒐᓕᐅᕐᕕᓐᓄᑦ. ᓈᓴᐅᑖ 12. ᐅᓂᒃᑳᑦ ᑲᑎᒪᔨᕋᓛᑦ ᐱᖁᔭᐃᑦ 

ᐊᒻᒪ ᐊᓯᖏᑦ. ᐃᖃᓗᐃᑦ ᑕᓯᓗᒃ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑉᓗᒥ ᓂᑯᕕᓪᓗᖓ ᑲᑎᒪᔨᕋᓛᑦ ᕿᒥᕐᕈᑎᓪᓗᒋᑦ 2023 ᑮᓇᐃᔭᖏᑦ 

ᓄᓇᕗᑦ. ᑖᒃᑭᐊ ᑲᑎᒪᔨᕋᓛᑦ ᑏᕖᒃᑰᓚᐅᕐᒪᑕ ᓈᓚᓐᓂᖃᖅᖢᑎᒃ ᑖᒃᑯᐊ ᓯᑏᕝᕙ 19, 2024. ᑖᒃᑯᐊ ᑲᑎᒪᔨᕋᓛᑦ 

ᑕᕝᕙᓂ ᒪᓕᒐᓕᐅᕐᕕᒻᒥ ᑏᕖᒃᑰᓚᐅᖅᑐᐃᑦ ᓄᓇᕗᒻᒥ. ᒪᑐᐃᖓᓚᐅᖅᑐᐃᑦ ᓈᓚᓐᓂᖃᕐᓂᐅᔪᐃᑦ ᑕᕝᕙᓂ 

ᐃᓄᖃᓚᐅᖅᑐᓂ ᖃᕆᑕᐅᔭᒃᑯᑦ ᐃᑭᐊᖅᑯᑎᒃᑰᓚᐅᕐᒥᔪᖅ. ᑖᒃᑯᐊ ᑎᑭᕋᖅᓯᒪᔪᐃᑦ ᑕᕝᕙᙵᑦ ᐊᑐᐃᓐᓇᐅᔪᐃᑦ 

ᐃᑭᐊᖅᑯᑎᒃᑯᑦ ᑐᕌᖅᑕᕐᕕᐅᔪᓂᒃ.  

 

ᑖᒃᑯᐊ ᑕᕝᕙᓃᓚᐅᖅᑐᐃᑦ ᓵᑦᑎᓐᓂ ᑕᒪᓐᓇᖅᓯᒪᔪᓕᕆᔨᒃᑯᑦ ᑕᒻᒪᖅᓯᒪᔪᖅᓯᐅᖅᑎᒃᑯᑦ ᓄᓇᕗᑦ ᒐᕙᒪᒃᑯᓪᓗ 

ᖁᔭᓐᓇᒦᖅᐸᕗᑦ ᑕᒪᒃᑯᐊ ᑎᑎᕋᖅᓯᒪᔪᐃᑦ ᑖᒃᑯᓇᙵᑦ. ᑖᒃᑯᐊ 6-ᖑᔪᐃᑦ ᓴᖅᑭᖁᔭᐅᔪᐃᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᑖᒃᑯᐊ ᐃᓕᑕᕆᔭᐅᓚᐅᖅᑐᐃᑦ ᓈᓚᓐᓂᖃᖅᑎᓪᓗᒋᑦ.  

 

ᒐᕙᒪᒃᑯᑦ ᑭᐅᔾᔪᑎᒋᔭᖏᑦ ᑖᒃᑯᐊ ᕿᒥᕐᕈᔭᐅᔪᐃᑦ 2021-22 ᑮᓇᐅᔭᐃᑦ ᓲᖅ ᑭᖑᕙᕐᒪᖔᑕ 2022-23 ᑮᓇᐅᔭᐃᑦ. 

ᑖᒃᑯᐊ ᑮᓇᐅᔭᐃᑦ ᐅᖅᓱᐊᓗᓕᕆᓂᕐᒧᑦ ᑐᕌᖓᔪᐃᑦ ᑕᒪᒃᑯᐊ ᒪᑐᐃᖓᓂᖅ ᐅᓂᒃᑳᕐᓂᒃ ᑮᓇᐅᔭᑎᒍᑦ 

ᐅᓗᕆᐊᓇᕈᑏᑦ ᓇᓗᓇᖅᑐᐃᑦ ᑕᒪᒃᑯᐊ ᓱᕈᕐᓇᖅᑐᐃᑦ ᓱᕈᖅᓯᒪᔪᐃᑦ ᓄᓇᐃᑦ ᓴᓗᒻᒪᕆᐊᖃᕐᓂᖏᑦ. ᑖᒃᑯᐊᓗ 

ᓄᓇᕗᑦ ᒐᕙᒪᒃᑯᑦ ᐅᓗᕆᐊᓇᖅᑐᒥᒃ ᑲᑎᒪᔨᕋᓛᕆᔭᖏᑦ ᐊᓯᔾᔨᖅᐸᓪᓕᐊᔪᐃᑦ ᑮᓇᐅᔭᐃᑦ ᐊᑐᖅᑕᐅᕙᓪᓕᐊᓂᖏᑦ. 

ᑖᒃᑯᐊ ᑮᓇᐅᔭᐃᑦ ᑭᒡᓕᓯᓂᐊᖅᑕᐅᓂᖏᑦ ᑕᒪᒃᑯᐊ ᑮᓇᐅᔭᐃᑦ ᐸᕐᓇᒃᑕᐅᔪᐃᑦ ᐱᓪᓗᒋᑦ. 

 

ᑖᒃᑯᐊ ᑕᐅᑐᒃᓱᒋᑦ ᐅᐱᕐᖓᓵᒃᑯᑦ ᐃᒃᓯᕙᓂᖃᕐᓂᐅᓛᖅᑐᒥ 2025-ᒥ, ᐅᑯᐊ ᐱᓪᓗᒋᑦ 2023-24 

ᑮᓇᐅᔭᖅᑐᕈᑎᓂᒃ. ᑖᓐᓇ ᓈᓚᓐᓂᐅᓛᖅᑐᖅ ᐃᓱᒪᓕᐅᕈᑎᔅᓴᐅᓛᖅᐳᖅ ᓇᓗᓇᐃᖅᓯᒪᑦᑎᐊᖅᑐᓂᒃ 

ᓴᖅᑭᐸᓪᓕᐊᔪᓂᒃ ᐱᓕᕆᐊᔅᓴᓂᒃ ᐱᖃᓯᐅᔾᔭᐅᓗᓂ ᑕᒪᓐᓇ (ᑐᓵᔨᑎᒎᓕᖅᑐᖅ) ᒐᕙᒪᒃᑯᑦ ᐊᐅᓚᓂᖓᓂᓪᓗ 

ᐊᑐᐊᒐᖏᓐᓂᒃ ᒪᓕᒐᒍᓰᑦ ᐱᓪᓗᒋᑦ.  

 

ᐃᖅᑲᓇᐃᔭᖅᑐᓕᕆᓂᖅ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐸᕐᓇᐅᑎ ᐊᐅᓚᑦᓯᔨᐅᕙᒃᑐᓂᒃ ᓄᓇᕗᑦ ᒐᕙᒪᒃᑯᓐᓂᒃ 

ᐊᑐᓕᖅᑎᑕᐅᓂᖓ ᓇᒻᒥᓂᖁᑎᖃᖅᑐᓄᑦ ᑮᓇᐅᔭᓕᕆᔾᔪᓯᐅᓕᖅᑐᓂᒃ ᑲᓇᑕᒥ. ᑖᒃᑯᐊ ᓇᒻᒥᓂᖁᑎᖃᖅᑐᓂᒃ 

ᑲᑐᔾᔨᖃᑎᖃᕐᓂᐅᑉ ᒥᑦᓵᓅᓕᖓᔪᑦ, ᓴᖅᑭᑕᐅᔪᑦ ᑕᒻᒪᖅᓯᒪᔪᕐᓂᐊᖅᑎᐅᔪᒥᒃ ᑖᒃᑯᐊ ᐅᑎᖅᑕᖅᑐᑦ ᑮᓇᐅᔭᐃᑦ 

ᐱᕙᓪᓕᐊᔭᐅᓪᓗᑎᒃ ᐊᓚᒡᒐᐃᑦᓯᐊᕐᓂᖏᑦ ᑐᑭᓯᓇᑦᓯᐊᕐᓂᖏᑦ ᑖᒃᑯᐊ ᓄᓇᕘᒥ ᑖᒃᓰᔭᕈᑎᐅᕙᒃᑐᑦ ᐊᒃᑐᐊᔪᑦ 

ᑭᓱᒃᓴᓯᐅᖅᐸᒃᑐᓄᑦ.  

 

ᐊᒻᒪᓗ ᐱᕙᓪᓕᐊᔭᐅᓪᓗᑎᒃ ᑕᒪᒃᑯᐊ ᐊᒃᑐᐊᓂᖃᖅᑐᑦ ᐅᓂᒃᑳᑦ ᐅᖅᓱᐊᓗᒃᑐᓂᕐᒧᑦ ᑖᒃᓰᔭᕈᑎᐅᕙᒃᑐᓂᒃ ᐊᒻᒪᓗ 

ᐊᒃᑐᐃᔭᐅᓂᖓ ᓄᓇᕗᒃ ᓄᓇᖁᑎᖏᓐᓂᒃ ᐊᒻᒪᓗ ᓴᙱᓂᖅᑖᐸᓪᓕᐊᓂᕐᒧᑦ ᑮᓇᐅᔭᓕᐅᕈᑎᐅᕙᒃᑐᑦ 

ᐊᑭᓕᒃᓴᕆᔭᐅᕙᒃᑐᓪᓗ. ᐊᒻᒪ ᐊᓪᓚᕝᕕᓕᕆᓂᕐᒧᑦ ᑐᓂᔾᔪᓯᐊᑦ ᐃᑲᔫᓯᐊᑦ ᓄᑖᙳᕆᐊᕈᑏᑦ ᐱᔭᐅᓗᑎᓪᓗ ᑖᒃᑯᓇᓂ 

ᑮᓇᐅᔭᓕᕆᓂᕐᒧᑦ ᐊᑐᐊᒐᖁᑎᖏᓐᓂᒃ 801.  

 

ᐊᒻᒪᓗ ᐊᖏᓪᓕᒋᐊᖅᑕᐅᓗᓂ ᖃᕆᑕᐅᔭᒃᑯᑦ ᐃᓂᓪᓚᖓᐅᓯᐅᕙᒃᑐᖅ ᓄᓇᕗᑦ ᒐᕙᒪᒃᑯᑦ ᐅᓂᒃᑳᕈᓯᖏᓐᓂᒃ 

ᑮᓇᐅᔭᓂᒃ ᐊᒻᒪᓗ ᑕᒪᒃᑯᐊ ᓴᖅᑭᑕᐅᕙᒃᑐᑦ ᑐᓴᕋᔅᓴᐃᑦ ᑭᒃᑯᓕᒫᓄᑦ ᑕᒪᒃᑯᐊ ᐊᕐᕌᒍᑕᒫᖅᓯᐅᑎᐅᕙᒃᑐᑦ ᑐᓂᔾᔪᓯᐊᑦ 

ᑮᓇᐅᔭᖅᑐᕈᑏᑦ ᑳᓐᑐᕌᒃᑎᐅᔪᐃᑦ ᓇᕝᕚᕈᑎᐅᔪᐃᑦ ᐊᑐᖅᑐᐊᕈᑏᑦ.  

 

ᐅᖃᖅᑎᑦᑎᔩ, ᑲᑎᒪᔨᕋᓛᑦ ᑖᒃᑯᐊ ᐊᑕᖏᖅᑐᒥᒃ ᑭᐅᔭᐅᒍᒪᕗᑦ ᐅᓂᒃᑳᒥᒃ ᒪᓕᒃᖢᒍ 91.5 ᒪᓕᒋᐊᓕᖏᓐᓂᒃ 

ᓄᓇᕗᑦ ᒪᓕᒐᓕᐅᕐᕕᖓᓐᓂ.  

 

ᑕᕝᕗᖓ ᐱᒋᐊᖅᑎᑦᓯᕗᖓ ᑲᑎᒪᔨᕋᓛᑦ ᑐᓂᔭᐅᖁᓪᓗᒋᑦ ᐃᒡᓗᒥ ᐊᒻᒪᓗ ᓴᖅᑭᑕᐅᓗᑎᒃ ᐅᖃᓕᒫᖅᑕᐅᓯᒪᓂᖏᑦ. 

ᖁᔭᓐᓇᒦᒃ, ᐅᖃᖅᑏ. 

 



ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ ᐱᒋᐊᖅᑎᑦᓯᒻᒪᑦ ᑖᒃᑯᐊ ᐅᓂᒃᑳᖏᑦ ᑲᑎᒪᔨᐊᓛᑦ ᐃᓪᓗᒥ 

ᓴᖅᑭᑕᐅᖁᓪᓗᒋᑦ ᐊᒻᒪᓗ ᐊᓪᓚᑕᐅᓯᒪᓗᑎᒃ ᐅᖃᓕᒫᖅᑕᐅᓯᒪᓂᖏᓐᓂᒃ ᒪᓕᒐᓕᐅᖅᑏᑦ ᐊᖏᖅᐸᑦ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᙱᑦᑐᑦ? ᓴᖅᑭᑎᑦᓯᓂᖅ ᑎᑎᕋᖅᓯᒪᔪᓂᒃ. ᒪᓕᒐᓕᐅᖅᑎ ᐃᓄᓕᕆᓂᕐᒧᑦ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 306 - 6(2): ᐃᓚᒌᑦ ᖃᓄᐃᙱᑦᑎᐊᕐᓂᕐᒧᑦ ᖃᓄᖅᑑᕐᓂᕐᒧᑦ ᐸᕐᓇᐅᑎᖓᑦ 2023-

2028 (ᓇᑲᓱᒃ)  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ ᐃᓪᓗᒨᖅᓯᒋᐊᔅᓴᖅ 2023-2024 

ᐃᓚᒌᑦᓯᐊᓂᕐᒧᑦ ᐅᖃᓕᒫᒐᓕᐅᖑᓯᒪᔪᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑎᑦᓯᓂᖅ ᑎᑎᕋᖅᓯᒪᔪᓂᒃ. ᓇᑦᓯᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 307 – 6(2): ᐱᖁᔨᕗᖔᕈᑕᐅᓚᐅᖅᑐᑦ 2024-ᒥ ᐊᕐᕌᒍᑕᒫᖅᓯᐅᕐᓂᖃᖅᑎᓪᓗᒋᑦ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᕕᐊᓱᓪᓚᕆᒃᐳᖓ ᐅᓪᓗᒥ ᓴᖅᑭᑎᑦᓯᒋᐊᒥᒃ 

ᐱᒋᐊᖅᑎᑕᐅᓚᐅᖅᓯᒪᔪᓂᒃ 2024-ᒥ ᐊᕐᕌᒍᑕᒫᖅᓯᐅᑎᓂᒃ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ. ᐅᖃᖅᑎᑦᑎᔩ, 

ᐃᑉᐱᒋᕙᒃᑲ ᐊᒃᓱᕈᓚᐅᖅᑐᑦ ᑲᑐᔾᔨᖃᑎᒌᑦ ᓯᕗᓕᐅᓪᓚᕆᓐᓂᖏᑦ ᐃᓇᑦᓯᕗᖓᓗ ᒪᓕᒐᓕᐅᖅᑏᑦ 

ᐅᖃᓕᒫᖅᓯᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑎᑦᓯᓂᖅ ᑎᑎᕋᖅᓯᒪᔪᓂᒃ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 308 – 6(2): ᓴᓂᕋᔭᐅᑉ ᕼᐋᒻᒪᓚᖓᑕ ᐱᖁᔨᕗᖔᕈᑎᖓ ᑐᐊᕕᕐᓇᖅᑐᓕᕆᓂᕐᒧᑦ 

ᐱᔨᑦᑎᕋᐅᑎᓄᑦ (ᖃᐃᕐᓂᖅ)  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎᐅᖃᑎᒃᑲ, ᐅᓪᓗᒥᓕ ᑕᕝᕗᖓ 

ᑲᑎᒪᕕᒃᑎᓐᓄᐊᖅᓯᔪᒪᕗᖓ ᑖᒃᑯᐊ ᕼᐊᒻᒪᓚᒃᑯᑦ ᑲᑎᒪᓂᖃᓚᐅᖅᑎᓪᓗᒋᑦ ᑕᑉᐱᑲᓂ ᓴᓂᕋᔭᒻᒥ ᐱᔾᔪᑎᖃᖅᖢᑎᒃ 

ᑐᐊᕕᕐᓇᖅᑐᓕᕆᓂᕐᒥᑦ. ᑖᓐᓇᓗ ᐅᖃᓕᒫᖅᑕᐅᑦᑎᐊᖁᕙᕋ ᑖᒃᑯᓄᖓ ᒪᓕᒐᓕᐅᖅᑎᐅᖃᑎᓐᓄᑦ ᐱᒻᒪᕆᐅᑎᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᔅᓴᐃᑦ 13 ᓴᖅᑭᑎᑦᓯᓂᖅ ᑎᑎᕋᖅᓯᒪᔪᓂᒃ. ᑕᑯᙱᑕᐃᓐᓇᕋᒪ. 

ᑲᑎᒪᔾᔪᑎᔅᓴᓂᒃ 14. ᑐᓴᕈᑏᑦ ᐱᒋᐊᖅᑎᑕᐅᔪᓂᒃ. ᓯᕗᓕᖅᑎ, ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 040 - 6(2): ᒪᓕᒐᒃᓴᖅ 59, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑐᒃᓯᕋᕈᓐᓇᓂᕐᒧᑦ ᑐᓴᕈᑎᓄᑦ 

ᐊᒻᒪᓗ ᓴᐳᒻᒥᔭᐅᖁᓪᓗᒋᑦ ᑲᙳᓇᖅᑐᑦ ᒪᓕᒐᖅ - ᐲᖅᑕᐅᓂᖓ (ᐸ. ᐊᕿᐊᕈᖅ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓴᖅᑎᑦᓯᕗᖓ ᐱᖓᑦᓯᕐᒥ ᐊᑦᑑᕙ 29, 

2024 ᐱᒋᐊᖅᑎᑦᑎᓛᕋᒪ ᐊᐃᑉᐱᖅᑕᐅᓂᐊᖅᖢᓂ ᒪᓕᒐᓕᐅᖅᑎ ᐃᖃᓗᒃᑑᑦᓯᐊᕐᒧᑦ ᐱᖁᔭᒃᓴᖅ 59 

ᐋᖅᑭᒋᐊᕈᑎᐅᔪᑦ ᑲᙳᓇᖅᑐᓅᓕᖓᔪᑦ ᐱᓪᓗᒋᑦ. ᑲᑎᒪᔾᔪᑎᑦᓴᓃᖃᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 



ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᑦᓴᓂᒃ 15, ᑐᓴᕈᑏᑦ ᐱᒋᐊᖅᑎᑕᐅᔪᑦ ᓯᕗᓪᓕᖅᐹᒥᒃ 

ᐅᖃᓖᒪᖅᑕᐅᔪᔅᓴᓄᑦ. ᒥᓂᔅᑕ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 60 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓈᓴᐅᑎᕆᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖓ (ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᑐᓴᖅᑎᑦᓯᕗᖓ ᐊᐃᑉᐱᕐᒥ ᐊᒃᑑᕙ 29, 2024 

ᐱᖁᔭᒃᓴᖅ 60 ᐋᖅᑭᒋᐊᕈᑎᐅᔪᖅ ᓈᓴᐅᓯᕆᓂᕐᒨᓕᖓᔪᓄᑦ ᐱᖁᔭᒥᒃ ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᑦᓯᐊᕐᒥ. 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐅᖃᖅᑎᑦᓯᔩ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᔅᓴᓂᒃ 16, ᐱᒋᐊᖅᑎᑕᐅᔪᑦ. 17, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᔪᒃᓴᑦ 

ᐱᖁᔭᒃᓴᐃᑦ. 18 ᐊᐃᑉᐹᓂᒃ ᐅᖃᓕᒫᖅᑕᐅᔪᒃᓴᑦ, ᑮᓇᐅᔭᓕᕆᓂᕐᒧᑦ ᒥᓂᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 50 - ᐅᖅᓱᐊᓗᒻᒧᑦ ᑖᒃᓰᔭᐅᑎᒧᑦ ᒪᓕᒐᖅ − ᐊᐃᑉᐹᓂ ᐅᖃᓕᒫᖅᑕᐅᓂᖓ (ᑯᓱᒐᖅ)  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᓂ 

ᖁᑦᓯᑦᑐᕐᒧᑦ ᐱᖁᔭᒃᓴᖅ 50 ᐅᖅᓱᐊᓗᓕᕆᓂᕐᒧᑦ ᐱᖁᔭᖅ, ᐊᐃᑉᐹᓂᒃ ᐅᖃᓕᒫᖅᑕᐅᖁᓪᓗᒍ. ᑖᓐᓇ ᐱᖁᔭᒃᓴᖅ 

ᑖᒃᓯᔭᕈᑎᐅᕙᑦᑐᖅ ᐅᖅᓱᐊᓗᑐᖅᐸᓐᓂᕐᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᓂᕈᐊᕈᑕᐅᖁᔭᐅᔪᒧᑦ ᐱᖁᔭᒃᓴᒥᒃ, ᓈᒻᒪᓴᖅᑐᑦ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑭᕋᖅᑐᖅᑐᑦ? ᐱᒋᐊᖅᑎᑕᐅᔪᖅ ᑲᔪᓯᕗᖅ. ᑖᓐᓇ ᑲᑎᒪᔨᕋᓛᓄᑦ ᑐᓂᔭᐅᕗᖅ 

ᒪᓕᒐᓕᕆᓂᕐᒥᒃ. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑕᐃᕕᑎ ᐊᕿᐊᕈᖅ. 

 

ᒪᓕᒐᒃᓴᖅ 51 - ᐊᔾᔨᒌᙲᙱᑦᑐᓂᑦ ᒪᓕᒐᕐᓂᑦ ᐋᖅᑭᒋᐊᕆᓂᕐᒧᑦ ᒪᓕᒐᖅ - ᐊᐃᑉᐹᓂ ᐅᖃᓕᒫᖅᑕᐅᓂᖓ 

(ᑕ. ᐊᕿᐊᕈᖅ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ 

ᑲᖏᖅᓯᓂᐅᑉ ᓂᒋᐊᓄᑦ. ᐱᖁᔭᔅᓴᖅ 51, ᑭᓱᑐᐃᓐᓇᕐᓄᑦ ᐱᖁᔭᕐᓂᒃ ᐋᖅᑭᒋᐊᕈᑎᐅᔪᑦ ᐊᐃᑉᐹᓂᒃ 

ᐅᖃᓕᒫᖅᑕᐅᖁᓪᓗᒍ. ᐅᖃᖅᑎᑦᑎᔩ, ᑖᓐᓇ ᐱᖁᔭᔅᓴᖅ ᐋᖅᑭᒋᐊᕈᑎᐅᔪᖅ ᑕᒻᒪᖅᓯᒪᔪᖃᕐᓂᖅᐸᑦ ᓯᕗᓂᐊᓂ 

ᑭᓱᑐᐃᓐᓇᕐᓅᓕᖓᔪᓂᒃ ᐱᖁᔭᓂᒃ ᐋᖅᑭᒋᐊᕈᑎᐅᓪᓗᓂᓗ ᐱᖁᔭᐅᔪᓂᒃ. ᐲᖅᑕᐅᔪᓐᓇᕐᓗᑎᒃ ᐃᓗᓕᖏᑦ 

ᒪᓕᔅᓱᒋᑦ ᒐᕙᒪᑐᖃᒃᑯᑦ ᒪᓕᒐᖓᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᑖᔅᓱᒧᖓ ᐱᒋᐊᖅᑎᑕᐅᔪᒧᑦ, ᓈᒻᒪᓴᖅᑐᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑭᕋᖅᑐᖅᑐᑦ? ᐱᒋᐊᖅᑎᑕᐅᔪᖅ ᑲᔪᓯᕗᖅ. ᑖᓐᓇ ᐱᖁᔭᒃᓴᖅ 

ᑲᑎᒪᔨᕋᓛᓅᖅᑕᐅᕗᖅ ᒪᓕᒐᓕᕆᓂᕐᒧᑦ. ᐊᐃᑉᐹᓂᒃ ᐅᖃᓕᒫᖅᑕᐅᓂᖓ ᐱᖁᔭᒃᓴᖅ. ᓄᓇᓕᓐᓂ ᒐᕙᒪᒃᑯᓐᓂᓪᓗ 

ᐱᔨᔅᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ.  

 



ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 52 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐋᖅᑭᒃᓯᒪᒋᐊᓕᓐᓄᑦ ᐊᒻᒪᓗ ᐊᑦᑕᓇᖅᑕᐃᓕᓂᕐᒧᑦ ᒪᓕᒐᖅ 

- ᐊᐃᑉᐹᓂ ᐅᖃᓕᒫᖅᑕᐅᓂᖓ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᓂ 

ᐸᓐᓂᖅᑑᒧᑦ, ᐱᖁᔭᔅᓴᖅ 52 ᐋᖅᑭᒋᐊᕈᑎᐅᔪᖅ ᓴᓇᔪᓄᑦ ᒪᓕᒋᐊᓕᓐᓄᑦ ᐊᑦᑕᓇᖅᑕᐃᓕᒪᓂᕐᒧᑦ ᐊᐃᑉᐹᓂᒃ 

ᐅᖃᓕᒫᖅᑕᐅᖁᓪᓗᒍ.  

 

ᐊᒻᒪᓗ ᐅᖃᖅᑎᑦᑎᔩ ᑖᓐᓇ ᐋᖅᑭᒋᐊᕈᑎᐅᔪᖅ ᓴᓇᓂᕐᒧᑦ ᒪᓕᒋᐊᓕᓐᓂᒃ ᐊᑦᑕᓇᖅᑕᐃᓕᓂᕐᒧᓪᓗ ᑕᒪᒃᑯᐊ 

ᐲᖅᓯᒍᑎᐅᒍᓐᓇᖅᓱᓂ ᐃᓗᓕᖏᓐᓂᒃ ᒪᑯᓄᖓ ᐆᓇᖅᑐᖃᐅᑎᓄᑦ ᐊᒻᒪᓗ ᐳᓪᓚᓕᓐᓄᑦ ᐱᖁᔭᐅᔪᑦ 2023-2024 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ. ᐅᓇ ᐱᔪᓐᓇᖅᑎᑦᓯᔪᖅ ᖁᔭᓈᖅᓯᒍᓐᓇᕐᓂᕐᒥᒃ ᐱᖁᑎᓂᒃ ᑖᒃᑯᐊ 

ᐊᓪᓚᕝᕕᓕᕆᓂᕐᒧᑦ ᐱᖁᔭᕐᒨᓕᖓᔪᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ ᐱᒋᐊᖅᑎᑕᐅᔪᒧᑦ. ᓈᒻᒪᓴᖅᑐᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᐊᑭᕋᖅᑐᖅᑐᑦ? ᐱᒋᐊᖅᑎᑕᐅᔪᖅ ᑲᔪᓯᕗᖅ. ᑐᓂᔭᐅᕗᖅ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒥᒃ. 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ ᐱᖁᔭᒃᓴᑦ. ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᔅᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ.  

 

ᒪᓕᒐᒃᓴᖅ 56 - ᖁᔭᓐᓈᖅᑕᐅᔪᑦ ᐱᖁᑎᑦ ᐊᑭᓕᒃᓴᐃᓪᓗ ᐱᖁᔭᖅ, 2023-2024 - ᐊᐃᑉᐹᓂ 

ᐅᖃᓕᒫᖅᑕᐅᓂᖓ (ᑯᓱᒐᖅ)  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᒪᓕᒐᓕᐅᖅᑎ 

ᖁᑦᑎᑦᑐᒧᑦ ᒪᓕᒐᒃᓴᖅ 56, ᖁᔭᓈᖅᑕᐅᓂᖏᑦ ᐱᖁᑏᑦ ᐊᑭᓕᒃᓴᑐᖃᕈᕈᑕᐅᓯᒪᔪᓪᓗ ᒪᓕᒐᖅ, 2023-2024 

ᐊᐃᑉᐹᓂᒃ ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐱᔪᓐᓇᑎᑦᑎᕗᖅ ᖁᔭᓈᖅᑕᐅᖁᓪᓗᒋᑦ ᐱᖁᑎᑦ ᐊᑭᓕᒃᓴᐃᓪᓗ ᒪᓕᓪᓗᒍ ᐃᓚᖓ 24 

ᐊᒻᒪᓗ 82 ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᒪᓕᒐᖅ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᐱᔾᔪᑎᖓᓄᑦ ᐱᖁᔨᕗᖔᕈᑎᐅᑉ. 

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ: ᓈᒻᒪᓴᖅᑐᓗᑦᑖᑦ. ᐊᖏᙱᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ ᑐᓂᔭᐅᕗᖅ ᑲᑎᒪᔨᕋᓛᓄᑦ 

ᒪᓕᒐᒃᓴᓕᕆᓂᕐᒧᑦ. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᓄᓇᓕᖕᓄᑦ ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᔪᐊᓇᓯ. 

 

ᒪᓕᒐᒃᓴᖅ 58 - ᒪᓕᒐᖅ ᐋᖅᑭᒋᐊᕆᓂᕐᒥᒃ ᐃᒡᓗᖃᕐᕕᒃᓴᐃᑦ ᐊᑭᖏᓐᓂᑦ ᑖᒃᓰᔭᖅᑕᐅᓂᖏᓐᓄᓪᓗ 

ᒪᓕᒐᕐᒥᒃ - ᐊᐃᑉᐹᓂ ᐅᖃᓕᒫᖅᑕᐅᓂᖓ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᓂ 

ᐸᓐᓂᖅᑑᒧᑦ. ᐱᖁᔭᔅᓴᖅ 58 ᐋᖅᑭᒋᐊᕈᑏᑦ ᐱᖁᑎᓄᑦ ᕿᒥᕐᕈᔭᐅᓂᖏᓐᓄᒃ ᑖᒃᓯᔭᓕᕆᓂᕐᒧᓪᓗ ᐊᐃᑉᐹᓂᒃ 

ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑎᑦᑎᔩ, ᑖᓐᓇ ᐋᖅᑭᒋᐊᕈᑎᒋᓂᐊᖅᑐᖅ ᐱᖁᑎᓄᑦ ᖃᐅᔨᓴᕈᑎᐅᕙᑦᑐᓄᑦ ᑖᒃᓰᔭᕐᓂᒧᓪᓗ ᑕᒪᒃᑯᐊ 

ᐊᕐᕌᒍᑕᒫᑦ ᐊᑕᐅᓯᐅᙱᑦᑐᑦ ᐊᓪᓚᑕᐅᔪᓐᓇᕐᓗᑎᒃ ᑐᓴᕈᑎᑎᒍᑦ ᐋᖅᑭᒋᐊᖅᑕᐅᑐᐃᓐᓇᖏᓪᓗᑎᒃ ᒪᓕᒐᕈᓯᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 



ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᐱᒋᐊᖅᑎᑕᐅᔪᒧᑦ  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᐊᑭᕋᖅᑐᖅᑐᑦ. ᐱᒋᐊᖅᑎᑕᐅᔪᖅ ᑲᔪᓯᕗᖅ. ᐱᖁᔭᔅᓴᖅ ᑲᑎᒪᔨᕋᓛᓄᐊᖅᑕᐅᕗᖅ 

ᒪᓕᒐᓕᕆᓂᕐᒧᑦ. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᒍᕌᔅ. 

  

ᒪᓕᒐᒃᓴᖅ 64 - ᐃᓕᓐᓂᐊᕐᕕᔾᔪᐊᒧᑦ ᐃᑲᔪᕐᓂᕐᒧᑦ ᒪᓕᒐᖅ - ᐊᐃᑉᐹᓂ ᐅᖃᓕᒫᖅᑕᐅᓂᖓ (ᒍᕌᔅ) 

 

  

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ ᐊᕐᕕᐊᑦ 

ᓂᒋᐊᓄᑦ ᑎᑭᕋᕐᔪᐊᒧᓪᓗ. ᐱᖁᔭᔅᓴᖅ 64 ᖁᑦᓯᓂᖅᓴᒧᑦ ᐃᓕᓐᓂᐊᖅᑐᓄᑦ ᐃᑲᔫᑎ ᐅᖃᓕᒫᖅᑕᐅᖁᓪᓗᒍ 

ᐊᐃᑉᐹᓂᒃ.  

ᑖᓐᓇ ᐱᖁᔭᔅᓴᖅ ᐊᑐᐃᓐᓇᖃᖅᑎᑦᓯᕗᖅ ᑐᓂᕐᕈᓯᐊᓂᒃ ᐊᑐᖅᑐᐊᕈᑎᓂᒃ ᑲᔪᖏᖅᓴᐅᑎᒃᓴᓂᒃ 

ᑮᓇᐅᔭᕐᒨᓕᖓᙱᑦᑐᓂᓪᓗ ᐃᑲᔫᑎᓂᒃ ᑕᒪᒃᑯᓄᖓ ᖁᑦᓯᓂᖅᓴᒥᒃ ᐃᓕᓐᓂᐊᖅᐸᒃᑐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᐱᒋᐊᖅᑎᑕᐅᔪᒧᑦ,  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. ᐱᒋᐊᖅᑎᑕᐅᔪᖅ ᑲᔪᓯᕗᖅ. ᑐᓂᔭᐅᕗᖅ ᑲᑎᒪᔨᕋᓛᓄᑦ 

ᒪᓕᒐᓕᕆᓂᕐᒧᑦ. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᑦ, ᑮᓇᐅᔭᓕᕆᓂᕐᒧᑦ ᒥᓂᔅᑕ. ᒥᓂᔅᑕ ᑯᓱᒐᖅ. 

 

ᒪᓕᒐᒃᓴᖅ 65 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ - ᐊᐃᑉᐹᓂ 

ᐅᖃᓕᒫᖅᑕᐅᓂᖓ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᓂ 

ᖁᑦᓯᑦᑐᒧᑦ ᑖᓐᓇ ᐱᖁᔭᔅᓴᖅ 65, ᐋᖅᑭᒋᐊᕈᑎᐅᔪᖅ ᑖᒃᓯᔭᐃᓂᕐᒧᑦ ᐊᐃᑉᐹᓂᒃ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑎᑦᑎᔩ, ᑖᓐᓇ ᐋᖅᑭᒋᐊᕈᑎᐅᔪᖅ ᑖᒃᓯᔭᐃᕈᑎᓄᑦ ᐱᖁᔭᕐᒥᒃ ᑕᒪᒃᑯᐊ ᐱᖃᓯᐅᔾᔭᐅᒍᓐᓇᕐᓗᑎᒃ 

ᐊᑭᓕᖅᓱᖅᑕᐅᒐᑎᒃ ᖃᑦᑎᕆᔨᐅᕙᑦᑐᑦ ᑖᒃᓰᔭᒧᑦ ᐊᒻᒪ ᕿᓂᖅᑐᓕᕆᔨᐅᕙᒃᑐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᓈᒻᒪᒻᒪᑦ ᐱᒋᐊᖅᑎᑕᐅᔪᒧᑦ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ.  

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. ᐱᒋᐊᖅᑎᑕᐅᔪᖅ ᑲᔪᓯᕗᖅ. ᑲᑎᒪᔨᕋᓛᓅᖅᑕᐅᕗᖅ 

ᒪᓕᒐᓕᕆᓂᕐᒧᑦ. ᑲᑎᒪᔾᔪᑎᔅᓴᓂᒃ 19. ᐃᓱᒪᔅᓴᖅᓯᐅᕈᑎᓂᒃ ᑲᑎᒪᔨᕋᓛᑦ ᐊᓯᖏᓐᓂᓪᓗ ᐱᖁᔭᔅᓴᓂᒃ 

ᐊᓯᖏᓐᓂᓪᓗ. ᐱᖁᔭᔅᓴᖅ 53, 54, 55 ᐊᒻᒪ 61. ᒥᔅᑕ ᕼᐃᒃᔅ, ᐃᒃᓯᕙᐅᑕᐅᓗᓂ.  

 

ᐃᖅᓱᑦᑎ ᐊᓐᓂᔾᔨᓕ.  

 

>>ᓄᖅᑲᑲᐃᓐᓇᖅᑐᑦ 15:45-ᒥ ᐱᒋᐊᒃᑲᓂᖅᑐᑦ 16:15 

 

ᐃᒃᓯᕙᐅᑕᖅ (ᔪᐊᔾ ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑕᕋ. ᒥᓂᔅᑕ ᑯᓱᒐᖅ 

ᐊᐱᕆᒍᒪᔭᕋ, ᑕᕝᕙᓃᖃᑎᖃᕈᒪᕐᓂᐊᖅᑮᑦ ᐱᓕᕆᔨᒋᔭᕐᓂᑦ? 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄᖑᔪᖓ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑳᑦ, ᒥᓂᔅᑕᐅᑉ ᐱᓕᕆᔨᖏᑦ ᐃᓕᔅᓯ ᓵᖓᓃᖃᑕᐅᖁᓪᓗᒋᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᖓ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᓱᑦᑏ, ᑕᒪᐅᙵᖅᑎᓚᐅᕐᒥᒃᑭᑦ ᐅᖃᕆᐊᖅᑐᕕᒻᒧᑦ. ᖁᔭᓐᓇᒦᒃ. ᑲᑎᒪᑐᐃᓐᓇᓂᕐᒥ 

ᐱᓕᕆᐊᔅᓴᖃᖅᑐᒍᑦ, ᐱᕈᔭᒃᓴᖅ 53, 54, 55, ᐊᒻᒪᓗ 61. ᑲᑎᒪᔩᑦ ᓱᒍᒪᕙᑦ? ᒥᔅᑕ ᒪᓕᑭ. 

 

ᒪᓕᑭ  (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑲᔪᓯᒍᒪᔪᒍᑦ ᕿᒥᕐᕈᕐᓂᕆᔭᑦᑎᓐᓂ ᐱᖁᔭᔅᓴᖅ 61, ᑮᓇᐅᔭᓂᑦ 

ᑐᔅᓯᕋᐅᑎ ᐊᑭᑐᔪᖅᑐᕈᑎᔅᓴᓂᑦ 2024-2025ᒧᑦ. ᐊᒻᒪᑦᑕᐅᖅ ᑭᖑᓂᖓᒍᑦ ᐃᓪᓗᓕᕆᔨᕐᔪᐊᒃᑯᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖃᑎᒌᑉᐱᑕ ᐱᖁᔭᔅᓴᖅ 61?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᒪᓕᒐᒃᓴᖅ 61 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2025-2026 ᑎᑎᖅᑲᖏᓪᓗ - 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓃᑦᑐᖅ, ᐃᐅᕋᓐ ᑎᐊᕗᕉ, 

ᐊᐅᓚᑦᑎᔨᒋᔨᒻᒪᕆᐅᔪᖅ ᐃᓪᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᓲᓪ ᕚᑎ, ᑮᓇᐅᔭᓕᕆᔨᐅᔪᖅ ᐃᓪᓗᓕᕆᔨᕐᔪᐊᒃᑯᓐᓂ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪ ᐱᔭᕇᓚᐅᙱᓇᑦᑕ ᐅᓪᓗᑐᐃᓐᓇᕐᒥ. ᒪᑐᐃᖅᓯᒍᑎᓂᑦ ᐱᔭᕇᓚᐅᕋᑦᑕ. 

ᒪᑐᐃᖅᓯᒍᑎᐅᑐᐃᓐᓇᕐᓂᑦ ᐱᔪᒐᑦᑕ. ᒫᓐᓇ ᒪᑐᐃᖅᓯᒍᑎᐅᔪᔪᓂᑦ ᐅᖃᐅᓯᔅᓴᑐᐃᓐᓇᖃᕐᒪᖔᑕ ᕿᑐᖅᑰᒦᖔᖅᑐᓂᑦ 

ᐅᓐᓄᓴᒃᑯᑦ. 

 

ᐃᓵᑦᑐᖃᙱᒻᒪᑦ. ᐊᐱᖅᑯᑎᓅᑐᐃᓐᓇᓕᖅᑕ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ, ᒫᓐᓇ $1,009,776.00 

ᑐᔅᓯᕋᐅᑎᖓᑦ. ᐊᐱᑯᑎᔅᓴᖃᖅᑐᖃᖅᑳ? ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᒃᓴᖃᖅᑐᖓ, ᓯᕗᓪᓕᖅᐹᒥᒃ ᐊᐱᕆᓗᖓ. ᕼᐊᒻᓚᒃᑯᑦ ᒥᑦᑎᒪᑕᓕᖕᒥ 

ᐱᕙᒌᔭᖅᓯᒪᐃᓐᓇᐅᔭᕐᒪᑕ ᐃᒡᓗᒃᓴᓄᑦ, ᐃᒡᓗᓕᐅᕈᑕᐅᓂᐊᖅᑐᓄᑦ ᑭᒃᑯᑐᐃᓐᓇᕐᓄᑦ ᐃᒡᓗᒃᓴᓄᑦ ᐊᒻᒪ 

ᐃᖅᑲᓇᐃᔭᖅᑎᓄᑦ ᐃᒡᓗᒃᓴᓂᑦ. ᑕᐃᒃᑯᐊ 8, ᐃᒡᓗᓖᑦ ᓴᓇᔭᐅᓂᐊᓚᐅᖅᑐᑦ ᒥᑦᑎᒪᑕᓕᖕᒥ, 

ᓴᓇᔭᐅᙱᑲᐃᓐᓇᖅᑰᔨᒻᒪᑕ. ᖃᓄᐃᓕᖓᓕᕐᒪᖔᑕ ᑐᓴᕈᒪᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᑉᑯᐊ ᐃᒡᓗᒃᓴᖏᑦ ᒥᑦᓯᒪᑕᓕᖕᒥ, ᑕᐃᑲᓂ ᓄᓇᖓᓂ 

ᐊᑐᐃᓐᓇᐅᓕᖅᑐᑦ, ᐃᓂᒃᓴᖏᒡᓗ ᐸᕐᓇᒃᑕᐅᕙᓪᓕᐊᑉᓗᑎᒃ. ᑕᐃᒃᑯᐊ ᐅᐱᕐᖔᖅ, ᐅᐱᕐᖓᖅᐸᑦ 

ᐃᒡᓗᓕᐅᓐᓇᖅᓯᖕᒥᑉᐸᑦ ᓴᓇᔭᐅᒋᐊᕐᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕋᖅ.  

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, ᒥᓂᔅᑕ ᑖᔅᓱᒥᖓ ᑐᓴᖅᑎᑦᑎᔪᓐᓇᕋᕕᑦ. ᑕᐃᒪ ᐊᓯᐊᓄᑦ 

ᑖᒃᑯᐊ ᐃᖅᑲᓇᐃᔭᖅᑎᓄᑦ ᐃᒡᓗᐃᑦ. 68−ᓂᑦ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᖅᑕᖃᕐᒪᑦ ᒥᑦᑎᒪᑕᓕᒻᒥᑦ, ᐃᓚᖏᑦ 

ᐃᒡᓗᑖᕆᔭᐅᔪᓐᓇᖏᑦᑐᑦ ᐃᓯᖅᑕᐅᔪᓐᓇᙱᑦᑑᓂᕋᖅᓯᒪᒻᒪᑕ. 

 

ᑖᒃᑯᐊ ᖃᓄᐃᓕᖓᓕᕐᒪᖔᑕ ᐃᒡᓗᑖᕆᔭᐅᔪᓐᓇᖏᑦᑐᑦ ᐃᓯᖅᑕᐅᔪᓐᓇᖏᑦ. ᖃᓄᐃᓕᖓᔭᐅᓚᐅᕐᒪᖔᑕ, 

ᓴᓇᔭᐅᓛᖅᐸᒡᓘᓐᓃᑦ? ᑐᓴᕈᒪᓪᓗᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᐃᒃᓯᕙᐅᑖᖅ, ᑖᒃᑯᐊ ᑕᐃᑲᓂ ᐃᖅᑲᓇᐃᔭᖅᑎᓄᑦ 

ᐃᓂᒋᔭᐅᔪᑦ 68−ᖑᖕᒪᑕ ᒥᑦᑎᒪᑕᓕᖕᒥ. ᒫᓐᓇ ᐊᑐᐃᓐᓇᐅᔪᓐᓇᖅᑐᑦ 15−ᖑᑉᓗᑎᒃ.  

 

ᐊᒻᒪ ᑕᐃᒃᑯᐊ ᓴᓇᐅᔭᕆᐊᖃᖅᑐᑦ, ᐃᒃᓯᕙᐅᑖᖅ, ᑮᓇᐅᔭᓂᑦᑕᐅᕙᓪᓕᐊᓂᖏᓐᓂᑦ 

ᐱᓕᕆᐊᖑᕙᓪᓕᐊᖏᓐᓇᓂᐊᖅᑐᑦ ᓇᔪᒐᒃᓴᐅᓕᖏᓐᓇᖁᑉᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪ ᖁᔭᓐᓇᒦᒃ, ᒥᓂᔅᑕ. ᖃᖓ ᓴᓇᐅᔪᓐᓇᖅᓯᓛᕐᒪᖔᑕ. ᖃᔅᓯᒐᓚᒍᓗᐃᑦ 

ᐅᓄᕐᒪᑕ ᒐᕙᒪᒃᑯᑦ ᐃᒡᓗᖁᑎᖏᑦ ᐃᓯᖅᑕᐅᔪᓐᓇᐃᓪᓕᓯᒪᔪᑦ. ᖃᖓ ᓴᓇᔭᐅᓕᓛᕐᒪᖔᑕ ᐃᓯᖅᑕᐅᔪᓐᓇᖅᓯᓗᑎᒡᓗ 

ᐅᖃᕈᓐᓇᖅᐱᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇ ᐊᒃᑑᕝᕙ 2024ᒧᑦ ᑎᑭᒃᖢᒍ ᑕᕝᕙᓂ ᑕᖅᑭᒥ 

51−ᖑᖕᒪᑕ ᓴᓇᔭᐅᔭᕆᐊᖃᖅᑐᑦ ᐃᖅᑲᓇᐃᔭᖅᑏᑦ ᓇᔪᕈᓐᓇᕋᔭᖅᑕᖏᑦ, ᑲᑎᖦᖢᒋᑦ 51−ᖑᖕᒪᑕ ᓴᓇᔭᐅᔭᕆᐊᓖᑦ. 

ᕿᑭᖅᑖᓗᖕᒥ 33, 7 ᑭᕙᓪᓕᕐᒥ, ᐊᒻᒪ 11 ᕿᑎᕐᒥᐅᓂ. ᑖᒃᑯᐊ ᓴᓇᔭᐅᕙᓪᓕᐊᓂᐊᖅᑐᑦ, ᑕᐃᒃᑯᐊ ᓴᓇᔪᓐᓇᖅᑐᑦ 

ᒥᒃᓵᓄᑦ ᑕᒪᑐᒧᖓ ᐱᔫᒥᓵᕈᑎᖏᑦ ᐃᓂᖅᑕᐅᕙᓪᓕᐊᔪᑦ ᒪᓕᒡᓗᑎᒍᑦ. 

 

ᐃᓱᒪᓐᓇᖅᑐᖅ ᑕᕝᕙᓂ ᑕᖅᑭᒥ ᖃᐃᔪᒥ ᐱᓕᕆᐊᖑᕙᓪᓕᐊᓇᔭᕐᓂᖏᑦ. ᐊᔾᔨᒌᖏᑦᑐᓂᑦ ᐱᓕᕆᐊᖑᔭᕆᐊᖃᕐᒪᑕ 

ᐃᓚᖏᑦ, ᑕᐃᒪᓐᓇ ᐱᓕᕆᐊᖑᕙᓪᓕᐊᓕᖅᑐᑦ. ᒫᓐᓇ ᕿᓂᖅᐸᓪᓕᐊᓂᕐᒥᒃ, ᑖᒃᑯᓂᖓ ᓴᓇᓇᔭᖅᑐᓂᒃ, 

ᐋᖅᑭᒃᓱᐃᓇᔭᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᐅᓕᕐᒥᔪᖅ, ᒥᔅᑕ ᖂᑭᐊᖅ.   

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᒪᕐᕉᓂᖅᑲᐃ ᐊᐱᖅᑯᑎᔅᓴᖃᕐᓂᐊᖅᑐᖓ. 2022−ᒥ 

ᒐᕙᒪᑐᖃᒃᑯᑦ ᑮᓇᐅᔭᖏᑦ, ᐅᖃᔪᒻᒪᑕ $848. ᒥᓕᐊᓂᒃ ᑮᓇᐅᔭᖅᑕᖃᕐᓂᕋᐃᓪᓗᑎᒃ, 7−ᓂᑦ ᐊᕐᕌᒍᓂ 

ᐊᑐᖅᑕᐅᓂᐊᖅᑐᓂᑦ ᐃᓄᐃᑦ ᓄᓇᓕᖏᓐᓂ ᐃᓪᓗᓕᐅᕈᑎᐅᓗᑎᒃ. 

 

ᖃᑦᑎᑦ ᑕᕝᕙᖓᑦ ᑮᓇᐅᔭᓂᑦ, ᖃᑦᑎᓂᑦ ᑮᓇᐅᔭᓂᑦ ᑕᕝᕙᖓᑦ ᐱᒍᓐᓇᖅᓯᓯᒪᓕᖅᑲᑦ ᐃᓪᓗᓕᕆᔨᕐᔪᐊᒃᑯᑦ, 

ᐊᑐᓕᖅᑎᑦᑎᒐᓱᐊᕐᓗᑎᒃ ᓄᓇᕗᑦ 3000 ᑐᑭᒧᐊᒍᑎᔅᓴᖓᓂᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᑕᖏᐸᓗᑦᑐᑎᒃ ᑮᓇᐅᔭᑦ ᐃᓕᔭᐅᓯᒪᓕᖅᑐᑦ ᓄᓇᕗᑦ 

ᑐᙵᕕᒃ ᑎᒥᖁᑎᖓᓄᑦ. ᐊᒻᒪᓗ ᐅᖃᕈᓐᓇᕐᓂᖃᙱᑦᑐᒍᑦ ᖃᓄᖅ ᑕᕝᕙᖓᑦ ᐃᓪᓗᓕᐅᕈᑕᐅᓛᕐᒪᖔᑕ.  

ᐃᓪᓗᓕᕆᔨᕐᔪᐊᒃᑯᑦ ᖃᓄᐃᓕᐅᕐᒪᖔᑕᓕ ᐊᖏᔪᖅᑳᖓᑦ ᑖᓐᓇ ᑭᐅᖁᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑎᐊᕗᕈ. 

 

ᑎᐊᕗᕈ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᑖᓐᓇ $845. 

ᒥᓕᐊᓐ ᑮᓇᐅᔭᑦ ᐊᐱᖅᑯᑎᖃᕋᑖᕐᖓᑦ.  

 

ᐃᓄᓐᓄᑦ ᑐᕌᖓᔪᓂᑦ ᑮᓇᐅᔭᓂᑦ ᒐᕙᒪᑐᖃᒃᑯᓐᓃᖔᖅᑐᓂᑦ, ᑖᒃᑯᐊ ᐃᓄᐃᑦ ᑕᐱᕇᑦ 

ᑲᓇᑕᒥᒃᑯᓐᓅᖅᑕᐅᖅᑳᓚᐅᖅᓯᒪᒻᒪᑕ. ᐊᒻᒪᓗ ᑕᐃᑲᖓᑦ ᓄᓇᕗᑦ ᑐᙵᕕᒃ ᑎᒥᖁᑎᖓᓅᖅᑕᐅᑕᖅᑯᖅ 

ᐃᓪᓗᓕᐅᕈᑎᔅᓴᒫᖑᓪᓗᑎᒃ.  

 

ᑮᓇᐅᔭᓂᑦ ᐱᒍᓐᓇᖅᓯᒪᔪᒍᑦ ᒐᕙᒪᑐᖃᒃᑯᓐᓂᑦ ᐊᑕᐅᓯᐅᖏᑦᑐᒥᑦ. ᑮᓇᐅᔭᖅᓯᐅᑲᓐᓂᕋᓗᐊᕆᓪᓗᑕ ᓱᓖᓛ ᒫᓐᓇ. 

ᐊᒻᒪ ᒫᓐᓇᓕᓴᐅᓛᖑᔪᐃᑦ ᒐᕙᒪᑐᖃᒃᑯᓐᓂ ᐱᓯᒪᔭᕗᑦ ᐃᓪᓗᓕᐅᕐᓂᕐᒥᑦ ᓱᒃᑲᓕᑎᑦᑎᒋᐊᕈᑎᔅᓴᐃᑦ. $27 ᒥᓕᐊᓐ 

ᑮᓇᐅᔭᑦ, ᑖᒃᑯᐊ ᓄᓇᓕᕆᔾᔪᑕᐅᓯᓐᓈᑲᐃᓐᓇᖅᑐᑦ ᐃᓪᓗᖃᕐᕕᔅᓴᓂᑦ.  

 

ᐊᒻᒪᓗᑦᑕᐅᖅ ᒐᕙᒪᑐᖃᒃᑯᓐᓂ ᐅᑕᖅᑭᔪᒍᑦ, ᓄᓇᓖᑦ ᓯᓚᑎᖏᓐᓂ ᐃᓪᓗᓕᐅᕈᑎᔅᓴᐅᔪᓂᑦ, ᐃᓛ ᖃᓪᓗᓈᓂ 

ᓄᓇᖃᖅᑐᓄᑦ ᐃᓪᓗᓕᐅᕈᑎᔅᓴᐅᔪᓂᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ.   

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ, ᒥᔅᑕ ᑎᐊᕗᕈ, ᑭᐅᒐᕕᑦ. ᑭᖑᓪᓕᕐᒧᑦ 

ᐊᐱᖅᑯᑎᓐᓅᕐᓗᖓ. ᒪᐃ 2022−ᖑᑎᓪᓗᒍ, ᓄᓇᕗᑦ ᑐᙵᕕᒃᑯᑦ ᓴᖅᑭᔅᓯᔪᒻᒪᑲ ᓄᓇᕗᒻᒥ ᐃᓄᓐᓄᑦ 

ᐃᓪᓗᓕᐅᕐᓂᕐᒥ ᐊᐅᓚᔾᔭᐃᒋᐊᕈᑎᔅᓴᖓᓂᑦ. ᐊᒻᒪ ᐅᖃᖅᓯᒪᔪᒻᒪᑦ, ᓄᑖᒥᒡᒎᖅ ᐃᓄᐃᑦ ᐃᓪᓗᓕᕆᔨᖏᓐᓂᑦ 

ᓴᖅᑭᔅᓯᓛᕐᒐᑕ. ᑕᐃᒪ ᐃᓄᓐᓄᑦ ᐃᓪᓗᖃᖅᑎᔅᓯᓂᑦ ᐱᐅᓯᕚᓪᓕᑎᑦᑎᒐᓱᐊᖅᑐᑎᒃ. 

 

ᓄᓇᕗᑦ ᒐᕙᒪᖓ ᐊᒻᒪᓗ ᑲᓇᑕᐅᑉ ᒐᕙᒪᖓ ᑲᑐᔾᔨᖃᑎᒌᒻᒪᑎᒃ ᐱᒻᒪᕆᐊᓗᒻᒥ. ᐊᐱᕆᕗᖓᓕ ᑕᐃᒪ, ᖃᑦᓯᑦ 

ᓄᑖᑦ ᐃᓪᓗᔅᓴᐃᑦ ᐸᕐᓇᑦᑕᐅᓂᐊᖅᑲᑦ ᓴᓇᔭᐅᓛᕐᓗᑎᒃ, ᓄᑖᖑᔪᒧᑦ ᐃᓄᐃᑦ ᐃᓪᓗᓕᕆᔨᖏᓐᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ ᑐᙵᕕᒃᑯᑦ ᐅᖃᕈᑎᒍᓐᓇᙱᓐᓇᒃᑭᑦ, ᐊᒻᒪ 

ᓱᓂᐊᕐᒪᖔᑕ ᑮᓇᐅᔭᖏᓐᓄᑦ. ᑭᐅᔾᔪᑎᔅᓴᖃᙱᑦᑐᒍᑦ ᑖᔅᓱᒧᖓ ᐊᐱᖅᑯᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ.   

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᓯᐊᓄᑦ ᓅᒋᐊᓕᕐᓚᖓᐃ. ᓄᓇᕗᑦ 3000 ᑐᑭᒧᐊᒍᑎᔅᓴᐃᑦ 

ᐃᓗᓕᖃᕐᖓᑦ ᐃᓪᓗᓕᕆᔨᒃᑯᑎᒍᑦ ᐃᓪᓗᓂ ᐅᑕᖅᑭᔪᓂᑦ, ᒫᑦᓯ 21, 2022−ᓕᓴᐅᓪᓗᑎᒃ. ᖃᖓᓕ ᑕᐃᒪ ᓄᓇᕘᒥ 

ᐃᓪᓗᓕᕆᔨᕐᔪᐊᒃᑯᑦ ᓴᖅᑭᑦᑎᓛᖅᑲᑦ ᓄᑖᕈᕆᐊᖅᓯᒪᔪᓂᑦ ᓄᓇᓕᓐᓂ ᐃᓪᓗᓂ ᐅᑕᖅᑭᔪᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᕐᕌᒍᑕᒫᑦ ᐅᓂᒃᑳᓕᐅᓕᕋᐃᒐᑦᑕ ᓴᖅᑭᓲᕆᔭᕗᑦ. ᒫᓐᓇ 

ᓴᖅᑭᕐᓂᐅᓴᙱᑕᕋᓗᐊᕗᓂᓛᒃ. ᓴᖅᑭᕋᐃᒐᑦᑎᒍᑦ ᐊᕐᕌᒍᑕᒫᖅᓯᐅᑏᑦ, ᓴᖅᑭᕐᒥᒍᑦᑎᒍᐃᓛᒃ ᑕᐃᑲᓂ 

ᐃᓗᐊᓃᖃᑕᐅᓛᕐᒥᔪᐃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ.   

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᔮᓐᓄᐊᓕ 31−ᖑᑎᓪᓗᒍ, 2024−ᒥ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗᑦᑕᐅᖅ ᓄᓇᕗᒻᒥ ᓴᓇᔪᓕᕆᔨᒃᑯᑦ ᑯᐊᐳᕇᓴᓐ−ᒃᑯᑦ ᐃᓪᓗᓕᐅᖅᑏᑦ ᑐᓴᖅᑕᐅᑎᑦᑎᔪᒻᒪᑕ 

ᐊᑎᓕᐅᖃᑎᒌᓐᓂᕋᖅᑐᑎᑦ 2024 ᐊᕐᕌᒍᑕᒫᑦ ᑐᓂᔭᐅᖃᑦᑕᖅᑐᓂᑦ ᐊᒻᒪ ᓂᐅᕕᕐᓂᕐᒧᑦ ᐊᖏᖃᑎᒌᒍᑎᓂᑦ 

ᑎᑎᕋᐅᔭᕐᓗᑎᒃ, ᓴᓇᒐᔭᖅᑐᓂᑦ 166−ᓂᒃ ᓄᑖᓂᒃ ᐃᓪᓗᓂ. 146 ᐃᓪᓗᓕᕆᔨᒃᑯᑎᒍᑦ ᐊᕙᑏᑦ ᐃᖅᑲᓇᐃᔭᖅᑎᓄᑦ 

ᐃᓪᓗᔅᓴᐅᓗᑎᒃ 17-ᓂ ᓄᓇᓕᓐᓂ ᓄᓇᕗᒻᒥ.  

 

ᐊᐱᕆᕗᖓᓕ ᑕᐃᒪ, ᖃᖓ ᐊᖏᖃᑎᒋᒍᑎᖏᑦ ᑕᖅᑲᐅᖓ ᓴᖅᑭᑕᐅᓛᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᙱᑦᑐᖓ, ᐃᔅᓯᕙᐅᑖᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓅᖏᐊᓕᕐᓚᖓ ᐊᓯᐊᓄᑦ. ᓄᓇᕗᑦ 3000, 2022-2023 

ᐱᕙᓪᓕᐊᓂᖓᓂᒃ ᐅᓂᒃᑳᖃᖅᑐᖅ ᐅᖃᖅᓯᒪᒻᒪᑕ, ᐱᑕᖃᓛᕐᖓᑕᒎᖅ 166-ᓂᒃ ᐃᓪᓗᓕᕆᔨᒃᑯᑎᒍᑦ 

ᐃᓪᓗᓕᐊᖑᒋᐊᖅᑐᐃᑦ 2025-2026 ᐊᕐᕌᒍᖓᓂ. 

 

ᐅᓂᒃᑳᖅ ᐅᖃᖅᓯᒪᔪᐃᑦ ᐃᓪᓗᓕᕆᔨᒃᑯᑎᒍᑦ ᐃᓪᓗᔅᓴᐃᑦ ᓴᓇᒋᐊᖅᑕᐅᓛᕐᖓᑕ ᐊᕐᕕᐊᓂ, ᖃᒪᓂᑦᑐᐊᕐᒥ, 

ᐃᖃᓗᑦᑑᑦᓯᐊᕐᒥ, ᑲᖏᖅᑐᒑᐱᒻᒥ, ᐃᖃᓗᓐᓂ, ᑲᖏᖅᓯᓂᕐᒥ ᐊᒻᒪ ᑕᓗᕐᔪᐊᓂ. ᑕᐃᒫᒃ ᐊᐱᕆᕗᖓ ᑕᐃᒪ, ᑖᒃᑯᐊ 

ᓈᓴᐅᑏᑦ ᓱᓕ ᖃᑦᑎᐅᓂᐊᕐᓂᕋᔪᔭᖏᓐᓂᑦ ᐊᔾᔨᖃᑐᐃᓐᓇᖅᑳᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓇᓗᓇᐃᕆᐊᒃᑲᓐᓂᕐᓗ 

ᐊᐱᖅᑯᑎᒋᖅᑳᖅᑲᐅᔭᖓ, ᑕᖅᑲᐅᖓ ᓴᖅᑭᖅᓯᓂᕐᒥᒃ ᐊᖏᖃᑎᒌᒍᑎᒥᒃ. ᓴᖅᑭᖅᑕᐅᔾᔮᓛᖅᐸᓪᓚᐃᖏᑦᑐᑦ 

ᑕᖅᑲᐅᖓ ᑳᓐᑐᕌᒃᑦ−ᑯᑦ ᐊᖏᖃᑎᒌᒍᑎᒋᓯᒪᔭᕗᑦ ᓄᓇᕗᒻᒥ ᓴᓇᔪᓕᕆᔨᒃᑯᑦ ᑯᐊᐳᕇᓴᙵᑕ ᐃᒡᓗᓕᐅᖅᑎᒃᑯᓐᓂᑦ. 

ᑭᓯᐊᓂ ᐊᕐᕌᒍᑕᒫᖅᓯᐅᑎᓂᒃ ᖃᓄᐃᓕᖓᓕᕐᒪᖔᑕ ᓇᓗᓇᐃᖅᑐᐃᒍᑎᓂᒃ ᓴᖅᑭᖅᓯᓛᕋᓗᐊᕐᒥᔪᒍᑦ. ᐊᒻᒪᓗ 

ᐊᐱᖅᑯᑎᒃᑲᓐᓂᕆᕋᑖᖅᑕᖓ ᐃᓪᓗᓕᐅᖅᑕᐅᒐᔭᖅᑐᑦ ᖃᑦᑎᐅᒐᔭᕐᒪᖔᑕ. ᐄ’, ᓈᓴᐅᑏᑦ ᑖᒃᑯᐊ ᓱᕐᕋᔅᓯᒪᙱᑦᑐᐃᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᖑᓪᓕᖅᐹᕆᖑᓱᓕᖅᑕᕋ, ᐊᐱᕆᐊᒃᑲᓐᓂᑐᐃᓐᓇᕐᓗᖓ. ᑭᓱᒥᒃ 

ᖃᓄᐃᓕᖓᔪᓂᑦ ᒪᓕᓐᓂᖅᓰ ᓄᓇᓕᓐᓄᑦ ᑐᓂᐅᖅᑲᐃᓪᓗᓯ ᐃᓪᓗᔅᓴᐅᔪᓂᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ 

ᑭᖑᓪᓕᖅᐹᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓯᕗᓪᓕᖅᐹᖏᓐᓂᑦ ᐊᕐᕌᒍᖏᓐᓂᑦ ᒪᕐᕉᓐᓂᒃ 

ᖃᐅᔨᒪᒐᓱᐊᖅᓯᒪᔪᒍᑦ ᓄᓇᓕᓕᒫᑦᑎᐊᑦ ᐃᓪᓗᓴᖅᑖᖁᓪᓗᒋᑦ. ᑕᕝᕙᓂ 2025-2026-ᒥ ᓴᓇᔭᐅᓂᐊᕐᓂᕋᔪᔭᕗᑦ ᓱᓕ 

ᑕᐃᒪᐃᓕᖓᑐᐃᓐᓇᖅᑐᐃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ ᑭᖑᓪᓕᐅᓕᕐᒥᔪᖅ ᐃᓵᔅᓯᒪᔪᓄᑦ. 

 



ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᑕᐅᓯᑐᐃᓐᓇᕐᒥᒃ ᐊᐱᖅᑯᑎᖃᕈᒪᔪᖓ ᐊᑕᐅᓯᐅᙱᑦᑐᒥᒃ 

ᐃᖅᑲᓇᐃᔭᖅᑏᑦ ᐊᖏᕐᕋᖏᓐᓂᑦ, ᐃᓪᓗᖏᓐᓂ. ᐃᓪᓗᓕᕆᔨᕐᔪᐊᒃᑯᑦ ᑕᐃᒪ ᑐᓂᐅᖅᑲᐃᓯᒪᒻᒪᑕ $12-ᒥᓕᐊᓐᓂᒃ 

ᑮᓇᐅᔭᓂᒃ ᑐᔅᓯᕋᖅᓯᒪᓪᓗᑎᒃ. 12-ᓄᑦ ᒥᔅᓴᐅᓯᔭᐅᓯᒪᔪᓄᑦ ᐃᖅᑲᓇᐃᔭᖅᑏᑦ ᐃᓪᓗᔅᓴᖏᓐᓂᑦ 

ᐊᑭᑐᔪᖅᑐᕈᑎᔅᓴᖏᓐᓂᑦ ᐸᕐᓇᐅᑎᓂᒃ. 

 

ᓇᓗᓇᐃᕆᒋᐊᕈᓐᓇᖅᑮᑦ ᖃᓄᖅ ᑖᓐᓇ $10-ᒥᓕᐊᓐ ᑮᓇᐅᔭᑦ ᐊᒻᒪᓗ ᐃᓪᓗᐃᑦ ᑖᒃᑯᐊ ᖃᑦᑎᐅᒋᐊᖃᕐᒪᖔᑕ 

ᐋᖅᑭᑕᐅᓂᖅᑲᑦ ᖃᓄᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᓄᑦ ᐃᓪᓗᔅᓴᓂᑦ 

ᐅᖃᐅᓯᖃᕐᓗᖓ ᐊᓯᖏᓐᓂᒃ ᒐᕙᒪᒃᑯᑦ ᐱᓕᕆᕕᖏᓐᓂᑦ. ᐃᖅᑲᓇᐃᔭᖅᑐᓕᕆᔨᒃᑯᓂᓪᓗ ᐱᓕᕆᖃᑎᖃᖅᐸᑦᑐᒍᑦ 

ᓇᒥ ᐱᒋᐊᖃᕐᓂᖅᐹᖑᔫᔮᕐᒪᑕ ᐃᖅᑲᓇᐃᔭᖅᑏᑦ ᐃᓪᓗᔅᓴᖏᓐᓂᑦ.  

 

ᑕᐃᒫᓪᓕ ᑕᕝᕙ ᑕᐃᒪᓐᓇᓂᒃ ᑮᓇᐅᔭᓂᒃ ᑐᔅᓯᕋᓚᐅᖅᑯᒍᑦ ᐊᐱᖅᑯᑎᒋᕋᑖᖅᑕᖏᓐᓂᑦ. ᑲᑐᔾᔨᖃᑎᖃᖅᐸᑦᑐᒋᑦ 

ᒐᕙᒪᒃᑯᑦ ᐊᓯᖏᓐᓂᑦ ᐱᓕᕆᕕᒋᔭᖏᓐᓂᑦ ᖃᐅᔨᒐᓱᑦᑐᑕ ᖃᑦᓯᓂ ᐱᒋᐊᖃᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥᑦ ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᑦ ᑐᔅᓯᕌᖏᑦ 

ᐊᖏᕋᕐᓂᕕᐅᑎᒻᒪᑕ ᐱᒋᐊᖃᓪᓚᕆᒻᒪᑦ ᓇᒧᙵᕋᔭᕐᒪᖔᑕ ᖃᖓᐅᒐᔭᕐᒪᖔᕐᓗ ᖃᐅᔨᒐᓱᑐᐃᓐᓇᖅᑐᖓ. ᓄᓇᕗᑦ 

ᒐᕙᒪᖓ ᐃᖅᑲᓇᐃᔭᖅᑎᓄᑦ ᐃᓪᓗᔅᓴᑭᕖᖓᖅᓯᒪᒻᒪᑦ.  

 

ᐊᐱᕆᒍᒪᓕᖅᑯᖓᓕ, ᓱᒻᒪᑦ ᖃᑦᑏᓐᓇᑯᓗᐃᑦ ᐃᖅᑲᓇᐃᔭᖅᑎᓄᑦ ᐃᓪᓗᔅᓴᐃᑦ ᑐᔅᓯᕌᖑᕙᑦ ᓴᓇᔭᐅᒍᒪᓛᕐᓗᑎᒃ 

ᐊᕐᕌᒎᓂᐊᖅᑐᒥᒃ, ᑮᓇᐅᔭᓕᕆᔾᔪᑏᑦ ᐊᕐᕌᒍᒋᓂᐊᖅᑕᖓᓂᑦ. ᖃᓄᕐᓗ ᐊᖅᑭᑦᑎᕆᓲᖑᕕᓯ ᐃᒪᓐᓇᓂᒃ 

ᐃᓪᓗᓕᕆᔨᒃᑯᓅᖅᑐᖃᕆᐊᓕᒃ ᐊᒻᒪ ᐃᒪᓐᓇᓂᒃ ᐃᖅᑲᓇᐃᔭᖅᑎᓅᖅᑐᖃᕆᐊᓕᒃ, ᖃᓄᖅ ᐋᖅᑭᐸᑉᐱᓯᐅᒃ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑕᐃᒫᒃ ᐊᐱᖅᓱᕋᕕᑦ. ᐱᒡᒐᓇᐃᓐᓇᓲᖑᔪᖅ ᐃᒃᓯᕙᐅᑖᖅ, 

ᐃᓪᓗᓕᕆᒐᓱᐊᖅᑐᓂ ᐊᒥᒐᖅᓯᓂᐊᓗᑦᑎᓐᓄᑦ ᐃᓪᓗᔅᓴᓂᒃ ᐃᖅᑲᓇᐃᔭᖅᑎᓄᓪᓗ ᐃᓪᓗᔅᓴᓂᑦ. ᐃᒪᓐᓇᓂᒃ 

ᐃᓱᓕᑦᑕᕐᕕᓕᓐᓂ ᑮᓇᐅᔭᖃᖅᑎᓪᓗᑕ.  

 

ᑕᑯᔅᓴᐅᖏᑦᑐᒃᑯᑦ ᐊᔅᓱᐊᓗᒃ ᐱᓕᕆᐊᖑᒋᐊᖃᓲᖑᒻᒪᑦ ᖃᐅᔨᒍᓱᑦᑐᑕ ᑭᒃᑯᑦ ᐱᒋᐊᖃᓛᖑᒻᒪᖔᑕ. ᐊᒻᒪᑦᑕᐅᖅ 

ᐃᓚᓕᐅᔾᔨᒋᐊᖃᖅᑐᖓ ᑭᐅᔾᔪᑎᓐᓂᒃ. ᐊᓯᖏᓐᓂᑦ ᐊᖅᑯᔅᓱᓂᑦ ᕿᓂᖅᑐᒍᑦ ᐃᓪᓗᔅᓴᓕᐅᖏᖔᕐᓗᑕ 

ᐃᖅᑲᓇᐃᔭᖅᑎᓄᑦ ᐊᓯᖔᖏᑎᒍᑦ ᐃᓪᓗᑖᖅᑎᑕᐅᒍᓐᓇᕐᒪᖔᑕ ᖃᐅᔨᓴᖅᓯᓈᖅᑐᒍᑦ. ᐃᖅᑲᓇᐃᔭᖅᑎᓄᑦ 

ᒐᕙᒪᒃᑯᓐᓄᑦ ᐃᓪᓗᑖᕈᑎᐅᒍᓐᓇᖅᑐᓂᒃ ᐊᔾᔨᒋᑦᑎᐊᖏᑕᖓᒍᑦ.  

 

ᐊᒻᒪᓗᑦᑕᐅᖅ ᓄᖅᑲᑎᑦᑎᖏᒻᒥᔪᖅ ᐅᕙᑦᑎᓐᓂᒃ ᓇᒻᒥᓂᖃᐅᑎᓕᓐᓂᑦ ᐱᓕᕆᖃᑎᖃᕈᓐᓇᕆᐊᔅᓴᖅ 

ᐃᖅᑲᓇᐃᔭᖅᑎᓄᑦ ᐃᓪᓗᔅᓴᓕᐅᕈᓐᓇᕐᖓᑕᑦᑕᐅᖅ ᐃᓛᒃᑯᑦ. ᓇᒻᒥᓂᖃᐅᑎᓖᑦ ᑕᖅᑳᓂ ᐱᖃᑕᐅᕐᖓᑕ 

ᑲᑎᙵᔪᓐᓂᑦ ᐊᖏᔪᓂᑦ ᐃᓪᓗᓕᐅᖃᑦᑕᖅᑐᓂᒃ, ᐃᓪᓗᓕᕆᔨᒃᑯᓄᓪᓗ ᐃᓪᓗᓕᐅᖃᑦᑕᖅᑐᓂ. ᕿᓃᓐᓇᓂᐊᖅᑐᒍᑦ 

ᑕᐅᒃᑯᓄᖓᖔᖅ ᐃᖅᑲᓇᐃᔭᖅᑎᓄᑦ ᐃᓪᓗᓕᐅᖅᑕᐅᒍᓐᓇᕋᔭᕐᒪᖔᑕ ᑕᐃᒪᐃᒋᐊᖃᕈᑦᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᓄᓇᕗᑦ ᐊᒥᒐᖅᓴᕐᒪᑕ 3,000-ᓂᑦ 

ᐃᒡᓗᓂᑦ. ᑕᒪᓐᓇ ᐊᑐᖅᑐᐊᖅᑕᐅᖃᑦᑕᖅᑐᐃᑦ ᐃᒡᓗᓕᐃᑦ ᐃᒡᓗᓕᕆᓂᕐᔪᐊᒃᑯᑦ ᐃᖅᑲᓇᐃᔭᖅᑎᒃᑯᓪᓗᑦ 

ᕿᒥᕐᕈᓯᒪᕚᑦ ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᐃᒡᓗᖃᖅᑎᑕᐅᓂᖏᓐᓂᑦ 3,000 ᐃᒡᓗᐃᑦ ᐱᒡᓗᒋᑦ? ᖃᓄᖅ 

ᐱᒻᒪᕆᐅᔪᖅ ᓄᓇᕗᑦ ᒐᕙᒪᒃᑯᖏᑦ ᐃᒡᓗᖃᕆᐊᖃᕐᓂᖏᑦ ᐃᖅᑲᓇᐃᔭᖅᑎᓄᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᔪᕐᓇᖃᑦᑕᖅᑐᖅ ᑭᐅᓇᓱᒃᖢᒍ ᖃᑉᓰᑦ 

ᐃᖅᑲᓇᐃᔭᖅᑏᑦ ᐃᓄᐃᑦ ᐊᑐᖅᑐᐊᖅᑐᐃᑦ ᐊᒻᒪ ᓇᖕᒥᓂᖅ ᐃᒡᓗᑖᕈᒪᔪᐃᑦ ᐅᕝᕙᓘᓐᓃᑦ ᖃᓄᖅ ᑖᒃᑯᐊ 

ᐃᒡᓗᓕᕆᔨᑦ ᑲᑎᒪᔨᖏᑦ ᓇᓕᐊᒃ ᓇᖕᒥᓂᖃᖅᑐᐃᑦ ᐃᒡᓗᑖᕈᓐᓇᕐᓂᐊᖅᐸᑦ ᖃᓄᖅ ᖃᑉᓯᓂᒃ ᐃᒡᓗᓂᑦ 

ᐱᔭᕆᐊᖃᖅᐱᑕ ᐃᒡᓗᖃᕆᐊᕐᓃᑦ.  ᐃᒃᓯᕙᐅᑖᖅ, ᑕᒪᓐᓇ ᐱᔭᕆᐊᑐᔪᖅ ᓇᓗᓇᖅᑐᖅ ᓈᓴᐅᑎᓂᑦ. ᐃᒻᒪᖄ 

ᐊᖓᔪᖅᑳᕆᔭᐅᔪᖅ ᑭᐅᓇᓱᒍᓐᓇᖅᑐᖅ, ᐃᔅᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑕᕗᕈᓪ. 

 

ᑕᕗᕈᓪ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᒃᑯᐊ ᐊᑯᓂ ᑕᑯᒋᐊᖃᑦᑕᖅᓯᒪᔭᕗᑦ ᐃᖅᑲᓇᐃᔭᖅᑏᑦ ᐃᒡᓗᖃᕆᖃᕐᓂᖏᑦ. 

ᑖᒃᑯᐊ ᓈᓴᐅᑏᑦ ᖃᑉᓯᐅᖕᒪᖔᑖ ᐊᒻᒪ ᐃᒡᓗᐃᑦ ᑕᐅᑐᒃᖢᒋᑦ 1,800 ᐃᒡᓗᖁᑎᖃᓚᐅᖅᑐᒍᑦ. ᑕᐅᑐᖦᖢᒍ 

ᐊᖏᓂᖅᓴᖅ ᐃᒡᓗᖃᕆᐊᖃᕐᓂᖅ ᓄᓇᕗᒻᒥ, ᐃᖅᑲᓇᐃᔭᖅᑎᓄᑐᐃᓐᓇᐅᖏᑦᑐᖅ. ᐃᓚᒋᔮ ᑲᒪᒋᔭᕗᑦ, ᓄᓇᕗᑦ 

3,000 ᑖᒃᑯᐊ ᐊᑭᓗᓐᓂᖅᓴᒥᒃ ᓄᓇᕗᒻᒥᐅᑕᐃᑦ ᒐᕙᒪᓂᓗ ᐃᖅᑲᓇᐃᔭᖅᑏᑦ ᐃᓚᐅᖃᑕᐅᓗᑎᒃ. 

 

ᑕᐃᒪᓐᓇ ᑕᑯᓯᒪᒐᑦᑕ 1,000 ᐊᑐᖅᑐᐊᒐᒃᓴᐃᑦ ᓇᖕᒥᓂᖃᖅᑐᐃᓪᓘᓐᓃᑦ ᑖᒃᑯᐊ ᓴᖅᑭᑉᐸᓪᓕᐊᑎᓪᓗᒋᑦ ᑕᐃᒃᑯᐊ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ, ᑖᒃᑯᐊ ᐃᖅᑲᓇᐃᔭᖅᑐᓄᑦ ᐃᓪᓗᖃᕆᐊᖃᖏᓕᕐᓗᑎᒃ ᐱᓇᔭᖅᑐᐃᑦ. ᑕᒪᓐᓇ 

ᐱᒻᒪᕆᐅᔪᖅ ᐃᒡᓗᖃᖅᑎᑦᓯᔭᕆᐊᖃᕐᓂᖅ ᐊᔾᔨᒌᖏᑦᑐᐃᑦ ᓄᓇᕗᒻᒥᐅᑕᓄᑦ.  

 

ᓄᓇᕗᑦ ᒐᕙᒪᒃᑯᓪᓕ ᐃᖅᑲᓇᐃᔭᖅᑏᑦ ᓂᕈᐊᕈᓐᓇᖁᓪᓗᒋᑦ ᐃᒡᓗᑖᕋᓱᓐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᕗᕈᓪ. ᒥᓂᔅᑕ ᑯᓱᒐᕐᓗ. ᑖᒃᑯᐊ ᐄ’, ᐅᐱᒋᔭᕋ ᓇᑭᖔᕐᒪᖔᑉᓯ. ᑖᒃᑯᐊ 

ᐃᖅᑲᓇᐃᔭᖅᑏᑦ ᐃᒡᓗᖃᕆᐊᖃᕐᓂᖏᑦ ᐊᒻᒪ ᓄᓇᕗᑦ 3000 ᐃᑲᔪᕐᓂᐊᖅᑐᖅ 2030 ᐊᕐᕌᒍᖓᓂ ᑕᐅᑐᒐᑦᑕ 

ᒫᓐᓇ ᐊᒥᒐᔅᓴᓪᓚᖅᑖᖅᑐᒍᑦ 2024−2025 ᐊᒻᒪ 2026 ᑕᒪᒃᑯᐊ ᕿᓚᒥᐅᓂᖅᓴᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐃᒡᓗᒃᓴᖏᑦ ᐊᑐᖅᑐᐊᓂᕐᒧᑦ ᐋᖅᑭᓪᓗᒋᑦ ᐊᑭᑐᔫᑏᑦ ᐃᓚᐅᔪᐃᑦ ᐱᐊᓂᒃᐸᓪᓕᐊᓕᖅᑐᐃᑦ. ᑲᖏᖅᖠᓂᕐᒥ 

ᐊᖅᑯᓴᕆᐊᖅ ᑕᒫᓂᓗ ᐃᖃᓗᖕᓂ. ᑖᒃᑯᐊ ᐃᒡᓗᖃᕆᐊᖃᕋᔭᕐᒥᖕᒪᑕ, ᐃᓪᓗᖃᖅᑎᑦᓯᔭᕆᐊᖃᕋᔭᖅᑐᐃᑦ ᑖᒃᑯᐊ 

ᑭᒡᓕᖃᖅᖢᑎᒃ ᐃᒡᓗᓕᐅᕈᓐᓇᕐᓗᑎᑦᑕᐅᒃ ᓂᕆᐅᒋᔭᖓᑦ ᐃᖅᑲᓇᐃᔭᖅᑕᑦᓯ.  

 

ᑖᒃᑯᐊ ᐅᖓᑖᓄᑦ ᐊᑭᖃᕐᒪᑕ ᐃᖅᑲᓇᐃᔭᖅᑏᑦ ᐃᒡᓗᖏᑦ ᐲᖅᑕᐅᓚᐅᕐᒪᑦ. ᑕᒪᓐᓇ ᐃᒡᓗᓕᕆᔨᕐᔪᐊᒃᑯᑦ 

ᐊᐱᕆᔪᒪᔭᒃᑲ, ᑖᒃᑯᐊ ᐊᖏᔪᐃᑦ ᐃᒡᓗᖁᑎᒃᓴᖏᑦ ᑮᓇᐅᔭᖃᕈᓐᓃᖅᑎᓪᓗᒋᑦ ᑕᒪᓐᓇ ᓴᖅᑭᑉᐸᑦ ᑖᒃᑯᐊᑦᑕᐅ 

ᐃᖅᑲᓇᐃᔭᖅᑎᖏᑦ ᐃᓪᓗᖃᕆᐊᖃᖅᑎᓪᓗᒋᑦ. ᑖᓐᓇ ᖃᖁᒍᑦ ᑕᐃᒪᓐᓇ ᐊᑭᑐᔫᑏᑦ ᓴᖅᑭᐸᓪᓕᐊᓕᕌᖓᑕ ᖃᓄᖅ 

ᑖᒃᑯᐊ ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᐃᒡᓗᖃᖅᑎᑕᐅᓂᖏᓐᓄᑦ ᐊᑐᐃᓐᓇᐅᓗᑎᑦ? ᑖᒃᑯᐊ ᐱᔭᕆᐊᖃᖅᑐᐃᑦ 

ᓯᕗᓂᒃᓴᒥ ᐃᓱᒪᒋᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᐅᖃᑎᒐ ᐃᒡᓗᓕᕆᔨᕐᔪᐊᒃᑯᑦ 

ᑭᓇᒃᑯᓐᓄᑦ ᓂᕈᐊᖃᑦᑕᙱᑦᑐᒍᑦ ᑭᓯᐊᓂ ᐃᓚᐅᒐᓗᐊᖅᑐᒍᑦ. ᑭᓯᐊᓂ ᐅᖃᖃᑎᒌᓪᓗᑎᒍᑦ ᐊᕕᑦᑐᖅᓯᒪᔪᐃᑦ 

ᓇᖕᒥᓂᖃᐅᖅᑐᐃᓪᓗ ᑕᖅᑳᓂ ᑖᒃᑯᐊ ᐅᖃᖃᑎᒋᔭᕗᑦ ᑖᒃᑯᐊ ᐃᒡᓗᓕᐅᕈᓐᓇᕈᑎᒃ ᒐᕙᒪᒃᑯᑦ ᐃᖅᑲᓇᐃᔭᖅᑏᑦ 

ᓇᔪᕋᔭᖅᑕᖏᓐᓂᑦ ᕿᓂᖅᑐᒍᑦ  

ᐃᒡᓗᓕᐅᕈᓐᓇᖅᑐᓂᒃ ᒫᓐᓇ.  

ᑖᒃᑯᐊ ᐊᔪᙱᑦᑐᓗᑦᑖᑦ ᐃᒡᓗᓕᐅᕐᓂᕐᒧᑦ ᒫᓐᓇ ᐊᑐᖅᑕᕗᑦ ᐃᒡᓗᓕᐅᖅᑎᓪᓗᒋᑦ ᐃᓄᐃᑦ ᐊᕕᑦᑐᖅᓯᒪᔪᑦ 

ᑯᐊᐳᕇᓴᕆᔭᖏᑦ ᐊᒻᒪ ᐊᓯᖏᑦ ᓇᖕᒥᓂᕆᔭᐅᔪᐃᑦ ᐱᓕᕆᖃᑎᖃᕈᒪᓇᔭᕐᒪᖔᑕ ᐃᒡᓗᓕᐅᒃᑲᓐᓂᕐᓂᕐᒥᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓄᑦ ᐃᖅᑲᓇᐃᔭᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᕕᓂᖏᓐᓂᑦᑎᓐᓂ ᑲᑎᒪᔩᑦ. ᐊᑎᓰᑦ ᐃᓵᖃᑦᑕᕆᑦᓯ. ᒥᔅᑕ ᓚᐃᑦᓯᑑᓐ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᒪᑐᐃᕈᑎᒋᔭᖏᓐᓂ ᑎᑎᕋᖅᓯᒪᔪᖅ. ᖁᕕᐊᓱᑦᑐᒍᑦ 541 

ᐃᒡᓗᐃᑦ ᐱᒋᐊᖅᐸᓪᓕᐊᔪᐃᑦ ᓴᓇᔭᐅᓂᕐᒧᑦ ᐅᕝᕙᓘᓐᓃᑦ ᐱᐊᓂᒃᓯᒪᔪᑦ ᑎᓰᕝᕙ 31, 2023. ᑖᒃᑯᐊ ᐃᒡᓗᐃᑦ 

2022 ᑖᒃᑯᐊ ᐊᑭᑦᑐᕋᐅᑎᓂᒃᑯᑦ ᓄᖅᑲᖅᑎᑕᐅᓚᐅᕐᒪᑕ ᓴᓇᓚᐅᙱᑦᑐᒍᑦ ᐃᒡᓗᓕᐅᕐᓂᕐᒧᑦ ᑕᐃᑲᓂ. ᖃᑉᓯᑦ 

ᐃᒡᓗᐃᑦ 2023 ᐃᖅᑲᓇᐃᔭᖅᑏᑦ ᐊᒻᒪ ᐃᒡᓗᑐᐃᓐᓇᐃᑦ ᐊᑐᖅᑕᐅᖃᑦᑕᖅᑐᐃᑦ ᐊᒻᒪᓗ 2024-ᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᓴᐅᑏᑦ 2023-172, 2024 – 166, 

200−ᖑᓪᓗᐊᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐊᐱᕆᔪᖅ ᖃᑦᓰᑦ ᐃᖅᑲᓇᐃᔭᖅᑏᑦ ᐊᒻᒪ ᐊᑐᖅᑐᐊᖅᑕᐅᔪᐃᑦ 

ᐃᓄᓐᓄᑦ ᐊᒻᒪᓗ ᖃᑦᑎᐅᓐᓂᕐᒪᖔᑦ ᑭᒃᑯᑐᐃᓐᓇᕐᓄᑦ ᐊᑐᖅᑐᐊᖅᑕᐅᓲᑦ ᐃᒡᓗᖏᑦ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑲᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᑕᒪᓇ ᖃᑉᓯᐅᓇᔭᕐᒪᖔᑕ ᐃᖅᑲᓇᐃᔭᖅᑎᓄᑦ ᒫᓐᓇ ᐱᓯᒪᔭᒃᑲ 

ᑕᐅᑐᒃᖢᒋᑦ ᐅᑉᓗᒥᒧᑦ 394−ᖑᔪᓂᑦ ᑖᒃᑯᐊ ᐊᒥᓲᓂᖅᓴᐃᑦ ᐃᓄᓐᓄᑦ ᐊᑐᖅᑐᐊᖅᑕᐅᖃᑦᑕᖅᑐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᓴᐅᑎᑎᒍᑦ 394, 541 ᓈᓴᐅᑦ ᓇᑭᑦ ᑖᒃᑯᐊ 394 ᐊᒻᒪ 

ᒪᑐᐃᕈᑎᒋᔭᖓ 541 ᐅᓂᒃᑳᕈᓐᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᑭᖑᓪᓕᖅᐹᖅ ᑎᑎᕋᖅᓯᒪᔪᖅ. ᑖᒃᑯᐊ 

ᓯᕗᓪᓕᖅᐹᑦ ᖃᓄᐃᑦᑐᓗᒃᑖᑦ ᑖᒃᑯᐊ 25−ᖑᔪᓂᑦ ᓄᓇᓕᖕᓂ. ᐃᒃᓯᕙᐅᑕᖅ, 541 ᑖᒃᑯᐊ ᓈᓴᐅᑏᑦ ᐱᔭᕗᑦ 

ᐃᓪᓗᓕᐅᕈᑎᖏᑦ ᐊᔪᙱᓐᓂᖏᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᑕᒪᕐᒥᒃ ᓴᓇᔭᐅᙱᑦᑐᐃᑦ. ᑭᓯᐊᓂ 541 ᓄᓇᕗᒻᒥ 

ᓴᓇᔭᐅᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᓇᓗᓇᐃᕆᐊᕐᓗᒍ ᒥᓂᔅᑕ ᐊᐱᕆᖅᑲᐅᒻᒪᑦ ᖂᑭᐊᖅ ᐱᓇᓱᐊᕈᓯᐅᔪᒥ 

ᑭᖑᕙᕆᐊᖅᓯᒪᔪᐃᑦ ᓄᓇᓕᖁᑎᖏᑕ ᑖᓐᓇ ᐃᓚᒋᔭᐅ− ᓄᓇ ᓱᓕ ᐱᒋᐊᖅᑕᐅᙱᑎᓪᓗᒍ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᖅ, ᑖᒃᑯᐊ ᐱᒋᐊᕐᓂᖓ 

ᓄᓇᓕᕆᔭᕆᐊᖃᕈᕕᑦ ᑕᕝᕙ ᓴᓇᕙᓪᓕᐊᓕᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 



ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

43 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᕈᑎᒃᓴᒧᑦ. ᐃᒡᓗᓕᐅᖅᐸᓪᓕᐊᑎᓪᓗᒋᑦ ᑖᒃᑯᐊ 

ᑐᙵᕕᓯᒪ ᓄᓇ ᓯᐅᕋᖃᖅᑐᓂ ᐊᒻᒪ ᐃᒡᓗᕐᔪᐊᖅᓴᐃᑦ ᑕᐃᑲᓃᑐᐃᓐᓇᕆᐊᖃᖅᑐᐃᑦ. ᑕᐃᒪᓐᓈ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᓱᓕᔪᖅ ᑖᒃᑯᐊ ᐃᒡᓗᕐᔪᐊᖅᓴᐃᑦ 

ᓯᐅᕋᖓᑦ ᑕᐃᑲᓃᑦᑐᖅ ᑕᒪᒃᑯᐊ ᑭᖑᕙᖃᑦᑕᖅᑐᐃᑦ ᓄᓇᓖᑦ ᐱᐊᓂᖃᑦᑕᙱᑦᑐᐃᑦ ᐃᒻᒪᖃ ᑕᒪᓐᓇ ᐃᒡᓗᒃᓴᖅ 

ᑕᐃᑲᓃᖅᑐᖅ ᑕᒪᓐᓇ ᓄᓇᓕᕆᒍᑎᒃ ᑖᒃᑯᐊ ᐊᑭᓐᓇᕐᓂᓘᓐᓃᑦ ᓇᑉᐸᖅᑎᑦᑎᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᑐᐃᕈᑎᓄᑦ ᒪᑉᐱᖅᑐᒐᖅ 2 ᓂᕆᐅᑦᑐᒍᑦ 320 

ᐃᒡᓗᓕᐅᕈᑎᒃᓴᐃᑦ ᑕᕝᕙᓂ ᐊᕐᕌᒎᔪᒥ ᑖᓐᓇ ᑕᒡᕙ ᐊᑭᖓ ᐱᔪᓐᓇᐅᑎᖃᓕᕐᒪᑦ ᐅᕝᕙᓘᓐᓃᑦ 

ᐃᓪᓗᕐᔪᐊᓪᓚᑦᑖᖅᓴᐃᑦ ᑕᐃᑲᓃᓪᓗᑎᑦ ᓄᓇᓕᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 320 ᓄᑖᑦ ᐃᓪᓗᕐᔪᐊᓕᐅᕈᑎᒃᓴᐃᑦ 

ᐃᒃᓯᕙᑕᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑐᑭᓯᔭᕋᓕ ᐊᐱᕆᔭᕋᓕ ᑖᒃᑯᐊ ᐃᒡᓗᓕᐅᖅᑐᑦ ᑖᓐᓇ 

ᐱᔪᓐᓇᐅᑎᐊ ᐊᖏᖅᑕᐅᔪᖅ ᓱᓇᒃᓴᑲᙱᑉᐸᓪᓘᓐᓃᑦ ᑖᒃᑯᐊ ᑕᐃᑲᓂ ᐃᒡᓗᒃᓴᖃᓕᓪᓚᑦᑖᖅᑎᓪᓗᒍ ᑭᓯᐊᓂ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓪᓗᓕᕆᔨᕐᔪᐊᒃᑯᑦ ᑖᒃᑯᐊ ᓄᓇ 

ᐊᑦᑐᖅᑕᐅᓯᒪᓕᖅᑎᓪᓗᒍ ᑖᒃᑯᐊ ᓄᓇ ᐊᑦᑐᖅᑕᐅᓯᒪᓕᖅᑎᓪᓗᒍ ᑖᒃᑯᐊ ᐃᓛᓐᓂ ᑕᒪᓐᓇ ᓴᓇᕙᓪᓕᐊᓕᖃᑦᑕᖅᑐᐃ 

ᓄᓇ ᐊᑦᑐᖅᑕᐅᔭᕌᖓᑦ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᐃᓪᓗᓕᐅᖅᑐᐃᑦ ᐃᓪᓗᒃᓴᐃᑦ ᑕᐃᑲᓃᓕᖅᑐᐃᑦ. ᑖᒃᑯᐊ 

ᑮᓇᐅᔭᐃᑦ ᓯᕗᒻᒧᐊᖅᑕᕗᑦ ᑖᒃᑯᐊ ᐊᕐᕌᒍ ᐅᒥᐊᕐᔪᐊᒃᑰᓛᕐᒥᔪᐃᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔩᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᓯᒪᔪᐃᑦ 2023 ᑖᒃᑯᐊ ᐃᒡᓗᐃᑦ ᐃᒡᓗᓕᕆᔨᕐᔪᐊᑉ. 

ᖁᔭᓐᓇᒦᒃ ᐃᒡᓗᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 18 ᒫᓐᓇ. ᐱᐊᓂᒃᓯᒪᔪᐃᑦ, 

ᐱᐊᓂᒃᑕᐅᕙᓪᓕᐊᓂᖏᑦ ᒪᓕᒡᓗᒋᑦ ᐱᓂᐊᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓇᓕᐊᓐᓂ ᓄᓇᓕᓐᓂᑦ ᑖᒃᑯᐊ 18 ᐃᒡᓗᐃᑦ ᑐᓂᔭᐅᓂᐅᔭᕙᑦ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᐅᒍᓐᓇᖅᑰᖅᖢᒍ. ᑕᒫᓂ ᐃᖃᓗᓐᓂ. ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ. ᓱᓕᓗ ᐊᓯᐊᓄᑦ ᐃᓪᓗᓕᕆᓂᕐᒨᒐᓗᖅ. 

ᐊᕐᕌᓂ ᑕᐃᒪᓐᓇᓴᐃᓐᓇᖅ ᐱᓕᕆᐊᖃᖅᑎᓪᓗᑕ ᐊᐱᖅᓲᑎᖃᔪᒐᒪ ᐊᑭᑐᓂᖏᑕ ᓴᓇᓃᑦ ᐃᓄᐃᓪᓗ ᑖᒃᑯᐊ 

ᓄᓇᕗᒻᒥ ᓴᓇᔪᓕᕆᔨᒃᑯᑦ ᑯᐊᐳᕇᓴᓐ−ᒃᑯᑦ ᑳᓐᑐᕌᒃᑦ−ᑉᐸᓐᓂᖏᑦ ᓄᓇᓕᓐᓂ ᖃᐅᔨᒫᓂᙱᓇᑦᑎᒍᑦ 

ᐱᓕᕆᐊᒋᒐᑦᑎᒍᑦ ᓱᓕ. ᐊᖏᑕᐅᖁᔭᐅᓕᖅᓱᑕᓗ ᖃᐅᔨᒪᙱᑦᓱᑕ ᐊᑭᑦᓴᖓᓂᒃ ᓴᓇᔭᐅᔪᒃᓴᐅᑉ ᐊᒻᒪ 

ᖃᑦᓯᐅᒐᔭᕐᓂᖏᑦ ᐃᓄᐃᑦ.  

 

ᑕᐃᒪ ᐆᑦᑑᑎᐅᔪᓐᓇᖅᑐᑦ, ᒪᕐᕉᒃ ᑕᐃᒪ ᐃᒡᓘᒃ ᑎᓴᒪᐅᔪᖅᑑᓚᖓᔪᑦ ᐊᒻᒪ 12−ᓕᖓᔪᑦ. ᑖᓐᓇ ᓯᑕᒪᐅᓕᖓᔪᖅ 

ᓯᓚᑖ ᓱᓕ ᐱᐊᓂᒃᓯᒪᙱᑦᑐᖅ ᐃᓗᐊᓂ ᓴᓇᓚᐅᖅᑐᕐᓗ ᑭᓯᐊᓂ ᖃᓄᑭᐊᖅ. ᐊᐃᑉᐹ 12−ᓂᒃ ᐃᒡᓗᕈᓯᓕᒃ ᑖᒃᑯᐊ 

ᖁᓕᖓ ᓴᓇᔭᐅᓪᓗᓂ. ᐊᕐᕌᒍᓕᒫᖅ ᓴᓇᔭᐅᒐᓱᔅᓯᒪᔪᑦ. ᖃᐅᔨᒪᕚᑦ ᐊᑭᒋᓯᒪᔭᖓ 1 ᑭᑉᐹᕆᒃᑐᖅ ᐃᓯᒐ 

ᑕᑭᒋᑎᒋᓂᖓᒍᑦ ᒪᓕᓪᓗᒍ ᐊᕐᕕᐊᓂᑦ, ᐃᓪᓗᓕᐅᕐᓂᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒥᔅᑕ ᑎᐊᕗᕈ ᑭᐅᒋᐊᓪᓚᒃᑲᓐᓂᕈᓐᓇᕈᓂᐅᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑎᐊᕗᕈᓪ. 

 

ᑎᐊᕗᕈᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎ ᖁᔭᓐᓇᒦᖅᐸᕋ. ᓴᓇᔪᓕᕆᓂᕐᒧᑦ ᑳᓐᑐᕌᒃᑦ−ᓂᒃ 

ᓄᓇᕗᒻᒥ ᓴᓇᔪᓕᕆᓂᕐᒧᑦ ᑯᐊᐳᕇᓴᓐ−ᒃᑯᓐᓄᑦ ᐅᖃᐅᓯᕆᓯᒪᒻᒥᒐᑦᑎᒍᑦ ᐊᕐᕌᒍᑉ ᓯᕗᓂᐊᓂ ᑳᓐᑐᕌᑦᑎᒍᑦ 

ᒪᓕᒋᐊᓕᒃ 30% ᐃᓅᑦᓴᕆᐊᖃᕐᓗᑎᑦ. ᑕᐃᒪᐃᑦᑐᑦ ᓱᓕ. ᑕᒪᒃᑯᐊ ᐋᖅᑭᐊᓂᒃᓯᒪᔪᑦ ᑳᓐᑐᕌᒃᑦᑎᒍᑦ ᐊᕐᕌᓂ 

ᐅᓂᒃᑳᖑᔪᑦ ᐊᑭᑐᓂᕆᔪᔭᖓ 1 ᑭᑉᐹᕆᑦᑐᖅ ᐃᓯᒐᖅ ᑕᑭᑎᒋᓂᖓᒍᑦ ᑕᒫᓂ $650 1 ᐃᓯᒐᑉ ᑕᑭᑎᒋᓂᖓ 

ᒪᓕᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᙱᒻᒪᑕ ᑐᕌᒐᖃᓱᕐᓂᖅ ᐃᓄᓐᓂᑦ ᐃᖅᑲᓇᐃᔭᖅᑎᑖᕐᓂᑦ 

ᖃᑦᑎᓚᑦᑖᖑᓚᐅᖅᐸᑦ ᒐᕙᒪᒃᑯᑦ 85%−ᒥ ᐃᖅᑲᓇᐃᔭᖅᑎᖃᕈᒪᓯᒪᒐᓗᐊᖅᖢᑎᑦ 51%−ᒦᑐᐃᓐᓇᕐᒪᑕ 

ᐊᔾᔨᒌᙱᒻᒪᕆᒻᒪᑎᒃ. ᑕᕝᕙ 30%−ᓂ ᐃᖅᑲᓇᐃᔭᖅᑎᖃᕈᒪᓂᕋᖅᓯᒪᔪᑦ ᓄᓇᕗᒻᒥ ᓴᓇᔪᓕᕆᓂᕐᒧᑦ 

ᑯᐊᐳᕇᓴᓐ−ᑯᑦ, ᖃᑦᓯᐅᕙᑦ ᑕᐃᒪ ᐃᓄᐃᑦ ᐃᖅᑲᓇᐃᔭᖅᑐᑦ ᐃᓄᐃᑦ ᐊᕐᕕᐊᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᑦᑎᓛᖓᓂᖃᐃ ᐃᓄᐃᑦ ᐃᖅᑲᓇᐃᔭᕈᓐᓇᖅᑐᑦ 

30%−ᒦᑦᑐᑦ ᑕᒪᐃᓐᓂᑦ. 30% ᑕᕝᕙ ᐊᑦᑎᓛᖑᒍᓐᓇᖅᑐᖅ ᖃᐅᔨᒪᔪᐃᓐᓇᐅᒐᑉᑕ ᐃᓛᓐᓂᒃᑯᑦ 

ᐊᓯᔾᔨᔭᓐᓂᐊᕐᒥᔫᒐᓗᐊᖅ ᖃᑦᓯᐅᓂᖓ ᑭᓯᐊᓂ ᐅᓂᒃᑳᓂᑦ ᐱᓕᕐᒥᒍᑦᑕ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᓐᓂ. ᑖᓐᓇ 

ᐃᒻᒪᖃ ᐊᖑᒪᔭᐅᓛᖅᑐᖅ ᐅᖓᑕᐅᔾᔭᐅᓯᒪᓪᓗᓂ, ᓇᓕᐊᓐᓅᔭᒻᒪᑦ 30% ᐅᖓᑖᓅᓯᕙᑦᑐᓂ ᑐᖔᓃᓯᕙᑦᑐᓂ, 

ᑐᕌᒐᓪᓗᐊᕆᒐᓗᐊᖅᖢᑎᒍᑦ. ᑐᑭᓯᓯᒪᓪᓗᖓᓗ ᑕᒫᓂ 30% ᐅᖓᑖᓃᖅᑯᖅᑐᖅ ᒫᓐᓇᐅᔪᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᕝᕙ ᐊᕐᕕᐊᓂᑦ ᖃᓄᐃᓕᖓᕙ? ᐃᓄᑦᑖᖑᔪᑦ 

ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᓐᓂ, ᖃᑦᓯᐅᓕᖅᐸᑦ ᐃᓄᐃᑦ ᐃᖅᑲᓇᐃᔭᖅᑐᑦ ᐅᓂᒃᑳᓂ ᑭᖑᓪᓕᖅᐹᓂ 

ᐱᔪᔭᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᑉᑯᐊ ᑐᓴᕋᔅᓴᑦ ᓵᒻᓃᙱᑦᑐᑦ ᐊᕐᕕᐊᑦ, 

ᐊᕐᕕᐊᓂᑦ ᖃᑦᓯᐅᑎᓂᒋᓂᖏᑦ ᑐᓂᒍᓐᓇᑦᑎᐊᕋᔭᖅᐸᕋ ᐊᑐᐃᓐᓇᐅᓕᕐᓂᖅᐸᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑕᐃᒪᐃᒍᒫᕐᓂᐊᕋᕕᑦ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᖐᒋᓚᐅᖅᑕᕋᓗᐊᕋᓕ ᑐᓂᔭᐅᓯᒪᓕᖅᑐᑦ ᐅᓂᒃᑳᑦ 

ᐊᕐᕌᒍᓕᒫᖑᓗᐊᖅ ᐱᓕᕆᓕᒻᒪᑕ ᐊᕐᕕᐊᓂ. ᖃᖓᓕ ᐱᔪᓐᓇᓛᖅᐸᕋ ᒥᓂᔅᑕᒥ ᑖᒃᑯᐊ ᑐᓴᕈᒪᔭᒃᑲ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᖓᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᓚᒥᐅᔾᔫᒥᔪᒃᑯᑦ ᐊᔪᕐᓇᖏᑉᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑖᓐᓇ ᐊᐱᖅᑯᑎᒐ ᖃᖓ ᑐᓂᔭᐅᓯᒪᕕᑦ ᐃᓄᓐᓂᑦ 

ᐃᖅᑲᓇᐃᔭᖅᑎᓂᑦ ᐅᓂᒃᑳᓕᐅᓯᒪᔪᖃᖅᐸ ᐊᕐᕕᐊᓂᑦ? ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐃᑦᓯᔭᐅᓯᒪᕗᖓ ᐅᓂᒃᑳᑦ ᐃᓚᖏᓐᓂᒃ, 

ᐃᓗᓕᖏᑦ ᖃᐅᔨᒪᒻᒪᕆᙱᒃᓱᒋᑦ ᐃᖅᑲᙱᑕᐃᒻᓇᕋᒃᑭᑦ ᐅᓂᒃᑳᓃᑦᑐᑦ. ᓇᕝᕚᕈᒃᑭᑦ ᑐᓂᒍᓐᓇᑦᓯᐊᓛᖅᐸᕋ 

ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᑭᓯᙱᑕᐃᓐᓇᕋᑉᑯ ᐱᓯᒪᙱᒻᒪᖔᒍ ᐱᑐᖃᕐᒥᒃ 

ᐱᐅᓯᐅᓚᐅᖅᑐᒥᒃ ᑳᓐᑐᕌᒃᑦ ᒪᓂᒪᑎᐅᓕᕌᖓᑕ ᒥᓂᔅᑕ ᐃᒡᓗᓕᕆᔨ ᐃᔅᓯᕙᕋᖔᑦ ᑲᑎᒪᔨᑐᐃᓐᓇᕐᓂᒃ 

ᐊᐱᕆᔭᐅᕌᖓᒥᓪᓗ ᐃᓄᐃᑦ ᖃᑦᓯᐅᓂᖏᑦ ᐃᓄᐃᑦ ᖃᐅᔨᒪᓃᑉᐸᓚᐅᖅᑐᑦ 30%−ᒥᑦᑐᖅ, 40%−ᒦᑦᑐᖅ, 

ᓇᓪᓕᓐᓃᑉᐸᑦ? ᖃᐅᔨᒪᕙᓚᐅᖅᑐᑦ. ᐊᕐᕌᒍᓕᒫᖑᓗᐊᓕᕐᖓᑦ ᐊᕐᕕᐊᓂᑦ ᓴᓇᔪᑦ ᖃᓄᑐᐃᓐᓇᕐᓘᓐᓃᑦ ᐅᓂᒃᑳᕐᒥᒃ 

ᒥᓂᔅᑕ ᑐᓂᔭᐅᓯᒪᕙ ᐃᓄᐃᑦ ᐃᖅᑲᓇᐃᔭᖅᑐᑦ ᖃᑦᓯᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ’, ᑯᐊᐳᕇᓴᒃᑯᑎᒍᑦ 

ᖃᐃᑦᓯᔭᐅᖃᑦᑕᖅᓯᒪᔪᑦ ᐅᓂᒃᑳᓂᑦ. ᐅᖃᕋᓱᖅᑲᐅᕗᖓ ᐅᐊᑦᑎᐊᖅ 30%−ᒦᐸᓗᑦᑐᑦ ᐅᖓᑖᓄᓘᓐᓃᑦ. 30% 

ᐅᕝᕙᓗ ᐱᐅᓂᖅᓴᒦᓕᖅᐸᑦ ᐊᕐᕌᒍᑦ ᓯᕗᓂᐊᓂ. ᐄ’, 30%−ᒥᑦ ᐃᒪᐃᒍᒫᕐᓂᐊᓚᐅᖅᓯᒪᒻᒥᒻᒪᑦᑕᐅ. ᐃᒃᓯᕙᐅᑕᖅ, 

ᓇᕝᕚᕈᒃᑭᑦ ᐃᓗᓕᖏᑦ ᐊᕐᕕᐊᓄᑦ ᑐᕌᖓᔪᑦ, ᐄ’, ᑲᑎᒪᔨᐅᖃᑎᓐᓄᑦ ᑕᑯᔭᐅᑎᒍᓐᓇᑦᓯᐊᓛᖅᑕᕋ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᕋᓱᑉᐳᖓ ᓯᕗᓂᐊᓂ ᒥᓂᔅᑕᐅᔪᑦ ᐅᖃᓚᐅᙱᑦᑐᑦ 30% 

ᐅᖓᑖᓄᑦ ᐃᒫᓘᓐᓃᑦ ᖃᐅᔨᒪᓪᓚᑦᑖᖅᐸᓚᐅᖅᑐᑦ ᖃᑦᓯᐅᓂᖏᑦ ᐅᓂᒃᑳᑦ ᖃᐃᑕᐅᔪᓐᓇᖅᐸᓚᐅᕐᒪᑕ ᓴᓇᔪᓂᑦ. 

ᑕᕝᕙ ᐃᒡᓗᒥ ᑐᓂᔭᐅᓂᐊᖅᐱᑕ ᐃᑦᓯᕙᓂᑦᑎᓐᓂ ᐃᓱᓕᓚᐅᙱᓂᑦᑎᓐᓂ ᖃᑦᓯᑦ ᓈᓴᐅᑎᐅᕙᑦ ᐊᕐᕕᐊᓂᑦ 

ᓴᓇᓯᒪᔪᑦ? ᖁᔭᓐᓇᒦᒃ ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᔅᓯᕙᐅᑖᖅ ᐱᙳᐊᕋᓱᙱᓐᓇᒪ. 

ᐊᖏᖅᓯᒪᒐᒪ ᒪᓕᒐᓕᐅᖅᑎᒧᑦ ᑐᓴᖅᑎᓛᕋᒃᑯ ᓇᕝᕚᕈᒃᑭᑦ ᑐᓴᕋᑦᓴᑦ. ᐃᑦᓯᕙᓂᑦᑎᓐᓂ ᐱᒍᒪᒍᒃᑯᑦ ᐄ’, 

ᐱᓇᓱᒡᒐᕐᓂᐊᖅᐳᖓ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᓂᕆᐅᑦᑎᐊᓕᖅᐳᖓ ᖃᐃᑦᓯᔭᐅᓛᕐᓂᓐᓂ. 

ᐊᑐᐃᓐᓇᐅᓂᐊᕋᓱᒋᓚᐅᕋᓗᐊᕋᒃᑭᑦ. ᑲᖐᒋᓚᐅᕋᓗᐊᕋᒃᑯᑦ ᖃᐃᑦᓯᔭᐅᒡᒍᔪᓐᓂᖏᓐᓂᒃ ᐃᓄᐃᑦ 

ᐃᖅᑲᓇᐃᔭᕐᓂᐅᔪᓂᑦ ᖃᑦᓯᐅᓚᑦᑖᕙᓐᓂᖏᑦ ᐃᓄᐃᑦ. ᐊᔾᔨᒌᑉᐸᖏᒻᒪᑕ ᑐᕌᒐᕆᔭᐅᓚᐅᖅᑐᑦ ᐊᒻᒪᓗ 

ᖃᑦᑎᓪᓚᑦᑖᖑᓚᐅᕐᓂᖏᑦ. ᐊᑏᑐᖅ ᑐᓴᕋᑦᓴᑦ ᖃᐃᑕᐅᔾᔫᒥᓛᖅᐳᑦ.  

 

ᐊᓯᐊᓅᓕᕐᒥᓗᖓ. ᑖᒃᑯᐊ ᐊᑭᑐᓗᐊᙱᔾᔫᒥᔪᓂᒃ ᐃᓪᓗᖃᕐᓂᕐᒧᑦ. ᒥᔅᑕ ᓚᐃᓯᑑᓐ ᐅᖃᐅᓯᕆᒐᓚᓚᐅᕐᒪᒍ 

ᐃᖅᑲᓇᐃᔭᖅᑎᓄᑦ ᐊᑭᑐᓗᐊᙱᔾᔫᒥᔪᓂᑦ ᐃᒡᓗᖃᖅᑎᑦᓯᓂᖅ. ᑖᓐᓇᓗ ᒥᓂᔅᑕ ᖃᓄᖅ ᑐᑭᖃᕐᒪᖔᖅ 

ᐋᔩᕈᑎᒋᖃᑦᑕᖅᓯᒪᒐᑦᑎᒍᑦ. ᑕᒫᓂ ᐃᖃᓗᓐᓂ ᖃᑦᓯᐅᒐᔪᑉᐸᑦ ᒐᕙᒪᒃᑯᑦ ᐃᒡᓗᓕᕆᔨᕐᔪᐊᒃᑯᑦ ᐊᑭᓕᖅᐸᑦᑕᖓ 

ᐊᑐᖅᑐᐊᓕᕌᖓᒥᒃ ᐃᖅᑲᓇᐃᔭᖅᑎᒥᓐᓄᑦ ᑖᑉᑯᓇᙵᑦ ᓇᒻᒥᓂᖃᖅᑎᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᒃᑯᐊ ᐱᓇᓲᑏᑦ ᑲᒪᓇᖅᑐᒥᒃ 

ᓴᖅᑮᓲᖑᓕᕐᒪᑕ ᐊᐱᖅᑯᑎᖅᑳᕐᓂᒧᑦ ᐊᐱᖅᑯᑦ ᑖᓐᓇ ᐱᓚᐅᙱᓐᓂᖓᓐᓂ. ᐃᓄᐃᑦ ᐃᖅᑲᓇᐃᔭᖅᑐᑦ ᐊᕐᕕᐊᓂ 

32.2%-ᒦᑦᑐᑦ ᓯᑏᕝᕙ ᑎᑭᒃᓱᒍ ᐊᒻᒪᓗ ᐊᖓᔪᖅᑳᕋ ᑭᐅᔪᓐᓇᖅᐸᑦ ᐊᐱᖅᑯᑏᑦ ᑭᖑᓪᓕᖅᐹᖓᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙ ᓈᓴᐅᑏᑦ ᐊᒻᒪᓗᖅᑕᓕᑯᓘᓗᑎᒃ ᐱᓂᐊᓕᖅᐳᒍᑦ. ᒥᔅᑕ ᑎᐊᕗᕈᓪ. 

 

ᑎᐊᕗᕈᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐊᐱᖅᑯᕆᒻᒪᑦ. ᐅᓪᓗᒥ ᐊᐱᕆᒻᒪᑦ ᐃᖃᓗᓐᓂᓪᓕ 

ᖃᑦᓯᑦ ᐱᖁᑎᒐᓚᓐᓂᑦ ᐊᑐᖅᑐᐊᓲᖑᒐᑦᑕ ᓇᒻᒥᓂᖁᑎᖃᖅᑐᓂᒃ. ᑕᒫᓂ ᐊᑐᖅᑐᐊᖅᑕᐅᒡᒍᔪᒃᑕᐅᖅ ᐊᑭᖓ, 

ᐊᖏᓂᖓ ᒪᓕᑦᑐᒍᑦᑕᐅᖅ ᒪᕐᕉᒍᑎᒃ ᐃᓪᓗᕈᓯᖏᑦ, ᐱᖓᓲᒍᑎᒃ ᓯᑕᒪᐅᒍᑎᒃ. ᑕᒫᓂ ᐊᑐᖅᑐᐊᕐᓂᐅᔪᖅ ᒪᕐᕉᓐᓂᒃ 

ᐃᒡᓗᕈᓯᖃᖅᑐᓄᑦ, ᖃᔅᓯᓪᓚᒃᑖᖑᒻᒪᖔᑕ ᐱᓯᒪᑦᓯᖏᒃᑲᓗᐊᖅᑐᖓ. 2-ᓂ ᐃᓪᓗᖁᓯᓖᑦ, ᑕᒫᓂᖃᐃ $3,000 

ᑕᖅᑭᑕᒫᑦ ᐱᖃᓯᐅᑎᓯᒪᑉᐸᑦ ᐆᒻᒪᖁᑎᓯᐅᑎᓂᒃ ᐊᓯᖏᓐᓂᓪᓗ ᐋᒡᒐᓘᓐᓃᑦ. ᐱᖓᓱᓂᒃ ᐃᒡᓗᕈᓯᓖᑦ 

$3,500−ᒥᖅᑲᐃ, $4,000-ᒨᑲᓴᖦᖢᓂᓗ ᓯᑕᒪᐅᒍᑎᒃ ᐃᒡᓗᕈᓰᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓴᕈᒥᓇᖅᑑᕗᑦ ᐃᓕᑕᖅᓯᓯᒪᒻᒪᑕ ᐊᔾᔨᒌᑐᓂᒃ ᐊᑐᖅᑐᐊᕈᑎᐅᔪᓂ ᐱᖃᑕᐅᕙᒻᒪᖔᑕ 

ᐊᑭᖏᑦ ᖄᒃᑲᓐᓂᐊᒎᖅᑐᖅ, ᐋᒡᒐᓘᓐᓃᑦ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ. (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᒍᓐᓇᖅᓯᒻᒪᑦ ᐊᔪᕐᓇᕋᑖᖏᑦᑐᑯᓗᒃ ᓇᕝᕚᕋᒥᐅᒃ, ᑐᓴᕋᑦᓴᖅ. 

ᑖᒃᑯᐊ ᐊᑐᖅᑐᐊᖅᐸᓐᓂᕐᒧᑦ ᐊᑭᖓ ᑕᕝᕙ ᑕᒫᓂ ᐃᖅᑲᓇᐃᔭᖅᑎᓄᑦ ᐃᒡᓗᐃᑦ ᐊᑐᖅᑐᐊᖅᑕᐅᕙᑦᑐᑦ 

ᓇᒻᒥᓂᖁᑎᖃᖅᑐᓂᒃ. ᑕᒪᒃᑯᐊᓗ ᐊᑐᖅᑐᐊᕈᓐᓇᕐᓗᑎᒃ, ᓲᕐᓗᖃᐃ ᐱᖓᓱᓂᑦ ᐃᒡᓗᕈᓯᐅᑉᐸᑦ $3,500 ᑕᖅᑭᑕᒫᑦ 

ᐊᑭᖃᕋᔭᕈᓂ.  

 

ᑕᐃᒪ ᐊᑭᑐᓗᐊᙱᓐᓂᕋᕐᓂᐊᕈᑎᒃ $3,000-ᒥ, $2,000-ᒥ, $3,000-ᒦᑉᐸ, ᖃᑦᓯᐅᓂᕋᖅᑕᐅᒐᔭᖅᐸ ᐊᑭᖓ 

ᐊᑭᑐᓗᐊᙱᑦᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 



ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᖃᓗᐊᖏᓐᓂᕋᖅᑕᐅᒐᔭᖅᑐ 

30%−ᒋᔭᖓᖃᐃ ᑮᓇᐅᔾᔭᒃᓵᖓᑕ ᐃᓅᑉ, ᐃᒡᓗᒦᑦᑑᑉ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ, ᐅᖃᑦᓯᐊᕋᔭᖅᑲᐅᒍᒪ ᐃᖅᑲᓇᐃᔭᖅᑎᓄᑦ 

ᐃᒡᓗᖃᖅᑎᑦᓯᓂᕐᒧᑦ ᐅᖃᐅᓯᖃᕋᑖᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑎᐊᕗᕈᓪ ᑭᐅᒍᓐᓇᖅᐸᒍ ᑖᒻ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑎᐊᕗᕈᓪ. 

 

ᑎᐊᕗᕈᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᕆᒐᕕᒃ. ᑖᒃᑯᐊ ᐃᓚᖏᑦ ᑭᐅᔾᔪᑏᑦ 

ᐊᐱᖅᑯᑎᐅᕗᑦ ᐊᑭᑐᓗᐊᖏᑦᑑᕙᑦ ᑭᑐ? ᐃᓚᒌᑦ ᑮᓇᐅᔾᔭᒃᓵᖏᓐᓄᑦ 30% ᐅᖓᑖᓃᙱᑉᐸᑦ ᐃᒡᓗᐃᑦ 

ᐊᑭᒋᕙᒃᑕᖏᑦ ᒐᕙᒪᒃᑯᑦ ᐊᑐᖅᑐᐊᖅᑕᐅᕙᒃᑐᑦ. ᐃᑲᔫᑎᑎᒍᑦ ᑮᓇᐅᔭᖃᖅᑎᑦᓯᕙᓪᓚᕆᑉᐸᒃᑐᒍᑦ, 1,300 ᐃᒡᓗᒧᑦ 

ᐊᖏᔫᑦᑐᒧᑦ ᐊᖏᓂᖅᓴᒧᒡᒍᓂ ᐱᖓᓱᓂᓪᓗ ᐃᓪᓗᕈᓯᓐᓂ 1,900. ᐊᑭᑐᓗᐊᖏᑦᑑᓛᕋᓗᐊᖅᑐᒍᑦ ᑭᓯᐊᓂ ᑖᒃᑯᐊ 

ᐃᓚᒌᑦ ᑮᓇᐅᔾᔭᔅᓴᖏᑦ ᒪᓕᑦᑐᒋᑦ. 

 

ᐃᒫᒃ, ᓴᖅᑮᒐᓱᒃᓱᑕ ᐊᑭᑐᓗᐊᖏᔾᔫᒥᔪᓂᒃ ᐃᒡᓗᓂᑦ, ᑭᓯᐊᓂᑦᑕᐅᖅ ᐊᑐᐃᓐᓇᐅᒍᓐᓇᕐᓗᑎᒃ ᑭᒃᑯᑐᐃᓐᓇᕐᓄᑦ 

ᒐᕙᒪᒃᑰᒍᑎᒃ ᐃᖅᑲᓇᐃᔭᖅᑏᑦ ᐋᒡᒐᓘᓐᓃᑦ. ᑕᒪᒃᑯᐊ ᐊᑭᒋᔭᐅᒡᒍᔪᒃᑐᑦ ᑕᖅᑳᓂ. ᑖᒃᑯᐊ 30% ᐅᖓᑖᓅᕈᓂᑦ 

ᑮᓇᐅᔭᒃᓵᒥᑕ, ᐊᓯᐊᓂᒃ ᓇᓂᓯᒍᓐᓇᓲᖑᒻᒥᔪᒍᑦ ᑕᐃᒪᐃᓲᖑᒐᑦᑕ ᐃᒡᓗᖃᕐᓂᒧᑦ ᐃᑲᔫᓯᐊᖅᑎᑦᓯᓲᖑᒻᒥᔪᒍᑦ, 

ᐊᓯᖏᓐᓂᑦ ᑎᒥᐅᔪᑦ ᑕᐃᒪᐃᓲᖑᒻᒪᑕ ᐃᑲᔫᑎᓂᒃ ᐃᖅᑲᓇᐃᔭᖅᑎᒥᓐᓄᑦ, ᐊᖏᕐᕋᖃᕈᓐᓇᑦᓯᐊᖁᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓᓂᒃ ᐊᑭᑐᔫᑎᐅᓂᕋᖅᑕᐅᓂᐊᖅᑐᒃᓴᐅᖏᑦᑑᒐᓗᐊᖅ 

ᑭᓯᐊᓂ ᐊᑭᑐᓗᐊᖏᔾᔫᒥᔪᒥᒃ ᐃᓪᓗᖃᖅᑎᑦᓯᓂ, ᑖᓐᓇ ᐊᑭᑐᓗᐊᖏᔾᔫᒥᓕᕋᔭᕈᓂ ᐃᒡᓗᖃᕐᓂᕐᒧᑦ. 

ᐊᑭᑐᓗᐊᖏᓐᓂᕋᐃᓂᐊᕈᑦᑕ ᐃᖅᑲᓇᐃᔭᖅᑎᓂ ᐃᒡᓗᖃᖅᑎᑦᓯᓂᖅ ᐅᖃᐅᓯᕆᓚᕿᕋᑖᖅᐸᕋ. ᐃᒪᐃᒋᐊᖃᕋᔭᖅᐸ, 

ᐊᑐᖅᑐᐊᕐᓃᑦ ᐃᖃᓗᓐᓂᑎᑐᑦ ᒐᕙᒪᒃᑰᒍᑎᒃ, ᓄᓇᕗᑦ. ᐃᓛᒃ, ᐊᑭᑐᓗᐊᖅᑑᑉ ᓴᓂᐊᓂ. ᓄᓇᓕᓐᓂᓕ 

ᐊᔾᔨᒋᙱᒻᒥᒻᒪᒍ ᑐᑭᓯᑎᑕᐅᑲᐃᓐᓇᖅᑕ ᐊᑭᓗᐊᙱᓐᓂᕋᐃᓂᖅ ᐊᑐᖅᑐᐊᓂᕐᒥᒃ ᖃᓄᖅ ᐃᖏᕐᕋᓇᔭᕐᒪᖔᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑎᐊᕗᕉ ᐃᓚᖓᓂᒃ ᐊᐱᖅᑯᑎᐅᖅᑲᐅᔫᑉ ᑭᐅᕋᑖᕐᒪᒍ 

ᑕᕝᕗᖓᑦᓴᐃᓐᓇᖅ. ᒥᔅᑕ ᑎᐊᕗᕉ. 

 

ᑎᐊᕗᕉ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒪᓕᒐᓕᐅᖅᑏᓪᓗ. ᑖᓐᓇ ᐱᓕᕆᐊᒃᓴᖅ ᐅᖃᐅᓯᐅᕋᑖᔪᔪᖅ ᐅᑭᐅᖅ 

$150,000-ᒥᒃ ᐃᑲᔫᑎᖃᕈᓐᓇᕐᓂᖅ ᐊᑭᑐᔪᒧᑦ ᑲᔪᖏᖅᓴᐅᑎᕈᖅᑐᖅ ᐊᑭᑐᓗᐊᙱᔾᔫᒥᔪᒥᒃ ᓇᒻᒥᓂᖃᕐᓂᕐᒧᑦ 

ᐃᓪᓗᖃᖅᑎᑦᑎᓂᕐᒧᑦ ᐊᒻᒪ ᐃᑭᐊᖅᑭᕕᑦᑎᓐᓂᒃ ᑭᒃᑯᓕᒫᓄᑦ ᑕᑯᔭᐅᒍᓐᓇᖅᑐᑦ ᑭᓱᑦ ᐊᖏᖅᑕᐅᔪᓐᓇᖅᑐᑦ.  

ᐊᒻᒪ ᑐᖓᐅᑦᓯᓂᖅᐹᕗᑦ 20-ᐳᓴᑦ ᑐᖔᓂ ᐊᑭᒋᔭᐅᒡᒍᔪᒃᑐᑦ ᐊᒻᒪᓗ ᐊᖏᓗᐊᕈᑎᒃ ᐊᑭᒋᔭᐅᒡᒍᔪᒃᑐᑦ 

ᐱᓇᓱᒐᔭᖅᐳᒍᑦ 20-ᐳᓴᑦ ᐅᖓᑖᓅᖅᓯᔪᓄᑦ ᐊᑭᑐᓂᖅᓴᐅᕙᒃᑐᑦ ᑕᒫᓂᐸᓗᒃ ᑐᕌᒐᕆᓇᓱᒃᑲᑦᑎᒍ ᓄᑖᓂᒃ 

ᓴᖅᑮᓇᓱᒃᓱᑕ ᐊᑭᑐᓗᐊᙱᔾᔫᒥᔪᓂᒃ ᑕᒫᓂ 20-ᐳᓴᑦ ᐊᑭᑭᓐᓂᖅᓴᐅᔪᓂᒃ ᐱᓕᕆᐊᒃᓴᐃᑦ 40-50-ᐳᓴᑦ 

ᑐᖔᓃᑦᑐᓂᒃ ᐊᑭᒋᔭᐅᒐᔪᒃᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᐊᑭᑐᓗᐊᙱᑦᑐᐃᑦ ᐃᓪᓗᐃᑦ ᐱᓪᓗᒋᑦ $150,000-ᒥᑦ 

$600,000-ᒧᑦ ᐃᓱᖃᕐᓗᓂ ᑐᒃᓯᕌᖑᔪᓐᓇᖅᑐᐃᑦ ᐊᑕᐅᓯᕐᒧᑦ.  

 

ᕼᐊᒻᒪᓚᐃᓂᒃᑯᐊ ᓄᓇᕗᒻᒥ ᑐᔅᓯᕋᕈᓐᓇᖅᑳᑦ ᐃᖅᑲᓇᐃᔭᖅᑎᖏᑕ ᐃᓪᓗᔅᓴᖏᓐᓄᑦ ᑐᕌᖓᓗᑎᒃ? 

ᐃᓪᓗᓕᕆᔨᕐᔪᐊᒃᑯᑎᒍᑦ ᕼᐊᒻᒪᓚᒃᑯᓘᓐᓃᑦ ᐊᑐᖅᑐᐊᕈᑎᒋᓲᖏᑦ ᐊᑦᑎᓂᖅᓴᕐᒪᕆᐊᓘᒻᒪᑕ ᐊᑐᖅᑐᐊᕈᑎᖏᓐᓄᑦ. 

ᐊᖏᖅᑕᐅᒐᔭᖅᑲᖅᑲᐃ ᑐᔅᓯᕋᖅᑲᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ’, ᐄᖑᒐᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ ᐅᖃᖅᓴᕋᐃᓗᐊᖅᐸᓪᓚᐃᒐᓗᐊᖅᑐᖓ. ᒥᓂᔅᑕ ᑕᐃᒪ 

ᖃᐅᔨᒪᒻᒪᑦ ᐊᕐᕕᐊᓂ ᓴᒃᑯᒃᑯᑦ ᐃᓪᓗᓕᐅᕐᖓᑕ ᐃᓪᓗᓕᐅᕐᕕᒻᒥᑦ ᐃᓪᓗᔅᓴᓕᐅᕐᕕᒻᒥ, ᐃᓪᓕᐅᖃᑦᑕᓛᖅᑐᑎᓪᓗ. 

ᒫᓐᓇ ᐱᒋᐊᓕᕋᑖᑕᐃᓐᓇᕐᖓᑕ ᐊᑭᖓ ᖃᑦᑎᕌᕋᔭᕐᒪᖔᑦ ᓂᐅᕕᐊᔅᓴᕆᓗᒋᑦ ᓱᓕ ᖃᐅᔨᒪᓇᙱᒻᒪᑦ. ᐊᕐᕕᐊᑦ 

ᕼᐊᒻᒪᓚᖓ ᓂᐅᕕᕈᓐᓇᕋᔭᖅᑳ ᐃᓪᓗᓕᐊᖑᔪᓂᒃ ᐃᖅᑲᓇᐃᔭᖅᑎᓄᑦ ᐃᓪᓗᔅᓴᓂᒃ ᐱᓗᑎᒃ ᐊᒻᒪ ᑐᔅᓯᕋᕈᓐᓇᕐᓗᑎᒃ 

$150,000-ᓂᒃ $600,000-ᓄᑦ ᐃᖅᑲᓇᐃᔭᖅᑎᖏᓐᓄᑦ ᐃᓪᓗᔅᓴᖏᓐᓄᑦ ᑐᕌᖓᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑭᐅᓴᕋᐃᓪᓗᑎᑦ ᐄ. $600,000 

ᐃᓱᖃᖅᑎᒃᑲᔭᙱᑕᕗᑦ ᐱᒍᒪᔪᖃᓪᓗᐊᑲᓪᓚᑉᐸᑦ. ᐊᔅᓱᓪᓗᑭᐊᖅ ᕿᒥᕐᕈᔭᐅᒐᔭᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓐᓄᓴᒃᑯᑦ ᒥᓂᔅᑕ ᐱᓕᕆᔨᑎᓪᓗ. ᐅᑎᕆᐊᑲᐃᓐᓇᕈᒪᔪᖓ ᒥᔅᑕ 

ᖂᑭᐊᖅ ᐊᐱᖅᓱᕈᑎᒋᖅᑲᐅᔭᖏᓐᓄᑦ. ᓄᓇᕗᑦ ᑐᙵᕕᒃᑯᓐᓂᒃ ᐱᔾᔪᑎᖃᖅᑲᐅᔪᒥᑦ ᒐᕙᒪᑐᖃᒃᑯᓂᓪᓗ 

ᑮᓇᐅᔭᖅᑖᕆᓯᒪᔭᖏᓐᓂᑦ ᐃᓪᓗᓕᐅᕈᑎᔅᓴᓂᒃ.  

 

ᐅᖃᖃᑎᒌᓯᒪᕕᓰ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓪᓗ ᑲᑐᔾᔨᖃᑎᒌᓪᓗᓯ ᐃᓪᓗᓕᐅᖃᑎᒌᒍᓐᓇᕐᒪᖔᔅᓯ ᐃᓄᓐᓄᑦ 

ᐊᒥᓲᓂᖅᓵᓘᒻᒪᑕ ᐃᓄᐃᑦ ᓄᓇᕗᒻᒥ ᑖᒃᑯᐊ ᖃᓄᖅ ᑲᑐᔾᔨᖃᑎᒌᒃᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᖃᖃᑎᒌᔅᓯᒪᔫᒃ ᐊᒥᓱᐊᖅᑎᑲᓪᓚᒻᒪᕆᑦᑐᑎᒃ 

ᑲᑎᒪᖃᑎᒌᔅᓯᒪᔫᒃ ᐃᓪᓗᓕᕆᔨᕐᔪᐊᒃᑯᑦ ᐊᒻᒪ ᐃᓄᐃᑦ ᑲᑐᔾᔨᖃᑎᒌᖏᑦ ᐊᕕᒃᑐᖅᓯᒪᔪᓂᒃ ᐃᓪᓗᓕᕆᔨᖏᓪᓗ. 

ᐊᑎᓕᐅᖅᓯᒪᔪᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᑎᓕᐅᖃᑕᐅᓯᒪᔪᐃᑦ.  

ᖃᐅᔨᒐᓱᑦᑐᑕ ᐃᓪᓗᓕᐅᕐᓂᐅᔪᓂᒃ ᐱᓕᕆᖃᑎᒋᒍᓐᓇᕐᓂᐊᕐᒪᖔᑦᑎᒍ ᑲᑎᒪᖃᑎᒋᖃᑦᑕᖅᓯᒪᒻᒪᖔᑦᑎᒍᑦ 

ᑐᙵᕕᒃᑯᑦ ᐊᐱᕆᖅᑲᐅᒐᕕᑦ. ᐄ, ᐅᖃᖃᑎᒌᖃᑦᑕᖅᓯᒪᔪᒍᑦ. ᐊᖏᔪᖅᑲᐅᑎᖏᑦ ᐅᖃᖃᑎᒌᖃᑦᑕᖅᓯᒪᔪᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᑭᓯᓇᑦᑎᐊᓂᐊᕐᖓᑦ, ᑖᓐᓇ ᓄᓇᕗᑦ 3000-ᒧᑦ 

ᑐᕌᒐᓕᐊᖑᓯᒪᔪᓂᖅᑲᐃ ᐅᖃᐅᓯᖃᖅᑭᑦ? ᓄᑖᓂᒃ ᐃᓪᓗᓕᐅᕋᔭᕐᓂᕆᔭᔅᓯᓐᓂᒃ ᓄᓇᕗᑦ ᑐᙵᕕᒃᑯᑦ 

ᑮᓇᐅᔭᖅᑖᕆᓯᒪᔭᖏᑎᒍᑦ ᒐᕙᒪᑐᖃᒃᑯᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐱᒋᐊᕋᑖᑦᑎᐊᑎᓪᓗᒍ ᓄᓇᕗᑦ 3000 

ᐃᓪᓗᓕᐅᕐᓂᕐᒧᑦ ᐸᕐᓇᐅᑎ. ᐃᓪᓗᓕᒫᓪᓚᕆᑯᓗᐃᑦ ᓈᓴᖅᑕᐅᖅᑳᔪᒻᒪᑕ ᐱᓕᕆᖃᑎᖃᖅᑐᒍᑦ ᐊᔾᔨᒌᙱᑦᑐᕈᓘᔭᕐᓂᒃ 

ᑲᑐᔾᔨᖃᑎᒌᓂᒃ ᓇᒻᒥᓂᖃᐅᑎᓂᓪᓗ ᓄᓇᕗᑦ 3000 ᐱᓕᕆᐊᖑᑎᑦᑐᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᓅᒋᐊᕐᓗᖓ ᐊᓯᐊᓄᑦ ᒥᔅᑕ ᖂᑭᐊᖅ 

ᐊᐱᖅᑯᑎᒋᖅᑲᐅᒻᒥᔭᖓᓄᑦᑕᐅᖅ. 2025-ᒥ 2026-ᒥ ᐃᓪᓗᓕᐊᖑᒐᔭᖅᑐᓂᒃ ᐊᐱᕆᖅᑲᐅᒻᒪᑦ ᓈᓴᐅᑏᑦ ᑖᒃᑯᐊ 

ᓱᕐᕋᒃᓯᒪᙱᒻᒪᖔᑕ.  

 

ᑖᓐᓇ ᐊᓯᔾᔨᓛᕐᓂᐊᖅᑐᒋᕕᓯᐅᒃ ᖃᑦᑎᐅᓂᖏᑦ ᐃᓪᓗᓕᐊᖑᒐᔭᖅᑐᐃᑦ. ᐊᕙᓂᐊᓘᖅᑐᒥᒃ ᑕᑯᔅᓴᐅᔪᖅᑕᖃᖅᑳ 

ᐊᓯᔾᔨᕈᑎᒋᓛᖅᐸᓪᓚᐃᔭᖓᓂᒃ ᑖᒃᑯᐊ ᓈᓴᐅᑏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᑯᒋᐊᕐᓗᒋᑦ ᐃᓪᓗᓕᕆᔨᒃᑯᑎᒍᑦ 

ᑐᕌᖅᑕᒐᖏᑦ. ᐸᕐᓇᐅᑎᑦᑎᓂᒃ ᑖᒃᑯᐊ ᑕᐃᒪᐃᓪᓗᐊᓪᓚᕆᑯᓘᔪᐃᑦ ᓈᓴᐅᑏᑦ.  

 

ᐃᓱᒫᓗᓇᖅᑐᖃᐃᓐᓇᓂᐊᕐᒥᔫᒐᓗᐊᖅ ᐊᐅᓚᑦᑎᐊᖏᑦᑐᖃᑐᐃᓐᓇᖃᑦᑕᐱᐊᖃᕐᓂᐊᕐᒥᔪᕐ ᕼᐊᒻᒪᓚᐃᓪᓘᓐᓃᑦ 

ᐃᓪᓗᖃᕐᕕᔅᓴᖏᓐᓂᒃ ᐊᑐᐃᓐᓇᕈᐃᓯᒪᙱᑉᐸᑕ. ᕼᐊᒪᓚᓕᒫᓪᓚᕇᑦ ᖃᐅᔨᒪᒐᓱᐊᖁᓯᒪᒐᑦᑎᒍ ᐃᓪᓗᖃᕐᕕᔅᓴᓂᒃ 

ᐊᑐᐃᓐᓇᕈᐃᓯᒪᖁᓪᓗᑎᒍ ᐃᓪᓗᔅᓴᐃᑦ ᑎᑭᑉᐸᑕ ᐃᓂᔅᓴᖃᓛᕐᖓᑕ. ᐃᖅᑲᓇᐃᔭᖅᑎᕗᓪᓗᑦᑕᐅᖅ ᐱᓕᕆᕕᑦᑎᓐᓂ 

ᐃᓪᓗᓕᕆᔨᒃᑯᓃᑦᑐᐃᑦ ᕼᐊᒻᒪᓚᓂᒃ ᐱᓕᕆᖃᑎᖃᖅᐸᑦᑐᑦ ᖃᐅᔨᒪᑦᑎᐊᑎᑦᑎᒐᓱᑦᑐᑎᖏᓛᒃ 

ᐃᓪᓗᖃᕐᕕᔅᓴᖃᓛᕋᓗᐊᕐᒪᖔᑕ.  

 

ᑕᐃᒪ ᐸᕐᓇᓯᒪᔪᐃᑦ ᐃᖏᕐᕋᑎᐊᖅᑲᑕ ᑕᐃᒪᓐᓇᓂᒃ ᐃᓪᓗᓕᐅᕈᓐᓇᓛᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒨᓚᙱᓂᓐᓂ ᒥᓂᔅᑕ ᑕᐃᒪ ᑭᐅᓪᓗᓂ ᐅᖃᖅᑲᐅᒻᒪᑦ 

ᐃᓪᓗᓕᐅᖅᑐᓕᒫᖑᓂᐊᖅᑐᐃᑦ ᓈᓴᖅᑕᐅᖃᑕᐅᓯᒪᒻᒪᑕ ᑭᒃᑯᑐᐃᓐᓇᕐᓄᑦ ᓴᓇᔭᐅᒐᓗᐊᖅᑲᑕ. 

ᐊᐱᕆᔪᖃᖅᑲᐅᒥᒻᒪᑦᑕᐅᖅ 320-ᑲᓂᕐᓂᒃ ᐃᓪᓗᓕᐅᕈᓐᓇᐅᑎᓂᒃ ᐱᔪᓐᓇᐅᑎᓂᒃ ᑐᔅᓯᕋᖅᑐᖃᓛᕐᖓᒡᒎᖅ. ᐃᒃᑯᐊ 

ᐃᓪᓗᓕᕆᔨᕐᔪᐊᒃᑰᑦ ᐱᔪᓐᓇᐅᑎᑖᕆᒍᒪᔭᖐᑦ ᐅᕝᕙᓘᓐᓃᑦ ᑭᒃᑯᓕᒫᕌᓗᐃᑦ? ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑭᒃᑯᓕᒫᑦ ᐃᓪᓗᓕᐅᕈᓐᓇᖅᑐᐃᑦ ᑕᐃᒃᑯᐊ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓇᓗᓇᐃᖅᓯᑦᑎᐊᕋᕕᑦ. ᒥᔅᑕ ᓯᒪᐃᓚᒃ. 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑐᔅᓯᕌᖏᑦ 

24-25-ᒥ ᐊᑭᑐᔪᖅᑐᕈᑎᔅᓴᑦ ᐃᓚᖃᕐᖓᑕ $10-ᒥᓕᐊᓐᑖᓚᓂᒃ ᐊᑭᑐᓗᐊᙱᑦᑐᓄᑦ ᑮᓇᐅᔭᓂᒃ, 

ᐊᑭᓖᔾᔪᑎᔅᓴᐅᔪᓂᒃ. ᓄᑖᖑᔪᒥ ᓄᓇᕗᒻᒥ ᐊᑭᓖᔾᔪᑎᔅᓴᐅᔪᓂᒃ ᓄᑖᖑᔪᒥ ᓄᓇᕗᒻᒥ ᐊᑭᑐᓗᐊᙱᑦᑐᓂᒃ 

ᐃᓪᓗᑖᖅᑎᑦᑎᓂᕐᒧᑦ ᐱᓕᕆᓂᕆᔭᖏᓐᓄᑦ. ᓇᓕᐊᑦᑕᐃᒪ ᑲᑐᔾᔨᖃᑎᒌᑦ ᐅᕝᕙᓘᓐᓃᑦ ᓇᒻᒥᓂᖃᐅᑏᑦ 

ᐃᓚᐅᒍᒪᓯᒪᕙᑦ ᑖᒃᑯᓄᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒍᐃᙱᓪᓗᖓ ᑐᔅᓯᕋᖅᓯᒪᔪᓂᒃ ᐅᓪᓗᒥᒧᑦ 

ᐊᕐᕕᓂᓕᓐᓂᒃ ᓇᒻᒥᓂᖃᐅᑎᓕᓐᓂᒃ ᑐᔅᓯᕋᖅᓯᒪᔪᖃᖅᑐᖅ ᑐᑭᓯᒃᑲᓐᓂᕈᑎᔅᓴᓂᒃ ᐱᒍᒪᓪᓗᑎᒃ ᑖᔅᓱᒪ ᒥᔅᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓇᓗᓇᐃᖅᑐᕈᑏᑦ ᑖᔅᓱᒪᖓ ᐱᓕᕆᓂᐅᔪᒧᑦ ᑮᓇᐅᔭᓂᒃ 

ᑕᐃᒍᐃᓯᒪᙱᒻᒪᑕ 2025-2026 ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓄᑦ. ᑖᓐᓇ ᐊᑕᐅᓯᕐᒧᓄᓈ ᐊᑕᐅᓯᐊᑐᐃᓐᓇᕐᓗᓂ 

ᐊᑐᖅᑕᐅᓂᐊᕐᖓᑦ ᑕᐃᒫᒃ ᓴᖅᑭᔮᒃᑲᓂᙱᓚᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᑕᐅᓯᐊᑐᐃᓐᓇᕋᔭᙱᑦᑐᑦ 

ᓯᕗᓂᕆᓛᖅᑕᑎᓐᓂᑦᑕᐅᖅ ᑮᓇᐅᔭᖅᑖᑎᒃᑲᓐᓂᕈᓐᓇᓛᖅᑕᕗᑦ ᑕᐃᒃᑯᐊ ᑕᐃᒫᒃ ᐱᓕᕆᓂᐅᔪᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕ ᐊᕐᕌᒍᖃᐃ ᐊᕐᕌᒍ ᒪᕐᕉᒃ ᓈᑉᐸᑎᓘᓐᓃᑦ 

ᑮᓇᐅᔭᖅᑖᑎᒃᑲᓐᓂᕈᓐᓇᓛᖅᑕᓰ ᐅᕝᕙᓘᓐᓃᑦ ᖃᐅᔨᒪᓇᙱᓚᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓂᕆᐅᑦᑐᒍᑦ ᐊᕐᕌᒍ ᑐᔅᓯᕋᓛᕆᐊᔅᓴᖅ 

ᑮᓇᐅᔭᒃᑲᓂᕐᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ, ᒥᓂᔅᑕ. ᑕᐃᒪ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

2021-2022−ᒥ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓂᖏᑦ, ᐅᖃᖅᓯᒪᔪᒻᒪᑕ ᐊᖏᖅᑕᐅᔪᓐᓇᕐᓂᖏᑦ ᓇᒻᒥᓂᖅ 

ᐊᖏᕐᕋᑖᕋᓱᐊᕐᓂᕐᒧᑦ ᑮᓇᐅᔾᔭᔅᓵᖏᑦ ᖃᐅᔨᓴᖅᑕᐅᖅᑳᕆᐊᖃᕋᖅᑐᑦ. ᑖᒃᑯᐊ ᐋᖅᑭᒋᐊᖅᑕᐅᓯᒪᔪᐃᒡᒎᖅ ᐊᖏᕐᕋᒥ 

ᐃᓪᓗᓕᐊᖑᖃᑦᑕᖅᑐᑦ, ᖃᐅᔨᓴᖅᑕᐅᖄᖃᑦᑕᕐᖓᑕ ᐊᖏᖅᑕᐅᔪᓐᓇᕋᓗᐊᕐᒪᖔᑕ. 

 

ᑖᒃᑯᐊ ᑳᓇᑕᒥᓗ ᐃᓪᓗᓕᕆᔨᕐᔪᐊᒃᑯᑦ ᐃᓱᓕᑦᑕᕐᕕᖏᑕ ᑮᓇᐅᔾᔭᔅᓵᖏᓐᓄᑦ ᐱᔭᐅᓯᒪᓪᓗᑎᒃ. ᑕᐃᒪᓕ ᓄᓇᕗᒻᒥ 

ᐊᖏᕐᕋᑖᖅᑎᑦᑎᓇᓱᐊᕐᓂᒋᔭᖏᑦ ᐱᓪᓗᒌᑦ. ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔾᔭᔅᓴᓂᕆᒋᐊᖃᑦᑕᒥᓂᖏᑦ 

ᐋᖅᑭᒋᐊᖅᑕᐅᓂᕐᖓᑕᒎᖅ ᓄᓇᕗᒻᒥ ᐊᑐᕋᔅᓴᐅᖁᔭᐅᓪᓗᑎᒃ. ᑖᒃᑯᐊᓗᒎᖅ ᑮᓇᐅᔾᔭᔅᓴᖑᔪᓐᓇᖅᑐᐃᑦ 

ᓄᑖᕈᕆᐊᖅᑕᐅᓚᐅᖅᓯᒪᓇᑎᒃ 2014−ᒥᓂᑦ. 

ᐊᒻᒪ ᐄᐳᕈᓪ 8−ᖑᑎᓪᓗᒍ ᐃᓪᓗᓕᕆᔨᕐᔪᐊᒃᑯᑦ ᓄᑖᕈᕆᐊᖅᓯᒪᔪᓂᑦ ᐃᓪᓗᓕᐅᕈᑎᔅᓴᓂᑦ, ᐊᖏᕐᕋᑖᕈᑎᔅᓴᓂᓪᓗ 

ᓇᖕᒥᓂᖅ ᐃᑲᔫᑎᓂᑦ ᓴᖅᑭᔅᓯᔪᒻᒪᑕ. ᖃᓄᐃᑦᑐᒥᒃ ᑕᐃᒪ, ᖃᓄᑎᒋ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔾᔭᔅᓵᖏᑦ 

ᐃᓱᖃᖅᑎᑕᖏᓐᓂᑦ ᒪᓕᓚᓐᓂᖃᓛᕆᕙᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᑭᐅᔭᕐᓂᖏᓐᓂᖓ, ᐃᓛᒃ 

ᐃᓗᓕᖅᑐᓂᖓ ᐱᔾᔪᑎᒋᓪᓗᒍ. ᒥᔅᑕ ᑎᐊᕗᕈᓪᒧᑦ ᑭᐅᔭᐅᖁᔭᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑎᐊᕗᕈ. 

 

ᑎᐊᕗᕈᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. ᐊᔾᔨᒌᙱᑦᑐᓃᒃ 

ᓇᒻᒥᓂᖅ ᐊᖏᕐᕋᑖᕐᓂᕐᒧᑦ, ᐊᑐᖅᑐᐊᓂᕐᒧᓘᓐᓃᑦ ᐃᑲᔫᑎᓂᑦ ᓴᖅᑭᖅᓯᓯᒪᔪᒍᑦ ᑕᖅᑭᓂᑦ ᐱᖓᓱᓂᑦ 

ᐊᓂᒍᕋᑖᖅᑐᓂᑦ. ᐊᒻᒪᑦᑕᐅᖅ ᐊᐅᓚᑦᑎᔨᐅᖃᑕᐅᔪᓂᓪᓗ ᐅᖃᐅᔾᔭᐅᖃᑦᑕᖅᓯᒪᒐᑦᑕ. ᐊᒻᒪ ᒪᑐᐃᖅᑎᕆᓯᒪᔪᒍᑦ 

ᑕᐃᒃᑯᐊ ᐃᓱᐊᓃᙱᒻᒪᑕ ᐊᖏᖅᑕᐅᔪᓐᓇᖅᑐᐃᑦ ᐃᓪᓗᔅᓴᒥ ᑎᒍᓯᔾᔪᑎᔅᓴᖏᓐᓂᑦ ᐃᑲᔪᖅᑕᐅᖃᑕᕈᓐᓇᕐᓂᐊᖅᑐᐃᑦ. 

 

ᑮᓇᐅᔾᔭᔅᓴᓂᖅᓴᐅᒍᕕᑦ ᒥᑭᓂᖅᓴᒥᑦ ᐃᑲᔫᓯᐊᑦᑕᕋᔭᖅᑯᑎᑦ. ᑮᓇᐅᔾᔭᔅᓴᙱᓂᖅᓴᐅᒍᕕᑦ ᐊᖏᓂᖅᓴᒥᑦ 

ᐃᑲᔫᓯᐊᕐᓗᑎᒃ. ᑖᒃᑯᐊᓗ ᑮᓇᐅᔾᔭᔅᓵᖏᑦᑕᐅᖅ ᖃᐅᔨᓴᖅᑕᐅᖃᑦᑕᕆᐊᖃᕋᔭᕐᒥᔪᑦ ᖁᑦᑎᓗᐊᖏᒃᑲᓗᐊᕐᒪᖔᑕ. 

ᑕᐃᓐᓇ ᐊᐱᖅᑯᑎᐅᕋᑖᕐᖓᑦ 2021-2022−ᒥ ᐅᓪᓗᒥᒧᑦ ᓄᑖᕈᕆᐊᖅᑕᐅᓯᒪᙱᒻᒪᑦ. 

 

ᓄᑖᕈᕆᐊᖅᓯᓂᑦᑎᓐᓄᑦ ᐃᓚᒋᔭᐅᓪᓗᓂ. ᓄᑖᕈᕆᐊᖅᓯᒪᔭᕗᑦ ᑮᓇᐅᔾᔭᔅᓵᖑᔪᓐᓇᖅᑐᑦ ᐊᖏᖅᑕᐅᔪᓐᓇᖅᑐᑦ 

ᓇᒻᒥᓂᖅ ᐊᖏᕐᕋᖅᑖᕋᓱᓐᓂᐊᕐᓗᓂ ᐃᑲᔫᓯᐊᕐᓂᐊᕐᓗᓂ. ᐊᕐᕌᒎᒃ ᒪᕐᕉᖅ ᐱᖓᓱᓪᓘᓐᓃᑦ ᐊᓂᒍᕋᐃᒻᒪᑕ 

ᐊᑭᑦᑐᐃᐸᓪᓕᐊᖏᓐᓇᓲᖑᒻᒪᑕ ᐃᓪᓗᔅᓴᐃᑦ. ᑕᐃᒪ ᐅᖃᑦᑎᐊᒻᒪᕆᒍᒪᔪᖔ, ᐊᒥᓱᑦ ᐱᓕᕆᔾᔪᑎᕗᑦ 

ᒪᑐᐃᖅᑎᓯᒪᔭᕗᑦ ᑲᔪᖅᓯᖅᑕᐅᕌᕐᔪᒍᓐᓇᑐᐃᓐᓇᐅᓂᐊᕐᖓᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ, ᒥᔅᑕ ᑎᐊᕗᕈᓪ. ᑭᖑᓕᖅᐹᕆᓗᒍᖃᐃ. ᒫᓐᓇᒧᑦ 

ᒪᑐᐃᖅᓯᒍᑎᒋᖅᑲᐅᔭᔅᓯᓃᖔᖅᑐᖅ ᒪᑉᐱᖅᑐᒐᖓᓂ 5−ᖓᓂ ᐊᑖᓂ, ᐊᓪᓕᖅᐹᒥ. 1,000 ᐸᓗᐃᒡᒎᖅ 

ᐃᓪᓗᓕᕆᔨᕐᔪᐊᒃᑯᑦ, 6,000−ᐸᓘᑎᓪᓗᒋᑦ ᐃᓪᓗᓕᕆᔨᒃᑯᑦ ᓴᓇᔭᐅᓚᐅᖅᓯᒪᓐᓂᕐᖓᑕ 1980 ᓯᕗᓂᖓᓂ. ᐊᒻᒪᓗ 

ᓴᓇᒋᐊᖅᑕᐅᓪᓗᐊᕆᐊᖃᓕᖅᑐᑎᑦ ᓈᒻᒪᓕᖅᑎᖁᓪᓗᒋᑦ ᐋᓐᓂᐊᓇᙱᑦᑐᓕᕆᓂᕐᒧᑦ ᒪᓕᒐᖏᓐᓂᑦ 

ᒪᓕᑦᑎᐊᕈᓐᓇᖁᓪᓗᒋᑦ. 

ᑕᑯᐃᓐᓇᖃᑦᑕᓲᖑᒐᑦᑕ ᐃᓪᓗᓂ ᒥᑭᔫᑎᓂᑦ ᓴᓇᔭᐅᖃᑦᑕᓕᖅᑐᓂᑦ. ᐊᒻᒪᑦᑕᐅᖅ ᑕᐃᒃᑯᐊ 

ᐃᓱᒪᒋᔭᐅᖁᔭᐅᓲᖑᓪᓗᑎᒃ ᐊᖏᕐᕋᕋᓛᖑᓂᕋᖅᑕᐅᓪᓗᑎᒃ. 

 

ᐃᓪᓗᓕᕆᔨᕐᔪᐊᒃᑯᑦ ᒫᓐᓇ ᐸᓐᓇᖅᐹᑦ, ᐱᑐᖃᐃᓗᐊᓕᕐᓂᕋᐃᓛᕐᓗᑎᒃ ᐃᓪᓗᖁᑎᑐᖃᕆᔭᕐᒥᓐᓂᑦ ᐲᔭᐃᓗᑎᒃ 

ᓄᑖᖔᓄᖅᑲᐃ ᒥᑭᔫᑎᕋᓛᓄᑦ ᐃᓪᓗᓄᑦ ᐃᓪᓗᖃᕐᕕᖏᑦ ᐃᓕᓯᕕᐅᖔᕐᓗᑏᒃ? ᐃᓪᓗᑐᖃᐅᓂᖏᑦ 

ᐱᐅᙱᓪᓚᕆᓕᕐᖓᑕ ᐃᓚᖏᑦ. ᐃᓪᓗᓕᕆᔨᕐᔪᐊᒃᑰᑦ ᐲᔭᐃᓛᓕᖅᑳᑦ ᐃᓪᓗᑐᖃᐅᓗᐊᓕᖅᑐᓂᑦ ᐃᓇᖏᖅᑕᐅᓗᑎᒃ 

ᐊᖏᕐᕋᓛᒡᒍᑎᐅᔪᓄᑦ ᓯᕗᓂᕆᓛᖅᑕᑎᓐᓂ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ’, ᑕᐃᒪᐃᓕᐅᕇᖅᑐᒍᑦ. ᐃᓚᖏᑦ ᐃᓪᓗᐃᑦ 

ᓴᓇᒐᔅᓴᐅᒍᓐᓃᕐᖓᑕ ᐱᐅᖏᓗᐊᓕᕐᖓᑕ. ᐅᐊᐃᑦᑎᐊᕈ ᐊᖏᔫᑎᑯᓘᔮᖃᑦᑕᓚᐅᖅᓯᒪᔫᒐᓗᐊᑦ, ᐱᕕᑐᔪᑯᓘᓪᓗᑎᒃ. 

ᐃᓗᐊᓂᖔᖅ ᓴᓇᒋᐊᖅᑕᐅᖃᑦᑕᖅᑐᑎᒃ ᖂᑭᓪᓕᒋᐊᖅᑕᐅᖃᑦᑕᖅᓯᒪᒻᒪᑕ ᐊᒻᒪ ᐃᓪᓗᐃᑦ ᑕᐃᒃᑯᐊ 

ᖃᓄᐃᑦᑎᐊᙱᑦᑐᐃᑦ. ᓴᓇᔭᔅᓴᐅᑉᐸᑕ ᓴᓇᔭᐅᑎᒐᓱᖃᑦᑕᖅᑕᕗᑦ.  

 



ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂᓕ ᑕᐃᒃᑯᐊ ᐱᑐᖃᐅᓂᔅᓴᒻᒪᕆᐅᔪᐃᑦ ᓱᕋᐃᔭᖅᑕᐅᒐᔭᓕᖅᑐᐃᑦ. ᐊᓯᖔᖏᓐᓄᑦ ᓄᑖᓄᑦ 

ᐃᓪᓗᓕᐅᕐᕕᐅᓗᑎᒃ. ᐃᓚᖏᓂᓛᒃ ᐃᓪᓗᖃᕐᕕᑦᑎᐊᕙᓪᓚᕆᐅᒻᒪᑕ. ᑕᐃᒪᐃᓕᐅᖃᑦᑕᖅᑯᐃᑦ ᑕᐃᒪ. ᑖᓐᓇ 

ᐊᑐᖅᑕᐅᓕᖅᑐᖅ ᑲᖏᖅᓯᓂᕐᒥ. ᑕᐃᒃᑯᐊ ᐃᓪᓗᑐᖃᒥᓃᑦ ᐲᔭᖅᑕᐅᓪᓗᑎᒃ. ᓴᓕᒍᖅᑕᐅᑐᐃᓐᓇᕋᑎᒃ, 

ᐊᔅᓯᕕᓕᐊᕈᔾᔭᐅᑐᐃᓐᓇᕋᑎᒃ.  

 

ᓄᑖᖅ ᑖᓐᓇ ᐃᓪᓗᓕᕆᔨᕐᔪᐊᑯᓐᓄᑦ ᐊᐅᓚᑦᑎᓂᐅᔪᖅ, ᐆᑦᑑᑎᒋᓗᒍ ᑕᐃᒃᑯᐊ 12-ᖑᒻᒪᑕ ᑕᐃᒃᑯᐊ 

ᐃᓪᓗᑐᖃᒥᓃᑦ. ᓄᓇᖃᖅᑐᐃᑦ ᐅᖃᐅᑎᓯᒪᔭᕗᑦ, ᐃᓪᓗᒥᓂᕐᓂᑦ ᐲᔭᐃᒍᓐᓇᖅᑐᓯ ᓇᒻᒥᓂᖅ ᐊᑭᓕᕐᓗᓯᐅᒃ, 

ᐊᑦᑕᓇᖅᑐᒦᙱᓪᓗᓯ, ᐃᓚᔅᓴᑖᕐᕕᒋᔪᓐᓇᕋᔅᓯᐅᒃ. ᑕᐃᒪᓕ ᐊᑭᑭᑦᑐᑯᓪᓗᓐᓂᑦ ᑰᖃᕐᕕᒻᒥ ᒪᑐᐃᖅᑕᔫᒥᓂᕐᓂᑦ 

ᐱᔪᖃᖃᑦᑕᖅᑯᖅ, ᐊᒻᒪ ᒪᑐᓂᑦ ᒪᑐᐃᖅᓯᒍᑎᓂᑦ, ᒪᑐᓂᓪᓗ. ᑕᐃᒪᐃᒍᒪᒐᐃᒻᒪᑕ ᑕᐃᒪᐃᑎᖃᑦᑕᖅᑕᕗᑦ.  

 

ᐊᒻᒪ ᐊᑐᕈᓐᓇᖅᑕᓕᒫᖏᓐᓂᑦ ᐲᔭᐃᕕᐅᒌᕋᐃᒻᒪᑕ, ᓱᕋᐃᔭᑦᑕᐅᑎᐊᒻᒪᕆᓲᑦ ᐃᒋᑕᐅᓪᓗᑎᓪᓗ. ᒫᓐᓇ ᑖᓐᓇ 

ᐅᖃᐅᓯᐅᕋᑖᖅᑐᖅ ᓇᒥᓕᒫᖅ ᓄᓇᓕᓐᓂ ᑕᐃᒪᐃᓕᐅᕋᓱᓐᓂᐊᖅᑐᒍᑦ. ᓄᓇᓕᓕᒫᓂᓛᑦ ᐱᑕᖃᐃᓐᓇᓲᖑᒻᒪᑕ 

ᑕᐃᒪᐃᑦᑐᓂᑦ, ᐊᒻᒪᑦᑕᐅᖅ ᐃᓪᓗᔅᓴᖏᑦ ᐊᑐᒃᑲᓐᓂᕋᔅᓴᐅᓪᓗᑎᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᐊᕐᕌᓂ ᐃᖃᓗᓐᓂ ᑕᐃᒪᐃᓕᐅᓚᐅᕐᒥᔪᐃᑦ. ᑖᒃᑯᐊ 

ᐱᔭᕆᐊᑦᑐᓚᐅᖅᑐᖅ ᑕᒪᓐᓇ, ᐊᒥᓲᓗᐊᑳᓪᓚᑎᓪᓗᒋᑦ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᑕᐃᒪᐃᓕᐅᕐᒪᑕ ᖁᕕᐊᓐᓇᖅᑐᖅ. ᑕᒪᒃᑯᐊ 

ᐋᖅᑭᑦᓱᓐᓂᖅ ᐊᔪᓕᕐᒪᑕ. ᖃᑯᒍ, ᓄᓇᓖᑦ ᓂᕆᐅᒍᓐᓇᖅᐸᑦ ᑐᓴᐅᒪᔪᓕᕆᓂᕐᒧᑦ ᑖᒃᑯᐊ ᐃᒡᓗᐃᑦ. ᓄᓇᓕᑉᓯᓐᓂ 

ᑖᒃᑯᐊ ᐃᒡᓗᑦᓯᐊᕙᐅᔪᓐᓃᕐᒪᑕ, ᖃᓄᑐᐃᓐᓇᖅ ᐱᕝᕕᐅᔪᒪᑉᐸᑕ. ᖃᑯᒍ ᑕᒪᓐᓇ ᓂᕆᐅᒋᓇᔭᖅᐸ, ᖃᑯᒍ 

ᖃᒪᓂ’ᑐᓂᐊᕐᒥ ᑕᐃᒪᐃᓕᐅᕋᔭᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᑖᒃᑯᐊ ᐅᔾᔨᕆᔭᕗᑦ ᑲᖏᖅᖠᓂᕐᒥᓕ 

ᐊᐅᓛᑦᓯᐊᓪᓚᕆᓚᐅᖅᑐᖅ. ᐅᕙᓂ ᐱᓕᕆᐊᕆᔭᕗᑦ ᐃᓪᓕᕝᕕᒋᓚᐅᖅᑕᕗᑦ. ᓄᓇᓕᒃ, ᑕᒪᒃᑯᐊ ᐃᒡᓗᓕᐅᕐᓂᐊᕋᑉᑕ 

ᓄᓇᓕᓗᑦᑖᓃ. ᑕᒪᓐᓇ ᐃᒡᓗᓕᐅᖅᑎᓪᓗᑕ ᓱᓇ ᐊᑐᐃᓐᓇᐅᒻᒪᖔᑖ ᓄᓇᐃᑦ, ᐃᒡᓗᑐᖃᐃᓪᓗ ᖃᓄᐃᑦᑑᒻᒪᖔᑕ 

ᕿᒥᕐᕈᔪᒍᑦ.  

ᑕᒪᒃᑯᐊ ᐃᓚᖏᑦ ᑲᑎᓪᓗᑎᒃ ᐃᓂᖏᑦ. ᑕᒪᓐᓇ ᓄᓇᓕᒃ ᐱᕝᕕᖃᕐᓗᒍ ᐲᔭᐃᔪᓐᓇᕐᓗᑎᒃ ᐃᒡᓗᑐᖃᐅᕝᕕᓂᐅᔪᓂᑦ 

ᐅᐱᕐᖔᖅ, ᐊᐅᔭᖅ, ᐅᑭᐊᒃᓵᕐᓗ ᖃᐅᔨᒪᑎᓐᓂᐊᖅᐸᕗᑦ ᓄᓇᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.    

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ, ᐃᖅᑲᓇᐃᔭᖅᑎᑎᓪᓗ. ᓄᓇᕗᑦ 3000, ᑕᒪᓐᓇ 

ᐃᒡᓗᓕᐅᕐᓂᖅ, ᐃᒡᓗᖅᑕᐅᔪᓗᒃᑖᑦ ᓈᓴᖅᑕᐅᖃᑕᐅᒻᒪᑕ. ᑕᒪᓐᓇ ᐃᓚᖃᕐᒪᖔᑦ ᐊᑐᓂᑦ ᐃᒡᓗᓕᐅᖅᑐᐃᓪᓘ? 

ᖁᔭᓐᓇᒦᒃ, ᐃᒃᓯᕙᐅᑖᖅ.    

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐊᐃ. ᐄ’.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᑐᐃᓐᓇᖅ ᐃᑲᔪᖅᑕᐅᒐᓗᐊᖅᑎᓪᓗᒋᑦ ᒐᕙᒪᒃᑯᓐᓂ ᓄᓇᕗᑦ 

ᐃᒡᓗᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.    

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ’. ᓱᓕᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑖᒃᑯᐊᓗ ᓇᖕᒥᓂᖅ ᐃᒡᓗᒥᖕᓂᒃ ᐊᖅᑭᒃᓱᐃᕙᓪᓕᐊᑎᓪᓗᒋᑦ 

ᐃᓂᖃᕐᕕᒃᓴᒃᑲᓐᓂᐅᓇᔭᖅᑐᒥᒃ ᐃᓚᐅᖅᐸᑕᓘᓐᓃᑦ ᐃᒡᓗᖁᓯᕐᓂᑦ ᐃᒡᓗᖓᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᒡᓕᐊᓂ ᐃᒡᓗᓕᖅᐸᑕ ᐃᒡᓗᕈᓯᓕᐅᖅᐸᑕ 

ᑖᒃᑯᐊ ᐃᒡᓗᒥᒃ ᓇᖕᒥᓂᖃᖅᑐᖅ ᐃᒡᓗᕈᓯᕐᒥᒃ ᑕᐃᒪᓐᓇ ᖃᓄᑐᐃᓐᓇᖅ ᐱᔪᓐᓇᕈᑦᑕ ᓄᑖᒥᒃ ᐊᖏᕐᕋᕆᔭᐅᔪᒥᒃ 

ᐃᓚᒋᖃᑦᑕᖅᑕᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪ ᑖᒃᑯᐊ ᖃᓄᑐᐃᓐᓇᖅ ᐃᑲᔪᖅᑕᐅᖏᒃᑲᓗᐊᕈᑎᒃ ᒐᕙᒪᒃᑯᓐᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᓱᓕᔪᖅ ᖃᓄᑐᐃᓐᓇ 

ᐱᔪᓐᓇᐅᑎᑖᕆᐊᖃᖅᑐᐃᑦ ᐃᒡᓗᐃᑦ ᓄᓇᕗᑦ 3,000-ᒥᑦ ᐃᓚᐅᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᑕᖃᖅᐹ ᐊᑐᐃᓐᓇᐅᔪᓂᒃ ᐃᒡᓗᐃᑦ ᐃᒡᓗᓖᑦ 

ᐱᔪᓐᓇᐅᑎᖃᕆᐊᖃᖏᒃᑯᑎᒃ ᑖᒃᑯᐊ ᓈᓴᖅᑕᐅᖃᑕᐅᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᔪᓐᓇᐅᑎᑖᕆᐊᖃᖏᑦᑐᐃᑦ ᑖᓐᓇ 

ᓄᓇᓕᖕᓂ ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᓐᓄᑦ ᑖᒃᑯᐊ ᑭᐅᔭᐅᔪᓐᓇᖅᑐᑦ. ᓄᓇᕗᑦ 3,000 ᐃᒡᓗᓕᐅᖅᑐᑦ 

ᒪᑐᓕᐅᖅᐸᑕ ᐃᒡᓗᐃᑦ, ᑕᐃᑲᓃᓚᐅᖏᑦᑐᐃᑦ. ᑖᒃᑯᐊ ᐃᒡᓗᓕᐅᒃᑲᓐᓂᕈᑎᒃ ᒪᕐᕈᐃᓕᖅᑲᖓᔫᓕᐅᕈᑎᒡᓘᓐᓃᑦ. ᓄᑖᑦ 

ᐃᒡᓗᐃᑦ ᑖᒃᑯᐊ ᓄᓇᕗᑦ 3,000 ᓇᓴᐅᑎᖏᓐᓂᑦ ᐃᓚᐅᖃᑦᑕᖅᑐᐃᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖃᑉᓯᑦ ᐃᒡᓗᐃᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᑦ 

ᑕᖅᑲᐅᖓ ᐊᑐᖅᑐᐊᒐᒃᓴᖑᖅᑎᑕᐅᓗᑎᒃ ᐅᕝᕙᓘᓐᓃᑦ ᐊᑐᖅᑐᐊᖅᑕᐅᖃᑦᑕᖅᑐᐃᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᑖᒃᑯᐊ ᓄᓇᕗᑦ 3,000−ᒧᑦ ᐃᓚᐅᖃᑕᐅᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2019 ᐊᕐᕌᒍᖓᓂ ᐱᖓᓱᐃᑦ ᒐᕙᒪᒃᑯᑦ 

ᑲᖏᖅᑐᒑᐱᒻᒥᑦ 2021 ᕿᑭᖅᑕᕐᔪᐊᖅ 1, ᐃᒡᓗᓕᒃ ᐊᑕᐅᖅᓯ, 2022 ᐱᖓᓱᐃᑦ ᓴᓂᑭᓗᐊᕐᒥᑦ. ᒐᕙᒪᒃᑯᑦ 

ᐃᒡᓗᑐᐃᓐᓇᖑᖅᑎᑕᐅᓗᑎᒃ, ᐃᒡᓗᓕᒃ ᒪᕐᕉᒃ, ᐊᒻᒪ ᒪᕐᕉᒃ ᒥᑦᓯᒪᑕᓕᖕᒥ. ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᒥᓂᔅᑕ ᐃᒡᓗᐊᓄᖓᖅ ᒐᕙᒪᒃᑯᑦ ᐊᑐᖅᑐᐊᕐᓂᖓᓄᑦ 

ᓴᖑᑕᐅᓚᐅᖅᐸᑦ? ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ’, ᐃᖃᓗᒃᑑᑦᓯᐊᕐᒥᒃ ᐃᒡᓗᐊᓂ ᐱᓚᐅᖅᑐᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑖᒃᑯᐊ ᖃᓄᖅ 3,000 ᐃᓚᐅᖃᑕᐅᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑖᒃᑯᐊ ᓈᓴᐅᑕᐅᓯᒪᕙᒌᖅᑐᐃᑦ ᑕᐃᒃᑯᐊ 

ᐅᖃᐅᓯᖃᖅᑎᓪᓗᑕ ᓄᑖᓂᒃ 3,000 ᓄᑖᓂᒃ ᐅᖃᐅᓯᖃᖅᑐᒍᑦ. ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑕᐃᑯᖓ ᑭᐅᔾᔪᑎᐊ ᐱᔾᔪᑎᒋᓪᓗᒍ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ, ᑖᒃᑯᐊ ᑕᐃᑲᓂ ᐊᐱᕆᔪᓐᓇᕋᔭᖅᑕᐃᑦ ᑭᐅᔪᓐᓇᕋᔭᖅᑐᖅ. ᒥᔅ 

ᐳᕉᔅᑐ. 

  

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓄᑦ ᐊᐱᖅᑯᑦ. ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ ᐊᔾᔨᒌᙱᑦᑐᐃᑦ ᐃᓪᓗᕐᔪᐊᓕᐅᖅᑐᐃᑦ ᑕᑯᓪᓗᒋᑦ. ᐱᓱᖃᑦᑕᖅᑐᐃᑦ ᑕᒪᒃᑯᐊ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖓ ᐃᒃᓯᕙᐅᑖᖅ, ᒥᓂᔅᑕ ᓇᓗᓇᐃᖅᓯᔪᓐᓇᕐᒪᖔᖅ ᖃᓄᖅ ᐊᔾᔨᒌᙱᑦᑐᐃᑦ ᐃᓪᓗᓕᐅᖅᑐᐃᑦ 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓂᑦ ᐊᒻᒪ ᖃᓄᐃᓕᐅᕋᓱᒪᖔᑉᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᖅᑯᑏᑦ. ᑖᒃᑯᐊ ᑭᐅᔾᔪᑎᒐᓂᒃ 

ᐅᐊᑦᓯᐊᖅ ᐊᔪᕐᓇᖅᑐᖅ ᓈᓴᐅᑎᑦ ᐃᓄᐃᑦ ᐃᓚᖓᓂᒃ ᐱᒋᐊᓕᓵᖅᑎᓪᓗᒍ ᐊᒥᓲᓗᑎᒃ ᐃᓄᐃᑦ ᐃᖅᑲᓇᐃᔭᖅᑐᑎᒃ 

ᐱᒋᐊᓕᓵᖅᑎᓪᓗᒍ ᐃᒡᓗᓕᐅᖅᑐᖅ ᖃᓄᑐᐃᓐᓇᖅ ᐃᒡᓗᒡᔪᐊᖅᓴᐃᑦ ᐃᒡᓗᕐᔪᐊᓕᐅᕐᓂᕐᒧᑦ ᐃᓄᐃᑦ 

ᐃᖅᑲᓇᐃᔭᖅᑐᐃᑦ ᐱᒋᐊᕐᕕᖓᓂ. ᐊᒥᓲᓂᖅᓴᐅᓇᔭᖅᑐᐃᑦ ᐃᒡᓗᓕᐅᖅᐸᓪᓕᐊᑎᓪᓗᒋᑦ.  

 

ᑕᒪᒃᑯᐊ ᖃᐅᔨᒪᓂᐅᔪᐃᑦ ᐱᐊᓂᒃᐸᓪᓕᐊᓂᕐᒧᑦ ᐃᒻᒪᖄ ᐃᓄᐃᑦ ᓴᕕᒐᐅᔭᓕᕆᔫᙱᑐᐃᓐᓇᕆᐊᓕᒃ ᓱᒡᓗᓕᕆᔩᑦ 

ᑕᒪᓐᓇ ᐊᓯᔾᔨᓕᖃᑦᑕᖅᑐᖅ. ᐱᒋᐊᕐᕕᖓᓂ ᐃᒻᒪᖄ ᐊᒥᓲᓂᖅᓴᐃᑦ ᐃᓄᐃᑦ ᐃᖅᑲᓇᐃᔭᖅᑐᐃᑦ ᑲᔪᓯᑎᓪᓗᒍ 

ᐊᒥᓲᙱᓂᖅᓴᐅᓕᖅᖢᑎᒃ.  

 

ᑭᓯᐊᓂ ᐅᓂᒃᑳᕋᓱᑦᑎᓪᓗᒍ ᓴᓇᕙᓪᓕᐊᑎᓪᓗᒋᑦ ᓈᓴᐅᑏᑦ ᐃᓱᓕᒃᑳᖓᑦ ᐱᓕᕆᖃᑎᖃᖅᖢᑕ NCC-ᑯᓐᓂᒃ ᑕᒪᓐᓇ 

ᖁᑦᑎᕐᓂᖅᓴᐅᓗᓂ ᑖᒃᑯᐊ ᐃᖅᑲᓇᐃᔭᖅᑎᖁᑎᒋᔭᖏᑦ ᐃᓕᓐᓂᐊᖅᑎᑕᐅᒻᒪᑕ ᑖᒃᑯᐊ ᐱᓕᕆᖃᑎᒋᔭᕗᑦ 

ᓯᓚᑦᑐᖅᓴᕐᕕᒃ. ᑖᒃᑯᐊ ᐱᔪᓐᓇᐅᑏᑦ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖃᕈᓐᓇᖁᓪᓗᒋᑦ ᓂᕆᐅᑦᑎᐊᖅᑐᒍᑦ. 

ᑕᒪᓐᓇ ᑳᓐᑐᕌᒃᑦ ᑐᓂᕙᓪᓕᐊᔭᕗᑦ ᑕᒪᒃᑯᐊ 30-ᐳᓴᑦ ᑐᕌᒐᕆᔭᕗᑦ ᐱᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᐅᑎᕐᕕᒋᓗᒍ. ᐃᒡᓗᐃᑦ ᐃᖅᑲᓇᐃᔭᖅᑏᑦ 

ᐃᒡᓗᑐᐃᓐᓇᙳᖅᑎᑕᐅᑎᓪᓗᒋᑦ.  

ᑕᒪᓐᓇ ᒐᕙᒪᒥ ᐃᖅᑲᓇᐃᔭᖅᑏᑦ ᓄᖅᑲᓕᖅᑐᐃᑦ ᒐᕙᒪᒃᑯᓐᓂᒃ ᑖᒃᑯᐊ ᐃᓕᑕᕆᔭᐅᔪᐃᑦ ᐊᑐᓂᒃ ᒐᕙᒪᒃᑯᓐᓂ 

ᐊᑯᓂ ᑕᐃᑲᓂ ᐱᑕᖃᓚᐅᕐᒪᑦ ᐃᓐᓇᐃᑦ ᑐᓂᔭᐅᓚᐅᖅᑐᐃᑦ ᐊᑯᓂᒃ ᐃᖅᑲᓇᐃᔭᓕᕐᓂᖏᓐᓄᑦ ᑕᒪᒃᑯᐊ 

ᑕᑯᔭᕌᖓᑦᑎᒍ ᓄᓇᕗᑦ 3000, ᐱᒻᒪᕆᐅᖃᑕᐅᔪᖅ ᐸᕐᓇᐃᑎᓪᓗᒋᑦ.  

 

ᑖᒃᑯᐊ ᒐᕙᒪᒃᑯᑦ ᐊᔪᙱᒃᑳᖓᑕ ᐃᒡᓗᓕᕆᔨᒃᑯᓐᓄᑦ ᐃᒡᓗᓕᕆᔪᑦ ᐅᐱᒋᓪᓗᒋᑦ ᑕᒪᒃᑯᐊ ᐃᖅᑲᓇᐃᔭᖅᑏᑦ 

ᐃᓅᓯᕐᒥᓂᒃ ᑐᓂᓯᓯᒪᔪᐃᑦ ᒐᕙᒪᒃᑯᓐᓄᑦ ᐃᓄᓐᓄᑦ ᐱᔨᑦᓯᕋᖅᑎᓪᓗᒋᑦ ᐊᒻᒪ ᑕᒪᒃᑯᐊ ᓄᖅᑲᕐᓗᑎᒃ 

ᒪᒃᑯᓐᓂᖅᓴᐅᓗᑎᒃ ᐱᔪᓐᓇᕐᓂᖏᑦ ᐱᓗᒋᑦ, ᑖᒃᑯᐊ ᐃᓅᓯᒥᖕᓂᑦᑕᐅᖅ ᐃᓅᓯᖃᑦᓯᐊᕈᓐᓇᖁᓪᓗᒋᑦ ᓄᖅᑲᖔᕐᓂᕐᒥᒃ 

ᑕᐃᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ. ᐅᖃᐅᓯᑦᓯᐊᕙᒃ ᑕᒪᓐᓇ. 

ᒥᓂᔅᑕᓗ ᐅᖃᐅᓯᖃᖃᑦᑕᖅᓯᒪᔪᒍᑦ ᑕᒪᑐᒪᑉ ᒥᒃᓵᓄᑦ  ᑐᓴᕈᒪᔪᖓ ᖃᓄᖅ ᐱᓕᕆᒻᒪᖔᑕ ᖃᓄᖅ ᑖᒃᑯᐊ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᖅᑲᔪᕈᓐᓇᕐᒪᖔᑕ ᐊᑯᓂ ᐃᖅᑲᓇᐃᔭᓕᖅᑐᐃᑦ ᓄᖅᑲᖅᑎᓪᓗᒋᑦ ᒐᕙᒪᒃᑯᓐᓂ. 

ᖁᔭᓐᓇᒦᒃ. ᐅᖃᐅᓯᕆᓯᒪᔭᕗᑦ ᑲᑎᒪᔨᐅᖃᑎᕗᓪᓗᐃ ᐊᒻᒪ ᐃᓄᑐᐃᓐᓇᐃᑦ ᑕᖅᑳᓂ ᑭᒡᒐᖅᑐᖅᑕᒃᑲᑦᑕᐅ, 

ᑭᒡᒐᖅᑐᖅᑕᓯᑦᑕᐅ ᑕᒪᒃᑯᐊ ᖃᓄᖅ ᐃᒡᓗᑖᕋᔭᕐᒪᖔᑕ ᐃᖅᑲᓇᐃᔭᕈᓐᓃᕈᑎᒃ ᒐᕙᒪᒃᑯᓐᓂ ᑕᒪᓐᓇ 

ᓄᖅᑲᕈᒪᓕᖅᑐᐃᑦ ᑭᓯᐊᓂ ᐃᒡᓗᒃᓴᖃᙱᒻᒪᑕ ᓄᖅᑲᕈᑎᒃ ᑕᒪᓐᓇ ᐃᑉᐱᒋᔭᕗᑦ.  

 

ᐃᓪᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑐᑭᒧᐊᑦᑎᑦᓯᔨᕗᓪᓗ ᑕᒪᓐᓇ ᑕᑯᒋᐊᖅᑕᐅᖃᑦᑕᖅᑐᖅ ᐱᒻᒪᕆᐅᔪᖅ. ᑕᒪᓐᓇ 

ᐱᑕᖃᐅᖅᑐᖅ ᐱᔪᓐᓇᕐᕕᖃᖅᑐᒍᑦ ᐱᑕᖃᖅᑐᖅ ᑖᒃᑯᐊ ᐊᑐᖅᑕᐅᔪᓐᓇᖅᑐᑦ ᑕᒪᓐᓇ ᐃᒡᓗᐃᑦ ᐊᔪᕐᓇᖅᐸᑦ 

ᑐᑭᓯᐅᒪᓐᓇᖅᑐᖅ ᑕᒪᒃᑯᐊ ᐃᓚᖏᑦ ᐊᑐᓂ ᐃᒡᓗᐃᑦ ᐊᑐᖅᑐᐊᖅᑐᐃᑦ ᑐᓂᔭᐅᔪᓐᓇᖅᑐᐃᑦ ᐃᓪᓗᓕᕆᔨᒃᑯᓐᓄᑦ 

ᑖᒃᑯᐊ ᓇᔪᖅᑕᐅᓗᑎᒃ ᑕᐃᒪᓐᓇ ᐱᔪᓐᓇᕐᒥᔪᒍᑦ ᐊᒻᒪ ᑖᒃᑯᐊ ᓅᒡᓗᑎᒃ ᐊᑐᖅᑐᐊᕐᓂᕐᒧᑦ 

ᓇᒻᒥᓂᖅᑖᖅᐸᓪᓕᐊᓪᓗᑎᒃ ᐃᒡᓗᓕᕆᔨᒃᑯᑦ ᐃᓪᓗᖏᓐᓂ. 

 

ᐃᒃᓯᕙᐅᑖᖅ, ᑕᒪᓐᓇ ᐅᔾᔨᕆᔭᕆᐊᖃᖅᑕᕗᑦ ᐃᖅᑲᓇᐃᔭᖅᑏᑦ ᓄᖅᑲᓕᖅᑐᐃᑦ ᒐᕙᒪᒃᑯᓐᓂ ᐃᒡᓗᒃᓴᖏᑦ ᓇᒻᒥᓂᖅ 

ᐊᒥᓲᒻᒪᑦᑕᐅ ᐅᑕᖅᑭᔪᐃᑦ ᑖᒃᑯᐊ ᑕᐃᒪᓐᓇ ᒐᕙᒪᒃᑯᓐᓂ ᐃᒡᓗᖃᖅᑎᑕᐅᙱᑦᑐᐃᑦ ᐊᑯᓂᑦᑕᐅᖅ 2025 ᐊᕐᕌᒍᐃᑦ 

ᑕᒪᓐᓇ ᐅᑕᖅᑭᔪᖅ ᐊᒻᒪ ᒐᕙᒪᒃᑯᓐᓂ ᓄᖅᑲᓕᖅᑐᖅ ᖄᖏᖅᓯᓂᐊᖅᑐᖅ ᐅᑯᐊ ᐅᑕᖅᑭᑲᓐᓂᕐᓂᐊᖅᑐᓯ 

ᒐᕙᒪᒃᑯᓐᓂ ᐃᒡᓗᐃᑦ ᑐᓂᔭᐃᑦ ᑕᐃᒪᓐᓇ ᑕᒪᒃᑯᐊ ᐃᓱᒪᓕᐅᕌᖓᑦᑕ ᐱᒻᒪᕆᐅᔪᐃᑦ ᑖᓐᓇ ᐃᓱᒪᒋᖃᑦᑕᖅᑕᕗᑦ 

ᐋᖅᑭᒍᑎᒃᓴᖓᓂᒃ ᑕᒪᓐᓇ ᐃᖅᑲᓇᐃᔭᖅᑎᕗᑦ ᒐᕙᒪᒃᑯᓐᓂ ᓄᖅᑲᓕᖅᑐᐃᑦ ᐃᓐᓇᐅᓂᕐᒧᑦ ᐃᓪᓗᖃᖁᓐᓇᖁᓪᓗᒋᑦ 

ᒐᕙᒪᒃᑯᓐᓄᑦ ᐃᒡᓗᒋᔭᐅᙱᓪᓗᓂ. ᐄ, ᐱᑕᖃᐅᖅᑐᑦ ᑕᒪᓐᓇ ᐱᓪᓗᒍ ᓯᕗᓂᒃᓴᒥᑦ ᐃᓕᑉᓯᓐᓂ ᖃᓄᖅ ᑕᒪᓐᓇ 

ᐋᖅᑭᒋᐊᕈᓐᓇᕐᒪᖔᑦ ᐊᔪᕐᓇᖅᑑᔪᖅ ᑲᒪᒋᓇᓱᖦᖢᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂᑦ ᒥᔅᑕ ᒪᓕᑭ. 

 

ᒪᓕᑭ: ᐃᖅᑲᓇᐃᔭᖅᑎᑦᑎᓪᓗ ᑐᙵᓱᒋᑦᑎ. ᐅᕙᖓ ᐅᖃᐅᓯᖏᓐᓄᑦ ᐅᒃᑯᐃᕈᑎᖏᓐᓄᑦ ᒪᑉᐱᒐᖅ 5 ᕿᑎᐊᓂ 

ᑕᕝᕙᓂ ᑖᒃᑯᐊ ᐃᓪᓗᕐᔪᐊᑉ ᐅᖂᓗᐊᖃᑦᑕᖅᑐᐃ ᐱᔾᔪᑎᒋᓪᓗᒋᑦ ᑖᒃᑯᐊ ᖃᔅᓯᐅᕙᑦ ᓄᓇᓕᓐᓄᑦ ᐃᒡᓗᑦ 

ᓇᔪᖅᑕᐅᔪᓐᓇᐃᓕᓯᒪᔪᑦ ᓄᓇᕗᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐅᖂᓗᐊᔪᑦ ᓇᔪᖅᑕᐅᔪᓐᓇᐃᓕᓯᒪᔪᐃᑦ ᐃᒡᓗᐃᑦ 

ᒥᒃᓵᓄᑦ ᐅᖃᕈᓐᓇᖅᑐᖓ ᐃᒪᓐᓇ ᐊᒥᓱᒻᒪᕆᐊᓘᒻᒪᑕ ᐃᒡᓗᐃᑦ. ᒫᓐᓇ ᖃᐅᔨᒪᔭᕗᑦ 350 ᐃᒡᓗᐃᑦ ᑕᒪᑐᒥᖓ 

ᐅᖁᖃᖅᑐᑦ ᓄᓇᕗᑦ ᐃᓗᐊᓂ. ᐃᓪᓗᓕᕆᔨᒃᑯᓐᓄᑦ ᐱᒋᔭᐅᔪᑦ. ᐅᖃᕈᓐᓇᓐᖏᑐᐃᓐᓇᖅᑐᖓ ᖃᑉᓯᑦ ᒫᓐᓇ 

ᓇᔪᖅᑕᐅᖏᒻᒪᖔᑕ ᑖᓐᓇ ᐱᔾᔪᑎᒋᓪᓗᒍ ᑭᓯᐊᓂ ᐊᕐᕌᒍᑕᒫᑦ ᑖᒃᑯᐊ ᓴᓇᔭᐅᔭᕆᐊᖃᖅᑐᑦ 

ᐊᒥᓱᓐᖑᖅᐸᓪᓕᐊᖏᓐᓇᕋᓱᑦᑕᕋᓗᐊᕗᑦ ᓄᓇᓕᓐᓂᑦ ᑕᐃᒃᑯᐊ ᐋᖅᑭᑦᑕᐅᔪᓐᓇᕐᓂᕆᔭᖏᑦ 

ᐅᖁᐃᖅᑕᐅᔪᓐᓇᕐᓂᕆᔭᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᐅᖓ ᑕᐃᒪ ᐅᒃᑯᐃᕈᑎᖏᑦ ᐱᐊᓂᒃᑎᓪᓗᒋᑦ 

ᐅᖃᐅᓯᔅᓴᖄᕐᔪᓚᐅᕋᒪ ᐅᖁᐃᑦ ᒥᒃᓵᓄᑦ ᐃᒡᓗᑦ ᐅᑭᐊᔅᓵᖑᓕᖅᑎᓪᓗᒍ ᐅᖂᓗᐊᓕᕐᓂᕋᖅᑕᐅᑎᓪᓗᒋᑦ 

ᐊᓂᖁᔭᐅᔪᒥᒃ ᑐᓴᖅᑎᑕᐅᓚᐅᕋᒪ. ᐊᒻᒪ ᒫᓐᓇ ᑐᓴᖅᓯᒪᓕᕆᓪᓗᖓ ᐃᒡᓗᕐᔪᐊᖅ ᐅᖂᓗᐊᒧᑦ ᐃᓪᓗᖃᕈᓐᓃᖅᑐᖅ. 

ᐃᒡᓗᓄᑦ ᓄᑦᑎᑦᑕᓕᖅᑐᖅ. ᑖᒃᑯᐊ ᐃᓱᒪᒋᔭᐅᑦᑎᕆᐊᓖᑦ ᐃᒡᓗᖃᖅᑎᐅᔪᐃᑦ ᐃᒡᓗᕐᔪᐊᒥ ᐊᑐᖅᑐᐊᖅᑐᑦ 

ᐃᓂᒃᓴᑖᓚᐅᖅᑎᒡᓗᒋᑦ ᐊᓯᐊᓄᑦ ᐃᒡᓗᒧᐊᕈᓐᓇᖅᓯᑎᑕᐅᔭᕆᐊᖃᖅᑐᑦ. ᑖᓐᓇ ᕿᒥᕐᕈᔭᐅᓯᒪᕚ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒡᓛᑦ ᓄᓇᓕᓐᓂᑦ ᑕᒪᐃᓐᓂ ᐃᒡᓗᓂᑦ 

ᐊᑐᐃᓐᓇᖅᑕᖃᕋᓱᖃᑦᑕᖅᑐᑦ ᐊᑕᐅᓯᕐᒥᒃ ᒪᕐᕉᓂᓪᓘᓐᓃᑦ ᓇᔪᖅᑕᐅᖃᑦᑕᕐᓂᐊᖅᑐᓂᑦ ᐃᒡᓗᖏᑦ ᐅᖁᖃᓗᓕᖅᐸᑕ 

ᑕᒡᕗᖓ ᓇᔪᓚᐅᐱᓪᓚᒋᐊᖃᖅᑐᒧᑦ ᐃᒡᓗᒧᑦ ᓅᒡᕕᔅᓴᖅᑕᕋᓱᖃᖃᑦᑕᖅᑐᑦ ᓄᓇᓖᑦ.  

 

ᐆᑦᑑᑎᒋᓪᓗᒍ ᑕᐃᑲᓂ ᓇᐅᔮᓂᑦ ᐊᑕᐅᓯᕐᒥᒃ ᐃᒡᓗᑕᖃᖅᑐᖅ ᐊᑐᖅᑕᐅᓂᐊᖅᑐᖅ ᐅᖂᔭᐃᔭᕆᐊᖃᓕᖅᐸᑕ ᐃᒡᓗᒥ 

ᑕᐃᒃᑯᐊ ᑕᐃᑯᖓ ᓇᔪᖅᐱᓕᓚᐅᐱᓪᓚᒋᐊᖃᖁᔭᐅᑉᓗᑎᑦ. ᑕᒡᕙᓂ ᐃᒃᐸᒃᓵᓂ ᐅᖃᐅᔾᔨᓚᐅᖅᓯᒪᓐᓂᕐᒪᑕ ᒪᕐᕉᓐᓂᒃ 

ᐅᖂᔭᐃᒋᐊᕐᓂᐊᖅᖢᑎᒃ ᑕᐃᓐᓇ ᐊᑕᐅᓯᖅ ᐅᖃᐅᔾᔭᐅᔪᖅ ᐃᕐᖐᓐᓈᖅᑕᐅᓗᐊᓚᐅᕐᒪᑦ ᒫᓐᓇ 

ᐱᓕᕆᐊᖑᑲᐅᑎᒋᒋᐊᕐᔮᕈᓐᓃᖅᑐᖅ ᓇᔪᒐᔅᓴᖃᙱᓗᐊᕐᓂᖓ ᐱᒡᔪᑎᒋᓪᓗᒍ. ᑕᐃᓐᓇ ᒫᓐᓇ ᓄᑦᑎᖁᔭᐅᔪᖅ 

ᓄᑦᑎᕐᓗᓂ ᐃᒡᓗᐊ ᓴᓇᔭᐅᕌᓂᒃᓯᒪᓕᖅᐸᑦ ᑕᐃᑯᖓ ᐃᒡᓗᐊᓄᑦ ᐅᑎᖅᐸᑦ ᑕᐃᒃᑯᐊ ᐊᓂᖁᔭᐅᒋᐊᓚᐅᖅᑑᒐᓗᐊᑦ 

ᑕᐃᑯᙵᖔᖅ ᓄᖅᑎᕈᒫᓕᕐᓗᑏᖅᓯᒪᔪᑦ.  

 

ᐸᕐᓇᓯᒪᓄᖃᑦᑕᖅᓯᒪᔫᒐᓗᐊᑦ ᐃᒃᓯᕙᐅᑕᖅ, ᐅᖁ ᐱᙳᐊᖑᙱᑦᑐᐊᓘᒻᒪᑦ ᐅᓗᕆᐊᓇᖅᑐᒦᖁᓇᒋᑦ ᓄᓇᕗᒻᒥᐅᑦ 

ᐃᒡᓗᒧᑦ ᐊᑐᖅᑕᐅᙱᑦᑐᒧᑦ ᐃᓯᖅᑎᑕᐅᖃᑦᑕᖅᑐᑦ ᐅᖁᐃᔭᐃᓚᐅᙱᓐᓂᖏᓐᓂ ᐃᒡᓗᐊᓂ. ᑕᒡᕙᓂ 

ᑐᐊᕕᓗᐊᓕᐊᓚᐅᕐᒪᑕ ᑕᐃᑲᓂ ᓇᐃᔮᓂᑦ ᐅᒡᒍᓐᓇᖅᑑᒐᓗᐊᖅ ᑭᓯᐊᓂ ᐋᖅᑭᒃᑕᐅᓯᒪᓕᖅᑐᖅ 

ᓯᕗᒧᑉᐸᓪᓕᐊᓂᐊᕆᔭᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᑭᓕ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᖁᔭᓐᓇᒦᒃ ᑖᓐᓇ ᓇᓗᓇᐃᔭᕋᖕᓂ. ᐅᕙᖓ ᓄᑦᑎᖔᓕᕐᒥᓗᖓ ᓄᓇᕗᑦ 

3000. ᑖᒃᑯᐊ ᐃᒡᓗᕐᔪᐊᑦ ᓴᓇᔭᐅᔪᐃᑦ ᐊᒥᓲᒻᒪᑕ. ᑖᒃᑯᐊ ᐃᒡᓗᕐᔪᐊᓂᑦ ᓴᓇᔭᐅᔪᑦ, ᓴᓇᔭᐅᔪᐃᑦ, 

ᓴᓇᔭᐅᓕᖅᑎᒡᓗᒋᑦ ᐃᓕᓐᓂᐊᖅᑐᐃᑦ ᑖᒃᑯᓂᖓ ᓄᓇᕗᒻᒥ ᓴᓇᔪᓕᕆᔨᒃᑯᑦ ᑯᐊᐳᕇᓴᓐ−ᒃᑯᓐᓂ 

ᐃᓕᓐᓂᐊᑎᑦᑎᕙᓪᓕᐊᒻᒪᖔᑦ ᑖᒃᑯᐊ ᐊᖏᕈᑕᐅᓚᐅᖅᑐᑦ ᐱᔾᔪᑎᒋᓪᓗᒋᑦ ᐱᑕᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᒫᓐᓇ ᐱᑕᖃᖅᑐᖅ ᐃᓕᓐᓂᐊᖅᑐᑦ ᑕᐃᑲᓂ 

ᐃᒡᓗᕐᔪᐊᓕᐅᖅᐸᓪᓕᐊᑎᓪᓗᒋᑦ ᐃᓕᓐᓂᐊᖅᑐᓄᑦᑕᐅ ᐃᒡᓗᕐᔪᐊᓕᐅᓂᕐᒧᑦ ᐱᑕᖃᖅᑐᖅ ᒫᓐᓇ. ᐃᒃᓯᕙᐅᑕᖅ 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᐃᒃᓯᕙᐅᑖᖅ, ᖁᔭᓐᓇᒦᒃ. ᑕᐃᒃᑯᐊ ᐃᒡᓗᕐᔪᐊᓕᐅᖅᐸᓪᓕᐊᔪᐃᑦ ᑭᒡᒐᖅᑐᖅᑕᒃᑲ ᑕᒪᕐᒥᒃ ᓇᑉᐸᐃᕕᐅᓯᒪᙱᑕ 

ᓱᓕ. ᑖᒃᑯᐊ ᐃᓕᓐᓂᐊᕐᕕᐅᓂᐊᖅᑐᐃᑦ ᑭᒡᒐᖅᑐᖅᑕᒃᑲᓂ ᑕᒪᐃᓐᓂ ᓴᓪᓕᕐᒥᓗ ᓇᐅᔮᓂᓗ ᐃᓕᓐᓂᐊᖅᑐᑦ 

ᖃᔅᓯᐅᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 



ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᒧ ᑎᑭᖦᖢᒍ 40−ᓂᑦ ᐃᓕᓐᓂᐊᖅᑐᖃᖅᑕᖅᐳᖅ 

ᒫᓐᓇ ᓇᖅᐸᖅᑎᖅᑕᐅᕙᓪᓕᐊᔪᓂᒃ ᐊᒻᒪ ᐃᓱᒪᖃᖅᖢᒍᑦ ᑕᐃᑲᓂ ᑖᒃᑯᐊ ᓴᓇᔭᐅᕙᓪᓕᐊᓂᐊᓂᐊᖅᑐᖅ 

ᓴᓇᔭᐅᕙᓪᓕᐊᒋᐊᓕᖅᐸᑕ ᑲᑎᒡᓗᒋᑦᑕᐅᖅ 40−ᓇᔭᖅᑐᖅ. ᖃᐅᔨᒪᙱᑐᐃᓐᓇᖅᑐᐃᓐᓇᖅᐳᖓ ᖃᓄᖅ 

ᐊᕕᒃᑕᐅᓯᒪᓂᐊᕐᒪᖔᑕ ᓄᓇᓕᖕᓂ ᐃᒪᐃᓐᓇᓐᓂᐊᖅᐴᖅᓯᒪᔪᓂᒃ ᑭᓯᐊᓂ ᑕᐃᒪᓐᓇ ᐊᒥᓲᑎᒋᔪᓂᒃ 

ᑕᐅᑐᒃᑰᒐᖃᖅᑐᒍᑦ ᓴᓇᔭᐅᕙᓪᓕᐊᔪᓂᒃ. ᐆᑦᑑᑎᒋᓗᒍ ᑕᐃᑲᓂᑦᑕᐅ ᑲᖏᖅᖠᓂᕐᒥᑦ ᐃᓐᓇᐃᑦ ᐃᓛᒃ, 

ᓴᓇᖅᑐᓕᓴᕐᕕᒻᒧᑦ ᓴᓇᒻᒥᒻᒪᑕ ᕚᐱᖕᒃᑯᑦ ᐃᒡᓗᕐᔪᐊᓕᐅᖅᑎᖁᑎᖏᑦ ᑕᐃᑲᓃᓵᓚᐅᕋᒪ ᐃᒃᐸᒃᓵᓂ ᖁᓕᐅᖅᑰᖅᑐᖅ 

12-ᖑᖂᖅᑐᓪᓘᕝᕙᑭᐊᕐᖏᒃᑯᐊ ᖁᓕᓪᓗ ᒪᕐᕉᓪᓘᖅᑰᖅᑐᑦ. ᐄ’, ᑕᐃᑲᓂ ᓴᓇᔪᑦ ᐃᓄᓐᓇᑦᓯᐊᖑᓚᐅᕐᖓᑕ 

ᐅᓇᓕᕐᓂᑦ ᐃᓱᒪᑕᖃᖅᖢᑎᒃ.  

 

ᓇᑭᓗᑦᑖᑦᓯᐊᖅ ᐱᓕᕆᔪᖃᓚᐅᖅᑐᖅ ᒥᑦᑎᒪᑕᓕᒻᒥ, ᓴᓪᓕᒥᑦ, ᓇᐅᔮᓂᑦ, ᑲᖏᖅᖠᓂᕐᒥ, ᐊᕐᕕᐊᓂᑦ, 

ᖃᒪᓂᑦᑐᐊᕐᒥᓪᓗ. ᐊᔾᔨᒌᙱᑦᑐᓂᐅᓚᐅᕐᒪᑦ ᑖᓐᓇ ᖁᕕᐊᓇᖅᑐᒻᒪᕆᐊᓘᓚᐅᖅᑐᖅ ᑕᐃᑲᓂ ᑕᑯᑉᓗᒍ. 

ᑕᑯᒃᑲᓐᓂᕈᒪᔭᕗᓪᓗ ᑖᒃᑯᐊ ᐃᒡᓗᕐᔪᐊᑦ ᓴᓇᔭᐅᕙᓪᓕᐊᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᓴᕈᒥᓇᖅᑐᖅ ᑕᐃᒃᑯᐊᓗ ᑲᖏᖅᖠᓂᕐᒥᑦ ᐃᓕᓐᓂᐊᓚᐅᖅᑐᑦ 

ᐃᓂᖅᑖᕐᕕᒻᒥ ᑕᑯᔪᓐᓇᓚᐅᕋᒃᑭᑦ ᖁᕕᐊᓱᒃᖠᐊᖅᑐᑎᒃ ᑎᑭᒻᒪᑕ ᐅᐱᒋᓪᓗᒋᓪᓗ ᓇᐅᔮᓂᑦ ᑭᒡᒐᖅᑐᖅᑕᒃᑲ ᑖᒃᑯᐊ 

ᐱᓕᕆᕝᕕᖃᕈᓐᓇᕐᓂᐊᕐᒪᑕ ᑖᒃᑯᐊ ᐅᐱᒋᑦᑎᐊᖅᖢᒋᑦ.  

 

ᑭᓯᐊᓂ ᐊᐱᖅᑯᑎᒋᔪᒪᔭᕋ ᑖᒃᑯᐊ ᓄᓇᓕᓐᓂᓪᓚᑦᑖᓂᑦ ᓄᓇᒋᔭᕐᒥᓂᒃ ᐃᓕᓐᓂᐊᕐᓗᑎᑦ ᐱᑕᖃᕐᓂᐊᕈ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᖅ ᑖᒃᑯᐊ ᐃᒡᓗᔪᐊᓕᐅᖅᑐᒃᓴᐃᑦ ᑖᒃᑯᓇᓂ 

ᓄᓇᓕᓐᓂᑦᑕᐅᒃ ᓴᓇᔪᒃᓴᓂᑦ ᕿᓂᖃᑦᑕᕐᓂᐊᕐᒥᔪᑦ ᓇᑉᐸᖅᑎᕆᕝᕕᒋᔭᒥᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ ᒫᓐᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓕᓐᓂᐊᕐᓂᖅ ᑕᒪᓐᓇ ᐃᓕᓐᓂᐊᑎᑦᑎᓂᖅ ᐃᒡᓗᓕᐅᕆᐅᖅᓴᓂᕐᒥᒃ 

ᐱᓕᒻᒪᒃᓴᐃᓂᕐᒥᒃ ᓄᓇᓕᓐᓂ ᑭᒡᒐᑐᖅᑕᒪ ᐊᐃᑉᐸᖓ ᑲᖏᖅᑐᒑᐱᒃ ᑕᐃᒪᓐᓇ ᐊᑑᑎᓕᐅᒻᒪᖔᖅ ᑲᔪᓯᓯᒪᒻᒪᖔᖅ 

ᑐᑭᓯᑎᑕᐅᔪᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᐃᓕᐅᕐᕕᐅᔪᖅᑕᐅᖅ ᑕᐃᒃᑯᐊ ᑭᒡᒐᖅᑐᖅᑕᖅᑎᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᑦ. ᑕᐃᒪᓕ ᐅᓇ ᓴᓇᒋᐊᖅᑐᕐᓂᐅᖃᑦᑕᕙᓪᓕᐊᓕᐅᓕᖅᑐᕐᖏᓛᖅ 

ᓴᓇᓂᐅᔪᖅ ᓄᖅᑲᔾᔮᔪᓐᓃᖅᑐᓂᓗ. ᑕᐃᒪᓕ ᑕᒪᒃᑯᐊ ᑐᔪᕐᒥᕖᑦ, ᑐᔪᕐᒥᕕᔅᓴᐅᖃᑦᑕᖅᑐᐃᑦ 

ᑐᔪᕐᒥᕕᑭᓪᓚᕆᖃᑦᑕᕐᖓᑕ ᐃᓚᖏᑦ ᓄᓇᓕᓐᓂᑦ.  

ᑕᐃᒪ ᐊᑐᖅᑐᐊᑎᑦᑎᓂᖅ ᑕᒪᓐᓇ ᐃᓪᓗᓕᐅᕆᐊᖅᑐᖅᓯᒪᔪᓄᑦ ᐊᑐᖅᑎᑦᑎᓂᖅ ᐅᕝᕙᓗ ᒪᑐᐃᖓᑎᑦᑎᓂᖅ 

ᖃᓄᐃᓕᖓᕙ ᐃᓂᓪᓚᑎᖅᑕᐅᑎᒋᓯᒪᔭᖓ? ᖃᐅᔨᒪᒐᓗᐊᖅᑐᖓ ᑳᓐᑐᕌᒃᑦᑐ ᐃᓱᒪᖅᓱᓯᐅᖅ, ᑭᓯᐊᓂ ᐃᓚᖏᑦ 

ᑐᔪᕐᒥᕕᑭᔅᓱᓪᓚᕆᖃᑦᑕᕐᖓᑕ ᓄᓇᓖᑦ ᓱᑎᒋᕕᐅᕙᓪᓕᐊᔪᐃᑦ ᑐᔪᕐᒥᕕᑭᔅᓱᖅᑐᑎᑦ ᐊᓯᖏᓐᓂ ᐱᓕᕆᔭᖅᑐᖅᑐᓂᒃ.  

 

ᑕᒪᓐᓇ ᑐᓴᖅᓯᒪᕕᓯᐅᒃ ᐱᓇᐃᓗᑕᐅᓂᐊᖅᑐᒋᔭᐅᒻᒪᖔᖅ ᐱᓇᐃᓗᑕᐅᒌᕐᒪᖔᕐᓘᓐᓃᑦ ᑐᔪᕐᒥᕕᑭᔅᓱᓂᕐᒧᑦ 

ᑲᔪᓯᔾᔮᙱᑦᑐᑦ ᐃᒡᓗᓕᐅᕐᓂᕐᒥᑦ ᖃᓄᖅ ᐅᖃᒪᔭᐅᑕᐅᓯᒪᑦᑕᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑖᑉᓱᒥᖓ ᐊᐱᖅᑯᑎᖃᕋᕕᑦ. ᑕᒪᓐᓇ 

ᐅᔾᔨᕆᓚᐅᕋᑦᑎᒍᓂᓛᒃ ᑖᑉᓱᒥᖓ ᐊᖏᖃᑎᒌᒍᑎᓕᐅᖅᑎᓪᓗᑕ ᓄᓇᕗᑦ ᓴᓇᔪᓕᕆᔨᒃᑯᑦ ᑯᐊᐳᕇᓴᓐ−ᒃᑯᖏᓪᓗ 

ᓇᓗᓇᙱᒻᒪᑦ ᑮᓇᐅᔭᖅᑐᑲᓪᓚᓐᓂᐊᓚᐅᕐᒪᑦ ᑐᔪᕐᒥᕕᐅᑉ ᐊᑭᖏᓐᓄᑦ. ᑐᔪᕐᒥᕕᒻᒧᑦ ᑐᕌᑐᐃᓐᓇᕐᓂᐊᖅᑐᑦ 

ᐊᐅᓪᓚᖅᐸᑕᓗ ᓱᓇᑕᖃᖦᖤᙱᑦᑐᒧᑦ ᑮᓇᐅᔭᑲᓪᓛᓗᓐᓂᒃ ᐊᑐᕐᓂᐊᓚᐅᕋᑉᑕ ᑐᔪᕐᒥᕖᓐᓇᕐᒧᑦ.  

 

ᑕᐃᒪ ᐱᓕᕆᖃᑎᒌᓕᓚᐅᖅᐳᒍᑦ ᑕᐃᒃᑯᓄᖓ ᓲᕐᓗᒃ 18−ᓂᑦ ᐃᒡᓗᕐᔪᐊᓕᐅᖅᑐᖃᕐᓂᐊᕋᑉᑕ ᓄᓇᓕᓐᓄᑦ ᑕᕝᕙᓂ 

ᐅᑭᐅᒥ, ᑕᐃᒃᑯᐊ ᑕᒪᕐᒥᓗᑦᑖᖅ ᑎᑭᕝᕕᐅᓯᒪᔪᑦ ᑕᐃᒃᑯᓂᖓ ᓴᓇᓯᒪᕙᒌᖅᑐᓂᒃ ᑲᑎᑎᑐᐃᓐᓇᕆᐊᓕᓐᓂᑦ 

ᓇᐸᕙᒌᖅᑐᓂᑦ ᑕᐃᒪᐃᓐᓇᐃᑦᑐᓂᑦ ᑎᑭᕝᕕᐅᔪᓗᑦᑖᕐᓂᐊᖅᑐᑦ ᑖᒃᑯᐊ ᐃᒡᓗᕐᔪᐊᕐᓕᐅᕐᕕᐅᔪᑦ.  

 

ᑕᐃᒃᑯᐊ ᓇᐸᕙᒌᕐᒪᑕ ᑲᑎᑎᒃᑎᓯᓐᓇᕐᓗᒋᑦ ᑖᒃᑯᐊ ᓇᔪᖅᖠᕐᕕᐅᖃᑦᑕᕐᓂᐊᕐᒪᑕ ᑖᒃᑯᓄᖓ ᑕᐃᒃᑯᓄᖓ 

ᓴᓇᔭᖅᑐᖅᓯᒪᔪᓄᑦ. ᑕᒪᓐᓇ ᐱᕚᓪᓕᕈᑕᐅᓂᐊᖅᑐᖅ. ᐊᒻᒪ ᐃᒡᓗᕐᔪᐊᓕᐅᕐᓂᖏᑦ ᐱᐊᓂᑉᐸᑕ ᐊᐅᓪᓚᖅᐸᑕ ᑖᓐᓇ 

ᓇᔪᖅᖠᕕᒋᓚᐅᖅᑕᖓᑦ ᓄᑖᑐᑦ ᕿᒪᒋᐊᖃᕐᓂᐊᕐᒪᔾᔪᒃ. ᑖᒃᑯᐊ ᑕᐃᑲᓂ ᓇᔪᖅᖠᓚᐅᖅᑐᑦ ᑭᒪᑉᐸᔾᔪᒃ. ᑖᒃᑯᐊ 

ᓄᓇᓕᐅᔪᖅ ᕼᐊᒻᓚᒃᑯᖏᑦ, ᐃᒡᓗᓕᕆᔨᒃᑯᓪᓗ, ᐊᒻᒪ ᐃᒻᒪᖄ ᒐᕙᒪᒃᑯᓐᓂ ᑎᒥᑕᖃᖅᐸᑦ ᐃᓚᐅᔪᒪᔪᒥᑦ.  

 

ᐃᓱᒪᓕᐅᖃᑎᒌᓕᕋᔭᖅᐳᒍᑦ ᓱᓇ ᐊᑐᕐᓂᐊᕐᒪᐋᖔᑦ ᑖᓐᓇ. ᐃᒡᓗᓕᕆᔨᒃᑯᓐᓄᑦ ᐃᒡᓗᒃᓴᓄᑦ ᐊᑐᕐᓂᐊᖅᐸ? 

ᕼᐊᒻᓚᒃᑯᓪᓘᕝᕙ ᐱᓕᕆᔨᖏᓐᓄᑦ ᐊᑐᕐᓂᐊᖅᐸ. ᑎᑎᕋᕐᕕᓐᖑᕐᓂᐊᖅᐸ? ᓱᓇᖑᓐᓂᐊᕐᒪᖓᑦ ᑖᒃᑯᐊ 

ᐱᓕᕆᖃᑎᒋᓕᕈᓐᓇᕐᓂᐊᕋᑉᑎᒍᑦ ᑎᒥᐅᔪᑦ. ᑖᓐᓇ ᓴᓇᔪᓄᑦ ᐃᒡᓗᒋᔭᐅᓚᐅᖅᑐᖅ ᕿᒪᑦᑕᐅᑉᐸᑦ.  

 

ᐊᕐᕌᒍ ᐅᖓᓪᓕᕐᒥ ᓴᓇᔭᐅᒋᐊᕐᒥᑉᐸᑕ, ᑕᐃᑯᖓ ᐊᔾᔭᖅᓯᒃᑲᓐᓂᕈᒫᕆᕗᒍᑦ ᑕᐃᒪᓐᓇᐃᑦᑐᑲᓐᓂᕐᒥᒃ. ᑕᒪᓐᓇ 

ᐃᑲᔫᑎᖃᓪᓚᕆᓐᓂᐊᖅᑐᖅ ᑕᕝᕙᓂ ᐃᓂᑦᓴᖃᕐᓂᕐᒧᑦ, ᐃᒡᓗᕐᔪᐊᓕᐅᖅᑎᐅᔪᓄᑦ. ᑐᑭᓯᓇᕐᓂᖅᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪ ᒪᓐᓇ, ᐃᓛᒃ ᓇᒻᒥᓂᖃᐅᖅᑐᐃᑦ ᐊᖏᕐᕋᖏᓐᓂ ᓄᓇᓕᕋᓛᖑᒐᓗᐊᕋᒥᒃ 

ᖃᔅᓯᑲᓪᓚᕈᓘᔮᓘᒻᒥᒻᒪᑖ. ᐃᓪᓗᖁᑎᒥᓂᑦ ᐃᓚᖏᑦ ᕿᒪᐃᓯᒪᓂᖅᓴᐅᕈᔪᖃᑦᑕᖅᑑᔮᓕᕆᓪᓗᑎᒃ ᐃᓪᓗᑯᓪᓗᒥᑦ 

ᓴᓇᓯᒪᓪᓗᑎᑦ, ᐊᑐᖅᑐᐊᑎᑦᑎᓂᕐᒥᑦ, ᑕᒪᒃᑯᓂᖓᕈᓘᔭᖅ ᖃᓄᖅᑑᕆᐅᖅᓴᐸᓪᓕᐊᖃᑦᑕᒥᒻᒪᑕ ᓄᓇᓕᐅᔪᓂ. ᑕᒪᓐᓇ 

ᐃᓪᓗᓕᐅᕐᕕᐅᔪᓐᓇᙱᑦᑎᐊᒻᒪᕆᑦᑐᓂ. ᓲᕐᓗᒃ ᐃᓪᓗᓕᐅᖅᑎᑐᐃᓐᓇᐃᑦ ᑎᑭᔾᔮᖏᒻᒥᒪᑕ, ᒪᒃᑯᐊ ᖃᐅᔨᓴᖅᑏᑦ, 

ᓄᑭᓪᓚᐅᓯᕆᔩᑦ ᑕᒪᒃᑯᐊᖑᖃᓯᐅᑎᖃᑦᑕᓂᐊᖅᑐᑏᑦ, ᓄᓇᓕᓐᓂᓪᓗ ᑐᔪᕐᒥᕕᑭᔅᓯᐅᓪᓚᕆᖃᑦᑕᕐᓂᖅ 

ᑎᑭᖏᔾᔪᑕᐅᓪᓚᕆᑦᑐᐊᓘᖃᑦᑕᓕᕐᖓᑦ ᐅᓪᓗᒥᐅᓕᖅᑐᖅ ᐃᓪᓗᕐᔪᐊᑦ. 

 

ᖃᓄᖅ ᐊᑐᖅᑐᔅᓴᐅᒪᐅᑕᐅᓕᕋᔭᕐᒪᖔᑕ ᑕᐃᒃᑯᐊ ᑲᑎᑎᒐᑐᐃᓐᓇᐃᑦ ᐃᓪᓗᐃᑦ ᑎᑭᑦᑐᑦ. ᑕᒪᓐᓇᓕ 

ᑐᓴᐅᒪᔭᐅᖁᒥᓇᕋᓗᐊᕐᒥᒻᒪᑦ ᑕᒪᒃᑯᐊ ᓇᒻᒥᓂᖃᖅᑐᐃᑦ ᐅᐸᓗᖓᐃᔭᕐᓗᑎᒃ, ᖃᑭᔾᔪᑎᔅᓴᕆᒃᑯᓐᓇᖅᑕᖓᓄᑦ 

ᐋᔩᕈᑕᐅᓯᒪᑦᑕᕐᒪᖔᑕ.  

 

ᐃᒻᒪᖃ ᐊᐱᖅᑯᑎᔅᓴᐅᓗᐊᖏᑦᑐᖅ ᐅᕝᕙᓗᑭᐊᖅ ᐊᔭᐅᖅᑐᐃᔾᔪᑎᒋᒋᐊᑐᐃᓐᓇᕐᓗᒍ ᑐᑭᖃᕈᓐᓇᖅᑐᓂᑦ, ᑖᓐᓇ 

ᐅᖃᐅᓯᕆᕙᓪᓗᓗᐊᑐᐃᓐᓇᖅᑲᕋ. ᖁᔭᓐᓇᒦᒃ, ᐃᔅᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ’. ᑐᑭᓯᓇᑦᓯᐊᖅᑐᑎᑦ. ᑖᒃᑯᓂᖓ ᐃᒡᓗᕐᔪᐊᓕᐅᕐᓂᐊᖅᑐᑦ, 

ᐃᒡᓗᕐᔪᐊᓕᐅᖅᐸᓪᓕᐊᔪᓂᓛᒃ ᑖᒃᑯᓇᓂ ᓄᓇᓕᓐᓂ ᓇᓗᓇᐃᖅᓯᖃᑦᑕᖅᑐᑦ ᓱᓇᒍᒃᑲᓐᓂᕐᓂᐊᕐᒪᖔᕐᒥᑦ, 

ᕿᓂᖅᐸᒌᔭᕋᓱᖃᑦᑕᑐᒡᓗ ᐸᕐᓇᒃᓯᒪᓗᑎᒃ. ᑐᔪᕐᒥᕕᑦᓴᖅᑕᖃᕐᓂᐊᕐᓂᖏᕆᔭᖏᓐᓂᒡᓗ, ᑖᒃᑯᐊ 

ᕿᓂᖅᐸᒌᔭᖃᑦᑕᕐᒪᑕ. ᐅᖃᐅᔾᔭᐅᓯᒪᓂᐊᖅᐳᑦ ᖃᐅᔨᒋᐊᖃᑦᑕᖁᓗᒋᑦ ᓄᓇᓕᓐᓂ. ᐃᓂᑖᒃᑲᓐᓂᕆᐊᖃᕐᓂᖅᐸᑕ, 

ᓇᒧᑦ ᕿᓂᕋᓱᒋᐊᖃᕋᔭᕐᒪᖔᕐᒥᑦ. ᑖᓐᓇ ᐅᖃᐅᓯᕆᔭᐃᑦ ᐃᑲᔪᖅᑐᓇᖅᑐᖅ, ᑐᑭᓯᓐᓇᑦᑎᐊᖅᖢᓂᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᒋᐊᖅᑎᑦᑎᕗᖓ ᐱᕙᓪᓕᐊᓂᕆᓯᒪᔭᑦᑎᓐᓂᑦ 

ᐅᓂᒃᑳᖁᔨᓕᖅᑐᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᖓᑦ, ᐅᓂᒃᑳᖁᔨᓕᖅᑐᒥᑦ ᐊᐃᕙᐅᑎᔅᓴᐅᒐᓂ. 

ᓈᒻᒪᓴᖅᑐᐃᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐱᖁᔨᕗᖔᕈᑎ ᑲᔪᓯᔪᖅ. ᓂᑯᕕᙳᓱᓕᖅᑯᖓ ᐱᕙᓪᓕᐊᓂᕆᓯᒪᔭᑦᑎᓐᓂ ᐅᖃᖅᑎᒧᑦ ᐅᓂᒃᑳᕐᓗᖓ. 

ᐅᖃᕆᐊᖅᑐᖅᓯᒪᔪᐃᑦ ᐲᕈᓐᓇᖅᓯᔪᑦ ᐅᖃᕆᐊᖅᑐᕕᒻᒥ.  

 

ᐅᖃᖅᑎ (ᑐᓵᔨᑎᒍᑦ): ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ. ᒥᔅᑕ ᕼᐃᒃᔅ.  

 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨᖁᑎᔅᓯ ᐱᖁᔭᔅᓴᖅ 61-ᓕᕆᕋᑖᕐᖓᑕ. 

ᐱᕙᓪᓕᐊᓂᕆᓯᒪᔭᖏᓐᓂᒃ ᐅᓂᒃᑳᕈᒪᓕᖅᑐᑦ. ᐅᓂᒃᑳᖏᑦ ᓈᒻᒪᒋᔭᐅᖁᕙᒃᑲ. ᐱᒋᐊᖅᑎᑦᑎᔪᖓ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐱᖅᑕᐅᕚ? ᒥᔅᑕ ᒪᐃᓐ. ᐱᖁᔨᕗᖔᕈᑎ ᓈᒻᒪᑦᑐᖅ. ᓈᒻᒪᓴᖅᑐᐃᑦ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᖓ. 

 

ᐅᖃᖅᑎ (ᑐᓵᔨᑎᒍᑦ): ᐊᑭᕋᖅᑐᖅᑐᐃᑦ. ᐱᖁᔨᕗᖔᕈᑎ ᑲᔪᓯᔪᖅ. ᑲᑎᒪᔾᔪᑎᒃᓴᖅ 21. ᐱᖓᔪᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᔅᓴᐃᑦ. ᒥᔅᑕ ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᑎᔅᓴᐃᑦ ᖃᐅᑉᐸᒧᑦ, ᐊᒃᑐᕝᕙ 29, 1:30-ᐸᑦ.  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 



ᓇᒡᒐᔾᔭᐅ, ᐅᑐᐱᕆ 28, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᐱᒋᐊᖅᑎᑕᐃᑦ 

16. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

17. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 53 

• ᒪᓕᒐᒃᓴᖅ 54 

• ᒪᓕᒐᒃᓴᖅ 55 

• ᒪᓕᒐᒃᓴᖅ 61 

19. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

• ᒪᓕᒐᒃᓴᖅ 53 

• ᒪᓕᒐᒃᓴᖅ 54 

• ᒪᓕᒐᒃᓴᖅ 55 

• ᒪᓕᒐᒃᓴᖅ 61 

20. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

21. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᐅᓇ ᒪᑐᓯᒪᓂᐊᓕᕐᒥᔪᖅ ᐊᐃᑉᐱᕈᕋᓱᐊᕐᓂᖓᓂ, ᐋᒃᑑᕝᕙ 29, 1:30−ᐸᑦ ᐅᓐᓄᓴᒃᑯᑦ. ᐊᒻᒪ 

ᐃᖅᑲᐃᑎᒋᐊᕐᓗᓯ, ᐊᔾᔨᓕᐅᖅᑕᐅᔭᖅᑐᕐᓂᐊᕋᔅᓯ ᑳᐱᕐᕕᓯᖕᓂ.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 17:54ᒧᐊᖅᑎᓪᓗᒍ



 

 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ − ᐅᑐᐳᕆ 28, 2024 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

  



 

 

 

 

 

 

 

 

 

 

 

 

 
ᑲᑎᒪᔨᕋᓛᑦ ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ ᑮᓇᐅᔭᖅᑐᕈᑎᒥᓂᖏᓐᓂᓪᓗ 

 

ᐅᓂᒃᑳᑦ 2022-2023 ᓄᓇᕗᑦ ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᓐᓂᒃ ᕿᒥᕐᕈᓇᓚᐅᖅᑎᓪᓗᒋᑦ 
 

 

ᑐᒡᓕᐊᓂ ᑲᑎᒪᕐᔪᐊᕐᓂᖓᑦ ᐊᕐᕕᓂᓕᖓᑦ ᓄᓇᕗᒻᒥ ᒪᓕᒐᓕᐅᖅᕕᒃᑦ  

2024 ᐅᑭᐊᒃᓵᒃᑯᑦ ᐃᒃᓯᕙᓂᖓᑦ 

 

 

ᐃᒃᓯᕙᐅᑕᖅ 

ᔪᐊᔾᔨ ᕼᐃᒃᔅ 

 

ᐃᒃᓯᕙᐅᑕᐅᖃᑖ 

ᐊᓕᒃᓵᓐᑐ ᓴᒻᒧᖅᑐᖅ 

 

ᑲᑎᒪᔨᕋᓛᖑᖃᑕᐅᔪᑦ 

ᐹᐱ ᐊᕐᓇᕕᓗᒃ 

ᔮᓇᑦ ᐱᑦᓯᐅᓛᖅ ᐳᕉᔅᑐ 

ᔪᐃᓕ ᖃᐃᕐᓂᖅ 

ᒥᐊᓕ ᕿᓕᖅᑎ 

ᐋᑕᒻ ᐋᕆᐊᖅ ᓚᐃᑦᓯᑑᓐ 

ᓵᓚᒪᓐ ᒪᓕᑭ 

ᑭᐅᕋᓐ ᓄᑕᕋᖅ 

ᔪᐊᓇ ᖁᐊᓴ 

ᔫᓯᐱ ᖂᑭᐊᖅ 

ᔫ ᓴᕕᑲᑖᖅ 

ᖁᕋᐃᒃ ᓯᒪᐃᓚᒃ 
 

www.assembly.nu.ca 

 

 

 

 

 

 

 

 

 

 

http://www.assembly.nu.ca/


 

 

ᐱᒋᐊᕐᓂᖓ 

 

ᑕᐃᒃᑯᐊ 2021-2022−ᒥ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᒥᓂᖏᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ ᓅᕖᕝᕙ 

8,   2022-ᒥ. ᑲᑎᒪᔨᕋᓛᑦ ᑕᓚᕖᓴᒃᑰᖅᑐᑎᒃ ᓈᓚᓐᓂᖃᖅᑎᑦᑎᓂᖓ ᐱᓪᓗᒋᑦ 2021-2022−ᒥ ᒐᕙᒪᒃᑯᑦ  

ᑮᓇᐅᔭᓕᕆᔾᔪᑎᒥᓂᖏᓂᑦ ᐊᑐᖅᑕᐅᔪᒻᒪᑦ ᓯᑎᐱᕆ 21, 2023-ᒥ. ᑲᑎᒪᔨᕋᓛᑦ ᑭᖑᓂᖓᒍ 

ᐅᓂᒃᑳᓕᐊᒥᓂᖏᓐᓂᑦ ᑲᑎᒪᕐᔪᐊᕕᒻᒧᑦ ᑐᓂᓯᔪᒻᒪᑕ ᒫᑦᓯ 5, 2024-ᒥ. ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ 

ᑲᑎᒪᔨᕋᓛᑦ ᐅᓂᒃᑳᓕᐊᒥᓂᖏᓐᓄᑦ ᒪᓕᒐᓕᐅᖅᑎᓄᑦ ᑐᓂᔭᐅᔪᔪᑦ ᓯᑎᐱᕆ 2024-ᒥ ᑕᓚᕖᓴᒃᑰᖅᑐᑎᒃ 

ᓈᓚᑦᑎᑦᑎᓂᖓ ᐱᓪᓗᒋᑦ 2022-2023-ᒥ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᒥᓂᖏᑦ ᑎᑭᓚᐅᖅᑎᓐᓇᒍ ᐊᒻᒪᓗ 

ᒪᓕᒐᓕᐅᖅᕕᒻᒧᑦ ᑐᓂᕐᕈᑎᐅᔪᓪᓗᑎᒃ ᐃᒃᓯᕙᓂᖃᖅᑎᓪᓗᒋᑦ ᐊᒃᑑᕝᕙ 24, 2024-ᒥ. 

 

ᑕᐃᒃᑯᐊ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᒥᓂᖏᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ ᒪᐃ 30. 2024-ᒥ, ᑕᓪᓕᒪᑦ 

ᑕᖅᑮᑦ ᓈᓯᒪᓕᖅᑎᓐᓗᒋᑦ ᒪᓕᒐᖅᑎᒍᑦ ᑐᑭᓯᕕᕕᒋᐊᖃᖅᑕᖓᓂᑦ. ᑲᑎᒪᔨᕋᓚᑦ ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ 

ᐊᐅᓚᓂᖏᓐᓂᑦ ᑮᓇᐅᔭᖅᑐᕈᑎᒥᓂᖏᓐᓂᓪᓗ ᑕᓚᕖᓴᒃᑰᖅᑐᑎᒃ ᓈᓚᓐᓂᖃᖅᑎᑦᑎᔪᕗᑦ ᐱᓗᒋᑦ 2022-

2023-ᒥ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᒥᓂᖏᓐᓂᑦ ᓯᑎᐱᕆ 19-29, 2024-ᒥ. 

 

ᑖᒃᑯᐊ ᑲᑎᒪᔨᕋᓛᑦ ᓈᓚᖕᓂᖃᖅᑎᑦᑎᓂᖓ ᒪᓕᒐᓕᐅᕐᕕᖕᒥ ᓴᖅᑭᔮᖅᑎᑕᐅᓚᐅᖅᑐᖅ 

ᓴᖅᑭᔮᑲᐅᑎᒋᓪᓗᑎᒡᓗ ᑕᑯᓐᓇᖅᑕᐅᔪᓐᓇᓚᐅᖅᖢᓂ ᓄᓇᕗᓕᒫᒥ.  ᓈᓚᖕᓂᖅ ᑕᖅᑲᒃᑯᓄᖓ 

ᒪᑐᐃᖓᓚᐅᖅᑐᖅ ᐊᒻᒪ ᐱᕙᓪᓕᐊᔪᓕᕆᔩᑦ ᐳᓛᖅᑎᓄᑦ ᐃᒃᓯᕙᐅᑕᕐᓃᑦᑐᓐᓇᓚᐅᖅᖢᑎᒃ, ᓈᓚᖕᓂᕐᓗ 

ᒪᓕᒐᓕᐅᕐᕕᐅᑉ ᐃᑭᐊᖅᑭᕕᖓᒍᑦ ᑕᑯᒃᓴᐅᑲᐅᑎᒋᓚᐅᖅᖢᓂ.  ᑲᑎᒪᔨᕋᓛᑦ ᓈᓚᖕᓂᖃᖅᑎᓪᓗᒋᑦ 

ᑲᑎᒪᔾᔪᑎᕕᓃᑦ ᐊᑐᐃᓐᓇᐅᔪᑦ ᒪᓕᒐᓕᐅᕐᕕᐅᑉ ᐃᑭᐊᖅᑭᕕᖓᒍᑦ. 

 

ᑲᑎᒪᔨᕋᓛᑦ ᓵᖓᓐᓃᑦᑐᑦ ᐃᓚᖃᓚᐅᖅᐳᑦ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᖓᓐᓂᓐᖔᖅᑐᓂᑦ ᐊᒻᒪ 

ᒐᕙᒪᒃᑯᑦ ᐊᖓᔪᖅᑲᐅᑎᖏᓐᓂᒃ ᓄᓇᕗᑦ ᒐᕙᒪᖓᓃᓐᖔᖅᑐᑦ.  ᑲᑎᒪᔨᕋᓛᑦ ᑖᒃᑯᐊᓂᖓ ᖁᔭᓕᕗᑦ. 

 

 

 
 

 

 



 

 

ᐅᔾᔨᕆᓚᐅᖅᑕᕗᑦ ᐊᒻᒪᓗ ᐊᑐᓕᖁᔭᐃᓪᓗ 

 

 

ᐱᔾᔪᑖ: ᑐᒃᓯᕋᐅᑎᑦ ᑐᑭᓯᑎᑦᑎᒋᐊᕈᑎᒃᑲᓂᕐᓂᑦ  

 

ᑕᓚᕖᓴᒃᑯᑦ ᓈᓚᓐᓂᖃᖅᑎᑦᑎᑎᓪᓗᒋᑦ ᐊᒥᓱᑲᓪᓚᓐᓂᑦ ᑐᑭᓯᑎᑦᑎᒋᐊᕈᑎᒃᑲᓂᕐᓂᑦ ᑐᑭᓯᕋᖃᑦᑕᓚᐅᖅᑐᑦ 

ᑲᑎᒪᔨᕋᓛᑦ ᑐᓂᔭᐅᖁᔭᐅᓪᓗᑎᒃ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓᑦ ᓈᓴᐅᑎᓕᒃ 1: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᑖᓐᓇ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ ᐅᓂᒃᑳᓕᐊᒥᓂᕐᒧᑦ 

ᐃᓚᖃᖁᔭᐅᓪᓗᑎᒃ ᑐᑭᓯᑎᑦᑎᒋᐊᕈᑎᓂᑦ ᑐᒃᓯᕌᖑᔪᔪᓂᑦ ᑕᓚᕖᓴᒃᑰᖅᑐᑎᒃ ᓈᓚᓐᓂᖃᖅᑎᑦᑎᓂᖓᓂ 

ᓯᑎᐱᕆ 19-20, 2024-ᒥ. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

ᐱᔾᔪᑖ: ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐊᒻᒪ ᑮᓇᐅᔭᑦ ᐊᐅᓚᑕᐅᓂᖏᑦᑕ 

ᒪᑐᐃᖓᑦᑎᐊᕆᐊᖃᕐᓂᖏᑦ, ᒪᑭᒪᑦᑎᐊᕈᓐᓇᕐᓂᖏᑦ ᓇᓖᕌᕐᕕᒃᓴᖃᕆᐊᖃᕐᓂᖏᓪᓗ 

 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐊᒻᒪ ᑮᓇᐅᔭᑦ ᐊᐅᓚᑕᐅᓂᖏᑕ ᒪᑐᐃᖓᑦᑎᐊᕆᐊᖃᕐᓂᖏᑦ, 

ᒪᑭᒪᑦᑎᐊᕈᓐᓇᕐᓂᖏᑦ ᓇᓖᕌᕐᕕᒃᓴᖃᕆᐊᖃᕐᓂᖏᓪᓗ ᐊᑕᐅᓯᐊᕐᓇᑎᒃ ᐅᖃᐅᓯᕆᔭᐅᖃᑦᑕᓚᐅᖅᑐᑦ 

ᑲᑎᒪᔨᕋᓛᑦ ᑕᓚᕖᓴᒃᑯᑦ ᓈᓚᖕᓂᖃᖅᑎᓪᓗᒋᑦ. 

 

ᐊᕐᕌᒍᓂ ᐊᓂᒍᓵᓚᐅᖅᑐᓂ, ᓄᓇᕗᑦ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᑐᕌᖓᔪᓂᒃ 

ᐅᓂᒃᑲᐅᓯᖃᖅᐸᓪᓕᐊᒃᑲᓐᓂᓕᓚᐅᖅᑐᑦ ᐊᕐᕌᒍᑕᒫᖅᓯᐅᑏᑦ ᐊᑐᕈᒫᕐᓂᐊᖅᑐᑦ/ᐊᑭᑐᔪᖅᑐᕈᑏᑦ 

ᓇᓕᖅᑯᑕᖅᑕᐅᓂᖏᑕ, ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ ᐊᒻᒪ ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑕ 

ᐊᓯᖏᓐᓂᒃ, ᐃᓚᓕᐅᔾᔨᓪᓗᑎᒃ ᐊᕐᕌᒍᑕᒫᖅᓯᐅᑏᑦ “ᑲᑎᓐᖓᔪᑦ ᐊᑐᕈᒫᕐᓂᐊᖅᑐᑦ ᒐᕙᒪᒃᑯᑦ 

ᐅᓂᒃᑲᐅᓯᖃᖅᑎᓪᓗᒋᑦ ᑎᒥᓐᖑᖅᑎᑕᐅᓯᒪᔪᒥᒃ” ᐊᒻᒪ ᐊᕐᕌᒍᑕᒫᖅᓯᐅᑏᑦ “ᑮᓇᐅᔭᓕᕆᓐᓇᐅᑉ ᐊᕐᕌᒍᐊ 

ᕿᑎᕋᖅᑎᓪᓗᒋᑦ ᐅᓂᒃᑳᑦ”.   

 

ᓯᕗᓂᖓᒍᓪᓕ ᑲᑎᒪᔨᕋᓛᑦ 2023-ᒥ ᑕᓚᕖᓴᒃᑰᖅᑐᑎᒃ ᓈᓚᓐᓂᖃᖅᑎᑦᑎᓂᖓᓂ, ᑮᓇᐅᔭᓕᕆᔨᒃᑯᑦ 

ᐱᓕᕆᕕᖓᑦ ᒪᓕᒐᓕᐅᖅᑎᓄᑦ ᑐᓂᓯᓚᐅᖅᑐᑦ ᑎᑎᕋᖅᓯᒪᔪᓂᑦ ᐊᑎᖃᖅᑐᓂᑦ ᒐᕙᒪᒃᑯᑦ 

ᑮᓇᐅᔭᓕᕆᔾᔪᑎᖏᑦ ᑕᑯᓴᑐᐃᓐᓇᕐᓗᒋᑦ. ᑲᑎᒪᔨᕋᓛᑦ ᖁᕕᐊᓱᑦᑐᖅ ᖃᐅᔨᒋᐊᒃᓴᖅ ᑖᓐᓇ 

ᑎᑎᕋᖅᑕᐅᖃᑦᑕᖅᑐᖅ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᓂᐊᓕᕐᒪᑦ ᑮᓇᐅᔭᓕᕆᔨᒃᑯᑦ ᖃᕋᓴᐅᔭᒃᑯᑦ 

ᐃᑭᐊᖅᕿᕕᖓᓂ. 

 

ᐊᒃᑑᐸ 24, 2023-ᒥ, ᓰᑏ ᕼᐊᐅᒥᒃ ᑕᐃᔭᖅ ᐃᒡᓗᕐᔪᐊᖅ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ 

ᓴᖅᑭᑦᑎᓚᐅᖅᓯᒪᔪᑦ, ᑕᐃᒍᖅᑕᐅᓪᓗᓂ ᑲᓇᑕᒥ ᒐᕙᒪᒃᑯᑦ ᐊᖓᔪᖅᑲᐅᑎᖏᑦᑕ ᖃᓄᐃᓕᖓᓕᕐᓂᖏᓐᓄᑦ 

ᐅᓂᒃᑳᖅ.1  2023ᒥ ᓴᖅᑭᖅᑕᐅᔪᓂ ᐅᓂᒃᑳᓂ ᓄᓇᕗᑦ ᓇᓗᓇᐃᒃᑯᑦᑎᖅᑕᐅᓚᐅᖅᓯᒪᔪᖅ C+−ᒥᒃ ᐊᒻᒪ 

ᐃᒪᓐᓇ ᐅᖃᓚᐅᖅᖢᑎᒃ: 

 

“ᓄᓇᕗᑦ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓚᐅᖅᑐᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐱᒋᐊᓕᓵᖅᑎᓪᓗᒍ ᐊᒻᒪ 

ᑮᓇᐅᔭᑦ ᐅᓂᒃᑳᖏᑦ ᑭᖑᕙᖓᓚᐅᖅᖢᑎᒃ.  ᑮᓇᐅᔭᓕᕆᓐᓇᐅᑉ ᐊᕐᕌᒍᐊ 

ᐊᑯᓐᓂᖅᓱᓕᖅᑐᖅᓯᐅᑎᓂᒃ ᓴᖅᑭᑦᑎᓚᐅᕐᒥᔪᑦ, ᐊᕐᕌᓂᓂᓴᕐᓂᒃ ᐱᐅᓂᖅᓴᐅᓪᓗᑎᒃ, ᑭᓯᐊᓂ 

ᐊᑐᕈᒫᕐᓂᐊᖅᑐᓂ ᓄᑖᓐᖑᕆᐊᖅᑎᑕᐅᓯᒪᔪᑦ ᓴᖅᑭᑦᑕᕆᐊᖃᓕᕌᖓᑕ ᑖᒃᑯᓂᖓᔅᓴᐃᓐᓇᖅ 

ᓈᓚᐅᑎᓂᒃ ᐊᑐᖃᑦᑕᓚᐅᖅᑐᑦ.” 

 

ᐅᔾᔨᕆᖁᔨᒋᓪᓗᑕ 2022−ᒥ ᑎᑎᕋᖅᑕᐅᓚᐅᖅᑐᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂ, ᑕᐃᒍᖅᑕᐅᓪᓗᓂ 

ᖃᐅᔨᒪᑎᑕᐅᓂᕐᒥᒃ ᐱᔪᓐᓇᐅᑎᖃᕐᓂᖅ:  ᑲᓇᑕᒥ ᒐᕙᒪᒃᑯᑦ ᐊᖓᔪᖅᑲᐅᑎᖏᑦᑕ ᑮᓇᐅᔭᓕᕆᓂᕐᒨᖓᔪᑦ 

ᓴᖅᑭᔮᖅᑎᑕᐅᔭᕆᐊᖃᕐᓂᖏᓐᓂᒃ ᓇᓗᓇᐃᒃᑯᑦᑎᖅᓯᓂᖅ, ᓄᓇᕗᒻᒥᐅᑦ ᓇᓗᓇᐃᒃᑯᑦᑎᖅᑕᐅᓚᐅᖅᑐᑦ B+-

ᒥᒃ. 

 

ᓈᓴᐅᑎᓕᒃ 44 ᑲᓇᑕᐅᑉ ᒐᕙᒪᒃᑯᖏᑦᑕ ᓄᓇᕗᑦ ᐱᖁᔭᕐᔪᐊᖓ ᐃᒪᐃᓕᖓᔪᖅ:  

 

ᒪᓕᒐᓕᐅᕐᕕᖕᒧᐊᖅᓯᓂᖅ ᐅᑭᐅᖅᑕᖅᑑᑉ ᑮᓇᐅᔭᖅᑐᕈᑎᕕᓂᖏᓐᓂᒃ 

44. ᑲᒥᓴᓇ, ᑎᓯᐱᕆ 31−ᒥ ᑐᖔᓂᓘᓐᓃᑦ, ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂᑕᒫᖅ, ᒪᓕᒐᓕᐅᕐᕕᖕᒧᑦ 

ᓴᖅᑭᑦᑎᓂᐊᖅᐳᖅ ᐅᓂᒃᑳᓂᒃ, ᑕᐃᔭᓂᒃ ᐅᑭᐅᖅᑕᖅᑐᒥ ᑮᓇᐅᔭᖅᑐᕈᑎᕕᓃᑦ, ᓄᓇᕗᒻᒥ 

ᐊᕐᕌᓂᓂᓴᕐᓂᒃ ᐅᖁᓂᒃᑳᓂᒃ, ᐊᒻᒪ ᒪᓕᒐᓕᐅᕐᕕᒃ ᑖᒃᑯᓂᖓ ᐅᓂᒃᑳᓂᒃ ᐃᓱᒪᒃᓴᖅᓯᐅᕈᑎᖃᕐᓗᑎᒃ. 

 

 

 

 

 

 
1 https://www.cdhowe.org/public-policy-research/abcs-fiscal-accountability-report-card-canadas-senior-

governments-2023 ᐊᒃᑑᐸ 25, 2024−ᒧᑦ ᑎᑭᓯᒪᔪᖅ, 2024-ᒧᑦ ᐊᑐᖅᑐᑦ ᓱᓕ ᓴᖅᑭᑕᐅᓚᐅᓐᖏᑦᑐᑦ. 

 

https://www.cdhowe.org/public-policy-research/abcs-fiscal-accountability-report-card-canadas-senior-governments-2023
https://www.cdhowe.org/public-policy-research/abcs-fiscal-accountability-report-card-canadas-senior-governments-2023


 

 

 

ᓈᓵᐅᑎᓕᒃ 74 ᐅᑭᐅᖅᑕᖅᑑᑉ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᖅ ᐃᒪᐃᓕᖓᔪᖅ: 

 

ᑮᓇᐅᔭᖅᑐᕈᑎᕕᓂᕐᓂᒃ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓂᖅ 

74. ᒪᓕᒐᓕᐅᕐᕕᒃ ᐊᓯᐊᒍᖔᖅ ᐅᓪᓗᓕᖅᓯᓯᒪᓐᖏᕐᐸᑕ, ᐊᕐᕌᒍᒥ ᑮᓇᐅᔭᖅᑐᕈᑎᕕᓃᑦ ᐅᓂᒃᑳᖏᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖃᑦᑕᕆᐊᓖᑦ ᑕᐃᑲᓂ ᐅᕝᕙᓘᓐᓃᑦ ᓯᕗᓂᖓᒍᑦ ᑎᓯᐱᕆ 31−ᒥ ᐊᕐᕌᒍ 

ᐃᓱᓕᓚᐅᖅᑎᓪᓗᒍ, ᐅᕝᕙᓘᓐᓃᑦ, ᒪᓕᒐᓕᐅᖅᑏᑦ ᑲᑎᒪᕐᔪᐊᓐᖏᑉᐸᑕ, ᒪᓕᒐᓕᐅᕐᕕᒃ 

ᑲᑎᒪᕐᔪᐊᒃᑲᓐᓂᓐᖏᓐᓂᖓᓂ ᐅᓪᓗᑦ 15 ᑐᖔᓂ. 

 

ᑮᓇᐅᔭᖅᑐᕈᑎᕕᓃᑦ ᒪᓕᒐᓕᐅᕐᕕᒧᖕ ᓴᖅᑎᑕᐅᖃᑦᑕᖅᓯᒪᓂᕕᓂᖏᑦ: 

 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᕕᐊᑕ ᐅᓪᓗᐊ2 

1999-2000 ᒪᐃ 29, 2001 

2000-2001 ᒪᐃ 16, 2002 

2001-2002 ᔫᓂ 3, 2003 

2002-2003 ᒪᐃ 21, 2004 

2003-2004 ᑎᓯᐱᕆ 16, 20053 

2004-2005 ᔭᓄᐊᕆ 8, 20074 

2005-2006 ᒫᔾᔨ 6, 2008 

2006-2007 ᓯᑎᐱᕆ 16, 2008 

2007-2008 ᔪᓚᐃ 31, 20095 

2008-2009 ᐊᐅᒡᒎᓯ 27, 20106 

2009-2010 ᐊᐃᕐᕆᓕ 15, 20117 

2010-2011 ᑎᓯᐱᕆ 19, 20118 

2011-2012 ᑎᓯᐱᕆ 14, 20129 

2012-2013 ᑎᓯᐱᕆ 13, 201310 

2013-2014 ᓄᕕᐱᕆ 6, 2014 

2014-2015 ᓄᕕᐱᕆ 5, 2015 

2015-2016 ᓄᕕᐱᕆ 7, 2016 

2016-2017 ᓄᕕᐱᕆ 21, 2017 

2017-2018 ᓄᕕᐱᕆ 8, 2018 

2018-2019 ᓄᕕᐱᕆ 6, 2019 

2019-2020 ᓄᕕᐱᕆ 5, 2020 

2020-2021 ᓄᕕᐱᕆ 19, 2021 

2021-2022 ᓄᕕᐱᕆ 8, 2022 

2022-2023 ᒪᐃ 30, 2024 

2023-2024 ᒪᓕᒐᓕᐅᖅᕕᒨᖅᑕᐅᓯᒪᓐᖏᑦᑐᑦ 

 

 

 
2 ᐆᔭᐅᔭᖅ = ᐱᖁᔭᕐᔪᐊᑎᒍᑦ ᐃᓱᓕᕝᕕᐊᑕ ᑐᖔᓂ ᓴᖅᑭᑕᖅ / ᐊᐅᐸᖅᑐᖅ +ᑲᑎᒪᕐᔪᐊᕐᓇᐅᓐᖏᑎᓪᓗᒍ ᓴᖅᑭᑕᖅ= ᐱᖁᔭᕐᔪᐊᓂ 

ᐅᖓᕙᐅᑎᔪᖅ 
3 ᑲᑎᒪᕐᔪᐊᕐᓇᐅᓐᖏᑎᓪᓗᒍ ᓴᖅᑭᑕᖅ 
4 ᑲᑎᒪᕐᔪᐊᕐᓇᐅᓐᖏᑎᓪᓗᒍ ᓴᖅᑭᑕᖅ 
5 ᑲᑎᒪᕐᔪᐊᕐᓇᐅᓐᖏᑎᓪᓗᒍ ᓴᖅᑭᑕᖅ 
6 ᑲᑎᒪᕐᔪᐊᕐᓇᐅᓐᖏᑎᓪᓗᒍ ᓴᖅᑭᑕᖅ 
7 ᑲᑎᒪᕐᔪᐊᕐᓇᐅᓐᖏᑎᓪᓗᒍ ᓴᖅᑭᑕᖅ 
8 ᑲᑎᒪᕐᔪᐊᕐᓇᐅᓐᖏᑎᓪᓗᒍ ᓴᖅᑭᑕᖅ 
9 ᑲᑎᒪᕐᔪᐊᕐᓇᐅᓐᖏᑎᓪᓗᒍ ᓴᖅᑭᑕᖅ 
10 ᑲᑎᒪᕐᔪᐊᕐᓇᐅᓐᖏᑎᓪᓗᒍ ᓴᖅᑭᑕᖅ 



 

 

ᑲᑎᒪᔨᕋᓛᑦ ᓈᓚᓐᓂᖃᖅᑎᓪᓗᒋᑦ ᓯᑎᐱᕆ 19, 2024-ᒥ, ᐊᓪᓚᕝᕕᖓᑦ ᑕᒻᒪᖅᓯᒪᔪᖅᓯᐅᑎᒃᑯᑦ 

ᐅᖃᕆᐊᖅᑐᑎᒃᓯᒪᔭᖓ ᐃᒪᐃᓕᐅᓚᐅᖅᑐᖅ: 

 

“ᒐᕙᒪᒃᑯᑦ ᒪᓕᒐᖅᑎᒍᑦ ᓴᖅᑭᖅᓯᒋᐊᖃᕐᓂᖓᓂᑦ ᐅᐸᓗᓗᐊᓚᐅᖅᑐᑦ. ᑖᓐᓇ ᐅᐸᓗᓐᓂᖓ 

ᐱᔾᔪᑎᖃᓚᐅᖅᑐᖅ ᑮᓇᐅᔭᓕᕆᔾᔪᑎᖏᑦ ᐅᖅᓱᐊᓗᓕᕆᔨᒃᑯᑦ ᐅᑎᖅᑕᖅᑐᑦ ᑮᓇᐅᔭᖁᑎᖏᑦ 

ᐱᔭᕇᖅᑕᐅᓇᓵᓗᐊᕐᓂᕐᒪᑕ ᑐᓂᔭᐅᔪᓐᓇᖅᓯᓐᓂᕋᑎᒃ ᑎᓯᐱᕆ 31 ᑐᓂᔭᐅᓯᒪᕕᒋᐊᖃᖅᑕᖓᓂᑦ 

ᒐᕙᒪᒃᑯᑦ  ᑮᓇᐅᔭᓕᕆᔾᔪᑎᖏᓐᓄᑦ ᐃᓚᓕᐅᑎᔭᐅᔪᓐᓇᓂᓐᖏᒻᒪᑕ. ᑕᐃᒃᑯᐊ 2022-2023 

ᓄᓇᕗᒻᒥ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᑦ ᒪᓕᒐᓕᐅᖅᕕᒻᒧᑦ ᓴᖅᑭᕿᖅᑕᐅᔪᒻᒪᑕ ᒪᐃ 30, 2024-ᒥ. 

ᐱᔾᔪᑎᒋᓪᓗᒍ ᒐᕙᒪᒃᑯᑦ ᐅᓂᒃᑳᓂᑦ ᑐᓂᓯᒋᐊᖃᖅᕕᖓᓂ ᑐᓂᓯᓐᓂᖏᒻᒪᑕ, ᑎᑎᕋᖅᓯᒪᕙᕗᑦ 

ᒪᓕᓕᑦᑐᒥᓂᐅᓂᕋᖅᑐᒋᑦ ᓴᖅᑭᖅᕕᒋᒋᐊᓕᖏᓐᓂᑦ. 

 

ᑲᑎᒪᔨᕋᓛᑦ ᒪᕐᕉᖕᓄᑦ ᓵᓐᖓᑲᐃᓐᓇᖁᔭᒃᑲ ᐃᓱᒫᓗᓇᖅᑑᓐᓄᑦ. ᓯᕗᓪᓕᖅ ᓴᖅᑭᖅᑕᐅᔭᕇᖅᓯᒪᔪᖅ 

ᐱᔾᔪᑎᖃᖅᑐᓂᓗ ᐱᖁᑎᖏᓐᓂᑦ ᓈᓴᐃᑦᑎᐊᖃᑦᑕᓂᓐᖏᓐᓂᖏᓐᓄᑦ ᐊᒻᒪᓗ 

ᐊᐅᓚᑦᑎᔾᔪᑎᖃᑦᑎᐊᕋᑎᒃ ᐃᓚᒃᓴᓂᑦ ᐅᖅᓱᐊᓗᓐᓂᓪᓗ ᖁᓪᓕᖅ ᐅᒻᒪᖅᖁᑎᓕᕆᔨᒃᑯᑦ 

ᑯᐊᐳᕇᓴᓐᖓᓂ. ᑕᒪᒃᑯᐊ ᐱᓕᕆᑦᑎᐊᖏᓐᓂᒥᓃᑦ ᐃᓱᒪᒋᔭᐅᔭᕆᐊᓖᑦ ᐱᔾᔪᑎᒋᓪᓗᒍ 

ᐱᔭᕇᖅᑕᐅᓯᒪᓐᖏᓐᓂᖏᑦ ᐱᔾᔪᑕᐅᓪᓗᑎᒃ ᖃᐅᔨᔪᓐᓇᓚᐅᓐᖏᑦᑐᒍᑦ 

ᑎᑎᕋᖅᑕᐅᑎᐊᖅᓯᒪᒐᓗᐊᕐᒪᖔᑕ ᑮᓇᐅᔭᖅᑐᕐᓂᖏᓪᓗ. ᐊᐃᑉᐹ ᐃᓱᒫᓗᓇᖅᑐᖅ ᐱᔾᔪᑎᖃᖅᑐᖅ 

ᐅᖅᓱᐊᓗᓕᕆᔨᒃᑯᓐᓂᑦ, ᒐᕙᒪᒃᑯᓐᓄᑦ ᐃᑲᔪᖅᑕᐅᒋᐊᖃᓚᐅᕐᒪᑕ ᒪᓕᒐᓕᐅᖅᕕᒻᒧᓪᓗ 

ᐋᖅᑭᒃᓯᒐᓱᐊᖅᑎᓪᓗᒋᑦ ᐃᓱᒫᓗᓇᖅᑐᓂᑦ ᐱᔾᔪᑎᖃᖅᑐᓂᑦ ᐃᓱᓕᒃᕕᖏᓐᓂᑦ ᒪᕐᕉᒃ ᑮᓇᐅᔭᖃᐅᑏᑦ.  

 

ᐊᓯᐊᓂᓕ, 2022-2023-ᒥ, ᒐᕙᒪᒃᑯᑦ ᐊᑐᓕᖅᑎᑎᓐᓂᕐᒪᑕ ᓄᑖᓂᑦ ᑮᓇᐅᔭᓕᕆᔾᔪᑎᓂᑦ ᐱᖁᑏᑦ 

ᐊᑐᕈᓐᓃᖅᑎᑕᐅᓂᖏᓐᓄᑦ ᐱᑐᖃᐅᓂᕐᒧᑦ. ᑕᒪᒃᑯᐊ ᒪᓕᒐᖅᑎᒍᑦ ᑎᑎᕋᖅᑕᐅᖃᑦᑕᕆᐊᖃᕐᒪᑕ 

ᐱᖁᑏᑦ ᑮᓇᐅᔭᖅᑐᓲᖑᒻᒪᑕ ᐊᑐᖅᑕᐅᔪᓐᓃᑎᓪᓗᒋᑦ. ᐆᑦᑑᑎᒋᓗᒍ, ᒐᕙᒪᒃᑯᑦ 

ᑮᓇᐅᔭᐃᕆᐊᖃᑐᐃᓐᓇᕆᐊᓖᑦ ᐃᓪᓗᒥᓃᑦ ᓴᓗᒻᒪᓴᖅᑕᐅᓂᖏᓐᓄᑦ ᑎᒥᒧᑦ ᐱᐅᓐᖏᑦᑐᒥᑦ 

ᐃᑭᐊᖅᑎᒃᓴᖃᖅᐸᑕ. 

 

ᐃᓱᒫᓗᓇᖅᑐᓂᑦ ᖃᐅᔨᓚᐅᕋᑦᑕ ᐱᖁᑎᑐᖃᐃᑦ ᐊᑐᕈᓐᓃᖅᑎᑕᐅᓂᖏᓐᓂ. ᓄᑖᑦ ᒪᓕᑦᑕᐅᒋᐊᓖᑦ 

ᐱᔭᕆᐊᑐᒻᒪᑕ, ᐊᒻᒪᓗ ᒐᕙᒪᒃᑯᑦ ᐊᒻᒪᓗ ᐃᓚᖏᑦ ᑯᐊᐳᕇᓴᐃᑦ ᐱᔭᕆᐊᑐᔪᖅᓯᐅᓂᕐᒪᑕ 

ᐊᑐᓕᖅᑎᑦᑎᒐᓱᐊᖅᑐᑎᒃ. ᑕᐃᒫᓪᓗ ᑕᒪᒃᑮᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᒪᓕᒐᖅᑎᒍᑦ ᑮᓇᐅᔭᓕᕆᔾᔪᑎᖏᓐᓂᑦ ᓴᖅᑭᕆᐊᖃᖅᑕᖏᓐᓂᑦ 

ᓴᖅᑭᓯᑦᑕᐅᑎᒋᔪᓐᓇᓂᓐᖏᒻᒪᑕ. ᑕᒪᓐᓇᓗ ᒐᕙᒪᒃᑯᑦ ᑮᒐᓇᐅᔭᓕᕆᔾᔪᑎᓂᑦ ᑲᑎᖅᓱᐃᓂᖓᓂᑦ 

ᑭᖑᕙᖅᑎᑦᑎᔪᒥᓂᐅᓪᓗᓂ. ᐃᖅᑲᓇᐃᑎᒍᒪᔭᕗᑦ ᑲᑎᒪᔨᕋᓛᑦ ᐃᓱᒫᓗᒋᔭᑦᑎᓐᓂᑦ ᐱᖁᑏᑦ 

ᐊᑐᖅᑕᐅᓂᐊᕈᓐᓃᑎᓪᓗᒋᑦ ᑮᓇᐅᔭᓕᕆᔾᔪᑎᒥᓂᖏᓐᓂ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ 

ᑯᐊᐳᕇᓴᓐᖓᑕ ᐃᓕᒃᓯᓐᓄᑦ ᐅᖃᐅᓯᕆᔪᔭᕗᑦ ᐊᕐᕌᓂ ᓈᓚᓐᓂᖃᖅᑎᑦᑎᓂᐅᔪᒥ. ᑕᐃᑲᓂ 2022-

2023-ᒥ ᐃᒻᒥᑯᖅᑐᑦ ᑕᒻᒪᖅᓯᒪᔪᖅᓯᐅᖅᑎᑦ ᐅᓂᒃᑲᓕᐊᒥᓂᖏᑦ ᑯᐊᐳᕇᓴᐅᑉ 

ᑮᓇᐅᔭᓕᕆᔾᔪᑎᖏᓐᓂᑦ ᐱᔾᔪᑎᓖᑦ, ᑎᑎᕋᔪᔪᒍᑦ ᑖᓐᓇ ᑯᐊᐳᕇᓴᓐ ᖃᐅᔨᓴᕆᐊᓕᒥᓂᒃ 

ᖃᐅᔨᓴᕐᓂᖏᒻᒪᑕ ᓇᓗᓇᐃᖅᑐᐃᓗᑎᒃ ᐱᖁᑎᓂᑦ ᐱᑐᖃᐅᓗᐊᓛᓕᖅᑐᓂᑦ 

ᓄᖅᑲᖅᑎᑕᐅᒋᐊᓕᓐᓂᑦ.” 

 

ᑲᑎᒪᔨᕋᓛᑦ ᑕᑯᒻᒪᑕ ᑕᐃᒃᑯᐊ 2023-2024ᒥ ᒥᓂᔅᑕᐅᒃ ᖃᓄᑦ ᓂᕆᐅᒋᔭᖃᕐᒪᖔᑕ ᑎᑎᖅᑲᖏᑦ 

ᐃᓯᕙᐅᓴᖓᓄᑦ ᑲᑎᒪᔨᖏᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓᑕ ᒪᓕᒐᓕᐅᖅᕕᒻᒧᑦ 

ᓴᖅᑭᖅᑕᐅᔪᒻᒪᑕ ᓄᕕᐱᕆ 3, 2023−ᒥ. ᑕᐃᓐᓇ ᒥᓂᔅᑕᐅᑉ ᖃᓄᑦ ᓂᕆᐅᒋᔭᖃᕐᒪᖔᖅ ᑎᑎᖅᑲᖓ 

ᐅᖃᖅᓯᒪᔪᒻᒪᑦ, ᐃᓚᖓᒍᑦ ᐃᒫᒃ: 

 

“ᐊᓂᒍᕋᑖᑦᑐᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ, ᐊᓪᓚᕝᕕᖓ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 

ᓇᓗᓇᐃᖅᑐᐃᔪᒻᒪᑦ ᖃᐅᔨᒪᓕᖅᑕᒥᓂᒃ ᐱᔾᔪᑎᖃᖅᑐᒥᑦ ᑲᔪᓰᓐᓇᑎᐊᖅᑐᓂᑦ ᐱᖁᑎᖏᑕ 

ᖃᑦᑎᐅᓕᕐᓂᖏᓐᓄᑦ ᐊᐅᓚᑕᐅᔾᔪᑎᖏᑦ ᑎᑎᕋᖅᑕᐅᑎᐊᖅᐸᖏᒻᒪᑕ. ᑲᔪᖏᖅᓴᖅᐸᒋᑦ 

ᐱᓕᕆᖃᑎᖃᖁᓪᓗᑎᒃ ᑲᓂᒋᓗᒍ ᐊᓪᓚᕝᕕᖓᓂᑦ ᑲᓇᑕᐅᑉ ᑕᒻᒪᓯᒪᔪᖅᓯᐅᖅᑎᖓᑕ 

ᐊᐅᓚᑦᑎᔨᐅᔪᓂᓪᓗ ᓈᓴᐃᓯᒪᖃᑦᑕᕐᓂᖅ ᐊᐅᓚᑕᐅᑦᑎᐊᓂᖅᓴᐅᖁᓗᒍ ᐊᒻᒪᓗ ᑮᓇᐅᔭᓂᑦ 

ᐅᓂᒃᑳᖃᕐᓂᕆᕙᑦᑕᖏᑦ ᐋᖅᑭᒋᐊᖅᑕᐅᓗᑎᒃ. ᐱᕙᓪᓕᐊᑎᑦᑎᒋᐊᖃᕋᒃᓯ ᐅᑉᐱᕆᔭᒃᓴᐅᔪᓂᑦ 



 

 

ᓈᒻᒪᓈᖅᓯᒪᔪᓂᓪᓗ ᓈᓴᐃᓂᐅᔪᓂᑦ ᐱᖁᑎᒃᓯᓐᓂᑦ ᖃᐅᔨᒪᑦᑎᐊᕋᓱᐊᕐᓗᓯ ᓱᓕᔪᓂᑦ 

ᓈᓴᖅᑕᐅᓯᒪᓛᕐᒪᑕ ᐃᖏᕐᕋᑎᐊᕐᓂᖅᓴᐅᓗᑎᓪᓗ. ᓯᕗᒧᑦ ᑕᑯᒋᐊᖅᑐᓂ 2024-2025-ᒥ, 

ᓂᕆᐅᓐᓂᐊᖅᐳᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᐲᓴᓐᖓ ᐃᓗᓕᖅᑐᔪᒥᑦ 

ᐸᕐᓇᐅᑎᖃᓛᖅᑐᒋᓪᓗᒍ ᓇᓗᓇᐃᖅᑐᐃᓯᒪᔪᓂᑦ ᖃᓄᖅ ᐅᑉᐱᕆᔭᒃᓴᐅᔪᑦ ᓈᒻᒪᑐᓪᓗ 

ᐊᐅᓚᑦᑎᔾᔪᑏᑦ ᐊᑐᓕᖅᑎᑕᐅᓯᒪᒻᒪᖔᑕ ᑯᐊᐳᕇᓴᐅᑉ ᐱᖁᑎᖏᓐᓂᑦ ᓈᓴᐃᔾᔪᑎᖏᓐᓂ.” 

 

ᑲᑎᒪᔨᕋᓛᑦ ᑕᑯᒻᒪᑕ ᑕᐃᒃᑯᐊ 2023-2024ᒥ ᒥᓂᔅᑕᐅᒃ ᖃᓄᑦ ᓂᕆᐅᒋᔭᖃᕐᒪᖔᑕ ᑎᑎᖅᑲᖏᑦ 

ᐃᓯᕙᐅᓴᖓᓄᑦ ᑲᑎᒪᔨᖏᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓᑕ ᒪᓕᒐᓕᐅᖅᕕᒻᒧᑦ 

ᓴᖅᑭᖅᑕᐅᔪᒻᒪᑕ ᓄᕕᐱᕆ 3, 2023−ᒥ. ᑕᐃᓐᓇ ᒥᓂᔅᑕᐅᑉ ᖃᓄᑦ ᓂᕆᐅᒋᔭᖃᕐᒪᖔᖅ ᑎᑎᖅᑲᖓ 

ᐅᖃᖅᓯᒪᔪᒻᒪᑦ, ᐃᓚᖓᒍᑦ ᐃᒫᒃ: 

 

“ᑖᓐᓇ ᖁᐊᐳᕇᓴᓐ ᓱᓕ ᐊᑐᓕᖅᑎᑦᑎᕙᓪᓕᐊᕗᖅ ᐱᖁᑏᑦ ᐱᑐᖃᐅᓗᐊᓕᖅᑐᑦ 

ᑮᓇᐅᔭᓕᕆᔾᔪᑎᓄᑦ ᑎᑎᕋᖅᑕᐅᒋᐊᖃᕐᓂᖏᓐᓂᑦ ᐃᓪᓗᓄᑦ ᓇᒻᒥᓂᕆᔭᐅᔪᓄᑦ ᑯᐊᐳᕇᓴᐅᔪᒧᑦ 

ᐃᓗᓕᖃᖅᐸᓪᓚᐃᔪᑦ ᐋᓐᓂᐊᑖᕐᓇᖅᑐᒥᑦ ᐃᑭᐊᖅᑎᒃᓴᓂᑦ, ᐋᖅᑭᒃᓴᓂᑦ, ᒨᑯᕆᒥᑦ ᐅᕝᕙᓘᓐᓃᑦ 

ᐊᐅᑦᑕᔫᓂᑦ ᐲᓰᐲᓂᑦ. ᑖᓐᓇ ᒪᓕᑦᑕᐅᒋᐊᓕᒃ ᐱᔭᕆᐊᖃᖅᑎᑎᒻᒪᑦ ᒐᕙᒪᒃᑯᑦ ᑎᒥᖁᑎᖏᓐᓂᑦ 

ᐃᓕᑕᖅᓯᖁᔭᐅᓪᓗᑎᒃ ᒪᓕᒐᖅᑎᒍ ᒪᓕᒋᐊᓕᖏᓐᓂᑦ ᑮᓇᐅᔭᑐᕈᓐᓇᕐᒪᑕ ᐊᑐᕈᓐᓃᖅᑕᐅᑎᓪᓗᒋᑦ 

ᐊᑭᑐᔪᒥᓃᑦ ᐱᖁᑏᑦ, ᐱᒋᐊᖅᓯᒪᓗᑎᒃ ᓂᐅᕕᐊᖑᓂᖏᓐᓂᑦ, ᓴᓇᔭᐅᑎᓪᓗᒋᑦ, 

ᐱᕙᓪᓕᐊᑎᑕᐅᑎᓪᓗᒋᑦ, ᐅᕝᕙᓘᓐᓃᑦ ᐊᑐᖅᑕᐅᑐᐃᓐᓇᑎᓪᓗᒋᑦ ᐊᒻᒪᓗ ᑕᒪᒃᑯᐊᓕᒫᑦ 

ᑮᓇᐅᔭᖅᑐᖅᓯᒪᓂᖏᑦ ᑎᑎᕋᖅᑕᐅᓯᒪᖃᑦᑕᕆᐊᖃᕐᒪᑕ ᐱᖁᑎ ᐊᑐᖅᑕᐅᑎᓪᓗᒍ ᐃᓱᐊᓄᑦ.” 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓᑦ ᓈᓴᐅᑎᓕᒃ 2: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ ᐅᑯᓄᖓ ᐅᓂᒃᑳᓄᑦ ᓇᓗᓇᐃᖅᓯᖁᓪᓗᒋᑦ, 

ᐃᓗᓕᖃᐅᕈᓘᔭᕐᓗᓂᖃᓄᐃᓕᖓᓕᕐᒪᖔᑕ ᐱᓕᕆᓂᐅᔪᑦ ᐱᓕᕆᐊᖃᕋᓱᐊᖅᑐᑎᒃ ᐊᓪᓚᕝᕕᖓᑕ 

ᑕᒻᒪᖅᓯᒪᔪᖅᓯᐅᑎᐅᑉ ᑕᑯᓯᒪᔭᖏᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ, ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ 

ᑯᐊᐳᕇᓴᖓᓂ, ᐊᒻᒪᓗ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᓂ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ  ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ ᐅᑯᓄᖓ ᐅᓂᒃᑳᓄᑦ 

ᐃᓚᖃᖁᓪᓗᒋᑦ ᐃᓗᓕᖃᐅᑯᓘᔭᖅᑐᓂᒃ ᓇᓗᓇᐃᖅᓯᓯᒪᔪᓂᒃ ᖃᓄᐃᓕᖓᓕᕐᒪᖔᑦ ᐅᖅᓱᐊᓗᓕᕆᔨᒃᑯᑦ 

ᐅᑎᖅᑕᖅᑐᖁᑎᖏᑦ ᑮᓇᐅᔭᑦ 2023-2024-ᒥ ᑮᓇᐅᔭᓕᕆᔾᔪᑎᖏᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ  ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ ᐅᑯᓄᖓ ᐅᓂᒃᑳᓄᑦ 

ᐃᓚᖃᖁᓪᓗᒋᑦ ᖃᓄᐃᓕᖓᓕᕐᒪᖔᖏᑦ ᐃᖅᑲᓇᐃᔭᖅᑎᖏᑦ ᐅᖅᓱᐊᓗᓕᕆᔨᒃᑯᑦ ᐱᓕᕆᕕᖓᓂ 

ᐃᓗᐊᓖᑦᑐᒥ ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᖁᑯᓐᓂ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ  ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ ᐅᑯᓄᖓ ᐅᓂᒃᑳᓄᑦ 

ᐃᓚᖃᖁᓪᓗᒋᑦ ᓇᓗᓇᐃᖅᑐᐃᓯᒪᔪᓂᑦ ᖃᖓᒃᑰᒐᔭᕐᒪᖔᖅ ᐊᑐᓕᖅᑎᑕᐅᓂᖓ ᖃᕋᓴᐅᔭᒃᑯᑦ ᐸᕐᓇᒍᑎᐅᔪᖅ 

ᐊᑐᒻᖅᑕᐅᓕᓛᕐᒪᖔᖅ ᐅᖅᓱᐊᓗᓕᕆᔨᒃᑯᓐᓄᑦ ᐃᓗᐊᓃᑦᑐᓄᑦ ᐱᓕᕆᕕᖓᑕ ᓄᓇᓕᓐᓂᑦ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᑮᓇᐅᔭᓕᕆᔨᒃᑯᑦ ᐱᓕᕆᕕᐊ ᐅᖃᓕᒫᑦ ᓴᖅᑭᓚᐅᖅᑕᖏᑦ, 

ᑕᐃᒍᖅᑕᑦ ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑦ ᐅᖃᓕᒫᒐᓛᒡᓗᒋᑦ ᓄᑖᕈᕆᐊᖅᑕᐅᖃᑦᑕᓂᐊᕐᒪᖔᖅ 

ᓴᖅᑭᔮᖅᑎᑦᑎᓗᑎᒃ ᐱᕙᓪᓕᐊᓂᐅᔪᓂᑦ ᐃᓚᖃᖅᑐᓂᑦ ᐊᑐᓕᖅᑎᑕᐅᓂᖏᓐᓂᑦ ᓄᑖᑦ ᑮᓇᐅᔭᓕᕆᔾᔪᑏᑦ. 

 

 

 

 

 

 

 



 

 

 

ᐱᔾᔪᑖ:  ᐊᑭᓕᒃᓴᓐᖑᑐᐃᓐᓇᕆᐊᓖᑦ 

 

ᑕᑯᔭᒃᓴᖅ 23 ᒪᑉᐱᒐᖓᓂ 43 2022-2023 ᓄᓇᕗᑦ ᑮᓇᐅᔭᖅᑐᕈᑎᕕᓂᖏᑦ ᐃᒪᐃᓕᖓᔪᑦ: 

 

“ᐊᑕᐅᓯᐅᓐᖏᑦᑐᓂᒃ ᑮᓇᐅᔭᓂᒃ ᐊᑭᓖᑎᑕᐅᓇᓱᒃᑐᑦ ᐃᖅᑲᖅᑐᐃᕕᒃᑎᒎᕈᔾᔭᐅᔪᒪᓪᓗᑎᒡᓗ ᓄᓇᕗᑦ 

ᒐᕙᒪᒃᑯᑦ ᖃᓄᐃᓐᓂᐊᕐᒪᖔᓪᓗ ᓇᓗᓇᖅᖢᓂ, ᐃᓚᓕᐅᓪᓗᒍ ᐊᑕᐅᓯᐅᓐᖏᑦᑐᑦ ᖃᔅᓯᓂᒃ 

ᐊᑭᓖᑎᑕᐅᓂᐊᕐᒪᖔᖏᑦ.  ᑮᓇᐅᔭᖅᑖᕈᑕᐅᓇᓱᒃᑐᑦ ᐃᓚᖃᖅᐳᑦ ᑕᐃᒫᖑᓐᖏᑦᑐᖅ 

ᐊᓂᑕᐅᓂᕋᐃᓂᖅ, ᐊᑐᐊᒐᓂᒃ ᓯᖁᒥᑦᑎᓂᖅ, ᐃᒻᒥᒧᑦ ᐋᓐᓂᕐᓂᖅ, ᓄᓕᐊᕐᓂᒃᑯᑦ 

ᐱᑦᑎᐊᖅᑕᐅᓐᖏᓐᓃᑦ, ᐃᒃᓯᓐᓇᑰᓃᑦ, ᑕᐃᒫᖑᓐᖏᑦᑐᕐᓗ ᑎᒍᔭᐅᓃᑦ ᐊᒻᒪ ᐋᓐᓂᖅᓱᖅᑕᐅᓂᖅ.  

ᓯᕗᓂᒃᓴᒥ ᐊᑭᓖᓂᐊᕈᓇᕈᑎᒃ ᐊᒻᒪ ᖃᔅᓯᓂᒃ ᐊᑭᓖᓂᐊᕐᒪᖔᑦ ᓇᓕᖅᑯᑕᖅᓯᒪᑦᑎᐊᐸᓗᒃᐸᑕ, 

ᒐᕙᒪᒃᑯᑦ ᐊᑭᓕᒃᓴᓐᖑᑐᐃᓐᓇᕆᐊᖃᕐᓂᕐᓂᒃ ᓇᓗᓇᐃᖅᓯᖃᑦᑕᖅᑐᑦ.  ᑕᒪᒃᑯᐊ ᑲᒪᒋᔭᐅᔪᑦ 

ᓇᓗᓇᖅᐸᑦ ᖃᓄᖅ ᐃᓱᒪᓕᐅᕈᑕᐅᓂᐊᕐᒪᖔᖏᑦ ᒫᔾᔨ 31 ᑎᑭᑎᓪᓗᒍ, ᐊᒻᒪ 

ᓇᓕᖅᑯᑕᖅᑕᐅᓯᒪᓂᖏᑦ ᓈᓴᐅᓯᖅᑕᐅᒃᐸᑕ, ᑲᑎᓕᒫᕐᓗᒋᑦ ᐊᑭᓕᖅᑕᐅᑐᐃᓐᓇᕆᐊᖃᕐᓂᖏᑦ 

$130,958,000 (2021-2022 - $146,775,000).  ᐊᑭᓕᒃᓴᓐᖑᑐᐃᓐᓇᕆᐊᓖᑦ 

ᑎᑎᕋᖅᑕᐅᓯᒪᓐᖏᑦᑐᑦ ᓱᓕ ᖃᓄᐃᓕᖓᓂᐊᕐᓂᖏᑦᑕ ᓇᓗᓈᕿᓂᖏᑦ ᐱᔾᔪᑎᒋᓪᓗᒍ.” 

 

ᐊᑭᓕᒃᓴᓐᖑᑐᐃᓐᓇᕆᐊᓖᑦ ᐅᓄᖅᓯᑲᓪᓚᒃᓯᒪᔪᑦ ᐊᑯᓂᐅᓕᕐᓂᖏᑦ ᐱᔾᔪᑎᒋᓪᓗᒋᑦ ᐊᒻᒪ ᑕᖅᑲᐅᓐᖓᖅᑕᐅᔪᑦ 

ᐅᓄᓐᖏᑦᑑᓪᓗᑎᒃ ᑭᓱᓂᒃ ᐃᓗᓕᖃᐅᕐᒪᖔᖏᑦ. 

 

ᑲᑎᒪᔨᕋᓛᑦ ᐃᓕᓴᖅᓯᕗᑦ ᐊᕐᕌᒍᑕᒫᓐ ᑮᓇᐅᔭᖅᑐᕈᑎᕕᐅᔪᑦ ᐱᖃᓯᐅᔾᔨᓯᒪᓚᐅᖏᒻᒪᑕ ᓇᓗᓇᐃᖅᑕᐅᓯᒪᔪᓂᒃ 

ᑮᓇᐅᔭᑦ ᐅᓄᕐᓂᖏᓐᓂ ᑕᕝᕙᓂ ᒪᓕᒐᖅᑎᒍᑦ ᐊᑭᓕᖅᓱᕆᐊᖃᖅᑐᑦ ᑎᑭᒐᓱᐊᕐᓂᖓᓂ 2017-2018 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊ. ᐅᓄᕐᓂᕆᔭᖏᑦ ᐃᒪᓐᓇ ᐊᓯᕈᖃᑦᑕᖅᓯᒪᔪᑦ: 

ᑲᑎᒪᔨᕋᓛᑦ ᑕᓚᕖᓴᒃᑯᑦ ᐃᕐᖐᓐᓇᖅ ᓈᓚᖕᓂᖃᖅᑎᓪᓗᒋᑦ ᓯᑎᐱᕆ 21, 2023−ᒥ, ᓄᓇᕗᑦ 

ᒐᕙᒪᒃᑯᓐᓂᓐᖔᖅᑐᖅ ᖃᐃᖁᔭᐅᓯᒪᔪᖅ ᐃᒪᓐᓇ ᐅᖃᓚᐅᖅᑐᖅ: 

 

“ᓴᖅᑭᑦᑎᓂᐊᕐᓂᖅ ᐊᒻᒪᓗ ᑐᓴᐅᒪᔾᔪᑏᑦ ᑕᖅᑲᐅᓐᖓᖅᑕᐅᓂᐊᕐᒪᖔᖏᑦ ᐃᓱᒪᒋᑦᑎᐊᕆᐊᖃᖅᑕᕗᑦ 

ᒐᕙᒪᒃᑯᑦ ᓵᑕᐅᑐᐃᓐᓇᕆᐊᖃᕐᓂᖏᑦ ᐱᔾᔪᑎᒋᓪᓗᒋᑦ ᐃᖅᑲᖅᑐᐃᕕᖕᒦᑎᓪᓗᒋᑦ.  ᓲᖃᐃᒻᒪ ᐊᑐᓂ 

ᐅᖃᐅᓯᕆᔪᓐᓇᓐᖏᑕᕗᑦ ᐊᒻᒪᐊᑭᓕᒃᓴᓐᖑᑐᐃᓐᓇᕆᐊᖃᕐᓂᖏᑦ ᐅᓗᕆᐊᓇᕈᑎᖏᓪᓗ. 

ᒐᕙᒪᖃᕐᕖᑦ, ᓲᕐᓗ ᐊᓐᑎᐅᕆᔪ ᐊᒡᒍᖅᑐᐃᓲᖑᔪᑦ ᑕᒪᒃᑯᓂᖓ ᐊᕗᖓᐅᔨᒃᑲᓐᓂᖅᖢᓂᔾᔪᒃ, 

ᐅᓄᖅᑐᐊᓘᑐᐃᓐᓇᕆᐊᖃᕐᒪᑕ ᐃᖅᑲᖅᑐᐃᕕᒃᑎᒎᕈᔾᔭᐅᓇᓱᒃᑐᑦ, ᐊᒡᒍᖅᑐᐃᓇᓱᒃᑯᒪ 

ᑎᓴᒪᐃᓕᖓᔪᓐᓇᖅᑐᑦ ᐅᕝᕙᓘᓐᓃᑦ ᑕᓪᓕᒪᑦ, ᐅᕙᖓᓕ ᐊᑕᐅᓯᐅᔪᓐᓇᖅᖢᓂ ᒪᕐᕉᒡᓘᓐᓃᑦ 

ᐃᖅᑲᖅᑐᐃᕕᒃᑰᕈᑕᐅᔪᓐᓇᖅᑐᑦ. ᐅᓗᕆᐊᓇᕈᑎᒋᔪᓐᓇᖅᑕᖓᖃᐃ ᐃᓗᓕᖏᓐᓂᒃ ᐱᔾᔪᑎᖃᓗᐊᓕᕈᒪ 

ᐅᓄᓐᖏᑦᑑᓂᖏᑦ ᐱᔾᔪᑎᒋᓪᓗᒋᑦ ᐊᒡᒍᖅᑐᖅᓯᒪᓂᖏᑦ.  ᓴᖅᑭᑦᑎᑐᐃᓐᓇᕆᐊᖃᖅᐳᒍᑦ ᓱᓕ 

ᑐᓴᐅᒪᔾᔪᑎᓂᒃ ᓴᖅᑭᑦᑐᒪᓐᖏᑕᑦᑎᓐᓂᒃ, ᐊᓯᑦᑎᓐᓄᑦ ᐃᖅᑲᖅᑐᐃᕕᒃᑎᒎᖃᑕᐅᔪᓄᑦ 

ᐊᑭᓖᑎᑦᑎᓇᓱᒃᑐᑦ ᐅᓄᓐᖏᓐᓂᖏᑦ ᐱᔾᔪᑎᒋᓪᓗᒋᑦ. 

 

ᑕᒪᓐᓇ ᐅᖃᖃᑎᒋᔾᔪᑎᒋᔪᓐᓇᖅᑕᕗᑦ ᒪᓕᒐᓕᕆᔨᒃᑯᑦ ᐱᓕᕆᕕᐊᓄᑦ ᖃᓄᑎᒍ ᐅᓄᖅᑎᒋᔪᓂᒃ 

ᓴᖅᑭᑦᑎᔪᓐᓇᕐᒪᖔᑦᑕ ᐊᒃᑐᐃᓂᖃᓐᖏᓪᓗᑎᒃ ᖃᓄᐃᓕᖓᓂᕗᑦ ᒪᓕᒐᖅᑎᒍᑦ.  ᑕᒪᓐᓇ 

ᐅᖃᐅᓯᕆᔭᐅᔪᒪᒃᐸᑦ ᐅᖃᐅᓯᕆᖃᓯᐅᑎᔪᓐᓇᑦᑎᐊᖅᑕᕈ, ᑭᓯᐊᓂᓗ ᖃᐅᔨᒪᓪᓗᖓ ᐊᑕᐅᓯᖅ 

ᒪᕐᕉᒡᓘᓐᓃᑦ ᑳᓐᑐᕌᑦ ᐊᖏᖃᑎᒌᒍᑕᐅᔪᓐᓇᐃᓪᓕᓂᖏᓐᓂᒃ ᐊᒻᒪ ᐊᒃᑐᐃᓂᖃᓪᓚᕆᖕᓂᐊᕐᓂᖏᓐᓂᒃ 

ᑮᓇᐅᔭᖁᑎᑦᑎᓐᓂᒃ.  ᐊᑭᓕᑐᐃᓐᓇᕆᐊᖃᖅᑕᕗᑦ ᐊᖏᒡᓕᕙᓪᓕᐊᖅᑰᔨᒐᓗᐊᖅᑎᓪᓗᒋᑦ, 

ᐅᓄᓐᖏᑦᑑᑐᐃᓐᓇᕆᐊᓖᑦ ᖄᒃᑲᓐᓂᐊᒍᑦ ᐃᖅᑲᖅᑐᐃᕕᒃᑎᒎᖅᑎᑕᐅᓇᓱᖕᓂᕗᑦ; ᐊᑕᐅᓯᖅ 

ᒪᕐᕉᒡᓘᓐᓃᑦ ᑳᓐᑐᕌᖑᑐᐃᓐᓇᕆᐊᓖᑦ ᐊᑭᓕᕆᐊᖃᖅᑕᑦᑎᓐᓄᑦ ᐊᒃᑐᐃᓂᖃᕐᓂᐊᖅᑐᑦ.  ᑕᒪᓐᓇ 

ᕿᒥᕐᕈᓇᒍᓐᓇᑦᑎᐊᖅᑕᕗᑦ ᐅᖃᐅᓯᕆᓗᑎᒃᑯᓪᓗ ᒪᓕᒐᓕᕆᔨᒃᑯᑦ ᐱᓕᕆᕕᐊᓄᑦ, ᑭᓯᐊᓂᓗ 

ᑕᕝᕗᖓ ᑭᓯᐊᓂᐅᑐᐃᓐᓇᕆᐊᖃᖅᖢᓂ ᐃᖅᑲᖅᑐᐃᕕᒃᑎᒎᖅᑎᑦᑎᓇᓱᒃᑐᑦ ᐅᓄᓐᖏᓗᐊᖃᑦᑕᕐᓂᖏᑦ 

ᖃᖓᑐᐃᓐᓇᖅ.” 

 

ᑲᑎᒪᔨᕋᓛᑦ ᑭᖑᓂᐊᒍᑦ ᐊᑐᓕᖁᔨᓚᐅᖅᑐᑦ ᐅᓂᒃᑳᓕᐊᒥᓂᖏᓐᓂ ᕿᒥᕐᕈᓂᕆᓚᐅᖅᑕᖏᓐᓂ 2021-2022 

ᓄᓇᕗᒻᒥ ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑦ, ᑲᑎᒪᕐᔪᐊᕕᒻᒨᖅᑕᐅᔪᔪᓂ ᐃᒃᓯᕙᓂᖃᖅᑎᓪᓗᒋᑦ ᒫᑦᓯ 5, 

2024-ᒥ, ᑖᓐᓇ ᒐᕙᒪᐅᔪᖅ: 

 

“ᐅᓪᓗᒥᒨᖓᔪᓂᑦ ᓇᓗᓇᐃᖅᑐᐃᖁᔭᐅᓪᓗᑎᒃ ᖃᓄᐃᓕᖓᓕᕐᒪᖔᖅ ᕿᒥᕐᕈᓂᖓ ᑮᓇᐅᔭᓕᕆᔨᒃᑯᑦ 

ᐊᒻᒪᓗ ᒪᓕᒐᓕᕆᔨᒃᑯᑦ ᐱᔾᔪᑎᖃᖅᑐᑦ ᓴᖅᑭᖅᑕᐅᓂᖏᓐᓂᑦ ᓄᐊᑉᐸᓪᓕᐊᓯᒪᔪᑦ ᐊᑭᓕᒃᓴᐃᑦ 

ᐊᕐᕌᒍᑕᒫᖅᓯᐅᑎᓂ ᑮᓇᐅᔭᓕᕆᔾᔪᑎᓂ. 

 

ᒐᕙᒪᒃᑯᑦ ᑭᐅᔾᔪᑎᖓ ᑲᑎᒪᔨᕋᓛᑦ ᐅᓂᒃᑲᓕᐊᒥᓂᖓᓄᑦ ᕿᒥᕐᕈᓂᒥᓂᖓᓄᑦ 2021-2022 

ᑮᓇᐅᔭᓕᕆᔾᔪᑎᖏᓐᓂ ᓇᓗᓇᐃᖅᓯᓯᒪᒻᒪᑕ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑦ ᐃᒪᐃᒃᓯᒪᒻᒪᑕ: 

 

 “ᐅᖃᐅᓯᓕᒥᓃᑦ ᖄᖓᒍᒃᑲᓐᓂᖅ ᓴᖅᑭᖅᓯᓂᕐᒥᒃ ᐱᓕᕆᕕᖓᓄᑦ ᒪᓕᒐᓕᕆᔨᒃᑯᑦ ᐱᔾᔪᑎᖃᖅᑐᓂᑦ  

ᒪᓕᒐᖅᑎᒍᑦ ᐊᑭᓕᒃᓴᕆᔭᐅᔪᓂᑦ. ᐅᖃᐅᔾᔭᐅᒋᐊᖅᑐᑎᒃ ᒪᓕᒐᓕᕆᔨᒃᑯᓐᓄᑦ, ᓄᓇᕗᑦ ᒐᕙᒪᖓ 

ᖃᐅᔨᓴᕆᐊᖃᓐᖏᒻᒪᑦ ᒪᓕᒐᖅᑎᒍᑦ ᐊᑭᓕᒃᓴᕆᔭᐅᒐᔭᖅᑐᓂᑦ ᐃᓛᒃᑰᖅᑕᖅᓯᒪᔪᓂᑦ 

ᓴᖅᑭᖅᑕᐅᓯᒪᔪᓂᑦ.  

 

ᑲᑎᒪᔨᕋᓛᑦ ᓈᓚᓐᓂᖃᖅᑎᓪᓗᒋᑦ ᑕᓚᕖᓴᒃᑯᑦ ᓯᑎᐱᕆ 19, 2024-ᒥ, ᓄᓇᕗᑦ ᒐᕙᒪᖓᑕ 

ᐅᖃᕆᐊᖅᑐᖅᓯᒪᔪᖁᑎᖏᑦ ᐃᒪᐃᓕᐅᓚᐅᖅᑐᑦ: 

 

 “ᐱᓕᕆᖃᑎᖃᕐᓂᐊᖅᑐᒍ ᒪᓕᒐᓕᕆᔨᒃᑯᑦ ᐱᓕᕆᕕᖓᓂᑦ ᖃᐅᔨᓴᕐᓗᑕ 

ᓴᖅᑭᖅᓯᒃᑲᓐᓂᕈᓐᓇᕐᒪᖔᑦᑕ  

ᑐᑭᓯᑎᑦᑎᒋᐊᕈᑎᓂᑦ, ᑲᓐᖑᓇᖅᑐᑦ ᓴᖅᑭᖅᑕᐅᓗᐊᓐᖏᓪᓗᑎᒃ. ᐃᓚᖓ ᐃᓱᒫᓗᒋᔭᐅᔫᑉ, ᓈᓚᑦᑐᑦ 

ᑐᓴᕐᓂᐊᕐᒪᑕ, ᑕᒪᓐᓇᐅᒻᒪᑦ ᐊᑭᓕᒃᓴᐅᒐᔭᖅᑐᑦ ᑎᑎᕋᓲᕆᒐᑦᑎᒍ ᐃᓱᒪᖃᖅᑐᑕ ᓴᓐᖏᔪᒦᒻᒪᖔᑦᑕ 

ᐊᒻᒪᓗ ᖃᑦᓯᓂᑦ ᐊᑭᓖᒋᐊᖃᕋᔭᕐᒪᖔᑦᑕ ᓵᓚᐅᓐᓂᕈᑦᑕ. ᐊᑲᐅᓐᖏᓕᐅᕈᑎᐅᔪᓐᓇᖅᑐᖅ ᑐᓂᓯᒍᑦᑕ 

ᑕᐃᒪᐃᑦᑐᓂᑦ ᑐᑭᓯᑎᑦᑎᒋᐊᕈᑎᓂᑦ ᑕᖅᑲᐅᖓ ᐃᓱᒪᒋᔭᑦᑎᓐᓂᑦ ᓴᖅᑭᖅᓯᓂᐅᒻᒪᑦ ᐊᒻᒪᓗ 



 

 

ᐃᖅᑲᖅᑐᐃᕕᒃᑰᑎᑦᑎᔪᓐᓇᖅᑐᑦ ᑐᓴᖃᑕᐅᒐᔭᖅᑐᑎᑦ. ᐱᓪᓗᒋᓪᓕ ᐃᓚᕙᓪᓕᐊᓯᒪᔪᑦ 

ᐊᑭᓕᒃᓴᐅᔪᓐᓇᖅᑐᑦ ᐊᒥᓱᕈᖅᐸᓪᓕᐊᑎᓪᓗᒋᑦ, ᑕᒪᓐᓇ ᓴᖅᑭᔮᑦᑎᐊᑎᑦᑎᖏᒻᒪᑦ ᐊᒥᓲᓂᖏᓐᓂᑦ 

ᐱᔭᕆᐊᑐᔪᑦ. ᐊᖏᔫᑎᑕᖃᕐᒪᒃ ᕿᑲᑐᐃᓐᓇᖅᑐᓂᑦ ᐊᑭᓕᒃᓴᐅᔪᓐᓇᖅᑐᓂᑦ, ᐊᒻᒪᓗ ᑕᐃᒃᑯᐊ 

ᐱᓕᕆᐊᖑᑉᐸᑕ, ᐅᑎᕋᔭᖅᑐᒋᔭᕗᑦ ᑕᐃᒃᓱᒪᓂ ᖃᑦᑎᐅᓂᕆᕙᔪᔭᖏᓐᓄᑦ ᐅᐊᑦᑎᐊᕈ.” 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓᑦ ᓈᓴᐅᑎᓕᒃ 3: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ ᐅᑯᓄᖓ ᐅᓂᒃᑳᓄᑦ ᐃᓗᓕᖃᐅᑯᓘᔭᕐᓗᒍ 

ᓇᓗᓇᐃᖅᓯᓗᑎᒃ ᖃᓄᐃᓕᖓᓕᕐᒪᖔᖓ ᕿᒥᕐᕈᓇᖕᓂᖅ ᐱᒋᐊᖅᑎᑕᐅᓚᐅᖅᑐᖅ ᑮᓇᐅᔭᓕᕆᔨᒃᑯᑦ 

ᐱᓕᕆᕕᐊᓄᑦ ᐊᒻᒪ ᒪᓕᒐᓕᕆᔨᒃᑯᑦ ᐱᓕᕆᕕᐊᓄᑦ, ᐱᔾᔪᑎᒋᓪᓗᒋᑦ ᓴᖅᑭᖅᑕᐅᑉᐸᑕ 

ᐊᑭᓕᒃᓴᓐᖑᑐᐃᓐᓇᕆᐊᓖᑦ ᐅᑯᓇᓂ ᐊᕐᕌᒍᑕᒫᖅᓯᐅᑏᑦ ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑦᑕ 

ᐅᓂᒃᑳᖏᓐᓃᑦᑐᑦ. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

ᐱᔾᔪᑖ:  ᐅᓗᕆᐊᓇᖅᑐᑦ, ᓇᓗᓇᖅᑐᑦ ᐊᒻᒪᓗ ᓯᓚᐅᑉ ᐊᓯᔾᔨᕐᓂᖓ 

 

2022-2023-ᒥ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᑦ ᓇᓗᓇᐃᖅᓯᓯᒪᒻᒪᑕ ᐃᓚᖓᑦᒎᖅ ᐅᓗᕆᐊᓇᓛᖑᔪᖅ 

ᓇᓗᓇᓛᖑᓪᓗᓂᓗ” ᓄᓇᕗᑦ ᒐᕙᒪᖓᑕ ᓵᖓᕙᑦᑕᖏᓐᓂᑦ ᑕᒪᓐᓇᐅᒻᒪᑦ: 

 

“ᐊᒃᑐᓯᓂᐊᕐᓂᖓ ᖃᐅᔨᒪᓇᓐᖏᒻᒪᑦ ᓯᓚᐅᑉ ᐊᓯᔾᔨᕐᓂᖓᑕ ( ᐆᑦᑑᑎᒋᓗᒋᑦ, ᐱᖁᑎᕐᔪᐊᑦ 

ᓱᕋᑦᑕᐅᓂᖏᑦᒪ ᓄᓇᒥᐅᑕᓂᑦ ᐲᔭᐃᓃᑦ, ᐃᒥᑭᒃᓱᕐᓃᑦ, ᐊᓯᖏᓪᓗ).” 

 

ᒐᕙᒪᒃᑯᑦ ᑭᐅᔾᔪᑎᖏ ᑲᑎᒪᔨᕋᓛᑦ ᐅᓂᒃᑳᓕᐊᒥᓂᖏᓐᓄᑦ ᐱᓪᓗᒋᑦ 2021-2022 ᒐᕙᒪᒃᑯᑦ 

ᑮᓇᐅᔭᓕᕆᔾᔪᑎᒥᓂᖏᑦ ᐃᒪᐃᓕᖓᒻᒪᑕ: 

 

“2018-ᒥ, ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓ ᖃᐅᔨᓐᓂᕐᒪᑕ ᓄᓇᕗᑦ ᒐᕙᒪᖓ ᓇᓗᓇᐃᖅᓯᓯᒪᒻᒪᑦ 

ᓯᓚᐅᑉ ᐊᓯᔾᔨᕐᓂᖓᓄᑦ ᐅᓗᕆᐊᓇᖅᑐᓂᑦ ᑭᓯᐊᓂᓕ ᐃᓛᒃᑯᑦ ᐅᖃᐅᓯᐅᓯᒪᓇᑎᒃ ᖃᓄᑎᒋ 

ᐅᓗᕆᐊᓇᕐᒪᖔᑕ ᐊᒃᑐᖅᓯᓂᕆᒐᔭᖅᑕᖏᑦ. ᑕᐃᓐᓇ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐊᓪᓚᕝᕕᖓ 

ᐱᒋᐊᕐᓂᐅᓴᓕᖅᑐᑦ ᐱᖓᔪᒋᔭᖓᓂᑦ ᐊᕐᕌᒍᒥᑦ ᓄᓇᒐᕙᒪᓕᒫᖓᓂ ᐅᓗᕆᐊᓇᖅᑐᒦᑦᑐᓂᑦ ᐊᒻᒪᓗ 

ᓱᕋᓐᓂᐅᓴᓐᖏᒻᒪᖔᑕ ᖃᐅᔨᓴᕐᓂᐅᔪᓂᑦ. ᑖᓐᓇ ᐱᓕᕆᓂᐅᔪᖅ ᑕᐃᑲᓐᖔᖅᑐᖅ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐊᑐᓕᖁᔭᓕᐊᒥᓂᖏᓐᓂᑦ. ᓂᕆᐅᑦᑐᒍᑦ ᑖᓐᓇ ᐱᔭᕇᖅᑕᐅᓂᐊᖅᑐᒋᓪᓗᒍ 

ᑕᕝᕙᓂ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ. ᑕᐃᒪᓕ ᐱᓕᕆᖃᑎᖃᓛᖅᑐᒍᑦ ᖃᓂᒃᓴᓂᖅᓴᐅᓗᑕ 

ᐃᓛᒃᑯᑦ ᒐᕙᒪᒃᑯᑦ ᐱᓕᕆᕕᖏᓐᓂᑦ ᐃᑲᔪᕐᓗᑎᒍ ᐊᓪᓗᖅᓯᒪᔭᖏᓐᓄᑦ ᓇᓗᓇᐃᖅᑕᐅᓯᒪᔪᓄᑦ 

ᖃᐅᔨᓴᕐᓂᒃᑯᑦ. 

 

ᑕᒪᓐᓇ ᐱᓕᕆᐊᖑᔭᕆᐊᖃᓪᓚᕆᒻᒪᑦ ᓴᓇᓗᑎᒃ ᓄᓇᕗᑦ ᐱᓕᕆᒋᐊᕐᓂᕆᓛᖅᑕᖏᓐᓂᑦ 

ᐊᖑᒻᒪᑎᒐᓱᐊᕐᓗᑎᒃ ᓯᓚᒥᑦ ᑲᔪᓯᕙᓪᓕᐊᑎᓪᓗᑕ. ᑕᒪᒃᑯᐊ ᐱᔭᕆᐊᑐᔪᑦ ᑲᒪᒋᓗᒋᑦ, ᑖᓐᓇ 

ᐊᓪᓚᕝᕕᒃ ᐱᕙᓪᓕᐊᑎᑦᑎᔪᖅ ᖃᓄᖅ ᖃᐅᔨᓴᕈᓐᓇᕐᒪᖔᑕ ᓯᓚᐅᑉ ᐊᓯᔾᔨᕐᓂᖓᓄᑦ 

ᐅᓗᕆᐊᓇᖅᑐᓂᑦ ᐃᓗᐊᓂ ᓄᓇᕗᑦ ᒐᕙᒪᖓᑕ ᐊᒻᒪᓗ ᑲᑎᑎᖅᑕᐅᓗᑎᒃ ᖃᐅᔨᔭᐅᔪᑦ 

ᐊᑕᒌᖅᑐᓄᑦ ᐊᒻᒪᓗ ᓄᑖᖑᔪᓄᑦ ᒐᕙᒪᒃᑯᑦ ᐊᐅᓚᑦᑎᓂᕐᒧᑦ ᐊᒻᒪᓗ ᐸᕐᓇᓂᕐᒧᑦ ᐱᓕᕆᔾᔪᑎᖏᓐᓂ, 

ᐃᓚᖃᕐᓗᑎᒃ ᐅᓗᕆᐊᓇᖅᑐᓂᑦ ᐊᐅᓚᑦᑎᓂᕐᒥᑦ ᐊᒻᒪᓗ ᑐᐊᕕᕐᓇᖅᑐᓕᕆᔾᔪᑎᓂᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓᑦ ᓈᓴᐅᑎᓕᒃ 4: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ ᐅᑯᓄᖓ ᐅᓂᒃᑳᓄᑦ ᐃᓗᓕᖃᐅᕈᓘᔭᕐᓗᒍ 

ᓇᓗᓇᐃᖅᑐᐃᔾᔪᑎᓂᑦ ᐱᓕᕆᕕᖓᑕ ᑮᓇᐅᔭᓕᕆᔨᒃᑯᑦ ᐊᒻᒪᓗ ᐱᓕᕆᕕᖓᑕ ᐊᕙᑎᓕᕆᔨᒃᑯᑦ 

ᐱᓕᕆᐊᕆᓯᒪᔭᖏᓐᓂᑦ ᐅᓪᓗᒥᒧᑦ ᑲᒪᓪᓗᑎᒃ ᐅᓗᕆᐊᓇᖅᑐᓂᑦ ᐱᔾᔪᑎᖃᖅᑐᓂᑦ ᓯᓚᐅᑉ ᐊᓯᔾᔨᕐᓂᖓᓂᑦ, 

ᐱᖃᓯᐅᑎᓗᒋᑦ ᐱᓕᕆᓂᐅᔪᑦ ᓈᓴᐃᓪᓗᑎᒃ ᑮᓇᐅᔭᖅᑎᒍᑦ ᐊᒃᑐᖅᑕᐅᓂᕆᒐᔭᖅᑕᖏᓐᓂᑦ ᓯᓚᐅᑉ 

ᐊᓯᔾᔨᕐᓂᖓᓄᑦ ᖃᑦᑎᕌᕋᔭᕐᒪᖔᑕ ᓇᓗᓇᐃᖅᑕᐅᖃᑦᑕᕐᓗᑎᒃ ᐊᕐᕌᒍᑕᒫᖅ ᒐᕙᒪᒃᑯᑦ 

ᑮᓇᐅᔭᓕᕆᔾᔪᑎᒥᓂᖏᓐᓂ. 

 

 

 

 

 

 

 

 

 

 

 

 

 



 

 

 

ᐱᔾᔪᑖ: ᓄᑖᑦ ᑮᓇᐅᔭᓕᕆᓂᕐᒧᑦ ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᖏᑦ ᐊᒻᒪ ᑕᖏᖃᖅᑐᑦ ᐊᑭᑐᔪᑦ 

ᐱᖁᑎᒋᔭᐅᔪᑦ 

 

ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᖏᓐᓂᓐᖔᖅᑐᑦ ᑐᓴᐅᒪᔾᔪᑏᑦ ᐃᒪᐃᑦᑐᓂᒃ ᓴᖅᑭᑦᑎᕗᑦ: 

 

“ᓇᓗᓇᐃᔭᐃᔪᒪᔪᒍᑦ ᐅᑯᓂᖓ ᓄᑖᓂᒃ ᑮᓇᐅᔭᓕᕆᔾᔪᓰᑦ ᒪᓕᒐᖏᓐᓂᒃ, ᑖᒃᑯᐊᓗ 

ᐊᒃᑐᐃᓂᖃᕈᓐᓇᖅᖢᑎᒃ ᒐᕙᒪᒃᑯᑦ ᑲᑎᓐᖓᔪᑦ ᑮᓇᐅᔭᑦ ᐅᓂᒃᑳᖏᓐᓂᒃ ᓯᕗᓂᒃᓴᑦᑎᓐᓂ ᐊᕐᕌᒍᓂ 

ᐊᒡᒋᖅᑐᓂ: 

 

• PS 3450—ᑮᓇᐅᔭᓕᕆᔾᔪᑏᑦ (ᐊᑐᓯᒋᐊᕐᕕᐊ ᐊᐃᕐᕆᓕ 1, 2022) 

• PS 3280—ᐊᑐᖅᑕᐅᔭᕆᐊᓖᑦ ᓄᖅᑲᕕᒃᑐᖅᓯᐅᑏᑦ ᑮᓇᐅᔭᑦ (ᐊᑐᓯᒋᐊᕐᕕᐊ ᐊᐃᕐᕆᓕ 1, 

2022) 

• PS 3400—ᑮᓇᐅᔭᑦ ᐃᓯᖅᐸᓪᓕᐊᔪᑦ (ᐊᑐᓯᒋᐊᕐᕕᐊ ᐊᐃᕐᕆᓕ 1, 2023)” 

 

ᑐᑭᓯᑎᑦᑎᒋᐊᕈᑏᑦ ᑐᓂᔭᐅᓯᒪᔪᑦ ᑖᒃᓱᒧᖓ ᐊᓪᓚᕕᒻᒧᑦ ᐅᖃᖅᓯᒪᒻᒥᒻᒪᑕ “PS 3160−ᒥᒐᕙᒪᒃᑯᑦ 

ᓇᒻᒥᓂᓖᓪᓗ ᑲᑐᔾᔨᓂᖏᓐᓂᑦ ᐊᑐᓕᖅᑎᑕᒥᓂᐅᔪᓂᑦ ᐄᐳᕈ 1, 2023-ᒥ.” 

 

ᑖᒃᑯᐊ ᒪᓕᒐᐃᒃ ᐊᖏᖅᑕᐅᓚᐅᖅᑐᑦ ᑮᓇᐅᔭᖅᑐᕈᑎᓕᕆᓂᕐᒧᑦ ᑲᑎᒪᔨᓄᑦ, ᑖᒃᑯᐊ “ᐃᒻᒥᒃᑰᖅᖢᑎᒃ 

ᑎᒥᓐᖑᖅᑎᑕᐅᓚᐅᖅᓯᒪᔪᑦ ᑕᖅᑲᒃᑯᓂᖓ ᐃᓱᒪᒋᔭᖃᖅᖢᑎᒃ ᐋᖅᑭᒃᓱᐃᔨᐅᓪᓗᑎᒃ ᑮᓇᐅᔭᓕᕆᔾᔪᓰᑦ 

ᒪᓕᒐᖏᓐᓂᒃ ᒐᕙᒪᒃᑯᑦ ᐊᑐᖃᑦᑕᕐᓂᐊᖅᑕᖏᓐᓂᒃ.”11 

 

ᑎᑎᕋᖅᓯᒪᔪᖅ ᓈᓴᐅᑎᓕᒃ 2, ᒪᒃᐱᒐᖅ 32-ᒥ 2022-2023-ᒥ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᒥᓂᖏᓐᓂ 

ᐃᒪᐃᓕᖓᒻᒪᑕ: 

 

“ᐊᒥᓱᑲᓪᓚᐃᑦ ᓄᑖᑦ ᐊᒻᒪᓗ ᐋᖅᑭᒋᐊᖅᑕᐅᓯᒪᔪᑦ ᒪᓕᑦᑕᐅᔭᕆᐊᓖᑦ ᐊᔾᔨᒌᓕᖅᑎᑕᐅᓯᒪᔪᑦ 

ᓴᖅᑭᖅᑕᐅᓯᒪᔪᑦ ᒐᕙᒪᒃᑯᑦ ᑮᓇᐅᔭᓕᕆᔨᖏᓐᓄᑦ ᑲᓇᑕᒥ ᓱᓕ ᐊᑐᓕᖅᑎᑕᐅᓯᒪᓐᖏᒻᒪᑕ ᐊᒻᒪᓗ 

ᐊᑐᖅᑎᑕᐅᓯᒪᓇᑎᒃ ᐊᑐᐃᓐᓇᕈᖅᓴᐃᑎᓪᓗᒋᑦ ᑲᑎᑎᖅᓯᒪᔪᓂᑦ ᑮᓇᐅᔭᓕᕆᔾᔪᑎᒥᓂᕐᓂ. ᒐᕙᒪᒃᑯᑦ 

ᐊᑐᖃᑦᑕᓕᓛᖅᑐᑦ ᓄᑖᓂᑦ ᐊᒻᒪᓗ ᐊᔾᔨᒌᓕᖅᑎᑕᐅᓯᒪᔪᓂᑦ ᐋᖅᑭᒋᐊᖅᑕᐅᓯᒪᔪᓂᑦ 

ᐊᑐᓕᖅᕕᒃᓴᖏᑦ ᑎᑭᑉᐸᑕ. ᒐᕙᒪᒃᑯᑦ ᒫᓐᓇ ᖃᐅᔨᓴᕐᒪᑕ ᖃᓄᖅ ᐊᒃᑐᖅᓯᓂᐊᕐᒪᖔᑕ 

ᑲᑎᑎᖅᓯᒪᔪᓂᑦ ᑮᓇᐅᔭᓕᕆᔾᔪᑎᖏᓐᓂᑦ. ᐅᑯᐊ ᐊᔾᔨᒌᓕᖅᑎᑕᐅᓯᒪᔪᑦ ᐊᑐᓕᓛᖅᑐᑦ ᐃᒫᒃ: 

 

PS 3400 ᑮᓇᐅᔭᑦ ᐃᓯᖅᑐᑦ (ᐊᑐᓕᕐᓗᓂ ᐄᐳᕈ 1, 2023-ᒥ), ᓄᑖᑦ ᑎᑎᕋᖅᓯᒪᓂᐅᔪᑦ 

ᓴᖅᑭᖅᓯᕗᑦ ᐊᔾᔨᒌᓕᖅᑎᑕᐅᓯᒪᔪᓂᑦ ᒪᓕᑦᑕᐅᒋᐊᓕᓐᓂᑦ ᐊᒻᒪᓗ ᖃᓄᖅ ᑎᑎᕋᖅᑕᐅᒋᐊᖃᕐᒪᖔᑕ 

ᐅᓂᒃᑳᕆᔭᐅᓗᑎᒃ ᑮᓇᐅᔭᑦ ᐃᓯᖅᑐᒥᓃᑦ, ᐊᔾᔨᒌᓐᖏᑦᑎᑕᐅᓗᑎᒃ ᑮᓇᐅᔭᑦ ᐃᓯᖅᑐᒥᓃᑦ 

ᓂᐅᕕᕐᓂᒃᑯᑦ ᓇᓗᓇᐃᖅᑕᐅᓯᒪᔪᓂᓪᓗ ᐱᓕᕆᐊᖑᔭᕆᐊᖃᖅᑐᑦ ᐊᒻᒪᓗ ᐊᓯᐊᒍᑦ. 

 

PS 1202 ᑮᓇᐅᔭᑦ ᐅᓂᒃᑳᕆᔭᐅᓂᖏᑦ (ᐊᑐᓕᖅᕕᖃᕐᓗᓂ ᐄᐳᕈ 1, 2026), ᓇᓗᓇᐃᖅᑐᐃᔪᖅ   

ᖃᓄᖅ ᑮᓇᐅᔭᓕᕆᔾᔪᑎᒥᓃᑦ ᓴᖅᑭᖅᑕᐅᒋᐊᖃᕐᒪᖔᑕ. ᐊᓯᔾᔨᖅᑕᐅᓯᒪᓪᓚᕆᑦᑐᑦ ᐃᓚᖃᖅᑐᑦ 

ᐲᖅᑕᐅᓂᖏᓐᓂᑦ ᐅᖃᖅᓯᒪᔪᑦ ᐊᓯᕈᕐᓂᖏᓐᓄᑦ ᑮᓇᐅᔭᖅᑎᒍᑦ ᐱᖁᑎᐅᔪᑦ ᐅᕝᕙᓘᓐᓃᑦ 

ᐲᔭᐃᕕᐅᒌᖅᓯᒪᔪᑦ ᐊᑭᓕᒃᓴᐃᑦ ᐊᒻᒪᓗ ᐃᓚᔭᐅᓪᓗᑎᒃ ᓄᑖᒥᑦ ᐱᖁᑎᖏᓐᓂᑦ ᐅᕝᕙᓘᓐᓃᑦ 

ᐊᑭᓕᒃᓴᖏᓐᓂᑦ ᐊᒻᒪᓗ ᖃᓄᖅ ᑖᓐᓇ ᖃᑦᑎᐅᓂᖓ ᖃᐅᔨᔭᐅᖃᑦᑕᓂᐊᕐᒪᖔᖅ.” 

 

ᓄᓇᕗᑦ ᒐᕙᒪᖓᓂᒥᐅᑦ ᐅᖃᐅᓯᖏᑦ ᑲᑎᒪᔨᕋᓛᓄᑦ ᓯᑎᐱᕆ 21, 2023-ᒥ, ᑕᓚᕖᓴᒃᑰᖅᑐᑎᒃ 

ᓈᓚᓐᓂᖃᖅᑎᑦᑎᓂᖓᓂ ᐃᒪᐃᓕᖓᔪᒻᒪᑕ: 

 

“ᐱᓪᓗᒋᑦ ᐱᖁᑎᓂ ᐊᑐᖅᑕᐅᓂᐊᕈᓐᓃᖅᑐᓂ ᒪᓕᑦᑕᐅᔭᕆᐊᓕᓐᓂ, ᐱᓕᕆᕕᖓᑦ 

ᑮᓇᐅᔭᓕᕆᔨᒃᑯᑦ ᑲᒪᔨᐅᔪᑦ ᑐᑭᒧᐊᑦᑎᑕᐅᓂᖓᓂᑦ ᐊᑐᓕᖅᑎᑦᑎᓂᖏᑕ ᓄᑖᓂᑦ 

 
11 https://www.frascanada.ca/en/psab/about 

ᑮᓇᐅᔭᓕᕆᔾᔪᑎᓂᑦ. ᐱᓕᕆᐊᖑᓂᖓ ᐃᓚᖃᖅᑐᖅ ᐃᓕᓐᓂᐊᑎᑦᑎᓂᕐᒥᑦ ᐱᓕᕆᕕᐅᔪᓂᑦ 

ᐊᒻᒪᓗ ᒐᕙᒪᒃᑯᑦ ᑎᒥᖁᑎᖏᓐᓂᑦ ᐱᓗᒋᑦ ᒪᓕᑦᑕᐅᔭᕆᐊᓖᑦ ᓄᑖᓂ 

ᐊᔾᔨᒌᓕᖅᑎᑕᐅᓯᓯᒪᔪᓂ ᐊᒻᒪᓗ ᐱᓕᕆᖃᑎᒋᔭᐅᓗᑎᒃ ᐸᕐᓇᐅᑎᓕᐅᖅᑎᑕᐅᓗᑎᒃ 

ᐅᖃᐅᔾᔭᐅᓗᑎᓪᓗ ᖃᐅᔨᒪᑦᑎᐊᖃᑦᑕᖁᔭᐅᓪᓗᑎᒃ ᓄᐊᑦᑎᒋᐊᖃᕐᓂᖏᓐᓂᑦ ᓈᒻᒪᑦᑐᓂᑦ 

ᐅᓂᒃᑳᓕᐊᖃᑦᑕᕐᓂᐅᔪᓂᑦ ᐊᑖᒍᑦ ᓄᑖᑦ ᐊᔾᔨᒌᓕᖅᑎᑕᖑᐅᓯᒪᔪᑦ. ᑖᓐᓇ ᓄᑖᖑᒻᒪᑦ 

ᐱᔭᕆᐊᑐᓪᓗᓂᓗ ᐊᑐᕆᐊᖓ, ᒐᕙᒪᐃᑦ ᐊᒻᒪᓗ ᑕᒻᒪᖅᓯᒪᔪᖅᓯᐅᖅᑏᑦ ᑲᓇᑕᓕᒫᒥ 

ᖃᐅᔨᓯᒪᒻᒪᑕ ᐱᔭᕆᐊᑐᔫᓂᖓᓂᑦ ᓇᓕᕇᑦᑎᑦᑎᐊᕋᓱᐊᖅᑐᓂ ᑐᑭᓯᐅᒪᔾᔪᑎᓂᑦ 

ᓄᐊᑦᑎᓂᕐᒥᑦ ᐊᒻᒪᓗ ᐅᓂᒃᑳᓕᐅᖃᑦᑕᓂᕐᒥᑦ ᒪᓕᒐᓕᐊᕐᓗᑎᒃ ᒪᓕᑦᑕᐅᔭᕆᐊᓕᓐᓂᑦ 

ᐊᔾᔨᒌᓕᖅᑎᑕᐅᓯᒪᔪᓂᑦ.” 

 

ᓄᓇᕗᑦ ᒐᕙᒪᒃᑯᖏᑕ ᐅᖃᕆᐊᖅᑐᑎᒃᓯᒪᔭᖏᑦ ᑲᑎᒪᔨᕋᓛᓄᑦ ᓯᑎᐱᕆ 19-2024-ᒥ, ᑕᓚᕖᓴᒃᑯᑦ 

ᓈᓚᓐᓂᖃᖅᑎᑦᑎᓂᕐᒥ ᐃᒪᐃᓕᐅᔪᒻᒪᑕ: 

 

“ᐊᑐᓕᖅᑎᑦᑎᔪᓐᓇᖅᓯᒪᔪᒍᑦ ᐃᓘᓐᓇᖏᓐᓂᑦ ᐊᔾᔨᒌᓕᖅᑎᑕᐅᓯᒪᔪᓂᑦ ᑕᕝᕙᓂ ᐊᕐᕌᒍᒥ 

ᓴᖅᑭᖅᓯᒪᔪᓂᑦ, ᑕᐃᓐᓇᓗ ᒪᑐᐃᖅᓯᔾᔪᑎᓂ ᐅᖃᐅᓯᐅᖅᑲᐅᔪᖅ. ᐊᒻᒪᓗ ᒪᓕᒃᓱᐊᕈᓐᓇᖅᓯᒪᔭᕗᑦ 

ᑕᕝᕙᓂ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ. 

 

ᑕᐃᓐᓇ ᑮᓇᐅᔭᓕᕆᔾᔪᑎᓂᑦ ᐅᖃᐅᓯᖃᕐᓂᖅ ᐊᒻᒪᓗ ᖃᐅᔨᓴᕐᓂᕐᒥᑦ ᐱᔾᔪᑎᓕᒃ ᐃᓚᖓ ᑕᐃᒃᓱᒪ 2022-

2023 ᒐᕙᒪᒃᑯᑦ ᑮᓇᐅᔭᓕᕆᔾᔪᑎᒥᓂᖏᓐᓂ ᒪᑉᐱᒐᖓᓂ 13, ᐃᒪᐃᓕᖓᒻᒪᑦ: 

 

ᓄᓇᕗᑦ ᒐᕙᒪᖓᑕ ᑎᑎᕋᖅᕕᖏᑦ ᐊᑭᒋᓕᖅᑕᖏᓐᓄᑦ ᐊᑭᑐᔪᒥᓃᑦ ᒥᑭᓪᓕᒋᐊᖅᓯᒪᒻᒪᑕ ᑕᒫᓂ 

ᐅᓂᒃᑳᕐᓇᐅᔪᒥ ᓇᓗᓇᐃᖅᓯᓪᓗᑎᒃ ᐱᖁᑏᑦ ᐱᑐᖃᕈᖅᐸᓪᓕᐊᓂᖏᓐᓂᑦ. ᐱᖁᑏᑦ 

ᐱᑐᖃᕈᖅᐸᓪᓕᐊᑎᓪᓗᒋᑦ, ᓴᓇᒋᐊᖅᓯᔾᔪᑏᑦ ᐋᖅᑭᐅᒪᑎᑦᑎᓂᕐᒧᓪᓗ ᐊᑭᖏᑦ ᖁᕝᕙᐸᓪᓕᐊᓲᖑᒻᒪᑕ 

ᑕᐃᒫᓪᓗ ᑮᓇᐅᔭᑭᓐᓂᖅᓴᐅᓕᓲᖑᓪᓗᑎᒃ ᐱᓕᕆᔾᔪᑎᒃᓴᓂᑦ ᐱᔨᑦᑎᕋᐅᑎᒃᓴᓂᓪᓗ. ᑕᒪᒃᑯᐊ 

ᐱᑐᖃᕈᖅᐸᓪᓕᐊᔪᑦ ᐊᑭᑐᔪᒥᓃᑦ ᐅᓗᕆᐊᓇᖅᓯᓲᖑᒻᒪᑕ ᓯᕗᓂᑦᑎᓐᓂ ᐱᓕᕆᓂᐅᓛᖅᑐᓄᑦ 

ᐱᔨᑦᑎᕋᕐᓂᐅᓛᖅᑐᓄᓪᓗ ᐱᖁᑏᑦ ᑐᕚᕆᔭᒃᓴᐅᖏᓐᓂᖅᓴᐅᓕᖅᑎᓪᓗᒋᑦ ᐊᒻᒪᓗ 

ᓱᕋᓐᓂᐅᓴᓂᖅᓴᐅᓕᖅᑎᓪᓗᒋᑦ. ᓄᓇᕗᑦ ᒐᕙᒪᖓ ᖃᐅᔨᒪᔪᖅ ᐱᔭᕆᐊᑐᓂᖏᓐᓂᑦ ᐱᖁᑎ 

ᐱᑐᖃᐅᓕᖅᑎᓪᓗᒋᑦ ᐊᒻᒪᓗ ᖃᐅᔨᒪᓇᓱᐊᖏᓐᓇᖅᐳᑦ ᖃᓄᐃᓕᕐᓂᖏᓐᓂᑦ ᐊᒻᒪᓗ 

ᐃᓕᐅᖅᑲᐃᖃᑦᑕᕐᓗᑎᒃ ᐊᑐᕋᒃᓴᐅᔪᓄᑦ ᐱᖁᑎᐅᔪᓄᑦ.” 

 

ᑲᑎᒪᔨᕋᓛᑦ ᐃᓱᒫᓘᑎᓖᑦ ᑕᒪᑐᒪ ᑕᐃᒪᐃᓕᕙᓪᓕᐊᓂᐅᑉ ᐊᒃᑐᖅᓯᔪᓐᓇᕐᓂᖓᓂᑦ ᐱᓗᒋᑦ ᐃᓪᓗᐃᑦ 

ᐊᖏᔪᓪᓗ ᐱᖁᑏᑦ ᓇᓪᓕᐅᒃᑯᒫᖏᑦ. 

 

ᑎᑎᕋᖅᓯᒪᔪᖅ 3 ᒪᑉᐱᒐᖓᓂ 33−ᒥ 2022-2023-ᒥ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᒥᓂᖏᓐᓂ 

ᓇᓗᓇᐃᖅᓯᓯᒪᒻᒪᑕ ᐃᓗᓕᖅᑐᔪᓂᑦ ᑐᑭᓯᑎᑦᑎᒋᐊᕈᑎᓂᑦ ᐱᔾᔪᑎᖃᖅᑐᓂᑦ “ᐊᑑᑎᖃᕐᓂᖓᓂᑦ ᐊᑐᕐᓂᐅᑉ 

PS 3280 ᐱᖁᑏᑦ ᐊᑐᖅᑕᐅᓂᐊᕈᓐᓃᑎᓪᓗᒋᑦ ᒪᓕᑦᑕᐅᔭᕆᐊᓕᓐᓂ.”  ᑖᒃᑯᐊ ᑐᑭᓯᑎᑦᑎᒋᐊᕈᑎᑦ 

ᐃᓚᖃᕐᒥᔪᑦ ᑎᑎᕋᑦᑎᐊᖅᑕᐅᓯᒪᔪᓂᑦᒃ ᓈᓴᐅᑎᓂᑦ ᐊᒥᓱᑲᓪᓚᓐᓂ. 

 

ᑐᑭᓯᑎᑦᑎᒋᐊᕈᑏᑦ ᒪᑉᐱᒐᖓᓂ 9, 46, ᐊᒻᒪᓗ 47 ᑕᐃᑲᓂ 2022-2023 ᒐᕙᒪᒃᑯᑦ 

ᑮᓇᐅᔭᓕᕆᔾᔪᑎᒥᓂᖏᓐᓂ ᐅᖃᖅᓯᒪᒻᒪᑕ $153,512,000 ᓇᓗᓇᐃᖅᑕᐅᓂᕐᒪᑕ 

“ᑮᓇᐅᔭᖅᑐᕈᑎᒥᓂᐅᓪᓗᑎᒃ” ᐊᑦᑐᐊᓂᖓᖅᑐᑦ ᐊᑭᑭᓪᓕᕙᓪᓕᐊᓂᖏᓐᓂᑦ ᐊᑭᑐᔪᒥᓃᑦ ᐱᖁᑏᑦ ᑕᐃᑲᓂ 

2022-2023-ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ. 

 

 

 

 

 

 

 

 



 

 

 

 

 

 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓᑦ ᓈᓴᐅᑎᓕᒃ 4: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ ᐅᑯᓄᖓ ᐅᓂᒃᑳᓄᑦ 

ᐃᓗᓕᖃᖃᓯᐅᔾᔨᓯᒪᓂᐊᖅᐳᑦ ᑕᒪᓐᓇ ᐃᖅᑲᓇᐃᔮᖓᑦ ᖃᓄᐃᓕᕐᒪᖔᖓ ᐊᑐᓕᖅᑎᑦᑎᓇᓱᒃᑎᓪᓗᒋᑦ ᓄᑖᓂᒃ 

ᑮᓇᐅᔭᓕᕆᔾᔪᓰᑦ ᒪᓕᒐᖏᓐᓂᒃ, ᐊᖏᖅᑕᐅᓯᒪᔪᓂᒃ ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑦᑕ ᑲᑎᒪᔨᖏᓐᓄᑦ, 

ᐊᒻᒪ ᐊᑐᓯᒋᐊᓚᐅᖅᖢᓂ ᐊᐃᕐᕆᓕ 1, 2022 ᐅᓪᓗᖓᓂ ᐅᖓᑖᓂᓘᓐᓃᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓄᑦ 

ᐃᓗᓕᑯᓘᔭᖃᖅᑐᓂᒃ ᑐᓂᓯᖁᓪᓗᒋᑦ ᐊᒡᒍᖅᑐᖅᓯᒫᖅᓯᐅᑎᓂᒃ ᐅᓂᒃᑳᓂᒃ ᐅᓪᓗᒥᐅᔪᖅ ᑕᖏᖃᖅᑐᑦ ᐊᑭᑐᔪᑦ 

ᐱᖁᑎᕐᔪᐊᕆᔭᐅᔪᑦ ᐊᒻᒪ ᐃᓗᓕᑯᓘᔭᖃᖅᑐᓂᒃ ᓇᓗᓇᐃᖅᑎᕆᓗᑎᒃ ᖃᓄᖅ ᐋᖅᑭᒡᑕᐅᓐᓂᕐᒪᖔᑦᑕ ᑖᒃᑯᐊ 

ᐊᑭᖏᑦ $153,512,000 “ᐊᑭᑭᓪᓕᕙᓪᓕᐊᔪᓂ ᐊᑭᑐᔪᓂ ᐱᖁᑎᖏᓐᓂ” ᐅᖃᐅᓯᐅᓯᒪᔪᓂᑦ ᒪᑉᐱᒐᖏᓐᓂ 

9, 46, ᐊᒻᒪᓗ 47 2022-2023-ᒥ ᓇᓗᓇᐃᖅᑕᐅᓚᐅᕐᒪᖔᑦ ᑎᑎᕋᖅᓯᒪᓂᖓᓂ 18-ᒥ 2021-2022-ᒥ 

ᑮᓇᐅᔭᖅᑐᕈᑎᕕᓂᖏᓐᓂ ᓄᓇᕗᒥ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓄᑦ 

ᐃᓗᓕᖃᖁᓪᓗᒋᑦ ᓇᓗᓇᐃᖅᑐᖅᓯᒪᔪᓂᑦ ᖃᖓ ᐱᔭᕇᖅᑕᕐᕕᖃᖅᑎᑕᐅᓂᐊᕐᒪᖔᖏᑦ ᑕᖏᓖᑦ 

ᐊᑭᑐᔪᖅᑐᕈᑏᑦ ᐱᖁᑎᓪᓚᕆᖏᑦ ᐊᒻᒪ ᖃᖓ ᐃᓕᖃᓯᐅᔾᔭᐅᓂᐊᕐᒪᒑᖏᑦ ᐊᕐᕌᒍᑕᒫᖅᓯᐅᑏᑦ ᒐᕙᒪᒃᑯᑦ 

ᑮᓇᐅᔭᖅᑐᕈᑎᕕᓂᖏᓐᓄᑦ. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

ᐱᔾᔪᑖ  ᐱᔭᕆᐊᑭᓪᓕᑎᑦᑎᔩᑦ ᑲᒪᔩᑦ ᓄᓇᓂᒃ ᓱᕈᖅᓯᒪᔪᓂᒃ ᖃᓄᐃᓕᐅᖃᑦᑕᖅᓯᒪᓂᖏᑦ 

 

ᑎᑎᕋᖅᓯᒪᔪᖅ 13 ᒪᑉᐱᒐᖓᓂ 36 2022-2023-ᒥ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᒥᓂᖏᓐᓂ ᐃᒪᐃᓕᓯᒪᒻᒪᑕ: 

 

“ᓄᓇᕗᑦ ᒐᕙᒪᖓ ᐃᓕᑕᖅᓯᓯᒪᕗᖅ ᐊᑭᖃᓲᖑᒻᒪᑕ ᓴᓗᒻᒪᓴᖅᑕᐅᑎᓪᓗᒋᑦ ᐊᕙᑎᖏᑦ ᓱᕈᖅᓯᒪᔪᑦ 

ᓄᓇᐃᑦ  

ᒐᕙᒪᒃᑯᓐᓄᑦ ᓱᕈᖅᑎᑕᒥᓃᑦ. ᑕᐃᑲᓂ ᒫᑦᓯ 31, 2023-ᒥ, 6-ᖑᓚᐅᖅᑐᑦ ᓄᓇᐃᑦ (2022-6), 2 

ᐅᖅᓱᐊᓗᖃᐅᑎᖃᖅᕖᒃ (2022-02) ᐊᒻᒪᓗ 4 ᓴᓂᒃᑯᕖᑦ (2022-4) ᓇᓗᓇᐃᖅᑕᐅᓯᒪᔪᑦ 

ᓴᓗᒻᒪᓴᖅᑕᐅᒋᐊᖃᕐᒪᑕ. ᖄᖓᒍᒃᑲᓐᓂᖅ ᑖᒃᑯᐊ ᐅᖃᐅᓯᐅᔪᑦ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓ ᐊᑭᓖᔭᕆᐊᖃᕐᒪᑕ ᖃᐅᔨᓯᒪᒻᒥᔪᑦ ᓴᓗᒻᒪᓴᖅᑕᐅᓂᖏᓐᓄᑦ 3 ᓄᓇᐃᑦ (2022-11) 

ᓱᕈᖅᓯᒪᔪᑦ ᐅᒃᓱᐊᓗᒻᒥᑦ ᑯᕕᕕᒥᓂᐅᓪᓗᑎᒃ. ᖁᓪᓗᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓ 

ᖃᐅᔨᓯᒪᒻᒥᔪᑦ ᐊᑭᓖᒋᐊᖃᕐᒪᑕ ᓴᓗᒻᒪᓴᖅᑕᐅᓂᖏᓐᓄᑦ 3 ᓄᓇᐃᑦ (2022-04), ᐅᖅᓱᐊᓗᒻᒥᑦ 

ᑯᕕᔪᖃᕐᓂᒥᓂᖏᓐᓄᑦ ᖃᐅᒪᔨᐅᖅᕕᖏᓐᓂ. 

 

ᑕᐃᒃᑯᓄᖓᓕ ᓄᓇᓄᑦ ᓄᓇᕗᑦ ᒐᕙᒪᖓᑕ ᓂᕆᐅᒃᕕᒋᔭᖏᓐᓄᑦ ᓯᕗᓂᑦᑎᓐᓂ 

ᐱᕙᓪᓕᐊᑎᒐᒃᓴᐅᓛᓐᖏᓪᓗᑎᒃ ᐱᔾᔪᑎᖃᖅᑐᑎᒃ ᐃᖅᑲᖅᑐᐃᕕᒃᑯᑦ ᓴᓗᒻᒪᖅᓴᐃᖁᔨᓂᒃᑯᑦ 

ᐅᕝᕙᓘᓐᓃᑦ ᐸᕐᓇᐅᑎᖃᖅᐸᑕ ᓴᓗᒻᒪᖅᓴᐃᓛᕐᓗᑎᒃ ᓱᕈᖅᓯᒪᔪᓂᑦ (ᐆᑦᑑᑎᒋᓗᒍ ᐅᓗᕆᐊᓇᖅᐸᑦ 

ᐋᓐᓂᐊᓕᕈᑎᐅᔪᓐᓇᕐᓗᓂ), ᐊᒻᒪᓗ ᓱᕈᐃᔪᒥᓂᐅᑉᐸᑕ ᐅᕝᕙᓘᓐᓃᑦ ᓱᕈᐃᔪᒥᓂᐅᓂᕐᒥᑦ 

ᐊᖏᖅᓯᒪᑉᐸᑕ ᐅᕝᕙᓘᓐᓃᑦ ᓴᓗᒻᒪᖅᓴᐃᓂᐊᕐᓗᑎᒃ ᐊᖏᖅᓯᒪᑉᐸᑕ, ᐊᒻᒪᓗ ᐱᓗᐊᖅᓯᒪᓐᖏᑦᑐᒥᑦ 

ᒥᒃᓴᐅᓯᔭᐅᔪᓐᓇᖅᐸᑦ ᖃᑦᑎᕌᕋᔭᕐᒪᖔᖅ ᓴᓗᒻᒪᒃᓴᕐᓗᒍ, ᐊᑭᓕᒃᓴᖃᕐᓂᕋᐃᓪᓗᑎᒃ 

ᑎᑎᕋᖅᑕᐅᓯᒪᑉᐸᑕ ᑲᑎᑎᖅᑕᐅᓯᒪᔪᓂ ᑮᓇᐅᓕᕆᔾᔪᑎᓂ. ᓴᓗᒻᒪᓴᖅᑕᐅᓂᖓᑕ ᐊᑭᖓ 

ᒥᒃᓴᐅᓯᔭᐅᓯᒪᑉᐸᑦ ᐊᒻᒪᓗ ᐊᑭᓖᔭᕆᐊᓖᑦ ᑎᑎᕋᖅᑕᐅᓯᒪᑉᐸᑕ, ᖃᓄᖅ ᓴᓗᒻᒪᓴᖅᑕᐅᒐᔭᕐᒪᖔᑕ 

ᓯᓚᑖᓂᒥᐅᑕᓃᓐᖔᕐᓗᓂ ᖃᐅᔨᓴᖅᑎᓂᑦ ᐅᕝᕙᓘᓐᓃᑦ ᐊᑭᑖᖅᑎᑕᐅᔪᓐᓇᖅᐸᑕ ᕿᒥᕐᕈᓗᑎᒃ 

ᐊᓂᒍᖅᓯᒪᔪᓂᑦ ᐊᔾᔨᐸᓗᖏᓐᓂᑦ ᓴᓗᒻᒪᓴᖅᑕᐃᑦ ᐊᑭᒥᓂᖏᓐᓂᑦ ᓄᓇᐃᑦ ᐊᖏᓂᖏᑦ 

ᐊᔾᔨᒌᐸᓗᑉᐸᑕ. 

 

ᒐᕙᒪᒃᑯᑦ ᓇᓗᓇᐃᖅᓯᓯᒪᔪᑦ 73−ᓂᑦ ᓄᓇᓂᑦ (2022-73) ᑲᒥᓴᓇᐅᑉ ᓄᓇᖁᑎᖏᓐᓃᑦᑐᓄᑦ 

ᑭᒃᑯᓐᓄᑦ ᓱᕈᖅᑕᒥᓂᐅᒋᐊᖓ ᖃᐅᔨᓴᖅᑕᐅᓯᒪᑉᐸᑦ, ᓴᓗᒻᒪᓴᖅᑕᐅᓯᒪᑉᐸᑦ ᐊᒻᒪᓗ 

ᐅᐊᑦᑎᔭᐅᖃᑦᑕᕐᓂᖓᓄᑦ.” 

 

ᐱᓕᕆᕕᖓᑦ ᐊᕙᑎᓕᕆᔨᒃᑯᑦ ᑲᒪᔨᐅᔪᖅ ᐊᐅᓚᑕᐅᓂᖓᓄᑦ ᒐᕙᒪᒃᑯᑦ ᓱᕈᖅᓯᒪᔪᓄᑦ ᓄᓇᓄᑦ 

ᐊᑐᐊᒐᖓᓂᑦ. ᑖᓐᓇ ᐊᑐᐊᒐᖅ ᐃᒪᐃᒋᐊᖃᖅᑎᑦᑎᔪᖅ: 

 

“ᓄᓇᕗᑦ ᒐᕙᒪᖓ ᐊᑐᐃᓐᓇᕈᖅᓴᐃᓲᖑᒻᒪᑦ ᑮᓇᐅᔭᓕᕆᔾᔪᑎᒥᓂᖏᓐᓂᑦ ᒪᓕᑦᑐᑎᒃ ᓈᒻᒪᒋᔭᐅᔪᓂᑦ 

ᑮᓇᐅᔭᓕᕆᔾᔪᑎᓂᑦ ᒐᕙᒪᓄᑦ ᑕᐃᒫᒃ ᐊᑐᓕᖁᔭᐅᓯᒪᒻᒪᑦ ᒐᕙᒪᒃᑯᑦ ᑮᓇᐅᔭᓕᕆᔨᖏᑕ 

ᑲᑎᒪᔨᖏᓐᓄᑦ ᑲᓇᑕᒥ. PS 3260 – ᐊᑭᓖᒋᐊᖃᕐᓂᖅ ᓱᕈᖅᓯᒪᔪᓄᑦ ᓄᓇᓄᑦ ᐊᔪᕆᖅᓯᐅᔾᔨᕗᖅ 

ᖃᓄᖅ ᐃᓕᑕᕆᔭᐅᔪᓐᓇᕐᒪᖔᑕ ᐆᑦᑐᖅᑕᐅᔪᓐᓇᕐᒪᖔᑕᓗ ᓱᕈᖅᓯᒪᔪᑦ ᓄᓇᐃᑦ.” 

 

ᑖᓐᓇ ᐊᑐᐊᒐᖅ ᓴᖅᑭᖅᓯᒻᒪᑦ ᓱᕈᖅᓯᒪᔪᓄᑦ ᓄᓇᓄᑦ ᐱᓕᕆᐊᖃᖅᑎᐅᔪᓂᑦ ᑲᑐᔾᔨᔪᓂᑦ, ᐊᒻᒪᓗ 

ᐊᐅᓚᑕᐅᒍᓐᓇᑎᑦᑎᓪᓗᑎᒃ ᓄᓇᕗᑦ ᒐᕙᒪᖓᑕ ᓱᕈᖅᓯᒪᔪᓂᑦ ᓄᓇᓂᑦ ᖃᕋᓴᐅᔭᒦᑦᑐᖁᑎᖏᓐᓂᑦ.  

 

ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑲᑎᒪᔨᕋᓛᑦ ᐅᓂᒃᑳᓕᐊᒥᓂᖏᓐᓄᑦ ᕿᒥᕐᕈᓂᒥᓂᖏᓐᓄᑦ 2021-2022-ᒥ 

ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓂᑦ ᓇᓗᓇᐃᖅᓯᓯᒪᒻᒪᑦ ᐃᓚᖓᑦᒎᖅ ᐱᓕᕆᓂᕆᔭᖏᑕ ᓱᕈᖅᓯᒪᔪᓄᑦ 

ᓄᓇᓄᑦ ᑭᒃᑯᑦ ᓵᓐᖓᔭᒃᓴᒫᖑᒻᒪᖔᑕ ᖃᐅᔨᓴᕐᓂᕐᒧᑦ ᐱᓕᕆᖃᑎᒌᑦᑏᑦ ᑕᒪᓐᓇᐅᓯᒪᒻᒪᑕ ᐋᖅᑭᑦᑎᕆᓂᖅ 

“ᑭᒃᑯᑦ ᓵᓐᖓᔭᒃᓴᒫᖑᒻᒪᖔᑕ ᖃᐅᔨᒪᔾᔪᑎᒃᓴᕐᓂᑦ”, ᑖᓐᓇᓗ ᐅᓂᒃᑳᕆᔭᐅᓯᒪᓪᓗᓂ “ᓴᓇᕐᕈᑎ 

ᓇᓗᓇᐃᖅᓯᓂᕐᒧᑦ ᓴᐳᒻᒥᔭᒃᓴᐅᔪᓂᑦ ᐊᖏᕐᓂᕐᒧᑦ ᐅᕝᕙᓘᓐᓃᑦ ᐋᒡᒑᖅᓯᓂᕐᒧᑦ ᐊᑭᓖᒋᐊᖃᕐᒪᖔᑕ.” 

 

 

 

 



 

 

 

 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖏᑦ #5: 

 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ ᐅᓂᒃᑳᓕᐊᒥᓂᕐᒧᑦ ᐃᓚᖃᖁᓪᓗᒋᑦ 

ᐃᓗᓕᖅᑐᔪᓂᑦ ᐅᓪᓗᒥᒧᑦ ᖃᓄᐃᓕᖓᓕᕐᒪᖔᑕ ᐱᓕᕆᓂᕆᔭᖏᑦ ᓱᕈᖅᓯᒪᔪᓄᑦ ᓄᓇᓄᑦ ᑭᒃᑯᑦ 

ᓵᓐᖓᔭᒃᓴᒫᖑᒻᒪᖔᑕ ᖃᐅᔨᓴᕐᓂᕐᒧᑦ ᐱᓕᕆᖃᑎᒌᑦᑏᑦ ᑖᒃᑯᓄᖓ 2023-2024 ᐊᒻᒪ 2024-2025 

(ᐅᓪᓗᒥᒧᑦ) ᑮᓇᐅᔭᓕᕆᔾᔪᑎᑦ ᐊᕐᕌᒍᖏᓐᓄᑦ. 

 

 

ᑲᑎᒪᔨᕋᓛᑦ ᓱᓕ ᐊᑐᓕᖁᔨᒋᕗᑦ ᑖᒃᓱᒪ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ ᐅᓂᒃᑳᓕᐊᒥᓂᕐᒧᑦ 

ᐱᑕᖃᖁᓪᓗᒋᑦ ᐃᓗᓕᖅᑐᔪᓂᑦ ᓇᓗᓇᐃᖅᑐᖅᓯᒪᔪᓂᑦ ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᑦ 

ᐃᓚᓕᐅᑎᔭᐅᖃᑦᑕᕐᒪᖔᑕ ᐱᓕᕆᓂᕆᔭᖏᓐᓄᑦ ᓱᕈᖅᓯᒪᔪᓄᑦ ᓄᓇᓄᑦ ᑭᒃᑯᑦ ᓵᓐᖓᔭᒃᓴᒫᖑᒻᒪᖔᑕ 

ᖃᐅᔨᓴᕐᓂᕐᒧᑦ ᐱᓕᕆᖃᑎᒌᑦᑏᑦ. 

 

ᑲᑎᒪᔨᕋᓛᑦ ᓱᓕ ᐊᑐᓕᖁᔨᕗᑦ ᑖᒃᓱᒪ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ ᐅᓂᒃᑳᓕᐊᒥᓂᕐᒧᑦ 

ᐱᑕᖃᖁᓪᓗᒋᑦ ᐃᓗᓕᖅᑐᔪᓂᑦ ᐅᖃᖅᓯᒪᔪᓂᑦ ᖃᓄᐃᓕᖓᓕᕐᒪᖔᑕ ᐅᓪᓗᖏᓐᓂᑦ ᐋᖅᑭᑦᑎᕆᓂᕆᔭᖏᑦ 

ᓄᓇᕗᑦ ᓄᓇᕗᑦ ᒐᕙᒪᖓᑕ ᓴᖅᑭᖅᓯᓂᕆᓛᖅᑕᖏᓐᓂᑦ ᓱᕈᖅᓯᒪᔪᐃᑦ ᓄᓇᐃᑦ ᖃᕋᓴᐅᔭᒃᑯᑦ 

ᓄᐊᒃᓯᒪᔭᖏᓐᓂᑦ ᑭᒃᑯᓕᒫᓄᑦ ᑕᑯᔭᒃᓴᕈᕐᓗᑎᒃ 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

ᐱᔾᔪᑎ:  ᑮᓇᐅᔭᓕᕆᔨᒃᑯᑦ ᐊᒡᒍᑐᖅᓯᒪᓂᖓᑕ ᓯᕗᓪᓕᐅᑎᑕᖏᑦ ᐊᒻᒪᓗ ᐱᓕᕆᓂᕆᔭᖏᑦ 

 

ᐱᓕᕆᕕᖓᑕ ᑮᓇᐅᔭᓕᕆᔨᒃᑯᑦ ᐊᕐᕌᒍᑕᒫᖅᓯᐅᑎᖏᑦ ᐱᓕᕆᐊᒃᓴᓄᑦ ᐸᕐᓇᐅᑎᑦ ᐅᖃᖅᓯᒪᒻᒪᑕ ᑮᓇᐅᔭᓂᑦ 

ᐅᓂᒃᑳᓕᐅᖅᑏᑦ ᐊᒻᒪᓗ ᑮᓇᐅᔭᓂᑦ ᐊᐅᓚᑦᑎᔩᑦ ᑮᓇᐅᔭᓕᕆᔨᒃᑯᑦ ᐊᒡᒍᑐᖅᓯᒪᓂᖓᓂ “ᑲᒪᔨᐅᒻᒪᑕ 

ᐊᑐᐃᓐᓇᕈᖅᓴᖅᑕᐅᓂᖏᓐᓂᑦ ᐊᒻᒪᓗ ᐊᒥᓱᓕᐅᖅᑕᐅᓪᓗᑎᒃ ᓴᖅᑭᖅᑕᐅᓂᖏᓐᓂᑦ ᐊᕐᕌᒍᑕᒫᖅ ᒐᕙᒪᒃᑯᑦ 

ᑮᓇᐅᔭᓕᕆᔾᔪᑎᒥᓂᖏᑦ, ᑕᐃᒪᐃᒋᐊᖃᖅᑎᑕᐅᒻᒪᑕ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᕐᒥ.” 

 

ᓈᓚᓐᓂᖃᖅᑎᑦᑎᔪᒥ ᐅᖃᐅᓯᐅᓚᐅᖅᑐᑦ ᐊᓪᓚᕝᕕᖓᓄᑦ ᑕᒻᒪᖅᓯᒪᔪᖅᓯᐅᖅᑎᒃᑯᑦ ᑲᑎᒪᔨᕋᓛ 

ᓈᓚᓐᓂᖃᖅᑎᑦᑎᑎᓪᓗᒋᑦ ᓯᑎᐱᕆ 21, 2023-ᒥ ᐃᒪᐃᓕᐅᖅᓯᒪᔪᒻᒪᑕ: 

 

“ᐊᓪᓚᕝᕕᕗᑦ ᖃᐅᔨᓯᒪᒻᒪᑕ ᐃᓚᖏᑦ ᒐᕙᒪᒃᑯᑦ ᐱᓕᕆᕕᖏᑦ ᐊᒻᒪᓗ ᓄᓇᕗᑦ ᑯᐊᐳᕇᓴᓐᖏᑦ 

ᐊᒃᓱᐊᓗᒃ ᐃᖅᑲᓇᐃᔭᖅᑎᖏᑦ ᐊᓯᔾᔨᑕᖅᓯᒪᒻᒪᑕ ᐊᒻᒪᓗ ᐃᓐᓄᒃᑕᐅᓯᒪᓇᑎᑦ ᐱᒻᒪᕆᐅᔪᑦ 

ᐃᖅᑲᓇᐃᔮᑦ, ᑕᒪᓐᓇᓗ ᐊᖏᓪᓕᒋᐊᔪᓪᓗᓂ ᓄᕙᓐᓇᕐᔪᐊᖅᑕᖃᖅᑎᓪᓗᒍ. ᑕᐃᒫᓪᓕ, ᐊᒥᓲᓂᖅ 

ᐃᓐᓄᒃᑕᐅᓯᒪᓐᖏᑦᑐᑦ ᐊᖏᓪᓕᒋᐊᕆᒻᒪᑦ ᐱᕋᔭᑦᑕᐅᔪᓐᓇᕐᓂᖏᓐᓂᑦ ᐅᕝᕙᓘᓐᓃᑦ ᑕᒻᒪᖃᑦᑕᓂᕐᒥᑦ 

ᐊᒻᒪᓗ ᐊᐅᓚᑕᐅᑦᑎᐊᕈᓐᓃᑎᑦᑎᓲᖑᓪᓗᑎᒃ ᐊᓪᓚᕝᕕᐅᑉ ᐃᓗᐊᓂᑦ ᐊᒻᒪᓗ ᐱᓕᕆᐊᖏᓐᓂᑦ 

ᐊᐅᓚᑦᑎᐊᕈᓐᓃᑎᑦᑎᔪᓐᓇᖅᑐᓂ. ᐅᑉᐱᕈᓱᑦᑐᒍᑦ ᑕᒪᓐᓇ ᐱᒪᕆᐅᓪᓗᓂ ᐱᔾᔪᑎᐅᒻᒪᑦ 

ᑕᐃᒪᐃᑎᑦᑎᔪᖅ ᐊᒥᓱᓂᑦ ᑕᑯᓯᒪᔭᑦᑎᓐᓂᑦ ᖃᐅᔨᓴᖅᑎᓪᓗᑕ ᐱᓕᕆᑦᑎᐊᖃᑦᑕᕐᒪᖔᑕ 

ᑕᒻᒪᖅᓯᒪᔪᖅᓯᐅᖅᑐᑕ ᒫᓐᓇᒃᑰᓯᒪᔪᖅ. ᒐᕙᒪᒃᑯᑦ ᑭᒡᒐᑐᖅᑎᖏᑦ ᓇᓗᓇᐃᖅᓯᓯᒪᔪᑦ 

ᐱᔭᕆᐊᑐᔪᖅᓯᐅᕐᓂᖅ ᐃᓪᓗᓴᖅᓯᐅᖅᑐᓂ ᐃᖅᑲᓇᐃᔭᖅᑎᓄᑦ ᐊᒃᓱᑲᓪᓛᓗᑦ ᐊᒃᑐᖅᓯᕙᓪᓚᐃᕙᒻᒪᑦ 

ᐃᖅᑲᓇᐃᔭᕈᒪᓐᖏᑎᑦᑎᓪᓗᓂ ᒐᕙᒪᒃᑯᓐᓂ.” 

 

ᓈᓚᓐᓂᖃᖅᑎᑦᑎᔪᒥ ᐅᖃᐅᓯᐅᓚᐅᖅᑐᑦ ᐊᓪᓚᕝᕕᖓᓄᑦ ᑕᒻᒪᖅᓯᒪᔪᖅᓯᐅᖅᑎᒃᑯᑦ ᑲᑎᒪᔨᕋᓛ 

ᓈᓚᓐᓂᖃᖅᑎᑦᑎᑎᓪᓗᒋᑦ ᓯᑎᐱᕆ 19, 2023-ᒥ, ᐃᒪᐃᓕᐅᖅᓯᒪᔪᒻᒪᑕ: 

 

“ᓱᓕ ᐊᓪᓚᕝᕕᕗᑦ ᖃᐅᔨᓯᒪᒻᒪᑕ ᐃᓚᖏᑦ ᒐᕙᒪᒃᑯᑦ ᐱᓕᕆᕕᖏᑦ ᐊᒻᒪᓗ ᓄᓇᕗᑦ ᑯᐊᐳᕇᓴᓐᖏᑦ 

ᐊᒃᓱᐊᓗᒃ ᐃᖅᑲᓇᐃᔭᖅᑎᖏᑦ ᐊᓯᔾᔨᑕᖅᓯᒪᒻᒪᑕ ᐊᒻᒪᓗ ᐃᓐᓄᒃᑕᐅᓯᒪᓇᑎᑦ ᐱᒻᒪᕆᐅᔪᑦ 

ᐃᖅᑲᓇᐃᔮᑦ. ᐊᒥᓲᓂᖏᑦ ᐃᓄᒃᑕᐅᓯᒪᓐᖏᑦᑐᑦ ᐃᖅᑲᓇᐃᔮᑦ ᐊᖏᓪᓕᒋᐊᕆᒻᒪᑕ 

ᑕᒻᒪᖅᓯᒪᓂᐅᓴᓂᖏᓐᓂᑦ ᑮᓇᐅᔭᓂᑦ ᐅᓂᒃᑳᖃᖅᑐᑦ ᐅᐱᓐᓇᕋᓂ ᐊᒥᒐᓗᐊᓕᕈᓐᓇᖅᑐᑦ 

ᐊᓪᓚᕝᕕᐅᑉ ᐃᓗᐊᓂ ᖃᐅᔨᒪᓇᓱᐊᖅᑎᐅᔪᑦ.” 

 

ᑲᑎᒪᔨᕋᓛᑦ ᑕᐃᒫᒃᓴᐃᓐᓇᖅ ᐃᓱᒫᓘᑎᖃᖅᐳᑦ. ᓄᓇᕗᑦ ᒐᕙᒪᖓᑕ ᒫᓐᓇᓕᓴᐅᓛᖁᑎᖏᑦ ᑕᖅᑲᐅᖓ 

ᓴᖅᑭᖅᑕᐅᓯᒪᔪᑦ ᐊᕐᕌᒍᒥ ᑎᓴᒪᐃᕋᖅᑎᖅᑐᑎᒃ ᐅᓂᒃᑳᓕᐊᕆᕙᑦᑕᖏᓐᓂ ᐅᖃᖅᓯᒪᔪᒻᒪᑕ ᒐᕙᒪᓕᒫᒥ 

ᐃᖅᑲᓇᐃᔮᑦ ᐃᓐᓄᒃᑕᐅᓯᒪᓐᖏᑦᑐᑦ 35.1%-ᖑᓚᐅᕐᒪᑕ ᔫᓂ 30, 2024-ᒥ. ᑮᓇᐅᔭᓕᕆᔨᒃᑯᑦ 

ᐃᖅᑲᓇᐃᔮᖏᑦ ᐃᓐᓄᒃᑕᐅᓯᒪᓐᖏᑦᑐᑦ 35.7%-ᖑᓚᐅᖅᑐᑎᒃ. 

 

ᑲᑎᒪᔨᕋᓛᑦ ᐃᓕᑕᖅᓯᓯᒪᔪᑦ ᐱᓕᕆᕕᖓᑕ ᐃᖅᑲᓇᐃᔭᖅᑎᓕᕆᔨᒃᑯᑦ ᐊᕐᕌᒍᑕᒫᖅᓯᐅᑎᖏᑦ ᐱᓕᕆᐊᒃᓴᓄᑦ 

ᐸᕐᓇᐅᑎᑦ ᐅᖃᖅᓯᒪᒻᒪᑕ ᐃᓚᖓᒎᖅ ᓯᕗᓪᓕᐅᑎᑕᖏᓐᓄᑦ ᑕᒪᓐᓇᐅᓯᒪᒻᒪᑦ ᐱᔭᕇᖅᓯᓂᖅ ᓄᑖᖑᔪᒥᑦ 

ᐃᖅᑲᓇᐃᔭᖅᑎᓕᕆᓂᕐᒧᑦ ᑐᑭᒧᐊᒍᑎᒃᓴᐅᔪᓂᑦ. ᑕᐃᒃᑯᐊ 2019-2023 ᐃᖅᑲᓇᐃᔭᖅᑎᓕᕆᓂᕐᒧᑦ 

ᑐᑭᒧᐊᒍᑎᒃᓴᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ ᓄᕕᐱᕆ 3, 2020-ᒥ. 

 

ᑖᒃᓱᒪ ᐱᓕᕆᕕᐅᔫᑉ ᐊᕐᕌᒍᑕᒫᖅᓯᐅᑎᖏᑦ ᐱᓕᕆᐊᒃᓴᓄᑦ ᐸᕐᓇᐅᑎᑦ ᐅᖃᖅᓯᒪᒻᒪᑕ ᓯᕗᓪᓕᐅᑎᑕᖏᑦᒎᖅ 

2022-2023 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᐃᒪᐃᓐᓂᐊᓂᕐᒪᑕ: 

 

• “ᑲᑐᔾᔨᖃᑎᖃᕐᓗᑎᒃ ᐱᓕᕆᕕᓕᒫᖑᔪᓂᑦ ᐱᕙᓪᓕᐊᑎᑦᑎᓗᑎᒃ ᐃᓗᓕᖅᑐᔪᓂᑦ ᐊᑭᓕᒃᓴᕆᔭᐅᔪᓂᑦ 

ᐊᑭᓖᑎᑦᑎᒐᓱᐊᕐᓂᕐᒧᑦ ᑐᑭᒧᐊᒍᑎᒃᓴᕐᓂᑦ; 

 

• ᑲᑐᔾᔨᖃᑎᖃᕐᓗᑎᒃ ᐱᓕᕆᕕᖓᓂᑦ ᐋᓐᓂᐊᖅᑕᐃᓕᓕᕆᔨᒃᑯᑦ ᓴᖅᑭᖅᓯᓗᑎᒃ ᐊᐱᖅᑯᑎᓂᑦ 

ᐱᔾᔪᑎᖃᖅᑐᓂᑦ ᐃᖅᑲᓇᐃᔭᖅᑏᑦ ᐊᐅᓪᓚᕐᓗᑎᒃ ᐋᓐᓂᐊᕕᓕᐊᖅᑐᖅᓯᐅᑎᖏᓐᓂᑦ, 

ᐊᐅᓚᑦᑎᐊᓂᖅᓴᕈᖁᓪᓗᒍ ᐃᑲᔫᓯᐊᖅᕕᐅᕙᑦᑐᖅ ᐊᒻᒪᓗ ᒥᑭᔫᒥᑎᑕᐅᒐᓱᓪᓗᑎᒃ ᐊᐅᓚᑕᒃᓴᐅᔪᑦ 

ᑮᓇᐅᔭᖅᑐᖅᑐᑦ; 



 

 

 

• ᐱᒋᐊᖅᑎᑦᑎᓗᑎᒃ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐱᕙᓪᓕᐊᑎᑦᑎᔾᔪᑎᒥᑦ ᐱᓕᕆᓂᐅᔪᒥᑦ; 

 

• ᓂᐅᕕᕐᓗᑎᒃ ᖃᕋᓴᐅᔭᒃᑯᑦ ᐸᕐᓇᒍᑎᒥᑦ; 

 

• ᐊᑐᓕᖅᑎᑦᑎᓗᑎᒃ ᖃᕋᓴᐅᔭᒃᑯᑦ ᐊᑎᓕᐅᕈᑎᒥᑦ ᓄᓇᕗᑦ ᒐᕙᒪᖓᓄᑦ; 

 

• ᕿᒥᕐᕈᓗᑎᒃ ᓄᑖᕈᕆᐊᖅᓯᓗᑎᓪᓗ ᓄᓇᕗᑦ ᒐᕙᒪᖓᑕ ᑲᒪᓂᕆᕙᑦᑕᖏᓐᓂᑦ ᑲᑎᒪᔾᔪᓯᐊᕐᓂᑦ 

ᐊᑭᓕᐅᑕᐅᕙᑦᑐᓂᑦ ᐊᑖᒍᑦ ᑮᓇᐅᔭᓕᕆᔨᒃᑯᑦ ᐊᓪᓚᕝᕕᖓᑕ ᒪᓕᑦᑕᐅᖁᓯᒪᔭᖓᓂᑦ 810−ᒥᑦ: 

ᑲᑎᒪᔾᔪᓯᐊᑦ; 

 

• ᓄᑖᕈᕆᐊᖅᑕᐅᓗᓂ ᓄᓇᕗᑦ ᒐᕙᒪᖓᑲ ᐱᓕᕆᓂᕆᕙᑦᑕᖓ ᑮᓇᐅᔭᓄᑦ ᑐᓂᕐᕈᑎᓄᑦ ᐊᒻᒪᓗ 

ᐊᖏᖃᑎᒌᒍᑎᑎᒍᑦ ᐃᑲᔫᑎᒋᕙᑦᑕᖏᓐᓄᑦ ᕿᒥᕐᕈᔭᐅᓂᖓᒍ ᑮᓇᐅᔭᓕᕆᔨᒃᑯᑦ ᐊᓪᓚᕝᕕᖓᑕ 

ᒪᓕᑦᑕᐅᖁᓯᒪᔭᖓᓂᑦ 810−ᒥᑦ: ᑮᓇᐅᔭᑦ ᑐᓂᕐᕈᑏᑦ ᐊᒻᒪ ᐊᖏᖃᑎᒌᒍᑎᑎᒍᑦ ᐃᑲᔫᑏᑦ; ᐊᒻᒪᓗ  

 

• ᐊᐅᓚᑦᑎᔾᔪᑎᐅᔪᑦ ᕿᒥᕐᕈᔭᐅᓗᑎᒃ ᒐᕙᒪᐅᑉ ᐃᓗᐊᓂ ᑕᒻᒪᖅᓯᒪᔪᖅᓯᐅᖅᑎᖏᓐᓂᑦ ᐊᒻᒪᓗ ᖃᓄᖅ 

ᐊᐅᓚᓲᖑᒻᒪᖔᑕ.” 

 

ᑖᒃᓱᒪ ᐱᓕᕆᕕᐅᔫᑉ ᐊᕐᕌᒍᑕᒫᖅᓯᐅᑎᖏᑦ ᐱᓕᕆᐊᒃᓴᓄᑦ ᐸᕐᓇᐅᑎᑦ ᐅᖃᖅᓯᒪᒻᒪᑕ ᓯᕗᓪᓕᐅᑎᑕᖏᑦᒎᖅ 

2023-2024 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᐃᒪᐃᓐᓂᐊᓂᕐᒪᑕ: 

 

• “ᓴᓇᓗᑎᒃ ᑐᑭᒧᐊᒍᑎᒃᓴᕐᓂᑦ ᑲᓱᖅᑎᑦᑎᒍᑎᐅᔪᓂᑦ ᓴᖅᑭᔮᖅᐸᒌᖅᑐᓂᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑕ ᐱᓕᒻᒪᓴᖅᑕᐅᒍᑎᖏᓐᓂᑦ ᑮᓇᐅᔭᐃ ᐊᐅᓚᑕᐅᓂᖏᓐᓄᑦ 

ᐱᓕᒻᒪᓴᖅᑕᐅᑎᓪᓗᒋᑦ; 

 

• ᐱᓕᕆᖃᑎᖃᕐᓗᓯᒃ ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᕕᖓᓂᑦ, ᓴᓇᓗᑎᒃ ᐃᖅᑲᓇᐃᔭᖅᑎᓄᑦ 

ᐊᐱᖅᓱᕈᑎᓂᑦ ᐃᖅᑲᓇᐃᔭᖅᑏᑦ ᐊᐅᓪᓚᕐᓗᑎᒃ ᐋᓐᓂᐊᕕᓕᐊᕈᑎᖏᓐᓂᑦ ᐊᑐᖅᑕᐅᓗᑎᓪᓗ 

ᐊᖅᑭᒋᐊᖅᓯᓂᕐᒧᑦ ᑕᒪᑐᒥᖓ; 

 

• ᐱᒋᐊᖅᑎᑦᑎᓗᑎᒃ ᓄᓇᕗᑦ ᒐᕙᒪᓕᒫᖓᓂ ᕿᒥᕐᕈᔭᐅᓂᖏᓐᓂᑦ ᐊᑎᓕᐅᕈᓐᓇᐅᑎᓂᑦ 

ᐸᐸᑕᐅᔪᓂᑦ; 

 

• ᐱᕙᓪᓕᐊᑎᑦᑎᓗᑎᒃ ᐱᓕᕆᔾᔪᑎᖑᔪᓂᑦ ᐃᑲᔪᖅᓰᔪᓂᑦ ᐃᖅᑲᓇᐃᔭᖅᑎᓪᓚᕇᑦ 

ᑮᓇᐅᔭᓕᕆᔭᐅᓂᖏᓐᓂᑦ ᐊᒻᒪᓗ ᖃᓄᖅ ᑎᑎᕋᖅᑕᐅᖃᑦᑕᓂᐊᕐᒪᖔᑕ ᓄᑖᑦ ᐊᒻᒪᓗ ᐊᑕᔭᕇᖅᑐᑦ 

ᐃᖅᑲᓇᐃᔭᖅᑏᑦ ᒐᕙᒪᓕᒫᒥ; ᐊᒻᒪᓗ   

 

• ᐱᒋᐊᖅᑎᑕᐅᓗᓂ ᖃᕋᓴᐅᔭᒃᑯᑦ ᐸᕐᓇᒍᑎ ᑐᕌᖓᑎᑕᐅᒋᐊᕐᓗᓂ ᐱᓕᒻᒪᒃᓴᐃᓂᕐᒧᑦ, ᐆᑦᑐᕋᕐᓂᕐᒧᑦ, 

ᑎᑎᕋᐅᔭᕐᓂᕐᒧᑦ, ᐊᒻᒪᓗ ᐊᑐᓕᖅᑎᑦᑎᓂᕐᒧᑦ.” 

 

ᔪᓚᐃ 24, 2023, ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑦ ᓴᖅᑭᖅᓯᔪᒻᒪᑦ ᑳᓐᑐᕌᒥᑦ ᐱᒐᓱᐊᕋᒃᓴᐅᔪᒥᑦ 2023-42: 

ᑮᓇᐅᔭᓂᑦ ᐅᓂᒃᑳᖃᕐᓂᕐᒥᑦ ᐊᒻᒪ ᑕᒻᒪᖅᓯᒪᔪᖅᓯᐅᓂᕐᒥᑦ ᐱᔨᑦᑎᕋᕋᔭᖅᑐᓂᑦ − ᐃᑲᔪᕐᓗᑎᒃ ᒐᕙᒪᒃᑯᑦ 

ᑭᓇᐅᔭᓕᕆᔾᔪᑎᖏᓐᓄᑦ ᐊᒻᒪᓗ ᐃᓗᐊᓂ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᐱᔨᑦᑎᕋᖅᑎᐅᓂᕐᒥᑦ. ᑖᓐᓇ ᑳᑐᕌ 

ᐱᒐᓱᐊᕋᒃᓴᖅ ᒪᑐᔪᔪᖅ ᐋᒡᒌᓯ 25, 2023-ᒥ. ᑎᓯᐱᕆ 8, 2023-ᒥ, ᑖᓐᓇ ᐱᓕᕆᕕᐅᔪᖅ ᓴᖅᑭᖅᓯᔪᒻᒪᑦ 

ᐱᔾᔪᓯᐊᖁᔭᐅᔪᓂᑦ ᑳᓐᑐᕌᒥᑦ ᑎᑎᕋᖅᓯᒪᔪᓂᑦ, ᐃᓗᓕᖃᔪᔪᓂᑦ ᑎᓴᒪᓂᑦ ᑳᓐᑐᕌᒥᑦ ᐱᒐᓱᐊᖅᑐᓂᑦ. 

 

 

 

 

 



 

 

ᑖᒃᓱᒪ ᐱᓕᕆᕕᐅᑉ ᐊᕐᕋᖑᑕᒫᖅ ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᓇᓗᓇᐃᖅᓯᓯᒪᒻᒪᑕ 

ᓯᕗᓪᓕᐅᑎᑕᐅᓂᐊᖅᑐᓂᑦ 2024-2025-ᒥ ᐅᑯᐊᖑᓯᒪᒻᒪᑕ: 

 

• ᐊᑐᓕᖅᑎᑦᑎᓗᑎᒃ ᖃᕋᓴᐅᔭᒧᑦ ᐃᓚᓕᐅᑎᔭᐅᒐᔭᖅᑐᑦ ᐊᒻᒪᓗ ᙳᓄᓪᓕᐅᑎᑦᑎᔾᔪᑎᒃᓴᐃᑦ 

ᖃᕋᓴᐅᔭᒃᑯᑦ ᐸᕐᓇᐅᑎᒃᑯᑦ, ᐊᒻᒪᓗ ᐊᐅᓪᓛᐸᓪᓕᐊᓗᑎᒃ ᐊᑯᓂ ᐊᑐᖅᑕᐅᓂᕆᓛᖅᑕᖓᓄᑦ 

(ᐃᖏᕐᕋᐃᓐᓇᓕᖅᑎᑦᑎᓂᖅ).  

 

• ᖃᐅᔨᓴᕐᓗᑎᒃ ᕿᓂᕐᓗᑎᑦ ᐊᑐᕋᒃᓴᐅᔪᓂᑦ ᐊᖏᓪᓕᒋᐊᖅᓯᔾᔪᑎᒃᓴᓂᑦ ᖃᕋᓴᐅᔭᒃᑯᑦ ᐃᕿᐊᖅᑭᕕᒃᑯᑦ 

ᓂᐅᕕᖃᑦᑕᑕᕈᑎᒃᓴᓂᑦ ᐊᒻᒪᓗ ᐊᑭᓖᖃᑦᑕᕈᑎᒃᓴᓂᑦ.  

 

 

 

ᑖᒃᓱᒪ ᐱᓕᕆᕕᐅᑉ ᐊᕐᕋᖑᑕᒫᖅ ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᓇᓗᓇᐃᖅᓯᓯᒪᒻᒪᑕ ᓯᕗᓪᓕᐅᑎᓛᖅᑕᖏᑦ 

2025-2026-ᒥ (ᔭᒐᑎᑕᐅᓚᐅᖅᑎᓐᓇᒍ 6-ᒋᔭᖓᑦ ᒪᓕᒐᓕᐅᖅᕕᒃ): ᐅᑯᐊᖑᒐᔭᕐᒪᑦ: 

 

• ᐊᑐᓕᖅᑎᑦᑎᓗᑎᒃ ᐊᑭᓖᔾᔪᑎᓂᑦ ᖃᕋᓴᐅᔭᒧᑦ ᐊᒻᒪᓗ ᐃᖏᕐᕋᓯᑎᑕᐅᓗᓂ ᒐᕙᒪᒃᑯᑦ ᓄᑖᖁᑎᖓ 

ᐊᐅᓚᑦᑎᔾᔪᑎ, ᐊᓯᖏᓪᓗ ᐃᓗᓕᐊᑎᔭᕆᐊᓖᑦ .  

 

• ᖃᐅᔨᓴᖅᑕᐅᑎᑦᑎᓗᑎᒃ ᒐᕙᒪᒃᑯᑦ ᐃᓗᐊᓂ ᐋᖅᑭᒋᐊᖅᑕᐅᒐᓱᐊᖅᓯᒪᔪᓂᑦ ᓄᓇᕗᑦ ᒐᕙᒪᖓᑕ 

ᑮᓇᐅᔭᓕᕆᔾᔪᑎᒻᒪᕆᖓ ᐊᑐᓕᖅᑎᑕᐅᓚᐅᖅᑎᓪᓗᒍ ᖃᕋᓴᐅᔭᒃᑯᑦ ᐸᕐᓇᒍᑎᐅᔪᖅ.  

 

ᐱᓕᕆᕕᖓᑕ ᑮᓇᐅᔭᓕᕆᔨᒃᑯᑦ ᐱᓕᕆᐊᒃᓴᓄᑦ ᐸᕐᓇᐅᑎᓂᒃ ᓇᓗᓇᐃᖅᓯᓯᒪᒻᒪᑕ ᐃᓚᖓᒎᖅ 

ᑮᓇᐅᔭᓕᕆᔨᒃᑯᑦ ᓯᕗᓪᓕᐅᑎᑕᖏᓐᓄᑦ ᑕᒪᓐᓇᐅᓯᒪᒻᒪᑕ “ᐱᓕᕆᖃᑎᖃᖅᑎᒃ ᒐᕙᒪᒃᑯᑦ ᐱᓕᕆᕕᓕᒫᖏᓐᓂᑦ 

ᓴᓇᓪᓗᑎᒃ ᐃᓗᓕᐊᖅᑐᔪᒥᑦ ᐊᑭᓕᒃᓴᐃᔭᖅᑎᑦᑎᓂᕐᒧᑦ ᑐᑭᒧᐊᒍᑎᒃᓴᓂᑦ.” 

 

ᓄᓇᕗᑦ ᒐᕙᒪᖓᑕ ᑭᐅᔾᔪᑎᖓ ᑲᑎᒪᔨᕋᓛᑦ ᐅᓂᒃᑳᓕᐊᒥᓂᖏᓐᓄᑦ ᕿᒥᕐᕈᓂᒥᓂᖏᓐᓄᑦ 2021-2022-ᒥ 

ᒐᕙᒪᒃᑯᑦ ᑮᓇᐅᔭᓕᕆᔾᔪᑎᒥᓂᖏᓐᓂᑦ ᐅᖃᖅᓯᒪᒻᒪᑕ ᑕᐃᒃᑯᐊᒎᖅ “ᐊᑭᓕᒃᓴᐃᔭᖅᑎᑦᑎᓂᕐᒥᒃ ᐱᓕᕆᐊᓖ 

ᓴᖅᑭᖅᑕᐅᒃᑲᓂᖅᑐᒥᓃᑦ.” 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #6: 

 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ ᐅᓂᒃᑳᓕᐊᒥᓂᕐᒧᑦ 

ᐃᓗᓕᖃᖁᔭᐅᓪᓗᑎᒃ ᐃᓗᓕᖅᑐᔪᓂᑦ ᓇᓗᓇᐃᖅᑐᐃᔪᓂᑦ ᐅᓪᓗᒥᒧ ᖃᓄᐃᓕᖓᓕᕐᒪᖔᑕ ᑮᓇᐅᔭᓕᕆᔨᒃᑯᑦ 

ᐱᓕᕆᓂᕆᔭᖏᑦ ᐊᑐᓕᖅᑎᑦᑎᒐᓱᐊᖅᑐᑎᒃ ᐱᓕᕆᐊᒃᓴᖏᑕ ᐸᕐᓇᐅᑎᖏᓐᓂ ᓯᕗᓪᓕᐅᖁᓯᒪᔭᖏᓐᓂᑦ 

2024-2025 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ. 

 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ ᐅᓂᒃᑳᓕᐊᒥᓂᕐᒧᑦ 

ᐃᓗᓕᖃᖁᔭᐅᓪᓗᑎᒃ ᐃᓗᓕᖅᑐᔪᓂᑦ ᓇᓗᓇᐃᖅᑐᐃᔪᓂᑦ ᐅᓪᓗᒥᒧ ᖃᓄᐃᓕᖓᓕᕐᒪᖔᑕ ᐱᓕᕆᓂᕆᔭᖏᑦ 

ᐊᑭᓕᒃᓴᓕᓐᓂᑦ ᐊᑭᓖᑎᑦᑎᓂᕐᒧᑦ ᐱᓕᕆᖃᑎᒌᑦᑐᑦ. 

 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ ᐅᓂᒃᑳᓕᐊᒥᓂᕐᒧᑦ 

ᐃᓗᓕᖃᖁᔭᐅᓪᓗᑎᒃ ᐃᓗᓕᖅᑐᔪᓂᑦ ᐊᕕᑦᑐᖅᓯᒪᔪᓂᑦ ᐊᑭᓕᒃᓴᕆᔭᐅᔪᓂᑦ ᑎᑎᕋᖅᑕᐅᓯᒪᔪᒥᓂᐅᔪᓂᑦ 

ᐊᔾᔨᖓᓂᑦ ᐊᑐᕐᓗᑎᒃ ᑎᑎᕋᐅᓯᕐᒥᑦ 2022-2023-ᒥ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᓐᓂᑦ ᑲᑎᒪᔨᕋᓛᑦ 

ᐅᓂᒃᑲᓕᐊᒥᓂᖏᓐᓄᑦ ᑭᒥᕐᕈᓂᒥᓂᕐᒥᓄᑦ 2021-2022-ᒥ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᒥᓂᖏᓐᓂᑦ. 

 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ ᐅᓂᒃᑳᓕᐊᒥᓂᕐᒧᑦ 

ᐃᓗᓕᖃᖁᔭᐅᓪᓗᑎᒃ ᐃᓗᓕᖅᑐᔪᓂᑦ ᓇᓗᓇᐃᖅᑐᐃᔪᓂᑦ ᐅᓪᓗᒥᒧ ᖃᓄᐃᓕᖓᓕᕐᒪᖔᑕᐱᓕᕆᓂᐅᔪᑦ 

ᐅᓪᓗᒥᒧᑦ ᑳᓐᑐᕌᒥᒃ ᐱᒐᓱᐊᔪᔪᑦ ᓈᓴᐅᑎᓕᒻᒥᑦ 2023-42-ᒥᑦ: ᑮᓇᐅᔭᓂᑦ ᐅᓂᒃᑳᖃᕐᓂᕐᒥᑦ ᐊᒻᒪᓗ 

ᑕᒻᒪᖅᓯᒪᔪᖅᓯᐅᓂᕐᒧᑦ ᐱᔨᑦᑎᕋᕐᓂᖅ − ᐃᑲᔪᕋᔭᕐᓗᑎᑦ ᑮᓇᐅᔭᓂᑦ ᐅᓂᒃᑳᓕᐅᕐᓂᕐᒧᑦ ᐊᒻᒪᓗ ᒐᕙᒪᒃᑯᑦ 

ᐃᓗᐊᓕ ᑕᒻᒪᖅᓯᒪᔪᖅᓯᐅᕐᓂᐅᔪᓂᑦ. 

 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ ᐅᓂᒃᑳᓕᐊᒥᓂᕐᒧᑦ 

ᐃᓗᓕᖃᖁᔭᐅᓪᓗᑎᒃ ᐃᓗᓕᖅᑐᔪᓂᑦ ᓇᓗᓇᐃᖅᑐᐃᔪᓂᑦ ᐅᓪᓗᒥᒧ ᒐᕙᒪᒃᑯᑦ ᐃᓗᐊᓂ 

ᑕᒻᒪᖅᓯᒪᔪᖅᓯᐅᖅᓂᒥᓃᑦ ᐱᓕᕆᐊᒥᓂᐅᔪᑦ 2022-2023−ᒥ ᐊᒻᒪᓗ 2023-2024−ᒥ ᑮᓇᐅᔭᓕᕆᔾᔪᑎᑦ 

ᐊᕐᕌᒍᖏᓐᓂ, ᑕᐃᒃᑯᐊᓗ ᑎᑎᕋᖅᓯᒪᔪᑦ ᐃᓚᖃᕐᓗᑎᒃ ᓇᐃᓈᖅᓯᒪᔪᓂᑦ ᐊᖏᔪᐸᓘᑎᓂᑦ 

ᐱᓕᕆᒋᐊᕐᓂᕆᓯᒪᔭᖏᓐᓂᑦ ᐋᖅᑭᒋᐊᖅᓯᓪᓗᑎᑦ ᑕᒻᒪᖅᓯᒪᔪᖅᓯᐅᓂᒃᑯᑦ ᖃᐅᔨᔭᐅᒐᐃᑉᐸᑕ. 

 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ ᐅᓂᒃᑳᓕᐊᒥᓂᕐᒧᑦ 

ᐃᓗᓕᖃᖁᔭᐅᓪᓗᑎᒃ ᐃᓗᓕᖅᑐᔪᓂᑦ ᐊᒡᒍᖅᓯᒪᔪᓂᑦ ᐃᖅᑲᓇᐃᔮᑦ ᐃᓐᓄᒃᑕᐅᓯᒪᔪᑦ ᐃᓐᑐᒃᑕᐅᓯᒪᓐᖏᑐᓪᓗ 

ᑕᑯᓐᓈᕐᓗᒋᑦ ᐃᖅᑲᓇᐃᔮᖁᑎᓕᒫᖏᑦ ᐱᓕᕆᕕᖓᑕ ᑮᓇᐅᔭᓕᕆᔨᒃᑯᑦ. 

. 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ ᐅᓂᒃᑳᓕᐊᒥᓂᕐᒧᑦ 

ᐃᓗᓕᖃᖁᔭᐅᓪᓗᑎᒃ ᐃᓗᓕᖅᑐᔪᓂᑦ ᓇᓗᓇᐃᖅᑐᐃᔪᓂᑦ ᐅᓪᓗᒥᒧ ᖃᓄᐃᓕᖓᓕᕐᒪᖔᑕ 

ᐱᕙᓪᓕᐊᑎᑕᐅᓂᖓ 2024-2028-ᒧᑦ ᐃᖅᑲᓇᐃᔭᖅᑎᓕᕆᔨᕐᒧᑦ ᑐᑭᒧᐊᒍᑎᒃᓴᑦ ᐱᓪᓗᒋᑦ 

ᐃᖅᑲᓇᐃᔭᖅᑎᑖᕋᓱᐊᕐᓂᖅ, ᓄᖅᑲᖅᑕᐃᓕᑎᑦᑎᓂᖅ ᑮᓇᐅᔭᓕᕆᔨᒃᑯᑦ ᐊᐅᓚᑦᑎᔨᒋᔭᖏᓐᓂᑦ.  

 

 

 

 

 

 

 

 

 

 

 

 

 

 



 

 

 

ᓯᕗᒧᑦ ᑕᑯᒋᐊᕐᓂᖅ 

 

 

ᓯᕗᒧᑦ ᑐᑯᒋᐊᕐᓗᓂ, ᑲᑎᒪᔨᕋᓛᑦ ᓂᕆᐅᑉᐸᑦ ᑕᓛᕖᓴᒃᑰᕐᓗᑎᒃ ᓈᓚᓐᓂᖃᖅᑎᑦᑎᓛᕆᐊᒃᓴᖅ ᐅᐱᕐᖓᓂ 

2025 ᐱᓪᓗᒋᑦ 2023-2024-ᒥ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᒥᓂᖏᓐᓂᑦ. ᑖᓐᓇ ᓈᓚᓐᓂᖃᖅᑎᑦᑎᓂᖅ 

ᓂᕆᐅᒋᔭᐅᔪᖅ ᐱᕕᖃᖅᑎᑦᑎᓛᕆᐊᖓᓂᑦ ᐃᓗᓕᖅᑐᔪᓂᑦ ᐃᓱᒪᒃᓴᖅᓯᐅᕈᑎᖃᕐᓂᐅᔪᓂᑦ ᔾᔪᑎᖃᖅᑐᓂᑦ 

ᐊᒥᓱᑲᓪᓚᒻᒪᕆᓐᓂᑦ ᐃᓱᒫᓗᓇᖅᑐᓂᑦ ᓴᖅᑭᐸᓪᓕᐊᔪᓂᑦ, ᐅᑯᓂᖓ ᐃᓚᖃᖅᑐᓂᑦ: 

 

• ᐊᐅᓚᑕᐅᓂᖓ ᒐᕙᒪᒃᑯᑦ ᑮᓇᐅᔭ ᐊᐅᓚᑕᐅᓂᖏᓐᓄᑦ ᐊᑐᐊᒐᐃᑦ ᐊᒻᒪᓗ ᑮᓇᐅᔭᓂᑦ ᐱᕈᖅᓴᐃᓂᐃᒧᑦ 

ᒪᓕᒐᕋᓛᖏᑦ; 

• ᐃᖅᑲᓇᐃᔭᖅᑎᑭᒃᓱᕐᓂᖅ ᐊᒻᒪᓗ ᐃᖅᑲᓇᐃᔮᖅᑎᑦᑎᓂᕐᒧᑦ ᑐᑭᒧᐊᒍᑎᒃᓴᓂᑦ ᑲᒪᔾᔪᑎᐅᒐᔭᖅᑐᓂᒃ 

ᐃᓐᓄᒃᑕᐅᓯᒪᓐᖏᑦᑐᓂᑦ ᑮᓇᐅᔭᓕᕆᔨᒃᑯᑦ ᐊᐅᓚᑦᑎᔨᖏᑕ ᐃᖅᑲᓇᐃᔮᖏᓐᓂᑦ ᓄᓴᕗᑦ ᒐᕙᒪᖓᓂ; 

• ᐊᑐᓕᖅᑎᑕᐅᓂᖓ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᑕ ᑲᓇᑕᒥ ᓄᑖᖁᑎᖏᑦ 

ᐊᔾᔨᒌᓕᖅᑎᑕᐅᓯᒪᔪᑦ ᒪᓕᑦᑕᐅᔭᕆᐊᓖᑦ (PS 3160) ᐱᔾᔪᑎᖃᖅᑐᑦ ᒐᕙᒪᒃᑯᑦ−ᓈᒻᒥᓂᖃᐅᑎᓕᓪᓗ 

ᑲᑐᔾᔨᖃᑎᒌᑦᑎᓪᓗᒋᑦ (P3ᑦ); 

• ᖃᐅᔨᔭᒥᓃᑦ ᑕᒻᒪᖅᓯᒪᔪᖅᓯᐅᖅᑕᐅᑎᓪᓗᒍ ᐅᖅᓱᐊᓗᓕᕆᔨᒃᑯᑦ ᐅᑎᖅᑕᖅᑐᖁᑎᖏᑦ ᑮᓇᐅᔭᑦ ᐊᒻᒪᓗ 

ᐅᖅᓱᐊᓗᓕᕆᔨᒃᑯᑦ ᐊᑭᑦᑐᑳᓪᓚᔭᐃᒃᑯᑎᖏᑦ ᑮᓇᐅᔭᑦ; 

• ᓴᖅᑭᔮᕆᐊᖅᑎᑕᐅᓗᑎᒃ ᐅᓂᒃᑳᖑᕙᑦᑐᑦ ᓄᓇᕗᒻᒥ ᑖᒃᓰᔭᖅᑎᑦᑎᓂᒃᑯᑦ ᑮᓇᐅᔭᑦ ᐃᓯᖅᐸᑦᑐᑦ 

ᐱᔾᔪᑎᖃᖅᑐᑦ ᓄᓇᒥᐅᑕᕐᓂᑦ ᐲᔭᐃᓂᕐᒥᑦ ᓇᒻᒥᓂᖃᐅᑎᓕᓐᓄᑦ; 

• ᐃᓯᐊᕿᕐᓗᐃᑦ ᑖᒃᓰᔭᐅᑎᖏᑎᒍᑦ ᑮᓇᐅᔭᓕᐅᕈᑕᐅᔪᑦ ᓴᖅᑭᔮᖅᑎᑕᐅᓂᖏᑦ ᐱᐅᓯᒋᐊᖅᑎᒃᑲᓐᓂᕐᓗᒋᑦ; 

• ᐊᒃᑐᖅᓯᓂᖓ ᐊᑐᓕᐅᖅᑕᐅᕋ ᑕᔪᔪᖅ ᓄᓇᕗᒻᒥ ᓄᓇᐃᑦ ᓄᓇᒥᐅᑕᐃᓪᓗ ᓇᒻᒥᓂᖅᓱᓕᕐᓂᕐᒧᑦ 

ᐊᖏᖃᑎᒌᒍᑎᐅᔪᒥ ᐱᔾᔪᑎᖃᖅᑐᒥᑦ ᐅᓂᒃᑳᕆᔭᐅᖃᑦᑕᕐᓂᖏᓐᓂᑦ ᓄᓇᕗᒻᒥ ᓂᖏᖅᑕᒥᓃᑦ 

ᐊᑭᓕᒃᓴᖅᑖᒥᓃᓪᓗ ᐱᔾᔪᑎᖃᖅᑐᑦ ᓱᕈᖅᓯᒪᔪᓂᑦ ᓄᓇᓂᑦ; 

• ᐊᐅᓚᑕᐅᓂᖏᑦ ᒐᕙᒪᒃᑯᑦ ᑐᓂᕐᕈᑎᖏᑦ ᐊᖏᖃᑎᒌᒍᑎᑎᒍᓪᓗ ᐃᑲᔫᑎᖏᑦ, ᐱᖃᓯᐅᔾᔭᐅᓪᓗᑎᒃ 

ᐅᓪᓗᒥᒧᑦ ᖃᓄᐃᓕᖓᓕᕐᒪᖔᑕ ᓇᓗᓇᐃᖅᑐᐃᓂᕐᒥᑦ ᓄᑖᕈᕆᐊᖅᓯᓂᐅᓯᒪᔪᑦ ᑮᓇᐅᔭᑦ 

ᐊᐅᓚᑕᐅᓂᖏᓐᓄᑦ ᒪᓕᑦᑕᐅᖁᔭᐅᔪᖅ 801; ᐊᒻᒪᓗ 

• ᐊᖏᓪᓕᒋᐊᖅᑕᐅᓗᑎᒃ ᖃᕋᓴᐅᔭᒃᑰᖅᑎᒐᒃᓴᐃᑦ ᓄᓇᕗᑦ ᒐᕙᒪᖓᑕ ᑮᓇᐅᔭᓕᕆᔾᔪᑎᒥᓂᖏᑦ 

ᐊᒥᓱᓕᐅᖅᑕᐅᑎᓪᓗᒋᑦ ᑯᒃᑯᓕᒫᓄᑦ ᐊᑐᐃᓐᓇᐅᓕᕐᓗᑎᒃ ᐊᒻᒪᓗ ᒪᓕᒃᓱᐊᑦᑎᐊᖃᑎᒌᓐᓂᖅᓴᐅᓗᑎᒃ, 

ᑲᒪᒋᔭᐅᓂᖏᑦ ᐊᔾᔨᒌᑦᑎᑕᐅᓗᑎᒃ, ᓈᓴᐅᑏᑦ ᐊᒻᒪᓗ ᑎᑎᖅᑲᐃᑦ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᒥᓂᖏᓐᓂ 

ᐊᓯᖏᓐᓂᓪᓗ ᑕᖅᑲᐅᖓ ᓴᖅᑭᖅᑕᐅᔪᓂ, ᐱᖃᓯᐅᔾᔭᐅᓗᑎᒃ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓃᑦ 

ᐱᓪᓗᒋᑦ ᑐᓂᕐᕈᑏᑦ ᐊᖏᖃᑎᒌᒍᑎᑎᒍᓪᓗ ᐃᑲᔫᑎᒥᓃᑦ ᑮᓇᐅᔭᐃᕈᑎᒥᓃᑦ, ᑳᓐᑐᕌᒃᓯᖃᑦᑕᕐᓂᒥᓃᓪᓗ, 

ᓂᐅᕕᖃᑦᑕᕐᓂᒥᓂᓃᑦ ᐊᒻᒪᓗ ᐊᑐᖅᑐᐊᓂᕐᒧᑦ ᐱᓕᕆᓂᒥᓂᖏᓐᓂᑦ. 

 


